
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 68 
 

ᕿᑎᖅᑰ, ᒫᑦᓯ 9, 2017 
 

 

ᖁᑉᐱᕐᓂᓖᑦ 3853ᒥᒃ 3935ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᑎ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 9, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐃᒥᓕᐊᓄ ᕿᓐᖑᖅ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᑖᒻ 

ᓴᒻᒧᖅᑐᖅ, ᐊᖓᔪᖅᑳᖅ ᔫ ᓴᕕᑲᑖᖅ, ᐊᐃᓴᑭ ᓲᔪᖅ, 

ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 13:29ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᔪᐊᔾ ᖁᓚᐅᑦ): ᒥᔅᑐ ᑖᒻ ᓴᒻᒧᖅᑐᖅ, 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᓴᒃᑯᑦ ᓄᓇᕗᒻᒥᐅᑕᐅᖃᑎᒃᑲ, 

ᒪᓕᒐᓕᐅᖅᑎᑦ ᐊᒻᒪ ᒥᓂᔅᑕᐃᑦ, ᓯᕗᓕᐅᖅᑎ ᐊᒻᒪᓗ 

ᐳᓛᖅᓯᒪᔪᑦ ᑐᓐᖓᓱᒋᑦᓯ.  

 

2. ᒥᓂᔅᑕᐃᑦ ᐅᖃᐅᓯᖏᑦ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅ 

ᒫᓂᑲ ᐃᐊᓪ-ᑲᓇᔪᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 276 - 4(3): ᑕᓗᕐᔪᐊᕐᒥ 

ᖃᖓᑕᓲᒃᕕᒻᒥ ᐅᑕᖅᑭᕕᔅᓴᖅ (ᐃᐊᓪ-

ᑲᓇᔪᖅ) 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᕕᐊᑦᑐᖓ ᑐᓴᖅᑎᑦᓯᒍᓐᓇᕋᒪ  

ᒪᓕᒐᓕᐅᖅᑎᐅᖃᑎᒃᑲᓄᑦ ᑕᓗᕐᔪᐊᖅ 

ᑲᖓᑕᓲᒃᑯᕕᖓᑕ ᒥᑦᓵᓄᑦ, ᐅᑕᖅᑭᕕᒃᓴᖓᑕ. 

 

ᑖᓐᓇ ᒫᓐᓇ ᐃᒡᓗᕐᔪᐊᖑᔪᖅ ᐃᓛᓐᓂ 

ᑕᐃᔭᐅᖃᑦᑕᖅᑐᖅ ᖁᐊᒃᑯᕕᑎᑐᑦ 

ᓴᓇᒪᓂᖃᕐᓂᕋᖅᑕᐅᓪᓗᓂ, ᐊᔾᔨᐅᖏᑦᑐᖅ. 

ᐃᓱᓕᓐᓂᖓ ᐊᑐᕐᓂᖓ ᐃᓱᓕᓕᕐᒪᑕ, ᐊᒻᒪᓗᑦᑕᐅᖅ 

ᖃᑦᓯᐅᒋᐊᖃᕐᓂᖏᑦ ᑕᐃᑲᓂ ᐅᑕᖅᑭᔪᑦ 

ᓈᒻᒪᒍᓐᓃᖅᓯᒪᔪᑐᖃᐅᒻᒪᑦ.  

 

ᖁᕕᐊᑦᑐᖓ ᑐᓴᖅᑎᑦᓯᒋᐊᖅ ᓴᓇᔭᐅᓂᖓ ᑖᑉᓱᒪ 

ᓄᑖᑉ ᑕᓗᕐᔪᐊᑉ ᐅᑕᖅᑭᕕᖓᑕ ᑲᔪᓯᔭᐅᓂᖓ 

ᑲᔪᓯᑦᓯᐊᓕᖅᑐᖅ. ᐊᒻᒪ, ᑖᓐᓇ ᓄᑖᖅ 

ᐃᓄᖃᕈᓐᓇᖅᓯᓛᕆᐊᖓ ᓅᕕᑉᐸᒥᒃ ᑕᒡᕙᓂ 

ᐊᕐᕌᒍᑦᑎᓐᓂ. 

 

ᐅᖃᖅᑎᑦᓯᔩ, ᑖᓐᓇ ᓄᑖᖅ ᓴᓇᐅᒐᖅ 

ᑎᑎᖅᑐᒐᖅᑕᐅᓂᖓ ᑕᐃᒫᒃ 

ᐊᑐᖅᑕᐅᔪᓐᓇᖅᓯᒍᒫᖅᑐᖅ ᓯᕗᓂᒃᓴᑎᓐᓂ 

ᐊᓯᖏᓐᓄᑦ ᓄᓇᓕᐅᔪᓄᑦ ᑕᐃᒫᒃ 

ᐋᖅᑭᒋᐊᖅᑕᐅᒐᓛᕈᓐᓇᕐᓗᓂ.  

 

ᐅᖃᖅᑎᑦᓯᔩ, ᑕᒪᒃᑯᐊ ᐅᑕᖅᑭᕕᐅᔪᐃᑦ 

ᖃᖓᑕᓲᒃᑯᕕᖕᒥ ᐊᑐᕐᓂᖃᕐᒪᕆᑦᑐᐃᑦ ᐃᖏᕐᕋᓂᕐᒥᒃ 

ᑕᒫᓂ ᓄᓇᑦᑎᓐᓂ. ᐊᒻᒪ, ᑖᒃᑯᐊ ᒥᑦᑕᕐᕕᑦ, ᐃᓛᒃ, 

ᓄᑖᑦ ᐅᑕᖅᑭᕕᑦ ᐃᒡᓗᖏᑦ ᑕᒫᓂ 

ᐊᑐᖅᑕᐅᓂᖃᕐᒪᕆᒻᒪᑕ ᐃᖏᕐᕋᓂᖓᓄᑦ ᑕᒪᓐᓇ 

ᐃᖏᕐᕋᔪᓕᕆᓂᖅ. ᐊᒻᒪᓗᑦᑕᐅᖅ, ᑕᒪᒃᑯᓄᖓ 

ᐊᑐᓱᕆᓪᓗᓂ ᖃᖓᑕᓲᑦ ᐃᖏᕐᕋᓂᖏᓐᓄᑦ, 

ᐅᑕᖅᑭᔪᐃᓪᓗ ᕿᔪᖁᑎᖏᓐᓄᑦ ᑕᒪᒃᑯᓄᖓᓗ 

ᖃᖓᑦᑕᓚᖓᔪᓄᑦ ᑖᓐᓇ ᐊᑐᕐᓂᖃᒻᒪᕆᓐᓂᐊᖅᑐᖅ 

ᑕᓗᕐᔪᐊᕐᒥᐅᑕᓄᑦ. 

 

ᐅᖃᖅᑎᑦᓯᔩ, ᓂᕆᐅᑦᓯᐊᖅᐳᖓ 

ᒪᑐᐃᕐᓂᕆᓛᖅᑕᖓᓂᒃ ᑖᑦᓱᒪ ᓄᑖᑉ ᐅᑕᖅᑭᕕᐅᑉ 

ᑕᕝᕙᓂ ᐊᕐᕌᒎᑉ ᐃᓚᖓᓂ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕᐃᑦ ᐅᖃᐅᓯᖏᑦ. 

ᐱᖅᑯᓯᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᔪᐊᔾ ᖁᒃᓱᒃ. 



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3854 

ᑐᓐᓂᕆᔭᐅᓂᖓ ᐊᒥᐊᖅᓯᒪᔪᖅ “ᐱᖓᓱᑦ 

ᕗᕋᓐᒃᓕᓐ ᖃᐅᔨᓴᕆᐊᖅᑎᒃᑯᑦ 

ᐃᓗᕕᖃᕐᕕᖏᑦ (ᐃᓗᕕᐊᓗᐃᑦ, 

ᓄᓇᑦᓯᐊᖅ) (1975)” (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓄᓇᕗᒻᒥᐅᑦ ᐅᓐᓄᓴᑉᓯᐊᑉᑯᑦ.  
 

ᐅᖃᖅᑏ, ᑎᓯᐱᕆ 15, 2016-ᖑᑎᓪᓗᒍ 

ᐃᓕᖅᑯᓯᓕᕆᔨᒃᑯᑦ ᐱᓕᕆᕕᖓᑦ ᑐᓂᔭᐅᓚᐅᕐᒪᑦ 

ᐊᒥᐊᖅᓯᒪᔪᒥᒃ ᑐᓐᓂᖅᑯᑕᐅᓯᒪᔪᒥᒃ ᓄᓇᕗᑦ 

ᒐᕙᒪᒃᑯᖏᓐᓄᑦ. ᑖᓐᓇ ᐊᒥᐊᖅᓯᒪᔪᖅ 

ᑐᓐᓂᖁᑎᒋᔭᐅᓚᐅᖅᑐᖅ ᓇᒻᒥᓂᖃᖅᑐᒧᑦ ᐋᕐᓕ 

ᕼᐋᑉᓴᓐᒧᑦ ᐋᑐᐊᒥᐅᑕᐅᔪᒧᑦ, ᐃᖅᑲᐅᒪᓪᓗᓂᐅᒃ 

ᐅᐃᒋᓚᐅᖅᑕᓂ ᔪᐊᔾ ᕼᐋᑉᓴᓐ. ᑖᓐᓇ ᐊᒥᐊᖅᓯᒪᔪᖅ 

ᑎᑎᕋᐅᔭᖅᑕᐅᓂ˜ᓯᒪᔪᖅ ᓗᑦᑖᒧᑦ ᒧᐊᕆ ᕼᐋᓪᒧᑦ 

ᔪᓚᐃ 24, 1975-ᖑᑎᓪᓗᒍ, ᑎᑭᓯᒪᑎᓪᓗᒍ 

ᐃᓗᕕᖃᕐᕕᐅᓂᕋᖅᑕᒧᑦ.  
 

ᑖᓐᓇ ᑎᑎᕋᐅᔭᕐᕕᒋᓯᒪᔪᖅ ᐱᖓᓱᓂᒃ ᐃᓗᕕᓐᓂᒃ 

ᐅᒥᐅᐊᕐᔪᐊᕐᒥᐅᑕᓂᒃ ᑕᐃᑲᓂ ᐃᓗᕕᖃᕐᕕᖕᒥ 

ᑐᖁᔪᒥᓂᕐᓂᒃ 1846-ᖑᑎᓪᓗᒍ ᑕᐃᑉᓱᒪᓂ 

ᑭᖑᓪᓕᖅᐹᖓᓐᓂ ᔮᓐ ᕕᕌᓐᒃᓕᓐ 

ᐅᒥᐊᖅᑐᖅᑐᒥᓂᐅᓚᐅᖅᓯᒪᑎᓪᓗᒍ. ᑕᐃᑉᓱᒪᓂ 

ᑎᑎᕋᐅᔭᕐᒪᒍ, ᐃᓗᕕᑦ ᓇᐸᔪᖏᑦ 

ᐲᖅᑕᐅᓕᓚᐅᖅᓯᒪᔪᑦ ᐱᐅᓕᐊᖑᒍᒪᓪᓗᑎᒃ. 

ᑭᖑᓪᓕᖅᐹᕆᔭᐅᓪᓗᓂᓪᓗ ᑎᑎᕋᐅᔭᖅᓯᒪᔪᓂ 

ᑖᒃᑯᐊ ᐃᓗᕕᖃᕐᕕᖕᒧᑦ ᓇᐸᔪᐃᑦ 

ᐲᖅᑕᐅᓚᐅᖏᓐᓂᖏᓐᓂ. 
 

ᐃᓱᒪᒋᓪᓗᒍ ᒫᓐᓇᐅᓂᖅᓴᒥ ᐱᕙᓪᓕᐊᔭᐅᓯᒪᓂᖓᑕ 

ᕕᕌᓐᒃᓚᒃ ᐅᑭᐅᖅᑕᖅᑐᒧᐊᕐᓂᕆᓚᐅᖅᓯᒪᔭᖓᓂᒃ 

ᐱᓪᓗᒍ, ᑖᓐᓇ ᐊᒥᐊᖅᓯᒪᔪᖅ ᐊᑑᑎᖃᒻᒪᕆᒃᑐᖅ 

ᓄᓇᕗᑦ ᒐᕙᒪᒃᑯᑦ ᑕᑯᔭᒐᖃᕐᕕᐊᓄᑦ ᐊᒻᒪᓗ 

ᓄᐊᑕᐅᕙᓪᓕᐊᓯᒪᔪᓂᒃ ᐱᕚᓪᓕᕈᑕᐅᒃᑲᓐᓂᖅᑐᓂ 

ᓄᐊᑕᐅᓯᒪᔪᓂᒃ. ᓄᓇᕗᑦ ᒐᕙᒪᒃᑯᑦ ᐊᓯᐊᓂᒃ 

ᑎᑎᕋᐅᔭᖅᑕᖃᒃᑲᓐᓂᕐᒥᔪᑦ ᒧᐊᕋᔅ ᕼᐃᑳᒃ 

ᐱᔾᔪᑎᖃᕐᒥᔪᒥᑦᑕᐅᖅ. ᑖᓐᓇᑦᑕᐅᖅ ᕗᕌᓐᑭᓕᓐᒧᑦ 

ᐅᒥᐊᔾᔪᐊᕕᓂᐊᓄᑦ ᐊᒃᑐᐊᓂᖃᖅᑐᖅ ᐃᓛᒃ 

ᓂᐅᕕᕝᕕᓐᖑᐊᖃᖅᖢᓂ ᑲᓚᑦ ᓯᑐᐊᕼᐅᔅᓯᒥᒃ ᒋᓕᑦ 

ᕿᑭᖅᑕᖓᓂ. 
 

ᓄᓇᕗᑦ ᒐᕙᒪᒃᑯᖏᑦ ᓄᐊᑦᑎᕙᓪᓕᐊᔪᑦ 

ᐊᒥᐊᖅᓯᒪᔪᑦ ᕕᓂᐸᒡ ᑕᑯᔭᒐᖃᕝᕕᐊᓂ ᐊᒻᒪᓗ 

ᓄᓇᕘᑉ ᒐᕙᒪᒃᑯᖏᑦ ᓄᐊᓯᒪᔭᖏᑦ ᑲᓇᑕᒥ 

ᑕᑯᔭᒐᖃᕐᕕᔾᔪᐊᒥᐅᑕᐅᓂᐊᕐᒪᑕ. ᓄᓇᕘᑉ 

ᒐᕙᒪᒃᑯᖏᑦ ᐅᓄᖅᑐᐊᓗᖕᓂᒃ  

ᑐᓂᔭᐅᖃᑦᑕᖅᓯᒪᓕᕐᒪᑕ, ᐊᒥᐊᖅᑕᐅᓯᒪᔪᓂᒃ 

ᐱᖁᑎᓂᓪᓗ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ, 

ᐃᓄᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᔮᓂ ᒪᐃᒃ.  

ᐅᐸᓗᖓᐃᔭᕐᓂᖅ ᐃᖅᑲᓇᐃᔭᕐᓂᕐᒧᑦ 

ᐱᓕᒻᒪᖅᓴᕐᓂᕐᒧᓪᓗ (ᒪᐃᒃ) 
 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ, 

ᓄᓇᕗᒻᒥᐅᑦ, ᓄᓇᖃᖅᑲᑎᒃᑲᓗ ᐅᓪᓗᒃᑯᑦ.  
 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᒋᐊᔅᓴᖅ 

ᑐᓴᖅᑎᑦᑎᒋᐊᔅᓴᓪᓗ ᖁᕕᐊᓱᑦᑐᖓ ᐃᓄᓕᕆᔨᒃᑯᑦ 

ᐱᔭᕇᖅᓯᓯᒪᓕᒻᒪᑕ ᐱᖓᔪᐊᓐᓂ ᑕᒪᔅᓱᒥᖓ 

ᐱᓕᒻᒪᔅᓴᓂᒻᒧᑦ ᐊᑐᐃᓐᓇᕈᖅᐸᓪᓕᐊᓂᒻᒧᑦ 

ᐃᖅᑲᓇᐃᔭᖅᑐᓕᕆᓂᒻᒥᒃ ᐊᒻᒪᓗ 

ᐱᖠᒻᒪᔅᓴᓕᕆᓂᒻᒥᒃ. ᑕᐃᒪᓐᖓᑦ ᐱᒋᐊᓚᐅᖅᓯᒪᒻᒪᑦ 

2015, 240-ᖑᔪᑦ ᐃᓄᐃᑦ ᐃᓚᐅᓯᒪᔪᑦ 

ᐱᓕᒻᒪᔅᓴᓂᒻᒥᒃ ᐊᑐᐃᓐᓇᕈᖅᓴᐸᓕᐊᓂᒻᒥᓪᓗ 

ᑕᕝᕙᓂ ᓄᓇᓕᓐᓂ 20-ᔪᓂᒃ ᐊᒻᒪ ᑖᒃᑯᐊ 95-ᖑᔪᑦ 

ᑕᕝᕙᓂ ᐃᓕᓐᓂᐊᖅᑎᐅᖃᑕᐅᓚᐅᖅᑐᑦ 

ᐱᔭᕇᕈᓐᓇᓚᐅᖅᑐᑦ ᐅᓪᓗᒥᒧᑦ. ᐊᒻᒪ ᑕᕝᕙᓐᖓᑦ 

ᐱᔭᕇᖅᑐᓂᒃ 30-ᖑᔪᑦ ᑕᐃᒪ ᐃᖅᑲᓇᐃᔮᔅᓴᒥᒃ 

ᓇᓂᓯᓯᒪᔪᑦ. ᑖᒃᑯᓂᖓ ᐱᔭᕇᖃᑕᐅᓚᐅᖅᑎᓪᓗᒋᑦ 

ᐃᖅᑲᓇᐃᔮᔅᓴᒧᓪᓗ ᐊᒻᒪ ᐱᓕᒻᒪᔅᓴᓂᒻᒧᑦ 

ᐊᑐᐃᓐᓇᕈᖅᓴᐃᓂᒻᒥᒃ. ᐊᒻᒪᑦᑕᐅᖅᖅ ᑖᒃᑯᐊ 

ᐊᓯᖏᑦ ᑕᕝᕙᓂ ᐱᓇᓱᑦᑎᐊᖃᑕᐅᒻᒥᔪᑦ 

ᐱᓕᒻᒪᔅᓴᓂᐅᔪᓂ. ᐃᓕᓐᓂᐊᖅᑏᑦ ᑕᐃᒪ ᑕᕝᕙᓂ 

ᑕᑯᔅᓴᐅᑎᑦᑎᑦᑎᐊᖃᖅᑕᖅᓯᒪᔪᑦ ᐱᔪᒪᓂᒻᒥᓂᒃ 

ᐃᓕᓐᓂᐊᕈᒪᓂᒻᒥᓂᒃ ᑲᔪᓯᓯᒪᑦᑎᐊᖅᑐᑎᓪᓗ 

ᐃᓕᓐᓂᐊᕆᐊᖃᑦᑕᓐᓂᖏᓐᓂᒃ. 
 

 (ᑐᓵᔨᒃᑰᓕᖅᑐᖅ) ᐅᖃᖅᑏ, 

ᐅᐱᒍᓱᐄᓐᓇᑦᑎᐊᖅᑐᒍ ᑕᒪᑐᒧᖓ ᐱᓕᕆᐊᖑᔫᑉ 

ᕿᒥᕐᕈᓇᒃᑕᐅᓂᖓᓂᒃ ᖃᐅᔨᔭᐅᕙᓪᓕᐊᓂᖓᓄᑦ 

ᑕᐃᒃᑯᐊᓗ ᓂᖃᐃᓱᖃᑦᑕᖅᑐᑦ 

ᓂᖃᐃᓱᖃᑦᑕᕈᓐᓃᖅᐸᓪᓕᐊᓪᓗᑎᒃ 

ᐃᖅᑲᓇᐃᔭᓐᓂᒻᒧᑦ ᐅᐸᒍᑎᕙᓪᓕᐊᓕᒻᒪᑕ ᐃᒻᒥᓂᒡᓗ 

ᐅᐱᒋᑦᑎᐊᖅᐸᓪᓕᐊᓕᖅᖢᑎᒃ. ᐊᒻᒪᓗ 

ᐅᓄᓐᓂᖅᓴᐅᔪᑦ ᐃᓕᓚᐅᖅᑐᒍᑦ ᑕᐃᒃᑯᐊ 

ᓂᖃᐃᓱᖃᑦᑕᓚᐅᖅᑑᒐᓗᐊᑦ 

ᐃᖅᑲᓇᐃᔭᕈᒪᑦᑎᐊᖅᑐᑦ ᐃᓕᓐᓂᐊᒃᑲᓐᓂᕈᒪᓪᓗᑎᒃ 

ᐊᒻᒪ ᐃᓚᒥᓐᓄᑦ ᓄᓇᒥᓐᓄᓪᓗ 

ᐃᑲᔪᒃᑲᓐᓂᕈᒪᓪᓗᑎᒃ.  
 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑏ, ᐅᓪᓗᒥ ᑕᐃᒪ 

ᓴᖅᑮᓂᐊᕋᒪ ᑕᕝᕗᖓ ᐃᒡᓗᒧᑦ ᑖᒃᑯᐊ  

ᖃᐅᔨᓴᖅᑕᐅᓂᒥᓂᖏᓐᓂᒃ ᐱᓕᒻᒪᔅᓴᓂᒻᒧᓪᓗ 

ᐃᖅᑲᓇᐃᔭᖅᑐᓕᕆᓂᒻᒧᓪᓗ ᐱᓕᕆᐊᑦ ᐊᒻᒪᓗ 

ᑖᒃᑯᐊ ᓂᕆᐅᑉᐳᖓ ᑲᑎᒪᔨᐅᖃᑎᒃᑲ ᑖᔅᓱᒥᖓ 

ᓂᕆᐅᖃᑎᒋᕙᒃᑲ ᑖᔅᓱᒥᖓ ᐃᖅᑲᓇᐃᔭᖅᑏᑦ 

ᐊᔅᓱᕈᓐᓂᕆᓚᐅᖅᑕᖏᓐᓂᒃ ᐊᒻᒪᓗ ᐃᓕᓐᓂᐊᖅᑏᑦ 

ᑕᕝᕗᖓ ᐱᓕᒻᒪᔅᓴᓂᐅᓚᐅᖅᑐᒧᑦ 

ᑲᔪᓯᑦᑎᐊᓐᓂᕆᓚᐅᖅᑕᖓᓄᑦ. ᑕᐃᒪᓛᒃ 

ᑲᔪᓯᒋᐊᒃᑲᓐᓂᕈᒪᕗᒍ, ᑕᒪᔅᓱᒥᖓ ᐱᔭᔅᓴᐅᔪᓂᒃ 

ᐊᒻᒪᓗ ᑕᒪᓐᓇ ᐊᑑᑎᖃᑦᑎᐊᖁᓪᓗᒍ 

ᐱᔭᔅᓴᓕᕆᓂᐅᔪᖅ ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᑭᓐᖒᒪᔭᐅᔪᑦ ᑖᒃᑯᓄᖓ ᑕᒪᔅᓱᒥᖓ 

ᐊᑐᖃᑦᑕᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᓕᖕᓄᑦ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔫ ᓴᕕᑲᑖᖅ.  

ᕿᓂᖅᑎᓂᒃ ᐸᖅᓴᐃᔨᓂᓪᓗ 

ᐊᑭᓕᖅᓱᖅᑕᐅᖏᑦᑐᓂᒃ ᖁᔭᓕᓂᖅ 

(ᓴᕕᑲᑖᖅ) 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᓂᑯᕕᑉᐳᖓ ᐅᓪᓗᒥ 

ᓇᓗᓇᐃᖅᓯᔪᒪᓪᓗᖓ ᖁᔭᓕᓂᓐᓂᒃ ᕿᓂᖅᑎᓂᒃ 

ᐸᖅᓴᐃᔨᓄᑦ ᓄᓇᕘᑉ ᐃᓗᐊᓂ. 

 

ᓄᓇᕘᒥᐅᑦ ᐊᒃᓱᐊᓗᒃ ᓄᓇᒧᑦ ᐊᐅᓪᓚᖃᑦᑕᕐᒪᑕ 

ᐱᖅᑯᓯᑐᖃᕆᓪᓗᓂᐅᒃ ᐃᓕᖅᑯᓯᑐᖃᕆᓪᓗᓂᐅᓪᓗ. 

ᐅᓄᖅᑐᐊᓗᖕᓂᒃ ᐊᓯᔾᔨᖅᓯᒪᓕᕋᓗᐊᖅᑐᒍᑦ 

ᐊᐅᓪᓚᖃᑦᑕᓐᓂᕗᑦ ᓄᓇᓕᖕᓂ ᑭᓯᐊᓂ 

ᐊᓯᔾᔨᖅᓯᓯᒪᖏᑦᑎᐊᖅᑐᖅ ᐃᓕᖅᑯᓯᑦᑎᓐᓂᒃ 

ᐃᑲᔪᖃᑦᑕᐅᑎᓂᕆᕙᑦᑕᑦᑎᓐᓂᓪᓗ. 

 

ᑕᐃᒃᑯᐊ ᐸᖅᓴᐃᔨᑦ ᕿᓂᖅᑏᑦ ᑕᐃᒃᑯᐊ 

ᑕᑯᒃᓴᐅᑎᑦᑎᖃᑦᑕᕐᒪᑕ ᐅᑭᐅᖅᑕᖅᑐᒥᐅᑦ ᖃᓄᖅ 

ᐱᓕᕆᖃᑦᑕᕐᒪᖔᑕ ᐊᑯᓂᐊᓗᒡᓗ 

ᐊᑭᓕᖅᓱᖅᑕᐅᓇᑎᒃ ᐱᓕᒻᒪᒃᓴᖃᑦᑕᖅᑐᑦ, 

ᑭᐅᕙᖦᖢᑎᒡᓗ ᑐᐊᕕᕐᓇᖅᑐᖃᓕᕌᖓ. ᐊᒃᓱᐊᓗᒃ 

ᓂᒡᓚᓱᒃᑐᒥ ᐃᑲᔪᕈᒪᖃᑦᑕᖅᑐᑦ ᖃᐃᖁᔭᐅᔭᕌᖓᒥᒃ. 

ᑖᒃᑯᐊ ᐸᖅᓴᐃᔩᑦ ᐃᓕᖅᑯᓯᕐᒥᖕᓂᒃ ᐊᑐᖅᑐᑦ 

ᐅᑭᐅᖅᑕᖅᑐᒥᐅᑦ ᑕᒪᓐᓇ 

ᐊᑦᑕᕐᓇᖏᓐᓂᖅᓴᐅᓕᖁᓪᓗᒍ. 

ᐅᐱᒋᔭᐅᑦᑎᐊᕆᐊᓖᑦ ᐃᑲᔪᖅᑐᐃᖃᑦᑕᕐᒪᑕ 

ᐸᖅᓴᐃᔨᓂᒃ ᐊᒻᒪ ᕿᓂᕐᓂᕐᒧᑦ. 

 

ᐅᖃᖅᑏ, ᐃᖅᑲᐃᑎᑦᑎᔪᒪᔪᖓ ᑕᖅᑲᒃᑯᓂᖓ 

ᐃᒻᒥᖕᓂᒃ ᐸᕐᓇᓕᕌᖓᔅᓯ ᐊᐅᓪᓚᓐᓂᐊᓕᕌᖓᔅᓯ 

ᐸᕐᓇᑦᑎᐊᖃᑦᑕᕐᓂᐊᖅᐳᓯ ᑕᐃᒃᑯᐊᓗ ᐃᓚᑎᑦ 

ᖃᐅᔨᒪᑎᖃᑦᑕᕐᓗᒋᑦ ᓇᒧᓐᖓᐅᓂᐊᕐᒪᖔᖅᐱᑦ 

ᐊᒻᒪᓗ ᖃᖓ ᐅᑎᕐᓂᐊᕐᒪᖔᖅᐱᑦ. 

ᐅᖅᓱᐊᓗᒃᑲᓐᓂᕐᒥᒃ ᓇᒃᓴᕐᓗᑎᒃ, 

ᑕᖅᑯᐊᒃᓴᒃᑲᓐᓂᕐᓂᒡᓗ ᓇᒃᓴᕐᓗᑎᒃ ᐊᒻᒪ 

ᖃᐅᔨᒪᒍᕕᑦ ᐊᐅᓚᐅᑎᕐᓗᐊᕿᓕᕈᕕᑦ 

ᓴᓇᔪᓐᓇᕐᓗᒋᑦ ᐊᐅᓪᓚᖅᓯᒪᑎᓪᓗᑎᑦ 

ᐱᖃᑎᖃᕐᓗᑎᓪᓗ ᐊᐅᓪᓚᖅᓯᒪᓕᒪᔪᒥᒃ. 

ᐊᒻᒪᓗᑦᑕᐅᖅ ᐱᓕᕆᕝᕕᕗᑦ ᑐᓂᓯᐅᖅᑲᐃᕙᖕᒥᔪᑦ 

ᐊᑐᐃᓐᓇᓪᓗᑎᒡᓗ ᓄᓇᓕᓗᒃᑖᓂ. ᐊᑐᕐᓂᐊᕐᓗᑎᑦ 

ᐊᑎᓕᐅᕈᕕᑦ ᐅᑎᖅᑎᒋᐊᖃᕋᔭᖅᖢᓯᐅᒃ. 

ᐊᓯᓐᓄᑦᑕᐅᖅ ᐊᑐᖅᑕᐅᔪᓐᓇᕋᔭᕐᒪᑦ ᐊᐅᓪᓚᕈᒪᔪᒧᑦ.  

 

ᑭᒡᒐᖅᑐᖅᖢᒋᑦ ᑕᕝᕙᓃᑦᑐᓗᒃᑖᑦ ᐃᒡᓗᒥ 

ᐅᖃᐅᑎᔪᒪᕙᒃᑲ ᑐᐊᕕᕐᓇᖅᑐᓕᕆᔨᓕᒫᑦ 

ᕿᓂᖅᑏᓪᓗ ᐃᑲᔪᕋᓱᒃᓯᒪᔪᐃᑦ ᖃᓄᐃᑦᑐᒦᑦᑐᓂᒃ 

“ᖁᔭᓐᓇᒦᒃ, ᐅᐱᒋᑦᑎᐊᖅᐸᔅᓯ.” ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᕗᒻᒧᑦ ᓯᕗᓕᖅᑎᐅᔪᖅ, ᒥᔅᑐ ᐲᑕ ᑕᑉᑐᓇ. 

ᐃᓗᐊᖅᓯᒋᐊᕆᓂᖅ ᐃᓐᓇᑐᖃᕐᓄᑦ 

ᐸᖅᑭᑦᑎᒍᑎᓂᒃ ᓄᓇᕗᒻᒥ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓐᓄᓴᒃᑯᑦ ᒪᓕᒐᓕᐅᖃᑎᒃᑲ, ᖁᕐᓗᖅᑐᒥᐅᑦ 

ᓄᓇᕗᒻᒥᐅᑦ.  

 

(ᑐᓵᔨᑎᒍᑦ) ᐅᖃᖅᑏ, ᒫᓐᓇ ᐱᕕᖃᕈᒪᒐᒪ 

ᑐᓴᖅᑎᔪᒪᓪᓗᒋᑦ ᐱᓕᕆᐊᖑᕙᓪᓕᐊᔪᒥᒃ 

ᐊᖏᕐᕋᕆᔭᒥ ᐃᑲᔪᖅᑕᐅᒋᐊᓕᑦ 

ᐱᕚᓪᓕᕈᑎᒃᓴᖏᓐᓄᑦ ᓄᓇᓕᖕᓂ 

ᒥᐊᓂᕆᔭᐅᖏᓐᓇᕐᓂᒃᓴᖏᑕᓗ ᓄᓇᕗᒻᒥ 

ᐃᓐᓇᕆᔭᐅᔪᐃᑦ. 

ᒥᓂᔅᑕᐅᓪᓗᖓ ᐃᓐᓇᐃᑦ ᐱᓪᓗᒋ 

ᐃᓗᖏᖅᓱᖅᖢᖓᓗ ᓴᐳᑎᔭᐅᓯᒪᒋᐊᖃᕐᓂᖏᑕ 

ᐃᓐᓇᐃᑦ ᑕᑯᔪᒪᔭᖏᓐᓂᒃ ᐊᑕᐅᓯᐅᓕᖓᔾᔫᒥᔪᒥᓪᓗ 

ᐃᑲᔪᖅᑕᐅᔪᓐᓇᕐᓗᑎᒃ ᐃᓐᓇᕐᓄᑦ ᐱᔨᑦᓯᕋᐅᑎᐅᔪᐃᑦ 

ᓄᓇᕗᒻᒥ. ᓄᓇᕗᑦ ᒐᕙᒪᒃᑯᑦ 

ᐊᔪᓐᖏᕚᓪᓕᑎᑦᓯᓇᓱᑉᐳᑦ ᐃᓐᓇᐅᔪᑦ 

ᓇᒡᕚᖃᑦᑕᕈᓐᓇᖁᓪᓗᒋᑦ ᒐᕙᒪᒃᑯᓐᓂ ᓄᓇᓕᖕᓂᓪᓗ 

ᐱᔨᑦᑎᕋᐅᑎᐅᔪᓂᒃ. 

 

ᐅᖃᖅᑏ, ᐃᓄᒋᐊᒃᓯᕙᓪᓕᐊᑎᓪᓗᒋᑦ ᐃᓄᐃᑦ, 

ᐊᑯᓂᐅᓂᖅᓴᕐᓗ ᐃᓅᕙᓕᖅᑎᓪᓗᒋᑦ ᐊᒻᒪᓗ 

ᐅᓄᖅᓯᕙᓪᓕᐊᑐᐃᓐᓇᕐᓂᐊᖅᑎᓪᓗᒋᑦ 

ᐋᓐᓂᐊᑖᖑᕙᒃᑐᑦ ᓄᓇᕗᑦ ᒐᕙᒪᒃᑯᑦ 

ᓇᐅᑦᑎᖅᓱᑦᑎᐊᕆᐊᖃᕐᓂᐊᕐᒪᑕ ᑕᒪᒃᑯᐊ 

ᐊᑭᓕᕆᐊᖃᖅᐸᒃᑐᑦ ᐱᔨᑦᑎᕋᐅᑏᓪᓗ 

ᐃᓂᓪᓚᖓᑦᑎᐊᕋᓗᐊᕐᒪᖔᑕ ᐃᓐᓇᕆᔭᑦᑎᓐᓄᑦ. 

 

ᐅᖃᖅᑏ, ᐊᑕᐅᓯᐅᓕᖓᔾᔫᒥᓇᓱᖕᓂᐊᕐᓗᑎᒍ 

ᐱᔨᑦᑎᕋᐅᑏᑦ ᐃᓐᓇᕗᓪᓗ ᐱᐅᓛᒥᒃ 

ᐃᑲᔪᖅᑕᐅᕈᑎᒥᓂᒃ, ᐄᑉᐳ 1, 2017-ᒥ 

ᑲᒪᒋᔭᐅᕙᖕᓂᖏᑦ ᐱᖓᓱᓂᒃ ᐃᓐᓇᒃᑯᕕᐅᔪᑦ 

ᑐᓂᔭᐅᔪᒫᖅᑐᑦ ᐃᓚᒌᒃᑐᓕᕆᔨᒃᑯᓐᓂᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. ᐅᖃᖅᑏ, ᑖᒃᑯᐊ 

ᐊᓯᔾᔨᕈᑕᐅᓂᖏᓐᓄᑦ ᐃᓇᐃᑦ 

ᐸᖅᑭᔭᐅᕙᖕᓂᖏᓐᓂᒃ ᐊᖏᕐᕋᒥᓂ 

ᐸᖅᑭᔭᐅᖏᓐᓇᕆᐊᖃᓕᖅᑐᓪᓗ 

ᑲᒪᒋᔭᐅᕙᖕᓂᐊᓕᖅᑐᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. ᑕᒪᓐᓇ 

ᓅᑕᐅᓂᕆᔭᖏᑦ ᐃᓐᓇᒃᑯᕕᑦ ᑲᒪᒋᔭᐅᓂᖏᓐᓄᑦ 

ᐱᕕᖃᕈᑕᐅᒃᑲᓐᓂᕐᓂᐊᖅᑐᖅ ᐃᓚᒌᒃᑐᓕᕆᔨᒃᑯᓐᓄᑦ.  

ᐊᒃᓱᕈᒃᑲᓐᓂᕈᑕᐅᔪᓐᓇᕐᓂᐊᓕᖅᑐᖅ 

ᓴᐳᑎᔾᔭᐅᒋᐊᖃᖅᐸᖕᓂᖏᑕ 

ᖃᓄᐃᑦᑐᖁᑎᒋᓂᖅᐹᑦᑎᓐᓂᒃ ᓄᓇᕗᒻᒥᐅᓂ. 

ᐱᖃᓯᐅᖦᖢᒋᑦ ᐃᓐᓇᐃᑦ ᐱᓂᕐᓗᒃᑕᐅᕙᒃᑐᑦ 

ᐃᒃᐱᒋᔭᐅᕙᓐᖏᑦᑐᓪᓗ ᑮᓇᐅᔭᑭᒃᓴᓗᐊᖅᐸᒃᑐᓂᒡᓗ. 

 

ᐅᖃᖅᑏ, ᐃᖢᐊᓛᒥᒃ ᐸᖅᑭᒃᓯᖃᑦᑕᖁᔨᒐᒪ 

ᖃᓂᓐᓂᖅᐹᓂᒃ ᐊᖏᕐᕋᖏᑕ. ᑕᐃᒪᐃᒻᒪᑦ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᕿᒥᕐᕈᕙᓪᓕᐊᕗᑦ 

ᐅᓪᓗᒥ ᐃᑲᓂᒃᑲᓐᓂᕐᓗ ᐃᑲᔪᕈᑎᒃᓴᓂᒃ ᓄᓇᕗᒻᒥ. 

ᑕᒪᓐᓇ ᐱᐅᓛᒥᒃ ᓱᖅᑯᐃᖅᓯᒍᑎᒋᓂᐊᖅᑕᕗᑦ 

ᓯᕗᓂᒃᓴᑦᑎᓐᓂ ᐃᓐᓇᒃᑯᕕᐅᔪᓂᒃ 

ᐸᕐᓇᐅᑎᖃᕈᓐᓇᓕᕐᓗᑎᒡᓗ. ᑕᐃᒫᑎᓯᐊᖅ.  

 

ᐅᖃᖅᑏ, ᐅᖃᐅᑎᑦᑎᐊᖅᐸᒋᑦ ᓄᓇᕗᑦ ᒐᕙᒪᒃᑯᑦ 

ᐱᓕᕆᕙᓪᓕᐊᖕᒪᑕ ᐱᔭᕆᐊᑭᓐᓂᖅᐹᒃᑯᑦ ᐃᓇᐃᑦ 

ᐊᑐᐃᓐᓇᖃᕈᓐᓇᖁᓪᓗᒋᑦ`````````````````````````````````````````````````````````````````````````` ````````````````````` ᒐᕙᒪᒃᑯᑦ ᓄᓇᓖᓪᓗ 

ᐱᔨᑦᑎᕋᐅᑎᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 3. ᒪᓕᒐᓕᐅᖅᑎᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒ, 

ᒥᔅ ᐹᑦ ᐊᕐᓇᒃᑲᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᑑᓄ ᐊᔪᕆᖅᓱᐃᔨᔅᓴᐅᓂᕐᒧᑦ ᐃᓕᓐᓂᐊᕐᕕᒃ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᑕᒪᑦᓯ.  

 

ᐅᖃᖅᑏ, ᓇᖏᖅᓯᔪᖓ ᐅᓪᓗᒥ ᐅᖃᐅᓯᕆᔪᒪᓪᓗᒍ 

ᐋᑐ ᑑᕐᓄ ᐃᓕᓐᓂᐊᕐᕕᖁᑎᐊᓂᒃ.  

 

ᐅᖃᖅᑏ, 1970-ᖏᓐᓂ, 

ᐊᔪᕆᖅᓱᐃᔨᕐᔪᐊᖑᓚᐅᖅᑐᖅ ᒫᕐᔅ 

ᓄᐃᑎᑦᓯᓚᐅᖅᓯᒪᒻᒪ ᐅᑉᐱᓂᕐᒧᑦ ᐃᓂᓴᕐᕕᒃ 

ᐅᒃᑯᐃᖅᑕᐅᖁᓪᓗᒍ ᐸᖕᓂᖅᑑᒥ. ᑖᓐᓇ ᐃᓕᓴᕐᕕᒃ 

ᐃᓕᓴᐃᔾᔪᑎᐅᓇᔭᖅᑐᓂ ᐃᓄᓐᓂᒃ ᐅᑭᐅᖅᑕᖅᑐᒥ 

ᐊᔪᕆᖅᓱᐃᔨᑦᓴᐅᔪᓐᓇᖁᓪᓗᒋᑦ ᑐᒃᓯᐊᕐᕕᖕᒥ. ᑖᓐᓇ 

ᐋᑐ ᑑᕐᓄ ᐃᓕᓐᓂᐊᕐᕕᒃ ᐊᑦᑎᖅᑕᐅᓚᐅᖅᓯᒪᔪᖅ 

ᐊᔪᕆᖅᑐᐃᔨᕕᓂᕐᒥᒃ ᐋᑐ ᑑᕐᓄᒥᒃ, 

ᐊᔪᕆᖅᑐᐃᔨᐅᓚᐅᕐᓂᖅᑐᓂ ᐸᖕᓂᖅᑑᒥ 

ᐊᕐᕌᒍᒐᓴᓐᓄᑦ ᑕᐃᑲᓂᓗ ᐃᓗᕕᖃᖅᑐᓂ. 

 

ᐅᖃᖅᑏ, ᓯᕗᓪᓕᖅᐹᖑᓯᒪᔪᑦ ᐃᓕᓴᖅᑐᓂ ᑕᐃᑲᓂ 

ᐅᑯᐊᖑᓚᐅᖅᑐᑦ, ᐃᓚᐃᔭ ᑮᓇᐃᓐᓇᖅ, 

ᐸᖕᓂᖅᑑᒥᐅᖅ, ᔨᒥ ᒪᒃᐸ, ᐊᕐᕕᐊᒥᐅᖅ, ᐊᐃᐱᓕ 

ᓇᐹᖅᑐᖅ, ᐃᓄᒡᔪᐊᕐᒥᐅᖅ, ᐊᒻᒪᓗ ᑎᒧᑎ ᑲᓚᐃ, 

ᑎᑭᕋᕐᔪᐊᕐᒥᐅᑕᐅᔪᖅ. ᐃᓄᖃᒃᑲᓐᓂᓚᐅᕐᒥᔫᒐᓗᐊᑦ 

ᑭᓯᐊᓂ ᐃᓅᓱᑦᑑᓗᐊᓚᐳᖅᓯᒪᒻᒪᑦ ᑕᐃᑦᓱᒪᓂ 

ᐊᔪᕆᖅᓱᐃᔨᖑᖅᑎᑕᐅᒋᐊᖅ. ᑭᓯᐊᓂ, ᐊᑖᑕᓐᓂᒃ 

ᐃᑲᔪᖅᐸᓚᐅᖅᓯᒪᓪᓗᓂ ᒪᐃᒃ ᒑᓐᓄᒥᒃ, 

ᐃᓕᓴᐃᔨᐅᒋᐊᓐᖓᖅᓯᒪᔪᒥᒃ ᐋᑐ ᑑᕐᓄ 

ᐃᓕᓐᓂᐊᕐᕕᖓᓂ, ᐃᓕᓴᐅᑎᓕᒫᓂᒃ  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3857 

 

 

 

ᐱᓚᐅᖅᓯᒪᓪᓗᓂ ᐅᖃᓕᒫᒐᓂᓪᓗ 

ᐃᓄᒃᑎᑑᓕᖅᑎᑦᑐᓂᒋᑦ. 

 

ᐅᖃᖅᑏ, ᑕᐃᑦᓱᒪᓂ ᐱᔭᑦᓴᓕᒻᒪᕆᐊᓘᓚᐅᖅᓯᒪᔪᑦ 

ᐃᓕᓐᓂᐊᖅᑎᑦ. ᐊᔪᕆᖅᑐᐃᔨᑦ 

ᖃᓪᓗᓈᓐᓃᓐᖔᖅᐸᑦᑐᑎᒃ ᐃᓕᓴᐃᔭᖅᑐᖅᑐᑦ 

ᓇᓕᓪᓚᑦᑖᖏᓐᓂᒃ ᐃᓕᓴᐅᑎᐅᓂᐊᖅᑐᓂᒃ, 

ᐃᓕᓐᓂᐊᖅᑎᓪᓗ ᐱᓕᒻᒪᓴᓪᓚᑦᑖᖅᐸᑦᑐᑎᒃ ᓲᕐᓗ, 

ᐋᓐᓂᐊᕕᒻᒧᑦ ᐅᕐᓂᒍᑎᒋᐊᖅᑐᐸᑦᑐᑎᒃ 

ᐊᓂᒍᓐᓇᐃᓕᓯᒪᔪᓂᓪᓗ ᐊᖏᕐᕋᒥᓂᑦ. 

ᐃᓕᓴᐃᕙᑦᑐᑎᓪᓗ ᓈᑦᓯᐅᖑᔭᒥ ᐃᓅᓱᑦᑐᓂᒃ 

ᐃᓚᐅᕙᑦᑐᑎᓪᓗ ᑐᑦᓯᐊᑎᑦᓯᔪᓂᒃ.  

 

ᐅᖃᖅᑏ, ᐃᓕᓴᐅᑎᑦ ᐱᔭᕆᑐᒻᒪᕆᑉᐸᓚᐅᖅᓯᒪᔪᑦ 

ᐃᒻᒪ ᐃᓕᓐᓂᐊᖅᑐᑦ ᐃᓕᒍᒪᓂᖃᒻᒪᕆᒃᑐᑎᒃ. 

ᐃᓕᓴᕐᕕᒃ ᐊᐅᓚᓂᖃᓚᐅᖅᓯᒪᔪᖅ ᐅᑭᐅᓄᑦ 15 

ᒥᑦᓵᓄᑦ ᒪᑐᓪᓗᓂᓗ. 2015-ᒥ 

ᐊᔪᕆᖅᓱᐃᔭᕆᐊᖅᓴᕕᒃ ᐃᓱᒪᓚᐅᖅᓯᒪᒻᒪᑕ 

ᒪᑐᐃᖅᓯᒃᑲᓐᓂᕈᒪᓪᓗᑎᒃ, ᐊᒃᓱᕈᑦᑎᐊᖅᖢᑎᒃ 

ᐊᑐᐃᓐᓇᕈᖅᑎᑦᑎᓇᓱᒃᑐᑦ ᓄᓇᕘᒥᐅᓄᑦ 

ᐊᔪᕆᖅᓱᐃᔨᕈᕈᒪᔪᓄᑦ. 

 

ᐅᖃᖅᑏ, ᑖᓐᓇ ᐊᔪᕆᖅᓱᐃᔨᕈᕋᓱᐊᓐᓂᒻᒧᑦ 

ᐃᓕᓐᓂᐊᕝᕕᒃ 

ᐃᓕᓴᕆᔭᐅᔾᔪᑖᖅᑎᑦᑎᖃᑦᑕᓐᓂᐊᖅᑐᖅ 

ᐃᓕᓐᓂᐊᖅᑎᓄᑦ ᐱᔭᕇᖅᓯᒪᔪᓄᑦ. ᒫᓐᓇ 

ᐃᓕᓐᓂᐊᖅᑎᑦᑎᔪᑦ ᐃᖃᓗᓐᓂ ᐋᓐᓕᑲᒃᑯᑦ 

ᑐᒃᓯᐊᕝᕕᖓᓐᓂ. ᑖᒃᑯᐊ ᐊᑦᑐᐊᓂᖃᖅᑐᑦ ᓄᓇᕗᑦ 

ᓯᓚᑦᑐᓴᕝᕕᖓᓄᑦ ᐊᒻᒪ ᐊᔪᕆᖅᓱᐃᔨᐅᔪᓄᑦ 

ᐃᓕᓐᓂᐊᕕᖓᓂ. 

 

6-ᖑᔪᑦ ᒫᓐᓇ ᐃᓕᓐᓂᐊᖃᑕᐅᔪᑦ 

ᐊᔪᕆᖅᓱᐃᔨᒃᓴᐅᓂᒻᒧᑦ Reverend ᔪᐃ ᕈᐃᔪᓪᓗᒧᑦ 

ᐊᔪᕆᖅᓱᐃᔨᖃᖅᖢᑎᒃ ᐃᓕᓴᐃᔨᖃᖅᖢᑎᓪᓗ. 

ᓈᒻᒪᒃᓯᒃᐸᑦ ᑐᓐᖓᓱᒃᑎᓐᓂᐊᖅᐸᒃᑲ ᑭᒃᑰᒻᒪᖓᑕᓗ 

ᓇᓗᓇᐃᓪᓗᒋᑦ ᑖᒃᑯᐊ ᐃᓕᓐᓂᐊᑎᐅᔪᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᐃᓴᒃ ᓲᔪᖅ. 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᓕᕆᖃᑎᒌᑦ 

(ᓲᔪᖅ) 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᐅᓪᓗᒃᑯᑦ 

ᓄᓇᕗᒥᐅᑕᐃᑦ ᑕᐅᑐᒃᑐᑦ ᐊᒻᒪᓗ ᓈᓚᐅᑎᒃᑯᑦ 

ᑐᓵᔪᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. ᑕᕝᕙᓂᓗ 

ᐃᒡᓘᑉ ᐃᓗᐊᓄᑦ ᑐᓵᔭᖅᑐᖅᓯᒪᔪᑦ ᑐᓐᖓᓱᒋᑦᑎ.  

 

ᐅᖃᖅᑏ, ᐱᕐᔪᐊᕆᔭᓐᓂᒃ ᐅᖃᐅᓯᖃᕐᓂᐊᖅᑐᖓ 

ᐃᓄᐃᑦ ᖃᐅᔨᒪᓂᑐᖃᖏᓐᓄᑦ ᓄᓇᕘᒥ 

ᐊᒃᓱᕉᑎᖃᖅᖢᑕ ᖃᐅᔨᒪᓂᖃᑦᑎᐊᖅᖢᑎᒃ ᓄᓇᕘᒥ 

ᐱᓕᕆᓚᐅᕐᒪᑕ.  

 

2009 – 2012, ᑖᒃᑯᐊ ᑕᕝᕙ ᐱᓕᕆᓂᖃᓚᐅᖅᑐᑦ 

ᐃᓄᐃᑦ ᖃᐅᔨᒪᓂᑐᖃᖏᓐᓂᒃ ᑕᑯᔪᒪᓪᓗᑎᒃ. 

ᐅᖃᖅᑏ, ᐅᑯᐊᖑᔪᑦ: 

 

ᐊᕐᓇᐅᔪᖅ ᐊᓗᑭ, ᑕᓗᕐᔪᐊᕐᒥᐅᑕᖅ, ᒐᒪᐃᓕ 

ᕿᓗᖅᑭᓵᖅ, ᒥᑦᑎᒪᑕᒪᓕᖕᒥᐅᑕᖅ, ᐋᓐᑐᕋᐃ ᑕᐅᑐ, 

ᐃᒡᓗᓕᒑᕐᔪᒃ, ᐃᓱᖅᑐᖅ ᐃᑦᑐᖅ, ᓴᓪᓕᕐᒥᐅᑕᖅ, 

ᔭᐃᑯᐱ ᐃᖃᓗᒡᔪᐊᖅ, ᑲᖏᖅᑐᒑᐱᒃ, ᑯᓄᒃ 

ᐆᔪᑯᓗᒃ, ᐃᒃᐱᐊᕐᔪᒃ, ᓕᐅᓂ ᑯᓄᒃ, ᐃᒡᓗᓕᒃ, 

ᐱᑦᑐᓘᓯ ᖄᐱᒃ, ᐸᖕᓂᖅᑑᖅ, ᖃᕝᕙᕈᐊᖅ ᑲᓯᔮ, 

ᑭᓐᖓᐃᑦ, ᕋᐃᒋᓕ ᐊᕐᓇᖅᑯᖅ, ᕿᑭᖅᑕᕐᔪᐊᖅ, ᓴᒥ 

ᐲᑕ, ᐃᖃᓗᐃᑦ, ᓯᒥᐅᓂ ᐊᖅᐱᒃ, ᑭᒻᒥᕈᑦ, ᓚᐃᓴ 

ᓂᒋᐅᖅ, ᐊᐅᓱᐃᑦᑐᑦ, ᒧᕇ ᐊᖑᑎ, ᑰᒐᕐᔪᖕᒥ, ᐋᓚᓐ 

ᐊᔾᔭᓕᒃ, ᖁᕐᓗᖅᑑᖅ. 

 

ᐅᖃᖅᑎᑦᑎᔩ, ᐱᕕᖃᖅᑎᑕᐅᒃᑲᓐᓂᕈᒪᒐᒪ ᐃᑲᕐᕋᒐ 

ᓄᖑᓕᕐᒪᑦ ᒪᓕᒐᓕᐅᖅᑎᐅᖃᑎᒃᑲ 

ᐊᖏᖁᒐᓗᐊᖅᐸᒃᑲ, ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑰᓕᖅᑐᖅ) ᑖᓐᓇ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐅᖃᐅᓯᒃᓴᒥᓂᒃ 

ᐱᔭᕇᖅᓯᔪᓐᓇᕐᓂᐊᕐᒪᑦ. ᐊᒃᑳᖅᑐᖃᖅᐹ? 

(ᑐᓵᔨᒃᑰᕈᓐᓃᖅᑐᖅ) ᐊᒃᑳᖅᑐᒥᒃ ᑐᓴᓐᖏᓐᓇᒪ, ᒥᔅᑕ 

ᓲᔪᖅ ᑲᔪᓯᒋᑦ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᖅᐸᒃᑲ. 

 

ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᖃᐅᔨᒪᑦᑎᐊᓚᐅᕐᒪᑕᒎᖅ ᐊᒻᒪᓗ 

ᐱᔪᓐᓇᕐᓂᖃᑦᑎᐊᖅᖢᑎᒃ ᐊᒻᒪᓗ 

ᑕᑯᔪᒪᓂᖃᖅᖢᑎᒃ.  

 

ᑕᒃᑯᐊ ᑭᖑᓂᖓᒍᑦ 2013-2015, ᑖᒃᑯᐊ 

ᑲᑎᒪᔨᐅᓚᐅᕐᒥᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ. 

ᐅᑯᐊᖑᓚᐅᖅᑐᑦ: 

 

ᐅᒃᐱᒃ ᐱᑦᓯᐅᓚᖅ, ᐃᖃᓗᐃᑦ, ᒫᑕ ᑎᑭᕕᒃ, 

ᐃᖃᓗᐃᑦ, ᒐᒪᐃᓕ ᕿᓗᖅᑭᓵᖅ, ᒥᑦᑎᒪᑕᓕᒃ, ᔫᓯᐱ 

ᑯᓪᓗ, ᐃᒡᓗᓕᒃ, ᑖᓂᐊᓕ ᖃᑦᑕᓕᒃ, ᐃᒡᓗᓕᒃ, ᐋᓂ 

ᐃᓯᕆᓄᖅ−ᓇᐸᔪᖅ, ᑎᑭᕋᕐᔪᐊᖅ, ᐋᑕᒥ ᕖᕕ, 

ᐸᖕᓂᖅᑑᖅ, ᓵᓕ ᓯᕿᓂᖅ, ᐅᖅᓱᖅᑑᖅ, ᐋᓚᓐ 

ᐊᒡᓗᒃ, ᖁᕐᓗᖅᑐᖅ, ᐃᑦᑐᖅ ᐃᓱᖅᑐᖅ, ᓴᓪᓖᑦ. 

 

ᐅᖃᖅᑎᑦᑎᔩ, ᑖᒃᑯᐊ ᐱᕐᔪᐊᒻᒪᕆᐅᔪᑦ 

ᑕᑯᔪᒪᓂᖃᓚᐅᖅᑐᑦ ᐃᓄᐃᑦ ᖃᐅᔨᒪᓂᑐᖃᖏᓐᓂᒃ 

ᒐᕙᒪᖃᕐᕕᐅᑉ ᐃᓗᐊᓂ ᑕᑯᔪᒪᓪᓗᑎᒃ. 

ᐊᒃᓱᕈᐊᖃᓚᐅᖅᑐᑦ ᐊᕐᕌᒍᑦ ᐅᓄᖅᑐᑲᓪᓚᐅᓕᖅᑐᑦ 

ᑕᑯᔪᒪᓚᐅᖅᑕᖏᑦ ᓱᓕ ᐱᑕᖃᓐᖏᑦᑐᑦ. 

 

ᐅᖃᖅᑎᑦᑎᔩ, ᓄᓇᕗᑦ ᒐᕙᒪᖃᕋᑦᑕ ᑕᒪᑐᒥᖓ, 

ᑐᐊᕕᕐᓇᖅᑐᒃᑯᑦ ᐱᓕᕆᐊᕆᓚᐅᕐᓚᕗᑦ ᑖᒃᑯᐊ 

ᑲᑎᒪᔩᑦ ᑕᑯᔪᒪᔭᖏᑦ. ᑕᒪᓐᓇᓗ ᐱᕐᔪᐊᖑᓪᓗᓂ. 

ᐅᖃᖅᑎᑦᑎᔩ, ᑕᒪᑐᒥᖓ ᑲᑐᔾᔨᓗᑕ ᑕᐃᒃᑯᐊ 

ᒪᓕᒐᓕᐅᖅᑎᐅᔪᒫᖅᑐᑦ ᑕᒪᑐᒥᖓ 

ᐸᕐᓇᐃᑦᑎᐊᕈᒫᖅᐳᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

ᖃᖅᑲᖅ, ᑐᕇᓇ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᐅᖃᐅᓯᒃᓴᒻᓂᒃ ᑲᔪᓯᒋᐊᓚᐅᖅᑳᖅᑎᓐᓇᖓ, 

ᓇᓪᓕᐅᓐᓂᖅᓯᐅᖅᐸᕋ ᓴᑲᒐ, ᐅᑉᓗᒥ ᓇᓪᓕᐅᑎᑉᒪᑦ, 

ᒪᓗᓯ ᑯᓂᕐᓂᖅ. ᐊᒻᒪᓗᑦᑕᐅᖅ 

ᓇᓪᓕᐅᓂᖅᓯᐅᖃᑕᐅᕙᕋ ᓯᕗᓪᓕᖅᐹᒥᒃ 

ᓇᓪᓕᐅᑎᓐᖑᐊᕐᒪᑦ, ᑯᑭᒃ, ᓇᓪᓕᐅᑎᑦᑎᐊᕆᑦ 

ᓯᕗᓪᓕᖅᐹᖓᓂᒃ, ᐸᐃᐱ ᐃᐅᕆᒃ.  

 

(ᑐᓵᔨᑎᒍᑦ) ᐅᖃᖅᑏ, ᓇᖏᖅᓯᕗᖓ ᐅᓪᓗᒥ 

ᐃᓕᓴᖅᓯᔪᒪᓪᓗᖓ ᒥᔅ ᑐᕇᓇ ᖃᖅᑲᖅ, 

ᒪᒃᑯᒃᑑᓪᓗᓂ ᐊᕐᓇᖅ ᓂᕈᐊᖅᑕᐅᕕᓐᓃᖔᖅᑐᖅ 

ᑲᒪᓂᑦᑐᐊᕐᒥ.  

 

ᐅᖃᖅᑏ, ᐃᑉᐸᒃᓴᖅ ᓯᓚᕐᔪᐊᕐᒥ ᐊᕐᓇᓄᑦ 

ᐅᓪᓗᕆᔭᐅᓚᐅᕐᒪᑦ ᐊᒻᒪ ᐃᓕᓴᖅᓯᔾᔪᑎᒋᓗᒍ 338 

ᒪᒃᑯᒃᑐᑦ ᐊᕐᓇᐃᑦ ᐅᑭᐅᓖᑦ 18 ᐊᒻᒪᓗ 23 

ᐊᑯᓐᓂᖓᓂ, ᐊᑐᓂ ᐃᒃᓯᕙᓚᐅᕐᒪᑕ ᑲᓇᑕᐅᑉ 

ᐱᖁᔭᓕᐅᕐᕕᔾᔪᐊᖓᓂ, 

ᐳᓛᖅᑎᑐᐃᓐᓇᐅᓚᐅᓐᖏᑦᑐᑦ, 

ᐱᖁᔭᓕᐅᖅᑎᐅᖃᑕᐅᓪᓗᑎᒃ ᐊᑐᓂ 

ᓂᕈᐊᖅᑕᐅᕕᓐᓄᑦ ᑲᓇᑕᓕᒫᒥ. 

 

ᐅᖃᖅᑏ, ᓂᕈᐊᖅᑎᑦᑎᓂᕐᒧᑦ ᐱᒋᐊᖅᑎᑦᑎᔨᐅᑉ 

ᐸᓂᖓ ᐋᖅᑭᒃᓱᖅᑕᐅᓚᐅᖅᐳᖅ ᐊᔾᔨᒌᒥᒃ 

ᓂᐱᖃᕐᓂᕐᒧᑦ ᐱᓕᕆᔾᔪᑎᒥᒃ. ᑕᒪᒃᑯᐊ ᒪᒃᑯᒃᑐᑦ 

ᐊᕐᓇᐃᑦ ᐃᓕᓐᓂᐊᖁᓪᓗᒋᑦ ᐱᖁᔭᕐᔪᐊᓕᕆᕕᖕᒥᒃ  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3859 

 

 

 

ᑕᒪᓐᓇᓗ ᓂᕈᐊᖅᑕᐅᓂᒃᑯᑦ 

ᐋᖅᑭᒃᓱᖅᓯᒪᔪᖁᑎᑦᑎᓂ, ᐊᒻᒪ 

ᐊᔭᐅᖅᑐᖅᑕᐅᖁᓪᓗᒋᑦ ᐱᓇᓱᖃᑕᐅᖃᑦᑕᕐᓂᕐᒥᒃ 

ᓂᐱᒋᔭᐅᖃᑕᐅᓂᕐᒥᒃ ᐊᓯᖏᓪᓗ ᐅᐃᕆᓐᓂᐊᕐᒪᑕ. 

 

ᐅᖃᖅᑏ, ᐅᐱᒍᓱᒻᒪᕆᒃᐳᖓ ᑐᕇᓇ 

ᓂᕈᐊᖅᑕᐅᓚᐅᕐᒪᑦ ᑭᒡᒐᖅᑐᐃᖁᓪᓗᒍ ᓄᓇᕗᒻᒥᒃ 

ᑕᕝᕙᓂ ᐱᓚᐅᖅᑐᒥ.  

 

ᐅᖃᖅᑏ, ᑐᕇᓇ ᐃᓕᓐᓂᐊᖅᐳᖅ ᒫᓐᓇᒃᑯᑦ 

ᓇᖕᒥᓂᖃᖅᑐᓂ ᐊᐅᓚᑦᑎᔨᐅᓂᕐᒥᒃ ᐊᒻᒪ 

ᐃᖅᑲᓇᐃᔭᖅᑐᓕᕆᓂᕐᒥᒃ ᓲ ᓯᑖᓐᕗᑦ ᕕᓚᒥᖕ 

ᓯᓚᑦᑐᖅᓴᕐᕕᖕᒥ ᐲᑕᐴᕈ, ᐊᓐᑎᐅᕆᐅᒥ. 

ᐱᔪᒪᓂᖃᑦᑎᐊᖅᑑᕗᖅ ᐃᓅᓂᕐᒥᓂᒃ ᐊᒻᒪᓗ 

ᐱᖅᑯᓯᑐᖃᕆᔭᓂᑦ ᐊᒻᒪᓗ ᐃᓕᓯᒪᔪᒻᒪᕆᐅᓪᓗᓂ 

ᐊᒃᓱᕉᑕᐅᖃᑦᑕᖅᓯᒪᔪᓂᒃ ᓄᓇᖃᖅᑳᖅᑐᒥᓂᕐᓄᑦ 

ᑲᓇᑕᓕᒫᒥ. 

 

ᐅᖃᖅᑏ, ᐊᒃᓱᐊᓗᒃ ᐊᓕᐊᓇᐃᑦᑎᐊᖅᐳᖅ 

ᑐᓱᓐᓇᖅᑐᓂᓗ ᑕᒪᒃᑯᐊ ᒪᒃᑯᒃᑐᖁᑎᕗᑦ ᐊᕐᓇᐃᑦ 

ᐊᖑᑏᓪᓗ ᓯᕗᓕᐅᕆᖃᑕᐅᖃᑦᑕᖅᑎᓪᓗᒋᑦ, 

ᒐᕙᒪᓕᕆᓂᕐᒥ ᐊᒻᒪ ᓂᐱᖃᖃᑕᐅᓂᕐᒥ.  

 

ᒪᓕᒐᓕᐅᖅᑎᐅᖃᑎᒃᑲ ᐱᒃᑯᒋᖃᑎᒋᔪᒪᕙᒃᑲ ᒥᔅ 

ᖃᖅᑲᖅ ᐱᓕᕆᖃᑕᐅᓚᐅᕐᓂᖓᓄᑦ ᐃᒃᐸᒃᓴᖅ 

ᐊᑐᖅᑕᐅᓚᐅᖅᑐᓂᒃ ᐊᒻᒪ ᐊᔭᐅᕆᒃᑲᓐᓂᕐᓗᒍ 

ᑲᔪᓰᓐᓇᖁᓪᓗᒍ ᐃᓕᓐᓂᐊᖅᑕᒥᓂᒃ ᐊᒻᒪ 

ᓯᕗᓂᕆᓂᐊᖅᑕᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᒪᓕᒐᓕᐅᖅᑏᑦ ᐃᓚᖓ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑐ ᔮᓐ ᒪᐃᒃ. 

ᐱᓕᕆᓂᐅᔪᑦ ᐊᖑᓇᓱᓐᓂᕐᒥ ᓂᕿᓂᓪᓗ 

ᐸᔪᑦᑎᕆᓂᖅ ᐸᓐᓂᖅᑑᒥ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᓇᖏᖅᓯᔾᔪᑎᖃᖅᑐᖓ ᑕᒪᔅᓱᒥᖓ ᐸᓐᓂᖅᑑᒥᓗ 

ᐊᓯᐊᓂᓘᓐᓃᑦ ᑕᒪᒃᑯᐊ ᐊᖑᓇᓱᑦᑏᑦ ᐅᕝᕙᓘᓐᓃᑦ 

ᑎᒥᐅᔪᑦ ᓂᕿᓂᒃ ᐊᑐᐃᓐᓇᕈᔅᓴᐃᖃᑦᑕᖅᑐᑦ  

ᑕᒫᓐᖓᑦ ᐅᑭᐅᖅᑕᖅᑑᑉ ᓂᕿᖏᓐᓂᒃ ᑕᕝᕗᖓ 

ᓄᓇᓖᑦ ᐃᓄᖏᓐᓄᑦ. 

 

ᑕᒪᓐᓇ ᐸᓐᓂᖅᑑᒥ ᐊᐅᓚᖃᑦᑕᓪᓚᕆᒻᒪᑦ 

ᐸᓐᓂᖅᑑᖅᑕᐅᖅ ᐊᑯᓐᓈᕿᒻᒪᑦ 

ᐃᓄᒋᐊᐸᓗᒃᑲᓗᐊᖅᑐᓂ ᐃᓄᒋᐊᒻᒪᕆᐊᓘᒐᓂᓗ, 

ᑭᓯᐊᓂ ᑕᒪᒃᑯᐊ ᐊᒥᓱᑦ ᐊᓯᕙᖅᐸᖏᑦᑐᐃᑦ 

ᐃᑲᔪᖅᑕᐅᓪᓚᕆᑉᐸᒻᒪᑕ 

ᐃᖃᓪᓕᐊᕈᔾᔨᔪᖃᖅᐸᑦᑐᓂᓗ ᐅᕝᕙᓘᓐᓃᑦ 

ᓇᑦᑎᕋᓱᒋᐊᖅᑐᖃᖅᐸᑦᑐᓂ ᑕᒪᒃᑯᐊᖑᒻᒪᑕ. ᑕᕝᕙᓂ 

ᐸᓐᓂᖅᑑᒥ ᑲᔪᓯᑎᑕᐅᑦᑎᐊᓪᓚᕆᖃᑦᑕᕐᖓᑕ 

ᑕᒪᒃᑯᐊ ᑎᒥᐅᔪᓄᓪᓗ ᐊᒻᒪ ᑭᓇᒃᑯᑐᐃᓐᓇᕐᓄᑦ.  

 

ᐊᒻᒪ ᐊᓯᕙᖅᑏᑦ ᖁᔭᒋᖃᓯᐅᑎᒍᒪᒻᒥᔭᒃᑲ 

ᓄᑖᒥᓂᖅᑐᖅᑎᖃᑦᑕᕐᖓᑕ ᐃᓄᓐᓂᒃ ᓇᒻᒥᓂᖅ 

ᐱᔪᓐᓇᐃᓕᔪᓂᒃ ᐅᕝᕙᓘᓐᓃᑦ ᐃᓐᓇᕐᓂᒃ 

ᐅᕝᕙᓘᓐᓃᑦ ᖃᓄᑐᐃᓐᓇᖅ ᐱᓇᓲᑎᖃᓐᖏᑦᑐᓂᒃ. 

ᑕᒪᓐᓇ ᐱᓪᓗᒍ ᖁᔭᒋᓯᒪᓪᓚᕆᖃᑦᑕᕋᒃᑯ 

ᐸᓐᓂᖅᑑᒥ ᐊᐅᓚᑎᓪᓗᒍ ᑕᐃᒫᒃ. ᐃᓛᓪᓗ ᐃᓄᐃᑦ 

ᐃᓕᖅᑯᓯᕆᒻᒪᔾᔪᒃ ᑕᐃᒫᒃ. ᑕᒪᒃᑯᐊ ᐸᓐᓂᖅᑑᒥ 

ᐊᐅᓚᕙᑦᑐᐃᑦ ᓂᕿᓕᕆᖃᑦᑕᖅᑐᑦ 

ᖁᔭᓐᓇᒦᓪᓚᕆᑦᑕᒃᑲ ᐊᒻᒪᓗ ᑕᐃᒃᑯᐊ ᑎᒥᐅᔪᑦ. 

 

ᐊᒻᒪᑦᑕᐅᖅᖅ ᐅᕙᖓ ᑕᐃᒪᐃᓚᐅᖅᓯᒪᒻᒥᒐᒪ 

ᐱᔪᓐᓇᕋᐃᒐᒪ. ᐅᑭᐊᔅᓵᖅ ᑲᑎᒪᓚᐅᖅᑐᑕ ᑕᒫᓂ. 

ᑭᖑᓂᓪᓗᐊᑲᓪᓚᖓᒍᑦ ᓯᑯᓕᐊᕐᕕᔅᓴᐅᓕᕐᖓᑦ 

ᓄᑖᒥᓂᑯᓘᓪᓗᓂ ᑲᔾᔮᓇᖅᑐᓂ ᑕᐃᒫᒃ 

ᐊᓯᕙᖃᑕᐅᓚᐅᖅᓯᒪᒐᒪ ᓇᑦᑎᖃᑕᐅᓪᓗᖓᓗ. 

ᑕᐃᒪ ᑕᕝᕗᖓ ᐊᑕᐅᓯᐅᓐᖏᑦᑐᒥᑦ 

ᓇᑦᑎᕈᓐᓇᖅᓯᓚᐅᖅᓯᒪᒐᒪ ᑕᕝᕙᓂ ᐅᓪᓗᒥ 

ᑕᐃᑲᓂ. ᑕᐃᒪ ᑖᒃᑯᐊ ᐃᓐᓇᑯᓗᐃᑦ ᑕᒫᓃᑦᑐᑦ 

ᐃᓐᓇᒃᑯᕕᒻᒦᑦᑐᑦ ᑕᕝᕙᖓᑦᑕᐅᖅ 

ᐱᑎᒐᓱᐊᓚᐅᖅᓯᒪᒻᒥᒐᒃᑭᑦ ᐆᒪᔪᖅᑕᒥᓂᑦᑎᓐᓂᒃ 

ᐊᓯᕙᖅᓯᒪᔪᔪᑎᒍᑦ.  

 

ᑕᒪᒃᑯᐊᖑᒻᒪᑕ ᑕᐃᒫᒃ ᐱᔾᔪᑎᒋᓪᓗᒍ ᐊᒥᓱᓂᒃ, 

ᐸᓐᓂᖅᑑᒥᑑᖏᑦᑐᖅ, ᓇᒥᑐᐃᓐᓇᑦᑎᐊᖅ 

ᑕᐃᒪᐃᖃᑦᑕᖅᑐᑦ. ᑭᓇᒧᑦ 

ᐃᑲᔪᖅᑕᐅᑎᒐᓱᓐᖏᒻᒪᕆᑦᑐᑎᓪᓘᓐᓃᑦ ᐅᕝᕙᓘᓐᓃᑦ  

ᖃᓄᑐᐃᓐᓇᖅ ᕿᓄᓐᖏᒻᒪᕆᑦᑐᑎ ᐊᒥᓱᒻᒪᕆᐅᒻᒪᑕ 

ᑕᐃᒃᑯᐊ ᖁᔭᓐᓇᒦᖅᑕᒃᑲ ᐊᓯᕙᖅᑏᑦ 

ᓇᒥᑐᐃᓐᓈᖅᑐᑦ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᔫ ᐃᓄᒃ.  

ᓄᓇᕗᑦ ᑐᓐᖓᓴᐃᕗᖅ ᓯᓚᕐᔪᐊᕐᒥᒃ (ᐃᓄᒃ) 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᓪᓗᒥ ᓇᖏᖅᓯᕗᖓ ᐅᖃᐅᓯᕆᔪᒪᓪᓗᒋᑦ ᑖᒃᑯᐊ 

ᓄᓇᓕᕗᑦ ᐊᔾᔨᐅᓐᖏᓕᖅᐸᓪᓕᐊᑐᐃᓐᓇᕐᒪᑕ.  

 

ᐅᖃᖅᑏ, ᐃᓄᐃᑦ ᐅᓄᓗᐊᖅᑐᑦ 

ᐊᑭᕋᖅᑐᖅᐸᓪᓕᐊᑐᐃᓐᓇᓕᕐᒪᑕ.  

 

ᐊᒻᒪᓗ ᐊᕐᕌᒍᓂᒃ ᐊᒥᓱᓂᒃ ᑐᓐᖓᓱᑎᒃᑎᖃᑦᑕᖅᑐᒍᑦ 

ᑕᖅᑳᖔᖅᑐᓂᒃ ᐃᓄᐃᑦ ᓄᓇᖏᓐᓃᓐᖔᖅᑐᓂᒃ. 

ᐃᓚᖏᑦ ᕿᓚᒥᑯᓗᒃ ᑕᒫᓂᖃᑦᑕᖅᑐᑦ ᐃᓚᖏᓪᓗ 

ᐃᓅᓯᓕᒫᖅ ᑕᒫᓃᓕᓲᖑᓪᓗᑎᒃ.  

 

ᓄᓇᓕᕗᑦ ᐅᓪᓗᒥ ᑕᑯᒍᑦᑎᒃᑯᑦ 

ᐊᓯᔾᔨᖅᑐᕐᔪᐊᒻᒪᕆᐊᓗᒃ. ᐊᓯᔾᔨᕐᓂᐊᓗᐊ 

ᑕᐃᒪᐃᑦᑑᑎᓪᓗᒍ 

ᐊᔾᔨᐅᓐᖏᓕᖅᐸᓪᓕᐊᑐᐃᓐᓇᖅᐳᕐᖏᓛᖅ. 

ᓄᓇᖅᑲᑎᒌᓐᖏᑦᑐᓪᓗ ᑕᒫᓃᓕᖅᖢᑎᑦ.  

 

ᖃᐅᑕᒫᑦ ᐋᓪᓚᓂᒃ ᑕᑯᖃᑦᑕᖅᑐᒍᑦ ᓂᐱᓂᒡᓗ 

ᑐᓴᓚᐅᖅᓯᒪᓐᖏᑦᑕᑦᑎᓐᓂ ᑐᓴᖅᐸᓪᓕᐊᖃᑦᑕᖅᑐᒍᑦ 

ᐃᓕᓐᓂᐊᕐᕕᑦᑎᓐᓂ ᐱᓱᖦᖢᑕᓘᓐᓃᑦ.  

 

ᐱᓗᐊᕐᓗᒍ ᑕᐃᒪᐃᓕᖓᔪᖅ ᑕᒪᒃᑯᐊ 

ᐊᔾᔨᒌᓐᖏᑦᑐᓂᒃ ᐅᒃᐱᕐᓂᓖᑦ ᒫᓐᓇ 

ᑐᒃᓯᐊᕐᕕᖃᐅᓕᖅᑐᑦ ᑕᒫᓂ ᓄᓇᕗᒻᒥ. ᓄᓇᕗᒻᒥ  

ᑐᒃᓯᐊᕐᕖᑦ ᐊᔾᔨᒌᓐᖏᑦᑐᑦ 

ᐅᓄᖅᓯᕙᓪᓕᐊᑐᐃᓐᓇᖅᐳᓂᓛᒃ.  

 

ᐅᖃᖅᑏ, ᑕᐃᓐᓇ ᓄᑖᖑᓂᖅᐹᖅ ᒫᓂ ᐃᖃᓗᖕᓂ 

ᒪᔅᒃ-ᖑᓂᕋᖅᑕᐅᔪᖅ ᒫᓐᓇᕈᓘᓚᐅᖅᑐᖅ ᑕᐃᒃᑯᓄᖓ 

ᓇᓴᖅᓯᒪᕙᒃᑐᓄᑦ ᐅᓕᒃᓯᒪᕙᒃᑐᓄᑦ 

ᐊᑐᖅᑕᐅᖃᑦᑕᖅᑐᖅ.  

 

ᐊᑏ, ᐹᕗᑦ ᒪᑐᐃᕐᓚᕗᑦ ᑕᐃᒃᑯᐊ 

ᑐᓐᖓᓱᒃᑎᑕᐅᓂᐊᕐᒪᑕ ᑕᒪᐅᖓ ᓄᓇᕗᒻᒧᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑐ ᐃᒥᓕᐊᓄ 

ᕿᓐᖑᖅ.  

ᖃᐅᔨᒪᓂᑐᖃᐅᑉ ᐱᒻᒪᕆᐅᓂᖓ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒃᑰᖅᐸᒃᑲ 

ᑰᒑᕈᒥᐅᑕᐅᖃᑎᒃᑲ, ᑕᓗᕐᔪᐊᕐᒥᐅᑕᑦ, 

ᒪᓕᒐᓕᐅᖅᑎᐅᖃᑎᒋᔭᑉᓯ, ᐳᓛᕆᐊᖅᓯᒪᔪᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ ᐃᓐᓇᑦᑎᓐᓄᑦ 

ᓴᖅᑭᑕᐅᖃᑦᑕᖅᓯᒪᔪᑦ ᑲᑎᒪᕐᔪᐊᖅᑎᓪᓗᑕ ᐃᓄᐃᑦ 

ᖃᐅᔨᒪᔭᑐᖃᖓᑦ.  

 

ᐅᖃᖅᑏ, ᐃᓄᐃᑦ ᐱᖅᑯᓯᖏᑦ 

ᐃᓕᑉᐸᓪᓕᐊᔭᕆᐊᖃᖅᑕᕗᑦ 

ᐅᖃᕈᓐᓇᖅᓯᓚᐅᓐᖏᓐᓂᑦᑎᓐᓂᓘᓐᓃᑦ. ᐃᓄᐃᑦ  

ᐅᖃᐅᓯᖓᑦ ᐄ, ᐊᒃᓱᐊᓗᒃ ᐱᕐᔪᐊᖑᔪᖅ ᑭᓯᐊᓂ 

ᑕᒪᐅᖓ ᓵᓚᐅᓐᖏᓐᓂᑦᑎᓐᓂ ᑕᐃᓐᓇ 

ᓵᓐᖓᓂᖅᓴᐅᔭᕆᐊᖃᖅᑕᕗᑦ ᐃᓄᐃᑦ 

ᐱᖅᑯᓯᕐᒥᑎᒍᑦ ᖃᐅᔨᒪᔭᖏᑦ ᐊᒻᒪ ᐱᖅᑯᓯᑐᖃᖏᑦ.  

 

ᐅᖃᖅᑏ, ᐅᕙᒍᑦ ᒪᒃᑯᖕᓂᖅᓴᐅᔪᒍᑦ 

ᓄᓇᕗᒻᒥᐅᑕᐅᔪᒍᑦ ᐃᓐᓇᑦᑎᓐᓂᒃ ᒪᓕᒃᐳᒍᑦ 

ᓄᓇᑦᑎᓐᓂ ᐊᒻᒪ ᐃᓅᓯᑦᑎᓐᓂ. ᐅᖃᖅᑏ, ᐅᕙᒍ

*ᑕᑯᒍᒃ ᐅᐃᒍᓯᒪᔪᖅ ᐊᑕᖏᕐᓂᖓ ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 618 – 4(3). 

ᒪᒃᑯᖕᓂᖅᓴᐅᔪᒍᑦ ᓴᓂᖅᑯᑦᑎᑐᐃᓐᓇᕆᐊᖃᓐᖏᓚᒍᑦ 

ᐃᓐᓇᐃᓪᓗ ᓯᕗᓂᐊᓂ ᐱᓱᒋᐊᖃᓐᖏᓚᒍᑦ. 

ᑕᓯᐅᕆᐊᖃᖅᑕᕗᑦ ᐃᓐᓇᖅᐳᑦ ᐊᒻᒪᓗ ᑕᒪᒃᑯᐊ 

ᖃᐅᔨᒪᔭᖏᑦ ᖃᐅᔨᕙᓪᓕᐊᓗᑎᒃᑯᑦ 

ᒪᓕᒍᓐᓇᕐᓂᐊᕋᑦᑎᒃᑯᑦ ᓯᕗᓂᒃᓴᒧᑦ. 

 

ᐅᖃᖅᑏ, ᐃᓄᐃᑦ ᖃᐅᔨᒪᔨᑐᖃᖏᑦ ᒐᕙᒪᒃᑯᓐᓂᒃ 

ᑕᑯᒃᓴᐅᔭᕆᐊᓖᑦ. ᑖᓐᓇ ᐃᓐᓇᐅᓂᖅᐹᖅ 

ᒪᓕᒐᓕᐅᕐᕕᖕᒥ ᐊᒥᓱᐊᖅᑎᐊᓗᒃ 

ᐅᖃᖃᑦᑕᖅᓯᒪᖕᒪᑦ, “ᐃᓄᐃᑦ ᖃᐅᔨᒪᔭᑐᖃᖏᑦ 

ᑐᑭᒧᐊᒃᑎᒋᔭᐅᔭᕆᐊᓖᑦ ᐱᓕᕆᐊᖑᖅᑎᑕᐅᓯᒪᔪᑦ 

ᒐᕙᒪᒃᑯᓐᓄᑦ ᐊᒻᒪᓗ ᒐᕙᒪᒃᑯᑦ 

ᐱᔨᑦᑎᕈᑎᓕᐊᕆᓯᒪᔭᖏᑦ ᓄᓇᕗᒻᒥᐅᓄᑦ.”  

 

ᐊᑏ, ᐅᖃᖅᑏ, ᐅᓪᓗᒥ ᓈᓚᒡᓚᕗᑦ ᐃᓐᓇᖅᐳᑦ. 

ᒐᕙᒪᒃᑯᑦ ᐊᔭᐅᖅᑐᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᑕᐃᓪᓗ ᑖᓐᓇ ᐃᓄᐃᑦ ᖃᐅᔨᒪᔨᑐᖃᖓᑦ 

ᓯᕗᓪᓕᐅᔾᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑐ ᐹᓪ ᐅᑲᓕᖅ.  

ᐊᑭᓕᖅᓱᖅᑕᐅᖏᑦᑐᑦ 

ᐃᒥᑦᑎᐊᕙᖃᖅᑎᑦᑎᕗᑦ ᐃᓐᓇᑐᖃᕐᓄᑦ 

(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ. 

ᐅᓪᓗᒥᑦᑕᐅᖅ ᓂᑯᕕᑲᐃᓐᓇᕈᒪᔪᖓ ᖁᔭᓕᓗᖓ 

ᑕᒫᓂ ᐃᖃᓗᓐᓂ. ᑕᐃᒪ ᖃᓈᒃᑯᑦ 

ᐋᖅᑭᓱᐃᓯᒪᓕᕐᒥᒻᒪᑕ ᑖᒃᑯᓂᖓ ᐊᖑᑎ ᒪᒃᑯᑦᑐᓂᒃ 

ᐃᒥᖅᑕᑎᑦᑎᕙᑦᑐᑎᑦ ᑖᒃᑯᓄᖓ ᐃᓐᓇᑯᓗᑦᑎᓐᓄ 

ᓄᓇᓕᑦᑎᓐᓄᑦ ᑐᓂᓯᕙᑦᑐᑎᑦ ᑖᒃᑯᐊ 

ᐊᑭᓕᖅᑕᐅᓇᑎᑦ. ᑕᐃᒫᒃ ᐃᓕᖅᑯᓯᑐᖃᑦᑎᓐᓂ 

ᑲᔪᓯᑎᒐᓱᒃᑲᓂᖅᑐᑎᑦ ᐃᑲᔪᕋᓱᑦᑐᑎᑦ 

ᐃᓅᖃᑎᒻᒥᓂᒃ ᐱᒡᒐᐅᑎᓕᓐᓂᒃ. ᑖᒃᑯᐊ 

ᖁᔭᒋᑦᑎᐊᐸᒃᑲᒃᑭᑦ ᐊᒻᒪᓗ ᖁᕕᐊᒋᕙᑦᑐᒋᑦ ᑕᐃᒫᒃ 

ᐃᓕᖅᑯᓯᑐᖃᑦᑎᓐᓂ ᐊᑐᑦᑎᐊᕕᔾᒧᐊᕋᓱᒻᒪᑕ 

ᐃᑲᔪᒃᑲᓐᓂᕋᓱᑦᑐᑎᑦ ᓄᓇᖅᑲᑎᒥᓂᒃ. 

ᐃᓕᓴᕆᑦᑎᐊᕈᒪᔭᒃᑲ ᐊᒻᒪᓗ ᖁᔭᓐᓇᒦᑦᑎᐊᕐᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. (ᑐᓵᔨᑎᒎᓕᖅᑐᖅ) 

ᒥᓂᔅᑕᕆᔭᐅᔪᖅ ᐅᖃᐅᓯᓕᕆᓂᕐᒧᑦ, ᒥᔅᑐ ᔪᐊᔾ 

ᖁᒃᓱᒃ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ* 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 618 - 

4(3): ᐃᓄᐃᑦ ᐅᖃᐅᓯᖓᓐᓂᒃ 

ᓴᐳᒻᒥᑦᑎᓂᕐᒧᑦ ᒪᓕᒐᖅ ᐊᒻᒪ ᓇᒻᒥᓂᓖᑦ 

(ᖁᒃᓱᒃ) 

ᐊᖓᔪᖅᑳᖅ ᔪᐊᔾ ᖁᖅᓱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᐅᔾᔪᑎᖃᕋᒪ 

ᐅᖃᐅᓯᒃᑯᑦ ᐊᐱᖅᑯᑎᐅᔪᔪᒥᒃ ᓈᓴᐅᑎᓕᒃ 618-

4(3). ᐊᐱᖅᑯᑕᐅᔪᔪᖅ ᑖᓐᓇ ᐃᓄᐃᑦ 

ᐅᖃᐅᓯᖏᓐᓂ ᓴᐳᔾᔨᓂᕐᒥᒃ ᐱᔾᔪᑎᖃᖅᑐᖅ.  

 

ᑖᓐᓇ ᑭᐅᔾᔪᑎ ᐃᓗᓕᖅᓱᓪᓗᐊᑲᓪᓚᒻᒪᑦ ᐊᒻᒪᓗ 

ᒪᓕᒐᓕᐅᕐᕕᒃ ᑎᑎᕋᖅᑎᖓᓅᖅᓯᒪᔭᕋ 

ᑲᑎᒪᔾᔪᑎᒥᓂᕐᓄᓪᓗ 

ᑎᑎᕋᖅᑕᐅᖃᓯᐅᔾᔭᐅᒍᓐᓇᓂᐊᕐᖓᑦ, 

ᒪᓕᒐᓕᐅᖅᑎᓕᒫᓪᓗ ᑐᓂᕐᕈᑎᒋᔭᐅᔪᓐᓇᓂᐊᕐᖓᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑑᔪᖅ, ᒥᔅᑐ ᔪᐊᔾ 

ᖁᖅᓱᒃ.  

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 661 - 

4(3): ᐅᖁᖅᑕᖃᕐᓂᖅ ᐃᓄᓕᒫᖅᓯᐅᑎᓂ 

ᐃᒡᓗᓂ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ ᑭᐅᔾᔪᑎᖃᖅᑐᖓ 

ᐅᖃᐅᓯᒃᑯᑦ ᐊᐱᖅᑯᑎᐅᔪᔪᒥᒃ. ᐊᐱᕆᔭᐅᔪᔪᖓ 

ᒪᓕᒐᓕᐅᖅᑎᒧ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᑕᐃᕕᑦ 

ᔪᐊᓇᓯ. ᐊᐱᕆᔪᒻᒪᑦ ᒫᑦᓯ 7, 2017-ᖑᑎᓪᓗᒍ 

ᐊᐱᖅᑯᑎ ᓈᓴᐅᑎᓕᒃ 661-4(3). ᑖᓐᓇ ᐊᐱᖅᑯᑎ 

ᐅᖃᓕᒫᕐᓂᐊᖅᑲᕋ.  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3862 

 

 

 

“ᐅᖃᖅᑏ, ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᐊᐱᖅᓱᔪᒐᒃᑯ 

ᐅᑭᐊᔅᓵᕐᒥ ᑲᑎᒪᕐᔪᐊᓂᕆᕋᑖᓚᐅᖅᑕᑎᓐᓂᒃ 

ᐱᔾᔪᑎᖃᖅᑐᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑐᔅᓯᕌᖏᓐᓂᒃ ᑳᓐᑐᕌᑖᕋᓱᐊᕈᒪᔪᓂᒃ 

ᕿᓂᕐᓂᕆᔪᔭᖏᓐᓄᑦ ᐅᖁᓐᓂᑦ ᐲᔭᐃᒐᔭᖅᑐᓂᒃ 

241-ᓂᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂ. 13-ᓂ 

ᑭᓐᖓᕐᓂ, ᑕᓪᓕᒪᓂ ᑭᒻᒥᕈᒻᒥ ᐃᓪᓗᓂ. ᒥᓂᔅᑕ 

ᐅᓪᓗᒥ ᓇᓗᓇᐃᖅᓯᒍᓐᓇᖅᑳ ᑖᒃᑯᐊ 

ᖃᐅᔨᓴᖅᑕᐃᓐᓇᐅᓯᒪᓕᕐᒪᖓᑕ?”  

 

ᐅᖃᖅᑏ, ᑭᐅᔾᔪᑎᒐ ᐅᓪᓗᒥ: 

 

ᓇᓗᓇᐃᖅᓯᒍᑎᒃᑲᓐᓂᓕᕋᒪ ᐃᒡᓗᓕᕆᔨᕐᔪᐊᒃᑯᑦ 

ᐅᖁᐃᔭᐃᓂᖏᓐᓂᒃ ᒥᔅᑕ ᔪᐊᓇᓯᒧᑦ. 

ᖃᐅᔨᓴᖅᑕᐅᔭᕇᖅᓯᒪᓕᖅᑐᐃᑦ 271 ᐃᓪᓗᐃᑦ. 

ᐱᖃᓯᐅᑎᓪᓗᒋᑦ 7 ᐃᓪᓗᐃᑦ ᑭᓐᖓᕐᓂ ᐊᒻᒪ 

ᐱᖓᓲᔪᖅᑐᑦ 6 ᑭᒻᒥᕈᒻᒥ. ᑖᒃᑯᐊ 271 ᐃᓪᓗᐃᑦ 

ᓇᓗᓇᐃᖅᑕᐅᓚᐅᕐᖓᑕ 5 ᐳᓴᒋᔭᐅᓪᓗᑎᑦ 

ᐊᑦᑐᖅᑕᐅᓯᒪᓂᖅᐹᑦ ᐅᖁᓐᓄᑦ ᓄᓇᕗᒻᒥ. 

ᖃᐅᔨᓴᕐᓂᖅ ᐱᔭᕇᖅᓯᒪᔪᐃᓐᓇᐅᓕᖅᑐᐃᑦ.  

 

ᐊᒻᒪᓗᑦᑕᐅᖅ, ᐅᖃᖅᑏ, ᐊᐱᕆᔭᐅᒃᑲᓐᓂᔪᒻᒥᒐᒪ 

ᒪᓕᒐᓕᐅᖅᑎᐅᖃᑎᓐᓄᑦ. 

 

“ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑕᐃᒃᑯᐊ ᐅᖁᐃᑦ 

ᐲᔭᖅᑕᐅᓯᒪᓕᕋᓗᐊᕐᒪᖔᑕ ᐃᓗᐃᓐᓇᖏᓐᓂᒃ 

ᐅᕝᕙᓘᓐᓃᑦ ᐃᓘᓐᓇᖏᓐᓂᒃ 241 ᐃᓪᓗᐃᑦ?”  

 

ᐅᖃᖅᑏ, ᑭᐅᔾᔪᑎᒐ, ᓇᓗᓇᐃᕆᐊᒃᑲᓐᓂᕈᓐᓇᖅᑕᕋ 

ᑭᐅᔾᔪᑎᒐᐃᓛᒃ ᐅᖁᐃᔭᐃᓂᕐᒧᑦ 

ᓇᓗᓇᐃᕆᐊᒃᑲᓐᓂᕈᓐᓇᖅᑕᕋ. ᐅᖁ 

ᖃᐅᔨᓴᖅᑕᐅᓯᒪᑦᑕᓕᕐᖓᑕ ᑭᓯᐊᓂ 

ᐲᔭᖅᑕᐅᒌᖅᓯᒪᓐᖏᑦᑐᑦ ᑖᒃᑯᓇᖓᑦ. ᑖᒃᑯᐊ 

ᐅᖁᐃᑦ ᖁᑦᑎᓕᕇᓐᓂᖏᑦ ᓇᓗᓇᐃᖅᑕᐅᓯᒪᔪᑦ 1, 

2, ᐅᕝᕙᓘᓐᓃᑦ 3. ᐱᒻᒪᕆᐅᓂᖏᑦ ᑕᒪᒃᑯᐊ 1-ᒥ 

ᓈᓴᐅᑎᓖᑦ ᐃᒡᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐲᔭᖅᑕᐅᒐᔭᖅᑐᑦ ᐊᒻᒪᓗ ᖁᑦᑎᓐᓂᓖᑦ 2 ᐊᒻᒪ 3 

ᐲᔭᖅᑕᐅᒋᐊᖃᕋᔭᖅᑐᑦ ᐅᖁᕐᓂᒃ ᐲᔭᐃᔪᓪᓚᕆᒻᒧᑦ 

ᑳᓐᑐᕌᑕᐅᓯᒪᔪᒧᑦ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᕋᓱᐊᕋᔅᓴᒥᒃ 

ᓴᖅᑮᓛᖅᑐᑦ ᐄᐳᕉᓕᖅᐸᑦ ᐲᔭᒋᐊᕈᓐᓇᓛᕐᒪᑕ 

ᐅᖁᖏᓐᓂᒃ ᑕᐃᒃᑯᓇᓂ ᑎᓴᒪᓂᒃ ᓄᓇᓕᓐᓂ  

ᐅᖁᖃᕐᓂᖅᐹᖑᔪᓂ. 

ᑐᒃᓯᕋᐅᑎᓕᐅᖁᔨᔾᔪᑎᒃᑲᓐᓂᕐᓂᒃ 

ᓴᖅᑭᑕᐅᕙᓪᓕᐊᓂᐊᖅᑐᖅ ᐊᒥᐊᒃᑯᖏᓐᓄᑦ 

ᓄᓇᓕᐅᔪᓄᑦ ᑕᖅᑭᐅᔪᓂ ᖃᐃᔪᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑕᓚᐅᖅᑐᓂᒃ ᑭᐅᔾᔪᑏᑦ. ᖁᓪᓕᒃᑯᑦ 

ᖃᐅᒻᒪᖅᑯᓯᓕᕆᔨᖏᑕ ᒥᓂᔅᑐᒋᔭᖓᑦ, ᒥᔅᑐ ᔮᓂ 

ᒪᐃᒃ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 610 - 

4(3): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐱᓕᕆᓂᕆᔭᖏᑦ ᓴᓂᑭᓗᐊᕐᒥ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᐊᐱᖅᑯᑕᐅᓚᐅᖅᑐᖅ ᒪᓕᒐᓕᐅᖅᑎᒧᑦ ᕋᒻᐴᑦ 

ᑕᕝᕗᖓ ᖃᐅᒪᓕᕆᔨᒃᑯᑦ ᒥᓂᔅᑐᖓᓐᓄᑦ, ᐅᕙᓐᓄᑦ. 

ᐊᐱᖅᑯᑕᐅᓚᐅᖅᑑᑉ ᓇᒻᒪᖓ 610-4(3), ᐅᓪᓗᖓ 

ᕕᕝᕗᐊᕆ 27, 2017, ᑖᓐᓇ ᐱᔾᔪᑎᖃᖅᑐᖅ 

ᖃᐅᔨᓴᕈᑎᒥᓂᕐᓂᒃ ᑕᒪᔅᓱᒧᖓ 

ᐊᐅᓚᐅᑎᖃᕐᕕᒻᒦᖔᖓᔪᒥᒃ ᐅᖅᑰᓴᕈᓐᓇᓂᕐᒧᑦ. 

ᐃᑉᐱᒋᑦᑎᐊᕐᓗᒍ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐅᖃᓕᒫᕐᓂᐊᕋᒃᑯ ᖃᓪᓗᓈᑎᑐᑦ. 

 

ᐊᐱᖅᑯᑎᒃ: 

 

(ᑐᓵᔨᑎᒍᑦ) ᐊᓪᓚᑦᑕᐅᓯᒪᓂᐊᕐᒪᑦ, ᒥᓂᔅᑕ 

ᓇᓗᓇᐃᕆᔪᓐᓇᖅᐹ ᖃᓄᖅ ᐋᖅᑮᓐᓂᕐᒪᖔᑕ 

ᖁᓪᓕᒃᑯᑦ ᐃᑯᒻᒪᖅᑯᑎᓕᕆᔨᒃᑯᑦ ᑲᔪᓯᒋᐊᕐᓂᔅᓴᒥᒃ 

ᐊᓂᕆᑎᒍᑦ ᐃᑯᒪᓕᐅᕈᑕᐅᔪᔅᓴᒥᒃ ᓴᓂᑭᓗᐊᕐᒥ? 

 

ᑭᐅᔾᔪᑎ: 

 

ᓴᓂᑭᓗᐊᕐᒥ ᐱᓕᕆᖃᑕᐅᓂᖅ ᑕᒪᑐᒪᓂ 

ᖃᐅᔨᓴᐃᓂᕐᒥ ᐃᓚᒋᔭᐅᓚᐅᖅᑐᖅ ᖃᐅᔨᓴᐃᓂᐅᔪᒥ 

ᐊᓄᕆᒧᑦ ᐃᑯᒪᓕᐅᕈᑎᖃᕐᓂᕐᒧᑦ ᓄᓇᓐᖑᐊᑎᒍᑦ 

ᑎᑎᖅᑐᐃᓂᕐᒥᒃ ᑮᓇᐅᔭᖃᖅᑎᑕᐅᔪᑎᒍᑦ 

ᐃᓄᓕᕆᔨᑐᖃᒃᑯᓐᓄᑦ ᐄᑯᓪ ᐆᒻᒪᖅᑯᑎᓕᕆᓂᕐᒧᑦ 

ᐱᓕᕆᐊᒥ ᐊᒻᒪ 25-ᖑᔪᓂᒃ 

ᓄᓇᓕᐅᖃᑕᐅᓚᐅᖅᑐᑎᒃ ᓄᓇᕘᒥ ᐱᖃᑕᐅᔪᐃᑦ 

ᑕᕝᕙᓂ. ᓴᓂᑭᓗᐊᖅ ᑕᓪᓕᒪᒋᔭᐅᖃᑕᐅᓚᐅᖅᐳᖅ 

ᐊᓄᕆᒧᑦ ᐃᑯᒪᓕᐅᕈᑎᖃᑦᑎᐊᕙᐅᓛᖑᓱᒋᔭᐅᔪᓂᒃ. 

ᖃᐅᔨᓴᐃᓂᒃᑯᓪᓗ ᖃᐅᔨᒪᓂᑎᒍᑦ 

ᕿᒥᕐᕈᔭᐅᔾᔪᑕᐅᔪᓐᓇᓚᐅᕐᒥᔪᖅ 

ᐊᑐᓕᖁᔭᓕᐅᕈᑕᐅᓪᓗᑎᓪᓗ ᑭᖑᓂᐊᒍᑦ 

ᐱᓕᕆᐊᖑᓂᐊᖅᑐᓂ. 



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3863 

 

 

 

ᒫᓐᓇᒃᑯᑦ, ᖁᓪᓕᒃᑯᑦ ᐊᖏᓪᓚᕆᒍᓐᓇᓐᖏᑦᑐᑦ 

ᖃᓄᑐᐃᓐᓇᖅ ᐊᖏᔫᑎᒥᒃ ᐊᓄᕆᑎᒍᑦ 

ᐃᑯᒻᒪᖅᑯᑎᓕᐅᖅᑕᐅᔪᔅᓴᒥᒃ ᑮᓇᐅᔭᖏᑎᒍᑦ 

ᐱᓕᕆᐊᕆᔭᕆᐊᖃᖅᑕᖏᑦ ᐱᔾᔪᑎᒋᓗᒋᑦ 

ᓴᓇᒃᑲᓐᓂᕆᐊᖃᕐᓂᕐᒧᑦ ᐃᑯᒪᓕᐅᕈᑕᐅᔪᑐᖃᕐᓂᒃ 

ᐅᖅᓱᐊᓗᒃᑐᖅᑐᓂᒃ ᐊᒻᒪᓗ ᐊᑭᑐᔪᖅᑐᕈᑎᓄᑦ 

ᑮᓇᐅᔭᖃᕆᐊᖃᕕᔾᔪᐊᕆᐊᖃᕋᔭᕐᓂᖓᓄᑦ ᑕᒪᒃᑯᓄᖓ 

ᐊᓄᕆᑎᒎᖓᒐᔭᖅᑐᓄᑦ. 
 

ᐅᑯᐊ ᑕᕝᕙ ᓇᓚᐅᒃᓵᖅᑕᐅᓯᒪᕗᑦ 

ᐊᑭᒋᔭᐅᒐᔭᕐᓇᕋᖅᑕᐃᑦ ᖁᓪᓕᒃᑯᑦ ᐊᓄᕆᒥᒃ 

ᖃᐅᔨᓴᐃᓂᕆᔭᖏᓐᓂᒃ ᑖᒃᑯᓄᖓ ᑕᓪᓕᒪᓄᑦ 

ᓄᓇᓕᓐᓄᑦ ᐊᓄᕆᑎᒍᑦ 

ᐃᑯᒪᓕᐅᕈᑎᕋᓐᓇᓛᕋᓱᒋᔭᐅᔪᓂ ᓄᓇᕘᒥ. ᑕᒪᓐᓇ 

ᖃᐅᔨᓴᐃᓂᖅ ᐊᓄᕆᒃᑰᖅᑐᓄᑦ 

ᕿᒥᕐᕈᔭᐅᔪᓐᓇᖅᐳᖅ ᖁᓪᓕᒃᑯᑦ 

ᖃᕆᓴᐅᔭᖃᕐᕕᖓᓂ ᐅᕙᓂ www.qec.nu.ca. 
 

ᐊᓄᕆᒧᑦ ᐃᑯᒪᓕᐅᕈᑎᓂᒃ 

ᓇᑉᐸᑎᖅᑕᐅᓚᐅᖅᓯᒪᔪᓄᑦ 

ᐊᑭᒋᔭᐅᓂᐊᕋᓱᒋᔭᐅᓚᐅᖅᐳᑦ: 
 

ᓴᓂᑭᓗᐊᖅ, $7 ᒥᓕᐊᓐ ᐊᒻᒪ $11 ᒥᓕᐊᓐ 

ᐊᑯᓐᓂᖓᓂ; ᐃᖃᓗᓐᓂ, $35 ᒥᓕᐊᓐ ᐊᒻᒪ $69 

ᒥᓕᐊᒃ ᐊᑯᓐᓂᖓᓂ; ᐊᕐᕕᐊᓂ, $19 ᒥᓕᐊᓐ ᐊᒻᒪ 

$21 ᒥᓕᐊᓐ ᐊᑯᓐᓂᖓᓂ; ᑲᖏᖅᖠᓂᕐᒥ $30 

ᒥᓕᐊᓐ $28 ᒥᓕᐊᓐ ᐊᑯᓐᓂᖓᓂ; ᖃᒪᓂᑦᑐᐊᕐᒥ, 

$19 ᒥᓕᐊ $20 ᒥᓕᐊᓐ ᐊᑯᓐᓂᖓᓂ. 
 

ᒫᓐᓇᒃᑯᑦ ᕿᑭᖅᑖᓗᑦ ᓇᒻᒥᓂᖃᕐᓂᕐᒧᑦ 

ᐱᕙᓪᓕᐊᔭᐃᓂᕐᒧᑦ ᑯᐊᐳᕇᓴᒃᑯᑦ ᑲᑎᖅᓱᐃᕙᓪᓕᐊᕗᑦ 

ᖃᐅᔨᒪᔨᑎᒍᑦ ᑐᓴᕈᑎᓂᒃ ᖃᐅᔨᓴᐃᓂᕐᒥᒃ 

ᐆᑦᑐᕋᐃᓂᕐᒥᓪᓗ ᐊᓄᕆᒃᑰᕈᓐᓇᕐᓂᖓ ᓴᓂᑭᓗᐊᕐᒥ. 

ᑖᒃᑯᐊ ᕿᑭᖅᑖᓗᒃ ᑯᐊᐳᕇᓴᒃᑯᑦ 

ᑐᓐᓂᕆᓛᕐᓂᐊᖅᓯᒪᕗᑦ ᑲᑎᑕᖏᓐᓂᒃ ᑐᓴᕈᑎᓂᒃ 

ᖁᓪᓕᒃᑯᓐᓄᑦ ᐊᒻᒪᓗ ᒐᕙᒪᑐᖃᒃᑯᓐᓄᑦ 

ᐃᑲᔪᕈᑕᐅᓗᑎᒃ ᐅᓄᕆᑎᒍᑦ ᐃᑯᒻᒪᖅᑯᑎᓕᐅᕐᓂᖅ 

ᓯᕗᒧᐊᖅᑕᐅᔪᓐᓇᖁᓪᓗᒍ ᑖᔅᓱᒪᓂ ᓄᓇᓕᐅᔪᓂ. 
 

ᖁᓪᓕᒃᑯᑦ ᐅᑕᖅᑭᑐᐃᓐᓇᓯᕗᑦ ᒐᕙᒪᑐᖃᒃᑯᑦ 

ᑮᓇᐅᔭᖅᑑᑎᒋᓂᐊᖅᑕᖓᓂᒃ ᑮᓇᐅᔭᓂᒃ 

ᐱᕕᔅᓴᖅᑕᖃᕐᓂᐊᕐᒪᖔᑕ ᖁᓪᓕᒃᑯᑦ 

ᑲᔪᓯᒋᐊᕈᑎᒋᔪᓐᓇᕋᔭᖅᑕᖏᓐᓂᒃ 

ᐃᑯᒪᓕᐅᕈᑕᐅᖏᓐᓇᕈᓐᓇᖅᑐᓂᒃ. 
 

ᖁᔭᓐᓇᒦᒃ ᑲᔪᓯᒋᐊᓚᐅᕋᕕᑦ 

ᖃᐅᔨᓴᐃᓂᐅᓚᐅᖅᑐᒥᒃ ᓄᓇᖁᑎᓐᓂ ᐊᒻᒪ 

ᓂᕆᐅᑉᐳᖓ ᑭᐅᑦᑎᐊᕈᑕᐅᔪᖅ 

ᐊᐱᖅᑯᑎᒋᓚᐅᖅᑕᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑕᓚᐅᖅᑐᓂᒃ ᑭᐅᔾᔪᑏᑦ.  

ᖃᐅᒻᒪᖅᑯᓯᓕᕆᔨᖏᑕ ᖁᓪᓕᒃᑯᑦ ᒥᓂᔅᑑᔪᖅ, ᒥᔅᑐ 

ᔮᓂ ᒪᐃᒃ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 631 - 

4(3): ᐆᓇᖅᑐᓂᒃ ᐊᑐᕐᓂᕐᒧᑦ ᖃᐅᔨᓴᐃᓂᖅ 

ᓴᓂᑭᓗᐊᕐᒥ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᐊᐱᖅᑯᑕᐅᓚᐅᖅᑐᖅ ᒪᓕᒐᓕᐅᖅᑎᒧᑦ ᕋᒻᐴᑦ 

ᑖᔅᓱᒧᖓ ᖃᐅᒪᓕᕆᔨᒃᑯᓐᓄᑦ ᑲᒪᔨᐅᔪᒧᑦ ᒥᓂᔅᑕ. 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᐅᑉ 631-4(3), ᒪᑦᓯ 1, 

2017, ᐆᒻᒪᖅᑯᑎᓕᐅᕐᕕᒦᖔᖅᑐᓂᒃ ᓴᓂᑭᓗᐊᕐᒥ.  

 

ᐊᐱᖅᑯᑦ: 

 

“ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᖃᖅᓯᒪᒻᒪᑦ 

ᕼᐋᒻᓚᒃᑯᖏᓐᓂ ᓴᓂᑭᓗᐊᖅ ᐱᓕᕆᖃᑎᖃᕐᓂᖓᑕ 

2014 ᖃᐅᔨᓴᖅᑐᑎᑦ ᒪᑭᒪᒍᓐᓇᕋᔭᕐᒪᖔᖅ 

ᑲᓱᖅᑕᐅᓗᑎᑦ ᐃᓕᓴᕖᑦ ᑕᒪᒃᑮᒃ 

ᐆᒻᒪᖅᑯᑎᓕᐅᕐᕕᒻᒧᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᓄᖅ ᖃᐅᔨᓐᓂᕐᒪᖔᑕ ᐊᐅᓚᒍᓐᓇᕋᔭᕐᒪᖔᖅ 

ᖃᐅᔨᓴᖅᑎᓪᓗᒋᑦ?” 

 

ᑭᐅᔾᔪᑎᒐ: 

 

“ᐊᐱᖅᑯᑏᑦ ᐃᓚᒋᐊᕐᓂᐊᕐᓗᒍ ᑖᒃᑯᐊ ᕼᐋᒻᓚᒃᑯᑦ 

ᑲᒪᒋᔭᖃᓚᐅᖅᓯᒪᒻᒪᑕ ᓱᓪᓗᓕᓕᒫᑦᑎᐊᖏᓐᓂᑦ 

ᐃᓕᓐᓂᐊᕆᐊᕆᐊᓐᖓᖃᑦᑕᖅᑐᐃᑦ ᐃᓕᓴᕕᖓᓄᑦ 

ᑕᐃᑯᖓ ᐆᒻᒪᖅᑯᑎᓕᐅᕐᕕᑦᑎᓐᓄᑦ ᕼᐋᒻᓚᒃᑯᑦ 

ᑲᒪᒋᐊᖃᔪᒻᒪᑕ ᓱᓪᓗᓕᓐᓂᒃ. ᑖᒃᑯᐊᓕ ᓱᓪᓗᓖᑦ 

ᕿᓪᓛᓕᕐᖓᑕ ᕼᐋᒻᓚᒃᑯᓐᓄᑦ 

ᓴᓇᔭᐅᒍᓐᓇᓚᐅᖅᓯᒪᓐᖏᒻᒪᑕ. ᑕᒪᓐᓇᓗ 

ᐱᔾᔪᑎᒋᓪᓗᒍ ᓄᖅᑲᖅᑎᑕᐅᒋᐊᖃᔪᔪᖅ 2004-

ᖑᑎᓪᓗᒍ.  

 

ᖁᓖᑦ ᐊᕐᕌᒍ ᐊᓂᒍᕐᖓᑕ 2014-ᒥ, ᖃᐅᔨᓴᕐᓂᖅ 

ᐱᔭᕇᖅᑕᐅᓚᐅᖅᓯᒪᔪᖅ ᓇᓗᓇᐃᖅᓯᕐᓗᑎᑦ 

ᐊᑭᖃᕋᔭᕐᖓᑦ $1.9 ᒥᓕᐊᓂᒃ ᑲᓱᖅᑕᐅᓂᐊᖅᑲᑎᒃ 

ᑕᒪᒃᑮ ᐃᓕᓴᕖᒃ ᑕᐃᑯᖓ ᐆᒻᒪᖅᑯᑎᓕᕐᕕᒻᒧᑦ 

ᓴᓂᑭᓗᐊᕐᒥ. ᑖᓐᓇ ᖃᐅᔨᓴᕐᓂᖅ ᑲᑐᔾᔭᐅᔪᔪᖅ 

ᕼᐋᒻᓚᒃᑯᑦ ᐊᓪᓚᑎᒻᒪᕆᖓᓄᑦ. ᑖᓐᓇ 

ᐊᑭᑐᓗᐊᕐᓂᐊᔪᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᐊᑭᓕᖅᑕᐅᓂᐊᖅᑲᑦ 

ᓴᖅᑭᑦᑕᐅᒐᓱᓐᓂᐊᖅᑲᑦ. ᑕᐃᒫᓪᓗ ᑲᔪᓯᔪᓐᖏᓚᖅ.  

 

http://www.qec.nu.ca/


ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3864 

 

 

 

ᑖᓐᓇᓕ ᑲᔪᓯᓂᐊᖅᑲᑦ ᕼᐋᒻᓚᒃᑯᑦ 

ᐊᑭᑐᔪᖅᑐᕈᑎᔅᓴᓂᒃ ᑐᓂᓯᒋᐊᖃᕋᔭᖅᑐᑦ $1.9 

ᒥᓕᐊᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ 

ᑲᓱᖅᑕᐅᑎᓐᓂᐊᕐᓗᒋᑦ ᐃᓕᓴᕖᒃ ᒪᕐᕉᒃ 

ᐆᒻᒪᖅᑯᑎᓕᐅᕐᕕᒻᒧᑦ. ᑖᓐᓇ ᐊᔾᔨᑐᐃᓐᓇᑦᑎᐊᖓ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᐋᖅᑭᓚᐅᖅᓯᒪᔭᖓ 

ᐃᖃᓗᓐᓂ ᐊᖏᖃᑎᒌᒍᑎᖃᖅᑐᑎᑦ 

ᐳᐃᔾᔪᕋᕐᕕᐅᓕᖅᑐᒧᑦ ᓄᑖᒥ ᑕᕝᕙᓂ. ᕼᐋᒻᓚᒃᑯᑦ 

ᐊᑭᓖᒐᔭᖅᑐᐃᑦ ᐋᖅᑭᑦᑎᕆᔭᐅᒍᑎᖏᓐᓂᒃ ᓱᓪᓗᓖᑦ 

ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 

ᐋᖅᑭᐅᒪᑎᑕᐅᖃᑦᑕᓂᐊᖅᑐᓂᒃ ᑕᐅᕗᖓ 

ᓯᕗᒧᑦᑎᓐᓄᑦ.  

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓴᓂᑭᓗᐊᕐᒥᐅᓂᑦ 

ᐅᖃᖃᑎᖃᓚᐅᖅᓯᒪᓐᖏᑦᑐᑦ ᑕᒪᓐᓇ ᐱᓪᓗᒍ 

ᑕᐃᒪᓐᖓᓂᖅ ᖃᐅᔨᓴᕐᓂᖅ ᕼᐋᒻᓚᒃᑯᓐᓄᑦ 

ᑐᓂᔭᐅᓚᐅᖅᓯᒪᒻᒪᑦ. ᕼᐊᒻᒪᓚᒃᑯᑦ ᑕᒪᒃᑯᓂᖓ 

ᐱᒐᓱᐊᕈᒪᑉᐸᑕ ᒐᕙᒪᑐᖃᒃᑯᑦ ᑮᓇᐅᔭᖏᓐᓂᒃ 

ᑖᔅᓱᒧᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐃᑲᔪᖅᓰᖃᑦᑕᓂᐊᖅᑐᑦ. ᑕᐃᒫᔅᓴᐃᓐᓇᖅ 

ᐃᑲᔪᖅᓰᔪᒻᒪᑕ ᐃᖃᓗᓐᓂ ᐳᐃᔾᔪᕋᕐᕕᖓᓄᑦ.  

 

ᖁᔭᓐᓇᒦᖅᑲᕆᑦ ᖃᐅᔨᒋᐊᓚᐅᕋᕕᑦ ᑕᒪᑐᒥᖓ 

ᐃᕝᕕᑦ ᓄᓇᓕᖓᓂ ᖃᓄᐃᓕᖓᓕᕐᒪᖔᖅ ᐊᒻᒪᓗ 

ᓈᒻᒪᑦᑐᒥᒃ ᑭᐅᒐᓗᐊᖅᑭᒋᖅᑲᐃ.” ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 5. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᐃᑦ-ᓂᐊᖁᓐᖒᑦ, ᒥᔅ ᐹᑦ ᐊᕐᓇᒃᑲᖅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᑐᓐᖑᓱᑎᑦᑎᒍᒪᔪᖓ ᐅᐱᒍᓱᓪᓗᖓᓗ ᑖᒃᑯᐊ 

ᐅᖃᐅᓯᕆᖅᑲᐅᔭᒃᑲ ᐊᔪᕆᖅᓱᐃᔨᐅᓂᕐᒧᑦ 

ᐃᓕᓐᓂᐊᖅᑐᑦ. ᐳᐃᒍᑲᓴᒻᒪᕆᒻᒥᔪᖓ, 

ᓇᖏᖅᓯᖃᑦᑕᓂᐊᖅᑯᓯ ᐊᑎᓯ ᑕᐃᒐᐃᒍᔅᓯ: 

 

ᒫᑕ ᑯᓄᒃ, ᐃᖃᓗᒻᒥᐅᑕᖅ, ᐋᓐ ᑮᓇᐃᓐᓇᖅ 

ᐸᓐᓂᖅᑑᕐᒥᐅᑕᖅ, ᓴᕋᓯ ᐊᔭᕈᑕᐃᓐᓇᖅ 

ᓴᓂᑭᓗᐊᕐᒥᐅᑕᖅ, ᐄᓴᐅ ᑕᑦᑕᑐᐊᐱᒃ  

ᐃᒃᐱᐊᕐᔪᒻᒥᐅᑕᖅ, ᒫᓇᓯ ᐅᓛᔪᖅ ᓴᓂᕋᔭᒻᒥᐅᑕᖅ, 

ᐊᒻᒪᓗ ᓃᓇ ᑲᐅᑦᑐᖅ ᒥᑦᑎᒪᑕᓕᒻᒥᐅᑕᖅ.  

 

ᑐᓐᖓᓱᒋᔅᓯ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᑦᑎ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᐃᓴᒃ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᑐᓐᖓᓱᒃᑎᑦᑎᔪᒪᒐᒪ ᑖᒃᑯᓂᖓ ᐊᔪᕆᖅᓱᐃᔨᒃᓴᓄᑦ 

ᐃᓕᓐᓂᐊᖅᑐᓂᒃ. ᐅᐱᒋᑦᑎᐊᐸᔅᓯ.  

 

ᐃᓕᓴᖅᓯᓱᐃᑦᑑᒐᒪ ᐃᓕᓴᖅᓯᒐᒪ ᐅᐱᑦᑐᖓ. ᐄᓴ 

ᑕᑦᑕᑐᐊᐱᒃ ᐃᓕᓴᕆᒐᒃᑯ ᓇᖏᖅᓯᓕ.  

 

ᑖᓐᓇ ᐱᖃᑎᒋᖃᑦᑕᖅᓯᒪᔭᕋ ᓴᑭᐊᕆᓪᓗᒍ. ᓄᓕᐊᒪ 

ᐃᓚᒋᓪᓚᑦᑖᕐᒪᒍ. ᑖᒥ ᑕᑦᑕᑐᐊᐱᖕᒥ ᐊᑖᑕᖃᕐᒪᑦ. 

ᑖᒃᑯᐊᒃ ᐊᑖᑕᖓᓗ ᓄᓕᐊᕋᓗ ᐊᕐᓇᖃᑎᒌᖕᒪᑎᒃ. 

ᑖᓐᓇ ᖃᐅᔨᒪᓂᐊᖅᐱᓯᐅᒃ ᕿᓚᓗᒃᑲᓂᒃ 

ᐱᓇᒍᓐᓇᓪᓚᖅᑖᕐᒪᑦ ᐅᐱᒋᑦᑎᐊᖅᐸᕋ.  

 

ᑕᒪᑐᒥᖓ ᐊᔪᕆᖅᓱᐃᔨᒃᓴᒧᑦ ᐃᓕᓐᓂᐊᓕᕐᒪᑦ.  

ᐅᐱᒋᕙᕋ, ᒪᓕᒐᓕᐅᖅᑎᐅᖃᑎᒃᑲ 

ᐅᐱᒍᓱᖃᑎᒋᔪᒪᕙᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᑦ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ ᒥᔅᑕ ᐃᒥᓕᐊᓐᓄᑦ 

ᕿᓐᖑᖅ. ᐋᒃᑳ? ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᐃᑦ-ᓯᓈ, ᒥᔅᑕ ᐹᓪ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩᑦ. ᑖᒃᑯᐊ 

ᐃᓕᓴᕆᔭᐅᖅᑲᐅᔫᒐᓗᐊᑦ ᐃᓚᒋᒐᒃᑭᑦ  

ᐃᓕᓴᕆᒃᑲᓐᓂᕈᒪᔭᒃᑲ ᑖᓐᓇ ᐃᒪᐃᑦᑐᑦ 

ᖃᖏᐊᑯᓗᒐ ᒫᓐᓇ ᑯᓄᒃ ᑕᕝᕙᓃᒻᒪᑦ ᐊᒻᒪᓗ ᑖᓐᓇ 

ᐊᐃᑉᐸᖓ ᖃᖏᐊᕆᓪᓗᒍ ᐊᒻᒪᓗ ᐅᔪᕈᒋᓪᓗᒍ ᐊᓂ 

ᑮᓇᐃᓐᓇᖅ. ᑐᓐᖓᓱᑦᑎᐊᕆᔅᓯ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᕐᕕᖕᒧᑦ 

ᑐᓐᖓᓱᑦᑎᐊᕆᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐊᕐᕕᐊᓄᑦ ᐊᒻᒪ ᑎᑭᕋᕐᔪᐊᒧᑦ ᒥᔅᑐ ᔪᐊᔅ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, ᐅᖃᖅᑏ. 

ᐅᑉᓗᒥ ᐃᓕᑕᖅᕼᐃᔪᒪᒐᒪᐃᓛᖅ ᑕᒫᓃᑦᑐᓂᒃ 

ᑭᕼᐃᐊᓂ ᕼᐃᕗᓪᓕᖅᐹᒥ ᐅᖃᖅᑳᕐᓗᖓ. ᑖᕙᓐᖓᑦ 

ᐱᖃᓐᓈᕆᔭᑦᑎᓐᓂᒃ ᓄᓇᕗᑦ ᕼᐃᓚᑖᓂ 

ᐅᐊᓕᓂᕐᒥᐅᓂᓂᓛᒃ ᐃᓕᑕᖅᕼᐃᓂᐊᕋᒪ ᐅᑉᓗᒥ 

ᖁᕕᐊᕼᐅᒃᑐᖓ. ᐃᓕᑕᖅᓯᒐᔪᓗᐊᓐᖏᓐᓇᒪ 

ᑖᕙᓐᖔᖅᑐᓂᒃ ᑭᕼᐃᐊᓂ ᐅᑉᓗᒥ 

ᖁᕕᐊᕼᐅᑉᓚᕆᒃᐳᖓ ᐃᓕᑕᖅᑎᔫᓪᓗᐊᕋᒪ. 

ᑭᕼᐃᐊᓂ ᕼᐃᕗᓪᓕᖅᐹᒥ ᑖᒃᑯᐊ 

ᐃᓕᓴᕆᒋᐊᓚᐅᓐᖏᓐᓂᓐᓂ 

ᐃᓕᑕᖅᕼᐃᑲᓐᓂᕈᐊᕐᒥᒐᒪᑦᑕᐅᖅ 

ᓄᓇᕗᒻᒥᐅᖃᑎᒋᔭᑦᑎᓐᓂ ᐅᑕᒃ. ᑖᓐᓇ 

ᐃᓄᑐᖃᐅᔪᖅ ᐊᕐᕕᐊᒥᓗ ᑲᑎᒪᔭᖅᑐᕌᖓ 

ᑕᑯᕙᑉᑲᑉᑯ ᑕᑯᖕᒥᒐᑉᑯ ᐅᑉᓗᒥ ᖁᕕᐊᓇᑯᓂ. 

ᑐᓐᖓᕼᐅᖕᓂᐊᖅᐳᑎᑦ ᐅᑕᒃ.  

 

(ᑐᓵᔨᑎᒍᑦ) ᐅᖃᖅᑏ, ᐃᓕᓴᖅᓯᓚᐅᓐᖏᓐᓂᓐᓂ 

ᑕᒫᓂ ᐅᓐᓄᓴ ᐅᖃᕈᒪᒐᒪ ᖃᓄᐃᒻᒪᑦ 

ᐃᖃᓗᖕᓃᔾᔪᑎᖏᓐᓂ ᐅᕙᓃᑦᑐᑦ. ᐃᓄᒃᑐᑦ 

ᖁᓐᖏᐊᖅᑎᑦᑎᓗᑕ ᐃᓄᕕᐊᓗᐃᑦ ᑕᐃᒃᑯᐊ 

ᐃᓐᓇᕐᓂᑦ ᑭᒡᒐᖅᑐᐃᔪᖅ ᓕᓕᐊᓐ ᐃᓚᐃᔭᔅ ᐊᒻᒪᓗ 

ᑭᒡᒐᖅᑐᐃᔪᖅ ᒪᒃᑯᓐᓂᖅᓴᓂᑦ ᑎᐅᕆ ᑐᕌᓱ.  

 

ᑖᒃᑯᐊ ᖁᓐᖏᐊᖅᑎᑦᑎᓂᖓᑕ ᐃᒪᓐᓇ 

ᐊᔾᔨᒌᓐᓂᖏᓐᓂ ᐃᓄᖕᓂᑦ ᑕᒫᓐᖓᑦ 

ᐅᑭᐅᖅᑕᖅᑐᓕᒫᒥ ᐅᓪᓗᒥᒧᓪᓗ 

ᓅᕙᐃᒦᓕᕋᑖᓚᐅᕐᒪᑕ, ᐊᐃᔅᓛᓐᒥ, ᐊᑯᑭᒃᑐᓂ ᐊᒻᒪ 

ᐊᓛᔅᑲᒥ. ᑕᕝᕙᓂ ᑕᒫᓂ ᐱᓇᓱᐊᕈᓯᕐᒥ ᐃᖃᓗᖕᓂ 

ᐃᓕᓐᓂᐊᖅᖢᑎᒃ ᐃᓄᐃᑦ ᓄᓇᕗᒻᒥᐅᓂᑦ.  

ᑎᐅᕆ ᑐᕌᓱ ᑕᕐᕆᔭᐅᓯᐅᖅᑎᓐᖑᖅᐸᓪᓕᐊᖕᒪᑦ 

ᐸᐅᓚᑑᕐᒥ ᐊᒻᒪᓗ ᓕᓕᐊᓐ, ᓕᓕᐊᓐ ᐃᓚᐃᔭᔅ 

ᖃᐅᔨᒪᔭᐅᑦᑎᐊᖅᑐᖅ ᐃᓱᒪᒋᔭᐅᑦᑎᐊᖅᖢᓂᓗ 

ᐃᓐᓇᐅᓪᓗᓂ ᐃᓅᕕᖕᒥ. ᐃᓄᕕᐊᓗᒃᑐᑦ 

ᐃᓕᓐᓂᐊᖅᑎᑦᑎᖃᑦᑕᖅᑐᖅ ᐱᖅᑯᓯᖏᓐᓂᒡᓗ 

ᐊᕐᕌᒍᒐᓴᕐᔪᐊᓂᑦ. ᐱᖃᑕᐅᔪᖅ ᑕᐃᕕᑦ ᓯᑑᕗᑦ, 

ᑲᒪᐅᕋ ᐴᑐᕋ. ᑖᒃᑯᐊ ᑕᕐᕆᔭᐅᓯᐅᖅᑏᓐᓈᒃ 

ᖁᓐᖏᐊᖃᑦᑕᐅᖃᑦᑕᖅᑐᓂᑦ.  

 

ᐅᖃᖅᑏ, ᓕᓕᐊᓐ ᓇᓪᓕᐅᑎᖕᒥᖕᒪᑦ ᐅᓪᓗᒥ 74-ᓂᑦ 

ᐊᕐᕌᒍᓕᒃ.  

 

>>ᐸᑦᑕᑐᖅᑐᑦ 

 

ᑕᐃᒪ ᑐᓐᖓᓱᒃᑎᑦᑎᖃᑎᒋᓕᕐᒥᓐᖓ 

ᒪᓕᒐᓕᐅᕐᕕᖕᒧᑦ ᓄᓇᕗᒻᒥ ᐊᒻᒪᓗ ᓕᓕᐊᓐ 

ᓇᓪᓕᐅᑎᑦᑎᐊᕐᓂᐊᖅᐳᑎᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᒧᑦ ᒥᔅᑐ ᐋᓚᓐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐃᓕᓴᕆᔭᐅᔭᕇᖅᓯᒪᔫᒐᓗᐊᖅ ᓂᕈᐊᖅᑎᓂᑦ 

ᐃᓕᓴᖅᓯᖕᒥᔪᖓ ᐃᖃᓗᖕᓃᑦᑐᖅ 

ᐊᔪᕆᖅᓱᐃᔨᒃᓴᐅᓂᕐᒧᑦ ᒥᔅ ᓯᐊᕋᓯ ᐊᕐᕋᒍᑕᐃᓐᓇᖅ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᑦᑎᐊᕆᑦᑎ ᒪᓕᒐᓕᐅᕐᕕᖕᒧᑦ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᓴᕆᔭᐅᖅᑲᐅᖕᒥᔫᒐᓗᐊᖅ ᓯᕗᓪᓕᕐᒥ  

ᐃᓕᓴᖅᓯᑲᐃᓐᓇᕐᓚᖓ. ᐸᓂᑲᓪᓚᒫᖅᑕᕋ, ᓃᓇ 

ᑲᐅᑐᖅ. ᑐᓐᖓᓱᒋᑦ. 

 

ᐊᒻᒪᓗ, ᐅᖃᖅᑏ, ᒫᓐᓇ ᐱᕕᖃᕐᓂᓐᓂ 

ᐃᓕᓴᖅᓯᔪᒪᓪᓗᖓ. ᑕᐃᒪ ᐅᔾᔨᕈᓱᒃᑐᒃᓴᐅᒐᔅᓯ ᑕᒫᓂ 

ᐱᓇᓱᐊᕈᓯᕐᒥ ᐱᔨᑦᑎᕋᖅᑕᐅᓂᕗᑦ ᐊᒃᓱᒻᒪᕆᐊᓗᒃ 

ᐊᑲᐅᕚᓪᓕᖅᓯᒪᖕᒪᑦ. ᑕᒪᓐᓇ ᐱᔾᔪᑎᖃᕐᒪᑦ 

ᒥᑦᑎᒪᑕᓕᖕᒥᐅᓂᒃ ᒪᕐᕉᖕᓂᒃ ᐱᔨᑦᑎᕋᖅᑎᑕᐅᒐᑦᑕ 

ᒫᓐᓇ ᐱᓇᓱᐊᕈᓯᐅᔪᒥ ᑕᕝᕙᓂ ᐃᒡᓘᑉ ᐃᓗᐊᓂ. 

ᑖᒃᑯᐊ ᖁᔭᓐᓇᒦᕈᒪᓪᓗᒋᒃ ᐊᒻᒪᓗ ᐊᖏᕐᕋᐅᓛᕐᒪᑕ 

ᖃᐅᒃᐸᑦ ᐊᖏᕐᕋᐅᑦᑎᐊᓛᖁᓪᓗᒋᒃ ᐊᒻᒪᓗ 

ᖁᔭᓐᓇᒦᖃᑎᒋᔪᒪᓪᓗᓯ ᑖᒃᑯᐊᒃ 

ᒥᑦᑎᒪᑕᓕᖕᒥᐅᑕᐅᖃᑏᒃᑲᒃ ᐱᔨᑦᑎᖅᑎᒋᕋᑖᖅᑕᕗᒃ, 

ᓯᐅᓪᕕᐊ ᐱᐅᒑᑦᑐᐊᓗᒃ ᐊᒻᒪᓗ ᓕᓐᓯ ᖃᓐᖑᖅ. 

ᖁᔭᓐᓇᒦᖑᕗᓯ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᒋᑦ ᐊᒻᒪᓗ 

ᖁᔭᓐᓇᒦᑦᑎᐊᖅᐸᒃᑲ ᑖᒃᑯᐊ ᐱᔨᑦᑎᕋᖅᑎᑯᓗᒃᐳᑦ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, ᒥᔅᑐ ᔮᓂ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐳᓛᕆᐊᖅᓯᒪᔪᓕᒫᑦ ᑕᕝᕙᓃᑦᑐᓕᒫᑦ ᑐᓐᖓᓱᓪᓕᑦ. 

ᑕᐃᒪ ᑕᐃᒃᑯᐊ ᓇᓗᓇᐃᖅᑕᐅᖅᑲᐅᔫᒐᓗᐊᑦ ᑖᕙᓂ 

ᑕᐃᒃᑯᐊ ᐊᔪᕆᖅᓱᐃᔨᐅᒐᓱᐊᕐᓂᕐᒧᑦ ᐃᓕᓐᓂᐊᖅᑐᑦ.  

 

ᑕᐃᒪ ᑕᐃᓐᓇ ᐅᔪᕈᓪᓚᑦᑖᕆᒐᒃᑯ ᐃᓚᖓᑦ 

ᐅᔪᕈᓐᓇᕆᓪᓗᒍᓗ. ᐋᓐ ᑮᓇᐃᓐᓇᖅ. ᑖᓐᓇ 

ᐊᖓᖃᓪᓚᕆᑦᑐᐊᓗᒃ ᐅᕙᓐᓂᒃ ᖃᐅᔨᒪᓂᐊᖅᑲᓯ 

ᐱᓐᓇᕆᖃᑦᑕᐅᑎᔪᓪᓚᕆᐊᓘᒐᓐᓄᒃ ᑖᓐᓇᓗ. ᐊᒻᒪᓗ 

ᑖᒃᑯᐊ ᐃᓚᓕᒫᑦᑎᐊᖏᑦ ᑕᕝᕗᖓ 

ᑐᓐᖓᓱᑦᑎᐊᕐᓕᑦ.  

 

ᐊᒻᒪ, ᐅᖃᖅᑏ, ᐅᖃᑲᐃᓐᓇᕈᒪᔪᖓ, 

ᐊᑦᑐᖅᑕᐅᓯᒪᖃᑦᑕᓲᖑᒐᒪ ᓄᓕᐊᕋ 

ᐊᔪᕆᖅᓱᐃᔨᐅᓯᒪᒻᒥᒻᒪᑦ. 

ᐊᔪᕆᖅᓱᐃᔨᓐᖑᖅᑳᖅᑎᖅᐹᖑᓚᐅᖅᑰᖅᑐᓂᓗ 

ᐊᖕᓕᑲᐅᑉ ᑐᔅᓯᐊᕐᕕᖓᓂ ᐊᕐᓇᐅᓪᓗᓂ. ᑕᐃᒫᒃ 

ᐅᖃᐅᑕᐅᓯᒪᒻᒪᑦ ᑲᒪᔪᓂᒃ ᑕᐃᒃᑯᓂᖓ 

ᑲᒪᕙᓚᐅᖅᑐᓂᒃ ᑕᒪᒃᑯᑎᒎᓇᖅ 

ᐊᔪᖅᓱᐃᔨᓕᕆᓂᒃᑯᑦ. ᑕᐃᓐᓇ ᐱᔾᔪᑎᒋᓪᓗᒍ  

ᐊᕐᓇᐃᑦ ᐱᓇᓱᑐᐊᕐᖓᑕ ᐊᔅᓱᐊᓗᒃ 

ᐊᑦᑐᖅᑕᐅᓲᖑᒐᒪ.  

 

ᖃᐅᔨᒪᒐᒪ ᑭᓱᓂᒃ ᐊᔪᕆᖅᓱᐃᔨᐅᓕᖅᑲᑕ ᓄᓇᓖᑦ 

ᐃᓗᐊᓂ ᖃᐅᔨᒪᑦᑎᐊᕋᒪ ᖃᓄᖅ ᐱᓕᕆᓛᕐᒪᖔᑕ 

ᐊᒻᒪᓗ ᖃᓄᖅ ᐃᓅᓯᖓ ᐊᑦᑐᖅᑕᐅᓯᒪᓂᐊᕐᒪᖔᑕ. 

ᓲᖃᐃᒻᒪ ᐱᒋᐊᖅᑑᔮᖅᑐᒍᑦ ᑕᕝᕙᓐᖓᑦ ᓄᑕᕋᑯᓗᒃ 

ᐃᓅᒻᒪᑦ ᑕᐃᒪ ᑕᕝᕙᓐᖓᑦ ᑲᒪᒋᓂᐊᕐᓗᓂᐅᒃ. 

ᖃᓄᑐᐃᓇᖅ ᑐᔅᓯᐊᕕᒃᑯᑦ ᐊᖅᑯᓵᖅᑐᑎᒍᑦ 

ᐊᒻᒪᑦᑕᐅᖅᖅ ᑎᒥᒥ 

ᐃᓕᔭᐅᔭᕆᐊᖃᖅᑐᖃᓕᖅᑎᓪᓗᒍ ᑕᕝᕗᖓ 

ᐃᓱᖃᖅᑰᔨᓪᓗᒍ. ᑕᐃᒫᒃ ᑲᒪᖃᑦᑕᓐᖑᓱᓛᕐᒥᒻᒪᑕ 

ᓇᓗᓇᓐᖏᒻᒪᑦ. ᑕᒪᓐᓇ ᑕᐃᒪᐃᑕᐅᓲᖑᒻᒪᑦ. 

 

ᑭᓯᐊᓂ ᐅᐱᒋᓪᓚᕆᑉᐸᔅᓯ ᑕᒪᒃᑭᖅᑐᓯ ᑕᐃᒃᑯᐊᓗ 

ᐊᖑᑏᑦᑕᐅᖅ ᐅᐱᒋᒻᒥᔭᒃᑲ. ᑕᐃᓐᓇ 

ᕿᓚᓗᒐᕐᓂᐊᓲᖅ ᐅᐱᒋᓗᐊᓐᖑᐊᖅᑲᐅᒋᓪᓗᒍ 

ᑐᓱᒋᓪᓗᒍᓗ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᐹᓪ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᖁᔭᓐᓇᒦᒃ, ᑕᒪᒃᑯᐊ ᐃᓕᓴᕆᔭᐅᔪᐃᑦ 

ᐃᓕᓴᕆᑦᑎᐊᕆᕙᒃᑲ ᑕᒪᕐᒥᑦᑎᐊᖅ ᑕᒫᓃᑦᑐᑦ. 

 

ᐅᓂᒃᑳᕌᕐᔪᓚᐅᕐᓚᖓ. ᑕᐃᒪ ᐃᓕᓴᖅᓯᓂᐊᕐᒥᒐᒪ. 

ᑕᒪᑦᑕᐃᓛᒃ ᓱᓇᒥᒃ ᓂᕐᔪᑎᒥᒃ ᐱᒋᐅᓲᖑᒐᑦᑕ. ᓲᕐᓗ 

ᓇᑦᑎᐊᒥᓂᕆᐅᓚᐅᖅᓯᒪᒐᒪ ᐃᖅᑲᐅᒪᕙᒃᑲᒪ.  

 

ᓇᑦᑎᐊᕕᓂᕆᐅᓚᐅᖅᓯᒪᒐᒪ ᑕᓯᕐᒥ, 

ᑕᕆᐅᒍᓐᖏᑦᑐᒥ. 

>>ᐃᓪᓚᖅᑐᑦ 

 

ᑕᓯᕐᒥ ᓇᑦᑎᐊᕕᓂᕆᐅᓚᐅᖅᓯᒪᒐᒪ ᓱᓇᐅᕝᕙ 

ᑕᕝᕘᓇ ᓄᓈᕐᔪᑯᓗᒃᑯᑦ ᐃᑎᒃᑳᓪᓚᓚᐅᕐᓂᖅᖢᓂ 

ᑕᕝᕙᓂ ᑕᓯᕐᒥ ᓇᑦᑎᐊᕕᓂᕆᐅᓚᐅᖅᓯᒪᖕᒥᒐᒪ, 

ᓄᓇᒥᓕ.  

 

ᐃᓚᖓᑦ ᒪᓕᒐᓕᐅᖅᑎ: ᑐᓲ! 

 

ᐊᖓᔪᖅᑳᖅ ᐹᓪ ᖁᐊᓴ: ᑖᓐᓇ ᐱᔾᔪᑎᒋᓗᐊᖅᖢᒍ 

ᑕᐃᒪ ᑖᓐᓇ ᐃᓐᓇᕆᓕᕐᒥᔭᕗᑦ ᕿᒧᒃᓯᖅᐸᒃᑎᓪᓗᑕ 

ᐃᓚᐅᕝᕕᒋᕙᓚᐅᖅᓯᒪᔭᕋ.  

 

ᐃᓕᓴᕆᔭᐅᖅᑲᐅᔫᒐᓗᐊᖅ ᐃᓕᓴᕆᒃᑲᓐᓂᕐᔪᐊᕈᒪᔭᕋ 

ᖁᔭᓐᒦᖅᖢᒍᓗ ᓄᓇᑦᑎᓐᓂ ᐃᑲᔪᕐᔪᐊᖃᑦᑕᕐᒪᑦ, 

ᐅᖃᓪᓚᖃᑦᑕᖅᖢᓂ ᒪᒃᑯᒃᑐᓄᓪᓗ ᐃᑲᔪᖅᐸᖦᖢᓂ.  

ᐊᒡᓛᑦ ᐃᕐᓇᐃᑦ ᑲᑎᒪᓕᕌᖓᑦᑕ ᐃᓚᐅᖃᑦᑕᕐᒪᑦ. 

 

ᑖᓐᓇ ᓗᐃ ᐊᓕᐊᓇᑯᓗᒃ ᐅᑕᒃ. ᑖᓐᓇ 

ᓄᓇᑦᑎᓐᓂᕐᒥᐅᑕᓪᓚᕆᒃ. ᑕᐃᑲᓂ 

ᐃᒡᓗᓕᖕᒥᐅᑕᓪᓚᑦᑖᖑᖅᑰᖅᑐᖅ. ᑕᐃᑲᓂ 

ᐃᓅᓚᐅᖅᓯᒪᖕᒪᑦ ᐃᒡᓗᓕᒃ ᐱᒋᐊᓕᓵᖅᑎᓪᓗᒍ. 

ᑖᓐᓇ ᐅᐱᒋᑦᑎᐊᕋᒃᑯ ᐃᓐᓇᕆᓕᖅᑕᕗᑦ, ᓗᐃ 

ᐊᓕᐊᓇᑯᓗᒃ ᐅᑕᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᒃᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᑦ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᓐᖒᑦ, ᒥᔅ ᐹᑦ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐃᓕᓴᖅᓯᓂᕐᒧᑦ ᐅᑎᕈᒪᓪᓗᖓ ᐊᖏᖅᑕᐅᔪᒪᔪᖓ.  

 

ᐅᖃᖅᑎ: ᒪᓕᒐᓕᐅᖅᑏᑦ ᐊᖏᖅᐹᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᑲᔪᓯᒋᑦ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐳᐃᒍᕐᓂᕋᒪ ᑐᓐᖓᓱᒃᑎᒋᐊᒃᓴᖅ ᐃᓕᓴᐃᔨᖓ 

ᑕᕝᕗᖓ ᐊᔪᕆᖅᓱᐃᔨᒃᓴᐅᓂᕐᒧᑦ. 

ᒪᒥᐊᒃᑲᓗᐊᖅᐳᖓ ᑕᐃᓐᓇ, ᑖᓐᓇ 

ᐃᓕᓴᐃᔨᒋᔭᐅᔪᖅ ᑲᔪᓯᑦᑎᐊᕈᑕᐅᔪᒻᒪᕆᐅᖃᑦᑕᕐᒪᑦ 

ᐱᓕᒻᒪᒃᓴᕐᓂᕐᒧᑦ ᑕᐃᒪᓐᓇ. ᔫᐃ ᕈᐃᔪ ᑕᕝᕗᖓ 

ᒪᓕᒐᓕᐅᕐᕕᖕᒧᑦ ᑐᓐᖓᓱᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᑦ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ.  

 

ᐅᕙᖓᑦᑕᐅᖅ ᐃᓕᓴᖅᓯᔪᒪᖕᒥᒪᒐ ᑭᒡᒐᖅᑐᖅᑕᕐᓄᑦ 

ᑕᒫᓃᑦᑐᖃᕐᒥᖕᒪᑦ. ᑖᓐᓇ ᒫᓇᓯ ᐅᓛᔪᒃ, 

ᓇᖏᖅᓯᑲᐃᓐᓇᕆᑦ ᓴᓂᕋᔭᖕᒥᐅᑕᐅᓪᓗᓂ ᐊᒻᒪ 

ᐅᐱᒋᕙᒋᑦ. ᖁᔭᓐᓇᒦᒃ ᑕᒫᓃᓐᓇᕕᑦ.  

 

>>ᐸᑦᑕᑐᖅᑐᑦ 

 

ᐊᒻᒪᑦᑕᐅᖅᖅ ᓇᓗᓇᓐᖏᑦᑐᖅ ᐅᓪᓗᒥ ᐅᕙᓂ 

ᐃᒃᓯᕚᕋᔭᓐᖏᒻᒥᒐᒪ ᐊᒻᒪ ᐃᓅᓇᔭᓐᖏᓪᓚᕆᒃᑐᖓ 

ᓇᓗᓇᓐᖏᑦᑐᖅ. ᑖᓐᓇ ᓱᑰᖅᑎᒋᕙᓚᐅᖅᑕᕋ ᐊᒻᒪᓗ 

ᐅᖃᓪᓚᐅᔾᔨᔨᒋᕙᓚᐅᖅᑕᕋ ᑕᒫᓃᒻᒪᑦ. 

ᐊᒃᓱᕐᔪᐊᒻᒪᕆᐊᓗᒃ ᐃᓕᓴᕆᔪᒪᑦᑎᐊᖅᑕᕋ ᓗᐃ 

ᐅᑕᒃ. ᑐᓐᖓᓱᑦᑎᐊᕆᑦ.  

 

>>ᐸᑦᑕᑐᖅᑐᑦ 

 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 6. ᐅᖃᐅᓯᒃᑯᑦ 

ᐊᐱᖅᑯᑏᑦ.  

 

ᐃᓚᖓᑦ ᒪᓕᒐᓕᐅᖅᑎ: ᐄᖅ! 

 

ᐅᖃᖅᑎ: ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ ᒥᔅ 

ᐹᑦ ᐊᕐᓇᒃᑲᖅ. 

>>ᐃᓪᓚᖅᑐᑦ 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 679 - 4(3): 

ᐱᔪᓐᓇᕐᓂᖅᑖᖅᑎᑕᐅᓂᖅ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᕌᖅᑎᑦᑐᒪᔭᕋ ᓯᕗᓕᖅᑎᒧᑦ.  

 

ᑕᐃᒃᑯᐊ ᓴᐃᒻᒪᖅᑎᕆᓂᕐᒥ, ᐱᔪᓐᓇᕐᓂᕐᒥᑦ, 

ᐊᐃᕙᓂᕐᒥᑦ ᓄᓇᕗᑦ ᒐᕙᒪᒃᑯᓐᓄᑦ, ᑲᓇᑕᐅᑉ 

ᒐᕙᒪᒃᑯᖏᑦ ᐊᒻᒪ ᓄᓇᕗᑦ ᑐᓐᖓᕕᒃ ᑲᑎᒪᓚᐅᕐᒪᑕ 

ᑏᓰᑉᐱᕆ 26, 2016-ᒥ.  

 

ᓯᕗᓕᖅᑏᑦ ᐅᖃᐅᔾᔨᒋᐊᕈᓐᓇᖅᐹᑦ ᒪᓕᒐᓕᐅᕐᕕᖕᒥ 

ᖃᓄᓪᓚᑦᑖᖅ ᐱᕚᓪᓕᖅᓯᒪᓕᕐᒪᖔᑕ ᑖᒃᑯᓄᖓ, 

ᑖᒃᑯᓂᖓ ᐊᐃᕙᓂᐅᓚᐅᖅᑐᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᓄᓇᕗᒻᒧᑦ ᓯᕗᓕᖅᑎᒻᒪᕆᒃ, ᒥᔅᑐ ᐲᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎ ᑖᔅᓱᒥᖓ ᐊᐱᕆᖕᒪᑦ. 

ᑖᔅᓱᒥᖓ ᐅᖃᖅᑏ, ᑕᐃᒪ ᐃᖅᑲᐅᒪᓇᖅᑐᒃᓴᐅᖕᒪᑕ 

ᒪᓕᒐᓕᐅᖅᑎᓂᑦ ᑕᐃᒪ ᐊᐃᕙᔨᒻᒪᕆᖕᓂᑦ 

ᑕᐃᓯᓯᒪᓕᕋᑦᑕ. ᑕᐃᒪᓗ 

ᑲᑎᒪᓂᕆᖃᑦᑕᕐᓂᐊᖅᑕᖏᓪᓗ ᐋᖅᑭᒃᑕᐅᓯᒪᓪᓗᑎᒃ. 

ᑕᐃᒪᓕ ᑲᑎᒪᓂᖅ ᐊᐃᕙᓂᐅᓂᐊᖅᑐᖅ ᑕᖅᑭᐅᑉ 

ᑕᒪᑐᒪ ᓄᓐᖑᐊᓂ.  

 

ᐅᖃᖅᑏ, ᑕᐃᒪᓐᓇ ᐊᑯᓂᐊᓗᒃ ᑕᒪᐅᖓ 

ᑎᑭᐅᑎᓇᓱᒃᑲᑦᑕ ᐊᒻᒪᓗ ᐅᖃᖅᑏ ᑕᐃᒪᓐᓇ 

ᐱᐅᓂᖅᐹᑦᑎᐊᒥᒃ ᐊᖏᖃᑎᒌᒍᑎᑖᕈᒪᒐᑦᑕ 

ᓄᓇᕗᒻᒧᑦ. ᑖᓐᓇ ᐊᑯᓂᑲᓪᓛᕐᓂᐊᕐᖓᑦ ᑕᐃᒪᓕ 

ᒫᓐᓇᐅᔪᖅ ᐅᖃᖅᑏ, ᑖᓐᓇ ᐊᖏᖃᑎᒌᓐᓂᖅ 

ᖃᖓᒃᑯᑦ ᐊᐃᕙᓂᖃᖃᑦᑕᕐᓂᐊᕐᒪᖔᖅ 

ᑲᔪᓯᑎᓯᒪᓕᖅᑐᑕ ᒪᓕᒐᓕᐅᖅᑎᓗ.  

 

ᐅᖃᐅᑎᔪᓐᓇᖅᑕᖓ ᑕᐃᑲᓐᖓᑦ 

ᒪᓖᓐᓇᕈᒪᔭᕋᓗᐊᕗᑦ ᖃᖓᒃᑰᖃᑦᑕᕐᓂᐊᕐᓂᖓ. 

ᐃᒪᓐᓇ ᐊᖏᖃᑎᒌᒍᑎᕐᖓᐅᒻᒥᑦ  

ᖃᖓᓪᓚᑦᑖᖑᒐᔭᕐᒪᖔᖅ ᐅᖃᕈᓐᓇᖏᒃᑲᓗᐊᖅᑐᖓ 

ᑭᓯᐊᓂ ᐅᖃᖅᑏ ᑕᒪᓐᓇ ᐱᒋᐊᖅᓯᒪᓕᖅᑐᖅ 

ᑲᔪᓯᑦᑎᐊᖅᐸᓪᓕᐊᓪᓗᓂᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᑎᔨᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᓄᐃᓪᓚᑦᑖᖅᓯᒪᓕᕋᓗᐊᕐᒪᖔᑕ ᑐᓴᕋᑖᓐᖏᑦᑐᖓ.  

 

ᒫᓐᓇ ᒪᓕᒐᓕᐅᖅᑎᐅᔪᑦ ᐃᓱᓕᑦᑎᓂᐊᕐᒪᑕ ᑕᖅᑮᑦ 

6 ᐊᓂᒍᖅᐸᑕ. ᒐᕙᒪᒃᑯᑦ ᒫᓐᓇ ᖃᓄ 

ᐋᖅᑭᒃᓱᐃᓯᒪᕙᑦ ᖃᖓᒃᑯᑦ ᑖᓐᓇ 

ᐊᑎᓕᐅᖅᑕᐅᒐᔭᕐᒪᖔᖅ ᐊᖏᖃᑎᒌᒍᑎᕐᖓᐅᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕘᒧᑦ 

ᓯᕗᓕᖅᑎ, ᒥᔅᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ. ᐅᖃᖅᑏ, 

ᑎᒍᓯᕙᓪᓕᐊᓂᖅ ᐱᓕᕆᐊᒃᓴᓂᒃ ᒐᕙᒪᑐᖃᒃᑯᓐᓂᑦ 

ᐲᓐᓇᖅᑐᖅ. ᑲᔪᓰᓐᓇᖅᑐᖅ. ᓯᕗᓪᓕᖅᐹᖅᓯᐅᑦ 

ᐊᖏᖃᑎᒌᒍᑎᐅᑉ 2008-ᒦᑦᑕᕆᐊᖃᓚᐅᖅᑑᒐᓗᐊᖅ 

2014-ᒥᓗ. ᑭᓯᐊᓂ ᒫᓐᓇᒧᑦ ᑎᑭᖦᖢᒍ ᐅᖃᓚᐅᕋᒪ 

ᐊᑯᓂᐊᓗᒃ ᐋᔩᕈᑎ ᐅᑎᖅᑎᑕᐅᓇᓱᓚᐅᕐᒪᑦ. 

ᐋᔩᖃᒃᑲᓐᓂᕋᓱᖦᖢᑎᒃ.  

 

ᐅᒃᐱᕈᓱᒃᑐᒍᑦ ᒫᓐᓇ ᐋᔩᕈᑎᒋᔭᐅᓂᐊᖅᑐᖅ 

ᐊᓐᖑᒻᒪᑎᓂᐊᓕᕐᒪᑦ ᐸᕐᓇᐅᑎᖓᓐᓄᑦ. ᐸᕐᓇᒃᓯᒪᔪᑦ 

ᐅᖃᓪᓚᖃᑎᒌᒋᐊᓕᕐᓂᐊᖅᑐᑦ ᓱᖅᑯᐃᖅᓯᑦᑎᐊᖅᐸᑕ. 

ᑎᑭᓪᓗᒍ ᑕᐃᓐᓇ ᓯᕗᓪᓕᖅᐹᖅᓯᐅᑦ 

ᐊᖏᖃᑎᒌᒍᑎᐅᔪᖅ ᑐᓴᖅᑎᑦᑎᓛᕆᕗᖓ 

ᒪᓕᒐᓕᐅᕐᕕᖕᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3869 

 

 

 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓯᕗᓕᖅᑎ ᐅᖃᖅᓯᒪᖕᒪᑦ ᓄᓇᕗᑦ ᒐᕙᒪᒃᑯᖏᑦ 

ᑖᒃᑯᐊᒎᖅ 140-ᓂᒃ ᐃᖅᑲᓇᐃᔮᒃᓴᓂᒃ 

ᒐᕙᒪᑐᖃᒃᑯᓐᓃᓐᖔᖅᑐᓂᒃ ᑎᒍᓯᔪᒪᓪᓗᑎᒃ 

ᑎᒍᓯᕙᓪᓕᐊᓂᕐᒧᑦ/ᓇᖕᒥᓂᖅᓱᕐᓂᕐᒧᑦ ᐊᖏᕈᑎᒃᑯᑦ.  

 

ᑖᓐᓇ ᓴᖅᑭᒃᑲᒃᑯ ᐅᑭᐊᒃᓵᖅ ᐃᓱᒫᓘᑎᑕᖃᓚᐅᕐᒪᑦ 

ᑕᐃᒪᓐᓇᐃᑐᓂᒃ ᐃᒡᓗᑭᒃᓴᕐᓂᖏᓐᓂᒃ 

ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓂᒃ.  

 

ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᒫᓐᓇ 

ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᖏᑦ 

ᓄᒃᑎᖅᑕᐅᓂᐊᕐᒪᖔᑕ ᑕᒪᐅᖓ ᓄᓇᕗᑦ 

ᒐᕙᒪᒃᑯᖏᓐᓄᑦ ᐅᕝᕙᓘᓐᓃᑦ ᐃᖅᑲᓇᐃᔮᒃᓴᐃᑦ 

ᒪᑐᐃᖅᑕᐅᓂᐊᖅᐸᑦ ᐱᓇᓱᒃᑕᐅᔪᓐᓇᕐᓂᐊᕐᒪᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕘᒧᑦ ᓯᕗᓕᖅᑎᐅᔪᖅ, 

ᒥᔅᑐ ᐲᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑲᐅᒐᒪᐃᓛᒃ ᑖᒃᑯᐊ ᐋᔩᖅᑏᑦ 

ᑎᒍᓯᕙᓪᓕᐊᓂᕐᒧᑦ ᒐᕙᒪᑐᖃᒃᑯᑦ 

ᐱᓕᕆᐊᒃᓴᖏᓐᓂᒃ, ᑖᒃᑯᐊ ᐃᖅᑲᓇᐃᔭᖅᑏᑦ 

ᐃᒡᓗᒃᓴᖏᑦ ᐃᓚᒋᔭᖏᑦ ᐋᔩᖃᑎᖃᕐᓂᕆᔭᑦᑕ 

ᒐᕙᒪᑐᖃᒃᑯᓐᓂᑦ. ᐊᒻᒪᓗᑦᑕᐅᖅ ᓄᓇᕗᑦ 

ᑐᓐᖓᕕᒃᑯᑦ ᑕᐃᒃᑯᐊ ᐃᑲᔪᖅᑐᐃᖃᑦᑕᕐᒪᑕ 

ᐅᕙᑦᑎᓐᓂᒃ ᐃᓚᒋᔭᐅᓪᓗᑎᒡᓗ ᐋᔩᕐᓂᕆᔭᑦᑎᓐᓂᒃ 

ᑎᒍᓯᕙᓪᓕᐊᓇᓱᖕᓂᕐᒧᑦ ᐱᓕᕆᐊᒃᓴᓂᒃ.  

 

ᒐᕙᒪᑐᖃᒃᑯᓐᓂᑦ ᑖᒃᑯᐊ ᑲᔪᓰᓐᓇᖅᑐᑦ. 

ᖃᐅᔨᒪᔪᐃᓐᓇᐅᔪᒃᓴᐅᒐᔅᓯ ᒐᕙᒪᑐᖃᒃᑯᑦ 

ᐃᖅᑲᓇᐃᔭᖅᑎᖏᑦ ᑕᒪᒃᑯᐊ ᐃᖃᓗᖕᓂ 

ᐃᓂᖃᓕᕇᕐᒪᑕ, ᑭᓯᐊᓂᓕ ᓇᐃᓴᐅᑏᑦ ᑖᒃᑯᐊ 

ᒥᒃᓴᐅᓴᖅᑕᐅᓯᒪᔪᑦ 140-ᐅᓂᕋᖅᑕᐅᔪᑦ 

ᖃᔅᓯᓪᓚᑦᑖᖑᓂᐊᕐᒪᖔᑕ ᖃᐅᔨᒪᓐᖏᑦᑐᒍᑦ 

ᐃᖅᑲᓇᐃᔮᒃᓴᐃᑦ ᑕᒪᐅᓐᖓᖅᑕᐅᔪᑦ. 

ᓯᕗᓪᓕᖅᐹᖅᓯᐅᒻᒥᒃ ᐊᖏᕈᑎᓕᐅᖅᑎᓪᓗᑕ. 

ᑕᐃᒃᑯᐊ ᓇᓗᓇᕈᓐᓃᖅᐸᑕ ᖃᐅᔨᒪᓕᕈᑦᑕᓗ 

ᓯᕗᓪᓕᖅᐹᖅᓯᐅᒻᒥᒃ ᐊᖏᖃᑎᒌᒍᑎ ᑎᑭᓕᖅᐸᑦ, 

ᐅᖃᕈᓐᓇᓛᖅᑯᖓ ᒪᓕᒐᓕᐅᕐᕕᖕᒧᑦ.  

 

ᑭᓯᐊᓂ ᐅᖃᕈᓐᓇᓐᖏᑦᑐᖓ ᐃᖅᑲᓇᐃᔮᒃᓴᐃᑦ 

ᓴᖅᑭᑕᐅᕙᓪᓕᐊᓂᐊᕐᒪᖔᑕ. ᑭᓯᐊᓂᓕ ᑲᔪᓯᔪᓂᒃ 

ᒐᕙᒪᑐᖃᒃᑯᓐᓃᓐᖔᖅᑐᓂᒃ ᐃᖃᓗᖕᓂ 

ᐃᖅᑲᓇᐃᔭᖅᑎᖃᓕᕇᕋᑦᑕ. ᑕᐃᓐᓇ ᖃᒡᓕᒃᐸᑦ 

ᓯᕗᓪᓕᖅᐹᖅᓯᐅᑦ ᐊᖏᖃᑎᒌᒍᑎ 

ᓱᖅᑯᐃᖅᓯᓯᒪᓂᖅᓴᐅᓂᐊᓕᖅᑐᒍᑦ 

ᖃᔅᓯᐅᓂᐊᕐᒪᖔᑕ ᐃᖅᑲᓇᐃᔭᖅᑏᑦ ᐊᒻᒪ 

ᐃᒡᓗᑖᕆᐊᖃᖅᑐᑦ ᓄᓇᕗᒥ ᖃᔅᓯᐅᓂᐊᕐᒪᖔᑕ 

ᐃᖅᑲᓇᐃᔭᖅᑏᑦ ᐅᓄᖅᓯᒋᐊᕐᓂᐊᕐᓂᕆᔭᖏᑦ 

ᒐᕙᒪᑐᖃᒃᑯᓐᓂᑦ ᐃᖅᑲᓇᐃᔮᑦ ᓄᒃᑎᖅᑕᐅᓕᖅᐸᑕ 

ᓄᓇᕗᑦ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᐃᓴᑭ ᓲᔪᖅ. 

 

ᐊᐱᖅᑯᑦ 680 - 4(3): ᓯᕈᓯᕐᓄᑦ ᐃᓚᒌᓄᓪᓗ 

ᐱᔨᑦᑎᕐᓂᕐᒧᑦ ᒪᓕᒐᖅ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ 

ᒥᓂᔅᑕᖓᓐᓄᑦ ᐃᓄᓕᕆᔨᒃᑯᑦ.  

 

ᒪᓕᒐᓕᐅᕐᕕᖕᒥ ᓇᓗᓇᐃᖅᓯᑦᑎᐊᖅᖢᖓ 

ᐅᖃᓪᓚᖃᑦᑕᖅᓯᒪᒐᒪ ᐱᔾᔪᑎᒋᓪᓗᒋᑦ 

ᐊᔾᔨᒌᓐᖏᓐᓂᕆᔭᖏᓐᓂᒃ ᐃᓕᖅᑯᓯᓕᕆᓂᐅᑉ 

ᐊᒻᒪᓗ ᐋᓐᓂᖅᑎᕆᖃᑦᑕᕐᓂᖅ. 

ᓇᓗᓇᐃᖅᓯᓯᒪᓪᓗᖓ ᐃᓱᒪᒋᔭᓐᓂᒃ. 

ᕿᑐᕐᖓᖃᖅᑐᑦ ᐸᖅᑭᒃᖠᑦᑎᐊᕆᐊᖃᕐᓂᖏᓐᓂᒃ 

ᕿᑐᕐᖓᒥᖕᓂᒃ ᐊᒻᒪᓗ ᐃᓂᖅᑎᕆᖃᑦᑕᕐᓗᑎᒃ.  

 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᐅᓇ: ᒐᕙᒪᒃᑯᑦ 

ᐃᓱᒪᒋᔭᖓᑦ ᐃᓱᒪᒋᔭᒪ ᐊᔾᔨᖓᓂᒃ ᐃᓱᒪᖃᖅᐸᑦ 

ᐱᓪᓗᒋᑦ ᕿᑐᕐᖓᖃᖅᑐᑦ 

ᐸᖅᑭᒃᖠᑦᑎᐊᕆᐊᖃᕐᓂᖏᓐᓂᒃ ᐊᒻᒪ 

ᐃᓂᖅᑎᕆᖃᑦᑕᕆᐊᖃᕐᓂᖏᓐᓂᒃ ᕿᑐᕐᖓᖏᓐᓂᒃ. 

ᐄᓘᓐᓃᑦ ᐋᒃᑲᓘᓐᓃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ ᒥᓂᔅᑑᔪᖅ, 

ᒥᔅᑐ ᔮᓂ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᐊᖏᑐᐃᓐᓇᕐᓗᒍᓗ ᐋᒡᒑᑐᐃᓐᓇᕐᓗᒍᓗ 

ᐊᔪᕐᓇᕈᔫᔭᕐᖓᑦ ᐱᔾᔪᑎᒋᓪᓗᒍ ᑕᒪᒃᑯᐊ  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3870 

 

 

 

ᖃᓄᑐᐃᓐᓇᖅ ᐃᓂᖅᑎᕆᓃᑦ. ᑕᕝᕙᓂ 

ᐃᓄᓕᕆᔨᒃᑯᑦ ᖃᐅᔨᒪᔭᐅᖁᔭᒃᑲ, ᐃᓛᒃ 

ᖃᐅᔨᒪᔭᐅᒌᖅᑐᕐᓗ ᐃᓄᓕᕆᔨᒃᑯᑦ ᖃᓄᑐᐃᓐᓇᖅ 

ᑕᒪᒃᑯᓂᖓ ᐊᔾᔨᒌᓐᖏᑦᑐᓂᒃ 

ᐅᕕᓂᖃᑎᒌᓐᖏᑦᑐᓂᒃ ᑲᒪᖃᑦᑕᕐᖓᑕ ᑕᐃᒪ 

ᑕᒪᒃᑯᐊ ᐊᔾᔨᒌᓐᖏᑦᑐᒥᒃ ᐅᑉᐱᕆᔭᖃᐅᖅᑐᑎᒃ 

ᖃᓄᖅ ᑕᒪᒃᑯᐊ ᓱᕈᓯᕐᒥᓂᒃ ᕿᑐᕐᖓᒥᓂᓪᓘᓐᓃᑦ 

ᖃᓄᖅ ᐅᖃᐅᔾᔪᐃᒐᓱᐊᕐᓂᕐᒥᒃ.  

 

ᐄ, ᑖᓐᓇᑦᑕᐅᖅ ᑐᑭᓯᑦᑎᐊᖅᑕᕋ ᓇᓗᓇᓐᖏᑦᑐᖅ 

ᒪᓕᒐᓕᐅᖅᑎᐅᖃᑎᒐ ᑕᒪᒃᑯᐊ ᐃᓄᐃᑦ 

ᐅᑉᐱᕆᔭᖏᓪᓕ ᑕᕝᕘᓇ ᐊᑐᖅᑕᐅᖁᓯᒪᒐᑦᑎᒍ 

ᑕᒪᓐᓇ ᐱᓪᓗᒍ, ᐱᓪᓗᒋᑦ ᑕᒪᒃᑯᐊ ᓱᕈᓯᕐᓂᑦ 

ᐅᖃᐅᔾᔨᒋᐊᕈᑏᑦ ᑕᐃᒪᐃᓕᖓᔪᑦ ᑕᕝᕙᓂᓕ 

ᐃᓄᓕᕆᔨᒃᑯᓐᓂ ᖃᐅᔨᒪᔭᒃᑯᑦ. ᑭᓯᐊᓂ 

ᐊᔾᔨᒌᓐᖏᑦᑑᔮᕈᑎᒋᔪᓐᓇᖅᑕᖓ ᑖᓐᓇ ᖃᓄᖅ 

ᓱᕈᓯᖅ ᓴᐳᑎᔭᐅᔭᕆᐊᖃᕐᒪᖔᖅ 

ᐅᓗᕆᐊᓇᖅᑐᒦᓕᖅᑲᑦ ᑕᐃᒪᐃᑦᑑᓂᖓ 

ᐱᔾᔪᑎᒋᓪᓗᒍ ᐃᓚᖓᓂᒃ ᑕᒪᓐᓇ 

ᐊᔾᔨᒋᓐᖏᔾᔪᑎᒋᔫᔮᕆᓲᕆᒻᒪᒍ ᐋᓪᓚᐅᔮᖅᑐᓂᓗ.  

 

ᑭᓯᐊᓂᑦᑕᐅᖅ ᑖᒃᑯᐊ ᒪᓕᒐᐃᓪᓕ ᐊᑐᖅᑕᐅᓪᓗᑎᒃ, 

ᐱᖁᔭᐃᑦ ᐊᑐᖅᑕᐅᓪᓗᑎᒃ ᓱᕈᓰᑦ 

ᓴᐳᒻᒥᔭᐅᔭᕆᐊᖃᕐᓂᖏᓐᓄᑦ ᐃᓄᓕᕆᔨᒃᑯᑦ ᑕᕝᕙᓂ 

ᑐᓐᖓᕕᖃᓗᐊᖃᑦᑕᕐᖓᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᔪᖓ.  

 

ᐃᓚᖓᑦᑕᐅᖅ ᓈᓴᐅᑎᖓᓂᒃ 2(1)(c)-ᒥ. 

ᒫᓐᓇᐅᔪᖅ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕐᓂᕐᒧᑦ 

ᐱᖁᔭᕐᔪᐊᖏᑦ ᐃᒪᓐᓇ ᐅᖃᖅᓯᒪᖕᒪᑕ: 

“ᕿᑐᕐᖓᖃᖅᑐᑦ ᐊᑐᕆᐊᖃᖅᑐᑦ ᐱᐅᓯᐅᔪᓂᒃ 

ᐃᓂᖅᑎᕆᓂᐅᑉ ᐊᓯᐊᒍᑦ, ᐋᓐᓂᖅᑎᕆᓂᐅᑉ 

ᐊᓯᐊᒍᑦ ᐃᓂᖅᑎᕐᓗᒋᑦ ᕿᑐᕐᖓᖏᓐᓂᒃ.”  

 

ᐅᖃᖅᑎᑦᑎᔩ, ᐅᒃᐱᕈᓱᒃᑐᖓ ᑕᕝᕘᓇ 

ᑎᑎᕋᖅᓯᒪᓂᖓ ᐱᖁᔭᒥᒃ 

ᐲᖅᑕᐅᔭᕆᐊᖃᕋᓱᒋᓪᓗᒍ. ᐱᔾᔪᑎᒋᓪᓗᒍ 

ᐅᒃᐱᕈᓱᒃᑲᒪ ᓱᕈᓯᕐᓂᒃ ᐱᑦᑎᐊᓐᖏᑎᓪᓗᒋᑦ  

ᐃᓂᖅᑎᕆᓗᑕ ᐸᑦᑎᒃᓯᐊᕐᔪᖃᑦᑕᖁᔨᓪᓗᖓ 

ᐊᑐᕐᓗᒋᑦ ᐃᓄᐃᑦ ᐱᖅᑯᓯᑐᖃᖏᑦ ᐊᒻᒪᓗ 

ᐃᓕᖅᑯᓯᖏᑦ.  

 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᐅᓇ: ᒐᕙᒪᒃᑯᑦ 

ᐱᖁᔭᒥᒃ ᓴᖅᑭᑦᑎᔪᓐᓇᖅᐹᑦ ᐲᖅᑕᐅᓂᐊᕐᓗᓂ 

ᑖᔅᓱᒧᖓ ᑐᕌᖓᔪᖅ ᐅᓪᓗᒥ ᐱᖁᔭᕐᔪᐊᕆᔭᐅᔪᓂ? 

ᐄᓘᓐᓃᑦ ᐋᒃᑲᓘᓐᓃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔮᓂ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐃᓛᒃ ᑖᓐᓇ ᑕᐃᒫᒃ ᑭᐅᒃᑲᓐᓂᕐᓂᐅᓴᑐᐃᓐᓇᕐᒥᒐᒃᑯ 

ᐊᖏᑐᐃᓐᓇᕐᓗᒍᓘᓐᓃᑦ ᐋᒡᒑᑐᐃᓐᓇᕐᓗᒍᓘᓐᓃᑦ 

ᐱᔭᔅᓴᐅᔭᓐᖏᒻᒪᑦ ᑕᒪᓐᓇ ᐱᔭᕆᐊᑐᒻᒪᑦ 

ᐲᖅᓯᓇᓱᓐᓂᖅ ᒪᓕᒐᕐᒥᒃ ᐅᕝᕙᓘᓐᓃᑦ 

ᐊᓯᔾᔩᓇᓱᐊᕐᓂᖅ. ᑖᓐᓇ ᐱᔭᕆᐊᑐᒻᒪᑦ. ᑕᒪᒃᑯᐊ 

ᖃᐅᔨᓴᕐᓃᓪᓗ ᖃᐅᔨᒋᐊᕐᓃᓪᓗ ᑕᒪᒃᑯᐊ ᐱᒋᐊᕐᒪᑕ 

ᓇᓗᓇᓐᖏᒻᒪᑦ, ᑖᓐᓇ ᐊᓯᔾᔨᕋᓱᐊᕐᓗᒍ 

ᐅᖃᐅᓯᕆᕋᑖᖅᑕᖓ ᑕᐃᓐᓇ ᒪᓕᒐᖅ.  

 

ᒪᑐᒥᖓᓕ ᒫᓐᓇᐅᔪᖅ ᒪᓕᒐᕐᒥᒃ ᐊᑐᖅᑐᒍᑦ ᓱᕈᓰᑦ 

ᓴᐳᔾᔭᐅᓯᒪᔭᕆᐊᖃᕐᓂᖏᓐᓄᑦ ᐃᓚᒌᓪᓗ 

ᖃᓄᐃᑦᑐᖃᓕᖅᑎᓪᓗᒍ. ᐊᒻᒪᓗ ᕿᑐᕐᖓᓖᑦ 

ᑕᐃᒃᑯᐊ ᐅᖃᐅᔾᔨᒋᐊᖃᑦᑕᕐᓂᖏᑦ ᑕᒪᓐᓇ ᐃᓚᖓ 

ᐊᑦᑐᕈᓐᓇᓐᖏᓐᓇᑦᑎᒍ. ᑖᓐᓇ ᓱᕈᓯᖅ ᑭᓯᐊᓂ 

ᑕᕝᕙ ᐅᓗᕆᐊᓇᖅᑐᒨᖅᑲᑦ 

ᐃᓱᒫᓗᓐᓇᖅᑐᒨᖅᑲᓪᓘᓐᓃᑦ ᑕᕝᕙᓂ 

ᐃᓴᒋᐊᖅᓯᒐᔭᕐᖓᑕ ᒪᓕᒐᐃᑦ ᒪᓕᓪᓗᒋᑦ 

ᐃᓄᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒃᓱᐊᓗᒃ 

ᑲᖔᕐᓇᕐᒪᑦ ᕿᑐᕐᖓᖃᖅᑐᓄᑦ ᐊᒻᒪᓗ ᐃᓐᓇᐅᔪᓄᑦ 

ᑖᒃᑯᐊ ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕐᓂᕐᒧᑦ  

ᐱᖁᔭᕐᔪᐊᖅ ᐃᓄᒃᑎᑑᓕᖅᑎᑕᐅᓯᒪᓐᖏᓐᓂᖓᓄᑦ.  

ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅᑲᐃ ᖃᓄᐃᒻᒪᑦ 

ᑖᒃᑯᐊ ᐱᖁᔭᕐᔪᐊᑦ 

ᐃᓄᒃᑎᑑᓕᖅᑎᑕᐅᓯᒪᔪᐃᓐᓇᐅᓐᖏᓚᑦ?  

 

ᐅᖃᖅᑎᑦᑎᔩ, ᐆᒥᖓ ᐊᐱᕆᒃᑲᓐᓂᕐᓗᒍ ᓄᓇᑦᑎᐊᑉ 

ᒪᓕᒐᖓᓂᒃ ᒪᓕᒐᑐᖃᕋᓗᐊᓂᒃ ᐊᑐᕋᑦᑕ 

ᖃᖓᑕᓲᒃᑯᑦ ᐅᓯᔭᐅᓂᑯᓂᒃ. ᐅᓪᓗᒥ ᑖᓐᓇ 

ᐊᑐᕋᑦᑎᒍᑦ. ᑖᓐᓇ ᐱᔾᔪᑎᒋᓪᓗᒍ, ᑖᓐᓇᖃᐃ ᒥᓂᔅᑕ 

ᐃᓄᐃᑦ ᐱᔪᒪᓂᕆᔭᖓ ᑕᒪᓐᓇ 

ᐃᑲᔪᖅᑐᔾᔮᖏᑦᑎᐊᒻᒪᕆᒃᐸᐅᒃ ᑕᕝᕙᓂ 

ᒥᓂᔅᑕᐅᑎᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ, 

ᐃᓛᒃ ᑕᒪᒃᑯᐊ ᐱᕙᓪᓕᐊᖏᓐᓇᖅᑐᑦ ᒪᓕᒐᐃᑦ 

ᐊᓯᔾᔨᐸᓪᓕᐊᓂᖏᑦ ᑕᐃᑲᓐᖓᓂᒃ ᓄᓇᑦᑎᐊᑉ 

ᒐᕙᒪᖃᕐᓂᖓᓂᑦ ᒐᕙᒪᖓᑕ ᐊᑖᓃᓚᐅᖅᓯᒪᑎᓪᓗᑕ 

ᑕᒪᐅᖓ ᓄᓇᕘᖅᑖᓂᕐᒧᑦ. ᐄ, ᑕᒪᒃᑯᐊ 

ᐊᑎᔭᐅᓂᑯᑐᐃᓐᓇᐅᖕᒪᑕ ᖃᐅᔨᒪᑦᑎᐊᖅᑐᒍᑦ. ᐄ, 

ᑖᒃᑯᐊ ᖃᐅᔨᒋᐊᑦᑎᐊᕆᐊᖃᕋᒃᑭᑦ ᑕᐃᓐᓇ 

ᐅᖃᐅᓯᕆᕋᑖᖅᑕᖓ ᐃᓄᑦᑎᑑᓕᖓᖏᒻᒪᑕᒎᖅ. 

ᑖᓐᓇ ᖃᐅᔨᒋᐊᑦᑎᐊᕆᐊᖃᕐᓂᐊᖅᑕᕋ 

ᖃᓄᐃᑦᑐᓪᓚᕆᒻᒥᑦ ᐅᖃᐅᓯᖃᕐᒪᖔᖅ.  

 

ᐊᒻᒪᓗ ᑕᐃᒃᑯᐊ ᒪᓕᒐᐅᔪᑦ ᑕᒪᐅᖓ 

ᐊᓯᔾᔨᕆᐊᖅᐸᓪᓕᐊᓃᑦ ᒥᔅᓵᓄᑦ, ᐄ, ᑕᒪᓐᓇ 

ᕿᒥᕐᕈᓂᖅᑕᖃᓚᐅᖅᑎᓪᓗᒍᓗ ᐊᓯᔾᔨᕆᐊᕈᑎᓂᓪᓗ 

ᐱᑕᖃᓚᐅᖅᑎᓪᓗᒍ ᐊᓯᔾᔨᐸᓪᓕᐊᕌᕐᔪᒃᑐᖅ ᐊᒻᒪ 

ᑕᒪᓐᓇ ᑲᑎᒪᓂᕆᔭᑦᑎᓐᓂ ᑕᒪᔅᓱᒧᖓ 

ᐅᖃᐅᓯᕆᕋᑖᖅᑕᖓᑕ ᐃᓚᖓᓄᑦ ᐊᑦᑐᐊᔪᒥᒃ.  

ᐊᓯᔾᔨᕐᓂᖅᑕᖃᕐᓂᐊᖅᑐᖅ ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᕿᒥᕐᕈᓂᖅᑕᖃᓚᐅᕐᖓᑦ ᐊᕐᕌᓂ ᐅᖓᑖᓂᓗ 

ᐊᓯᔾᔨᕆᐊᕈᑎᔅᓴᐃᓪᓗ. ᑕᐃᒃᑯᐊ ᐋᖅᑭᔅᓯᒪᔪᖃᖅᑐᓂ 

ᐊᓯᔾᔨᕆᐊᕈᑎᒋᒐᓛᓐᓂᐊᖅᑐᒥᒃ ᒪᓕᒐᕐᒧᑦ. 

 

ᑭᓯᐊᓂ ᑖᔅᓱᒧᖓ ᐃᓱᒫᓗᑎᒋᓪᓚᕆᖓᑕ ᒥᔅᓵᓄᑦ. 

ᐅᖃᐅᔾᔨᒋᐊᖃᑦᑕᕐᓂᖅ ᐅᕝᕙᓘᓐᓃᑦ ᖃᓄᖅ 

ᑕᐃᓐᓇ ᐃᓄᑦᑎᑑᖃᖏᓐᓂᕋᕋᑖᖅᑕᖓ. ᑕᐃᓐᓇ 

ᖃᐅᔨᒋᐊᑦᑎᐊᕆᐊᖃᕐᓂᐊᖅᑕᕋ 

ᓇᓕᐊᓪᓚᕆᐅᒻᒪᖔᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑐ ᐹᓪ ᐅᑲᓕᖅ. 

 

ᐊᐱᖅᑯᑦ 681 - 4(3): ᐃᓄᐃᑦ ᐅᖃᐅᓯᖓ 

ᓴᐳᒻᒥᔭᐅᓂᖓᓄᑦ ᒪᓕᒐᐅᑉ 

ᐊᑐᓕᖅᑎᑕᐅᓂᖓ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ 

ᐅᖃᐅᓯᓕᕆᓂᕐᒧᑦ ᒥᓂᔅᑕᐅᔪᖅ ᑭᐅᖃᐅᖕᒪᑦ 

ᑖᓐᓇᒎᖅ ᒪᓕᒐᖅ ᐊᑐᓕᓛᓕᑕᐃᓐᓇᕐᖓᑦ ᔪᓚᐃ 9-

ᒥ ᑕᒫᓂ ᐊᕐᕌᒍᒥ .ᑖᓐᓇᓗ ᒥᓂᔅᑕᐅᔪᖅ 

ᐅᖃᖃᑦᑕᓚᐅᖅᑐᓂ ᐊᐃᕆᓕ 1, 2016-ᒥ 

ᐊᑐᓕᓛᖅᑐᖅ ᐊᐃᕆᓕ 1, 2017-ᒥᒎᖅ 

ᐊᑐᓕᓛᖅᑐᖅ.  

 

ᑕᕝᕙ ᑭᐅᓕᕆᕗᖅ ᑕᕝᕙᓂ ᔪᓚᐃ 9, 2017 

ᐊᑐᓕᓛᖅᑐᕉᖅ ᑖᒃᑯᐊ ᒪᓕᒐᐃᑦ 

ᐃᒃᐱᖕᓂᖅᑕᐅᔪᓐᓇᑕᐃᓐᓇᖅᑐᑦ ᐃᓄᖕᓄᑦ 

ᐊᑐᓕᖅᑕᐅᑦᑎᐊᕐᓗᑎᒃ ᖃᓪᓗᓈᑎᑑᕈᓐᓇᖏᑦᑐᓄᑦ. 

 

ᑖᓐᓇᖃᐃ ᑕᕝᕙ ᓱᓕᓪᓚᕆᑕᐃᓐᓇᖃ? 

ᑭᖑᕙᕆᐊᒃᑲᓐᓂᔾᔮᖏᑦᑑᒐᓗᐊᖅ. ᑖᓐᓇ 

ᐊᑐᓕᕐᓂᖓ ᒪᓕᒐᖅ ᐃᓄᐃᑦ ᐅᖃᐅᓯᖓᓄᑦ 

ᓴᐳᒻᒥᔾᔪᑎᔅᓴᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᓕᕆᓂᕐᒥᒃ 

ᒥᓂᔅᑑᔪᖅ, ᒥᔅᑐ ᔪᐊᔾ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ, ᐅᖃᖅᑎᑦᓯᔩ, ᒪ’ᓈᖅᖢᒍᓗ  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3872 

 

 

 

ᐊᐱᖅᑯᑎᒋᔭᖓᓄᑦ. ᐅᖃᖅᑎᑦᓯᔩ, ᑕᐃᒪᐃᓛᒃ ᑖᓐᓇ 

ᐱᓕᕆᐊᕆᔭᐅᖕᒪᑦ ᑕᕝᕙ ᑭᖑᕙᕆᐊᕈᑎᒋᕚ. 

ᐅᖃᐅᑎᔪᓐᓇᕋᒃᑯ ᐊᒻᒪᓗ ᖃᐅᔨᒪᑦᓯᐊᖂᕐᒪᑦ 

ᓇᓗᖏᒻᒫᖁᕐᒪᑦ. ᒪᓕᒐᓕᐅᖅᑎᐅᖃᑎᒐ 

ᑕᒫᓃᓐᓂᖅᓴᐅᓚᐅᖅᓯᒪᓪᓗᓂᓗ ᑕᒪᒃᑯᐊ ᖃᓄᖅ 

ᐃᓚᖏᑦ ᐱᐊᓚᒍᐊᕋᓗᐊᖅᖢᓂ 

ᑲᒪᒋᔭᐅᕙᓪᓕᐊᓕᕌᖓᑕ ᐊᔾᔭᓄᑦ ᐱᓕᕆᕕᖕᓄᑦ. 

ᐊᑕᐅᓯᕐᒨᖏᑦᑐᖅ ᑲᒪᒋᔭᐅᔭᕆᐊᖃᓕᕌᖓᒥᒃ 

ᐅᑎᖅᑕᓕᖅᐸᖦᖢᑎᒃ ᑎᐊ’ᓇᐃᑦᑑᔪᒍᑦ.  

 

ᐅᖃᐅᑎᔪᓐᓇᖅᐸᕋ ᒫᓐᓇ ᑕᐃᓐᓇ 

ᓇᓗᓇᐃᖅᓯᒪᔭᖅᐳᑦ ᐊᒻᒪᓗ ᑖᒃᑯᐊ ᐱᓕᕆᕕᐅᔪᑦ 

ᐊᓯᖏᑦ ᑕᒪᑦᓱᒥᖓ ᓇᓗᓇᐃᕐᕕᒋᖃᑎᒋᓯᒪᓕᖅᑕᒃᑲ 

ᐱᓕᕆᕕᒐᒍ ᑲᒪᒋᔭᕋ ᑐᒡᓕᕆᔭᖅᐳᓪᓗ ᑕᒪᑦᓱᒥᖓ 

ᐱᓕᕆᒋᐊᓪᓚᒃᑲᓐᓂᓪᓚᕆᖕᓂᐊᕐᒪᑕ, ᑕᐃᖕᓇ ᔪᓚᐃ 

9, ᐊᐱᖅᑯᑎᒋᔭᖓ. ᑕᐃᑯᖓ ᑐᕌᒐᖃᖅᐳᒍᑦ 

ᑕᒪᒃᑯᐊ ᐊᑐᓕᖅᑎᑕᐅᔭᕆᐊᖃᕐᓂᖏᑦ ᑕᐃᑉᓱᒪᓂ 

ᔪᓚᐃ 9-ᒥ ᐱᒋᐊᕋᔭᕐᓗᓂ. ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᑕᐃᑯᖓ ᑕᐃᒪ 

ᑎᑭᒃᑯᒪ ᐅᑉᐱᕈᓱᓕᓪᓚᕆᓛᑕᐃᓐᓇᓕᖅᑯᖓ 

ᐱᖓᔪᒋᓕᕐᖓᒍ ᑕᒪᓐᓇ ᐊᑐᓕᓛᖅᑐᕉᖅ ᑕᐃᒫᒃ 

ᑭᓐᖒᒪᑦᑎᑦᑎᐊᑐᐃᓐᓇᓂᐊᖅᑯᖓ ᑕᒪᑐᒥᖓ.  

 

ᑭᓯᐊᓂᑦᑕᐅᖅ ᐅᖃᐅᓯᐅᓯᓐᓈᒥᒻᒪᑕ ᑭᐅᔾᔪᑎᖏᓐᓂᒃ 

ᑖᒃᑯᐊᒎᖅ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑏᑦ. ᑖᒃᑯᐊ ᑐᓴᕐᓇᓗᐊᖅᓯᒪᖏᒻᒪᑕ 

ᒫᓐᓇᒃᑯᑦ ᖃᓄᐃᓕᐅᖅᐸᓪᓕᐊᓕᕐᒪᖔᑕ, ᐅᖃᐅᓯᕗᑦ 

ᐊᑐᐃᓐᓇᕐᓂᐊᕈᑦᑎᒍᑦ. ᐊᓐᖑᑎᑎᒐᓱᒋᐊᖃᕋᑦᑎᒍᑦ 

ᐊᑐᖅᐸᑦᑕᑎᓐᓂ ᖃᐅᑕᒫᖅᓯᐅᑎᓂᒃ.  

 

ᐅᓪᓗᒥ ᓱᓕ ᐃᓕᓴᖅᓯᓇᓱᑦᑐᖓ engineer-ᑯᓗᒻᒥᑦ 

ᐃᓄᑦᑎᑐᑦ. ᓱᓕ ᐅᖃᐅᓯᖃᖏᓐᓇᑦᑕ ᑕᒪᑐᒧᖓ 

ᖃᓄᖅ ᖃᖓᓕᑭᐊᕐᖓᐃᑦ ᓈᒪᑦᑎᐊᖅᑐᓂᑦ ᐃᓄᐃᑦ  

ᐅᖃᐅᓯᑯᓗᐊᓂ ᐊᑐᒃᑲᓐᓂᓛᕋᑦᑕ? ᑖᒃᑯᐊ ᑎᒥᐅᔪᑦ 

ᐊᓚᒃᑲᐃᕙᓪᓚᐃᓛᖅᑑᒐᓗᐊᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᓕᕆᓂᕐᒧᑦ ᒥᓂᔅᑕ 

ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐊᐱᖅᑯᑎᒋᔭᖓᖃᐃ 

ᑐᑭᕼᐃᑦᑎᐊᕐᓂᕈᒃᑯ ᐅᕙᑦᓯᐊᖅ ᑭᐅᖅᑰᕋᓗᐊᕋᒃᑯ 

ᑭᐅᒐᒃᑯᐃᓛᒃ, ᐅᕙᑦᓯᐊᖅ ᖃᖓᒎᖅ ᑕᐃᑉᑯᐊ 

ᒪᓕᒐᕐᒧᑦ ᐃᓕᓂᐊᕐᒪᖔᑕ ᐅᖃᐅᕼᐃᐅᔪᑦ. ᑕᐃᒃᑯᐊ 

ᔪᓚᐃ 9-ᒧᑦ ᓇᓗᓇᐃᖅᑐᖅᕼᐃᒪᔪᑦ. ᑖᓐᓇ 

ᑐᕌᒐᕆᒐᑉᑎᒍ ᒐᕙᒪᐅᑉᓗᑕ ᐱᓕᕆᕝᕕᖕᒧ ᑕᒪᕐᒥᒃ 

ᑕᒪᑦᓱᒥᖓ ᖃᐅᔨᒪᑐᕋᐅᑦᓯᐊᕐᒪᑕ. ᑕᐃᓐᓇ 

ᑐᕌᒐᕆᓂᐊᖅᑕᕗᑦ ᒪᓕᒐᐃᑦ ᑖᑉᑯᐊ 

ᐊᑐᓕᖅᑎᑕᐅᔭᕆᐊᖃᕐᓂᖏᑦ ᑕᒫᓂ ᐅᖃᐅᕼᐃᑉᐳᑦ 

ᐱᔾᔪᑎᒋᑉᓗᒍ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᓐᓇᐃᓛᒃ 

ᖁᕕᐊᒋᔭᕋ ᔪᓚᐃ 9-ᒥ ᐊᑐᓕᕐᓂᐊᖅᑐᖅ 

ᑭᓯᐊᓂᑦᑕᐅ ᑖᓐᓇ ᑎᒥᐅᔪᖅ ᓇᓗᓇᐃᖅᑕᐅᒻᒪᑦ 

ᑕᕝᕙᓂ ᑭᐅᔾᔪᑎᖏᓐᓂ ᑕᐃᒎᓯᓕᐅᖅᑏᑦ. ᑖᓐᓇ 

ᑎᒥᐅᔪᖅ ᕿᒥᕐᕈᔨᐅᒻᒪᑦ ᖃᓄᖅ ᐅᖃᐅᓰᑦ, ᐃᓄᐃᑦ 

ᐅᖃᐅᓯᖓ ᐊᑐᖅᑕᐅᒃᑲᓐᓂᕆᐊᕈᓐᓇᕐᒪᖔᖅ 

ᖃᐅᔨᕈᓐᓇᖅᑐᑎᓪᓗ ᓇᓪᓕᐊᒃ ᐅᖃᐅᓯᖅ 

ᓯᓚᑎᑦᑎᓐᓃᓐᖔᖅᑐᖅ, ᐃᓄᑦᑎᑐᓪᓕ 

ᑕᐃᔭᐅᒐᔭᕐᒪᖔᖅ? ᐅᖃᓐᖑᐊᖅᑲᐅᕗᖓ 

ᑕᐃᔅᓱᒧᖓ engineer-ᒥ ᐃᓕᓴᖅᓯᓇᓱᒃᑲᓗᐊᕋᒪ, 

ᐃᓄᑯᓗᒻᒥ ᐃᓄᑦᑎᑐᑦ ᓱᓕ ᐅᖃᐅᓯᖃᓐᖏᓇᑦᑕ 

ᑕᐃᒪᐃᑦᑐᒧᑦ. ᖃᖓᓕᑭᐊᖓᐃ ᑖᓐᓇ ᑎᒥᐅᔪᖅ 

ᐊᑯᓂᑲᓪᓚᒃ ᐊᓚᒃᑲᐅᒪᓕᖅᑑᒐᓗᐊᖅ 

ᐋᖅᑭᒃᓱᐃᓛᕋᓗᐊᖅᑲ ᐃᓄᐃᑦ ᐅᖃᐅᓯᖏᓐᓂ 

ᑕᒪᑐᒧᖓ ᐅᓪᓗᒥᒧᑦ ᑐᕌᖓᔪᓂᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᒃᑯᐊᖏᓛᒃ ᐃᓄᐃᑦ 

ᐅᖃᐅᓯᖏᓐᓂ ᑕᐃᒎᑎᓕᐅᖅᑏᑦ ᐃᒻᒥᓂᒃ 

ᑎᒥᐅᖕᒪᑕ ᐊᒻᒪᓗ ᑲᒪᔨᖃᖅᖢᑎᒃ. ᑕᒪᒃᑯᓂᖓ 

ᐱᓕᕆᐊᕆᕙᓪᓕᐊᔭᕐᒥᓂᒃ ᑕᕝᕗᖓ ᒐᕙᒪᒃᑯᓐᓄᑦ  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3873 

 

 

 

ᑐᓂᕼᐃᕙᖕᒪᑕ. ᖃᑉᓗᓈᑐᑦ ᐃᒻᒪᖃ ᑕᐃᒍᒃᑯᑦ 

recommendation. ᑕᒪᒃᑯᐊᓂ ᐅᕙᑦᑎᓐᓄᑦ 

ᑐᓂᕼᐃᕙᖕᒪᑕ. ᑕᐃᑲᓐᖓᓪᓗ ᐅᕙᒍᑦ 

ᑕᑯᔭᐅᑦᓯᐊᕐᓗᓂ ᑖᑉᑯᓂᖓ 

ᐱᓕᕆᕝᕕᖁᑎᒋᔭᓗᑉᑖᑦᑎᓐᓂ ᑲᒪᒋᔭᐅᒋᐊᔪᖕᒪᑦ.  

 

ᑖᓐᓇ ᑕᐃᒃᑯᓅᖓ ᑭᐅᔾᔪᑎᔪᓐᓇᖏᓐᓇᒃᑭᑦ ᑕᐃᑉᑯᐊ 

ᐊᐱᖅᑯᑎᖓᓄᑦ ᑕᒪᒃᑯᓂᖓ ᐅᖃᐅᓯᓕᕆᓂᕐᒥᑦ 

ᐃᓚᖏᓐᓂ ᑲᒪᒋᔭᖃᕐᒥᖕᒪᑕ. ᑎᒥᐅᓪᓗᑎᒡᓗ, 

ᓂᕈᐊᖅᑕᐅᕼᐃᒪᓪᓗᑎᒡᓗ ᐱᓕᕆᔨᖃᖅᖢᑎᒡᓗ 

ᑕᒪᒃᑯᓂᖓ ᐅᖃᐅᕼᐃᓕᕆᓂᐅᑉᐸᓪᓘᓐᓃᑦ 

ᐅᕝᕙᓘᓐᓃᑦ ᐃᓚᖏᑦ ᑕᐃᑉᑯᐊ ᐃᓄᐃᑦ 

ᖃᐅᔨᒪᔭᑐᖃᖏᓐᓂ ᑲᑎᒪᔩᑦ. ᐊᓱᐃᓛᒃ, ᑕᒪᒃᑯᐊ 

ᑎᒥᐅᑎᓪᓗᒋᑦ ᐅᑕᖅᑭᑐᐃᓐᓇᖅᐳᒍᑦ ᑕᒪᒃᑯᓂᖓ. 

ᕼᐅᕐᓗ ᐊᐱᖅᕼᐆᑎᖓᓂ ᖃᓄᖅ 

ᑕᐃᔭᐅᓂᖃᕈᒫᕐᒪᖔᑦ ᐊᐱᖅᑯᑎᖓ ᑕᐃᑲᓂ 

ᐅᖃᐅᓯᓕᕆᓂᐅᑉ ᐃᓗᐊᓂ. ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐊᓐ 

ᒥᑭᓐᖑᐊᖅ. 

 

ᐊᐱᖅᑯᑦ 682 - 4(3): ᑳᓐᓱᒥᒃ ᖃᐅᔨᓴᐃᒍᑏᑦ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᐅᖃᖅᑎᑦᓯᔩ ᐊᐱᖅᑯᑎᒃᑲ ᑐᕌᕐᓂᐊᖅᑐᑦ ᒥᓂᔅᑑᔪᒧᑦ 

ᐋᓐᓂᐊᖅᑐᓕᕆᓂᕐᒧᑦ.  

 

(ᑐᓵᔨᑎᒍᑦ) ᐅᖃᖅᑏ, 2016-ᒥ ᐊᕐᕌᒍᑕᒫᖅᓯᐅᑏᑦ 

ᑲᑎᒪᓂᖃᖅᑎᓪᓗᒋᑦ ᑭᕙᓪᓕᕐᒥ, ᓇᖕᒥᓂᖅ 

ᐱᓕᕆᕖᓪᓕ ᑲᑐᔾᔨᖃᑎᒌᑦ ᐱᖁᔨᕗᖔᒧᑦ 

ᓴᖅᑭᑦᑎᓚᐅᖅᓯᒪᖕᒪᑕ ᓴᖅᑭᑦᑎᖁᓪᓗᒋᑦ ᑳᓐᓱᓂᒃ 

ᓄᓇᕗᒻᒥ ᑳᓐᓱᓕᖕᓂᑦ ᑲᒪᔩᑦ ᓴᓴᐃᔭᑎ-ᖏᓐᓂ 

ᓄᓇᕗᑦ ᒐᕙᒪᒃᑯᑦ ᐃᑲᔪᖅᓱᒃᑲᓐᓂᕐᓂᐊᕈᓐᓇᕐᒪᔾᔪᒃ 

ᑳᓐᓱᑲᓕᓐᖏᒃᑲᓗᐊᕐᒪᖔᑦ ᓄᓇᕗᒻᒥᐅᑦ.  

 

ᒥᓂᔅᑕ ᑖᓐᓇ ᑖᒃᑯᓂᖓ ᐱᓕᕆᕝᕕᖕᒥᓂᑦ 

ᐱᓕᕆᖃᑎᖃᖅᓯᒪᕚ ᑖᒃᑯᐊ ᑳᓐᓱᓂᒃ ᓄᓇᕗᒻᒥ 

ᑳᓐᓱᓂᑦ ᑲᒪᔨᖏᑦ ᐅᖃᐅᓯᕆᔭᐅᔪᓐᓇᕐᓂᐊᕐᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ, ᒥᔅᑕ 

ᔪᐊᔾ ᕼᐃᒃᔅ 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᑭᕙᓪᓕᕐᒥᐅᑦ ᐱᔾᔪᑎᒋᓪᓗᓂᒋᑦ ᓂᓪᓕᐅᑎᒋᔪᓐᓇᕐᒪᒍ 

ᑕᐃᒃᑯᐊ ᐃᖅᑲᓇᐃᔭᖅᑎᒃᑲ 

ᐅᖃᓪᓚᖃᑎᒋᓂᐊᖅᐸᒃᑲ. ᓴᖅᑭᑦᑎᓂᐊᓚᐅᖅᓯᒪᒐᑦᑕ 

ᑕᒪᑐᒪᖓᓂ ᐱᓇᓱᐊᕈᓯᐅᓚᐅᖅᑐᒥᑦ ᑐᒃᓯᕋᐅᑎᓂᒃ 

ᑖᒃᑯᓇᓐᖔᖅᑐᓂᑦ ᓱᓕ ᑕᑯᓚᐅᓐᖏᓇᑦᑕ 

ᐊᒻᒪᓘᓐᓃᑦ ᑮᓇᐅᔭᓂᑦ ᑐᒃᓯᕋᐅᑎᓂᒃ 

ᑕᑯᓚᐅᓐᖏᓐᓇᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᑭᕙᓪᓕᕐᒥ ᓇᖕᒥᓂᖅ ᐱᓕᕆᕝᕕᓖᑦ 

ᑲᑐᔾᔨᖃᑎᒌᖏᑦ ᐱᖁᔨᕗᖔᓕᐅᕋᒥᒃ 

ᐅᖃᓚᐅᖅᓯᒪᔪᑦ, ᓄᓇᕗᖕᒥᐅ ᑳᓐᓱᒧᑦ 

ᐃᓅᔾᔪᓐᓃᐸᓪᓕᐊᑐᐃᓐᓇᓕᕐᒪᑕ ᖃᓪᓗᓈᑦ 

ᓄᓇᖏᓐᓂ ᑐᖁᕙᓪᓕᐊᔪᑦ ᑕᑯᓪᓗᖏᑦ. 

ᒪᕐᕈᐊᖅᑎᓪᓗᐊᖅ ᑐᖁᖃᑦᑕᖅᑐᑦ ᑳᓐᓱᒧᑦ.  

 

ᑖᓐᓇᖃᐃ ᒥᓂᔅᑕ ᐅᓂᒃᑲᐅᔾᔨᔪᓐᓇᖅᐹ ᖃᓄᖅ 

ᑖᒃᑯᐊ ᑭᒡᓕᓯᓂᐊᖅᑕᕕᓃᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᖁᕙᓪᓕᐊᔪᓄᓪᓗ 

ᐊᑐᖅᑕᐅᖃᑦᑕᖅᐸᑦ ᓯᕗᓪᓕᐅᔾᔭᐅᔪᓐᓇᕐᓂᐊᕐᒪᑕ 

ᑕᐃᒃᑯᐊ ᓴᓇᕐᕈᑏᑦ. ᓲᕐᓗ ᒪᑯᓄᖓ 

ᓴᖅᑭᔮᓗᐊᖅᑐᓄᑦ ᑳᓐᓱᓄᑦ ᐅᕝᕙᓘᓐᓃᑦ 

ᐃᓅᔪᓐᓃᕈᑕᐅᖃᑦᑕᖅᑐᓄᑦ ᐋᓐᓂᐊᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. 

ᐃᖅᑲᓇᐃᔭᖃᑎᒌᓐᓇᐅᔭᖅᑕᕗᓂᒃᑰᐊ ᓄᓇᕗᒻᒥ 

ᑕᐃᒃᑯᐊ ᑭᒡᓕᓯᓂᐊᖅᑎᑐᐃᓐᓇᐅᓐᖏᑦᑐᑦ. 

ᑲᓇᑕᒥᓗ ᑭᒡᓕᓯᓂᐊᖅᑕᕕᓃᑦ ᑕᐃᒃᑯᐊ 

ᐊᑐᖃᑦᑕᕐᒥᔭᕗᑦ. ᐃᓅᔪᓐᓃᖅᐸᓪᓕᐊᔪᑦ ᑕᒪᒃᑯᐊ 

ᐱᔾᔪᑎᒋᓪᓗᒋᑦ ᐊᒻᒪᓗ ᑭᓱᑦ 

ᓯᕗᓪᓕᐅᑎᔭᕆᐊᖃᕐᒪᖔᒃᑯᑦ ᐱᓕᕆᕝᕕᑦᑎᓐᓂ.  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3874 

 

 

 

ᑲᑎᒪᑐᐃᓐᓇᖅᑎᓪᓗᑕ ᐅᓂᒃᑲᐅᓯᖃᓚᐅᖅᑐᖓ 

ᑳᓐᓱᓂᒃ ᖃᐅᔨᓴᐅᑎᓂᒃ ᑕᒫᓂ 

ᐊᑐᖅᑕᐅᕙᓪᓕᐊᒃᑲᓐᓂᖁᓪᓗᒋᑦ ᐊᒻᒪᓗ ᒪᑯᐊ 

ᐃᖅᖢᒃᑯᑦ ᑳᓐᓴᓖᑦ ᑕᐃᒃᑯᐊ ᐅᓄᕐᓂᖅᐹᖑᖕᒪᑕ 

ᑕᒫᓂ ᓄᓇᕗᒻᒥ. ᑕᐃᒪᐃᑦᑑᖕᒪᑦ. ᑳᓐᓱᖃᖕᒪᖔᑦ 

ᖃᐅᔨᓴᐅᑎᓂᒃ ᐋᖅᑭᒃᓱᐃᕙᓪᓕᐊᔪᒍᑦ ᐱᓗᐊᖅᖢᒍ 

ᐃᖅᖢᒃᑯᑦ ᑳᓐᓱᑖᖃᑦᑕᖅᑐᑦ. ᑕᒪᒃᑯᐊ ᐅᐊᔭᓅᖅᑐᑦ 

ᓄᑖᓐᖑᖅᐸᓪᓕᐊᔪᑦ ᐊᑐᖃᑦᑕᖅᑕᕗᑦ. ᒪᑯᐊᓗ 

ᐃᕕᐊᖏᒃᑯᑦ ᑳᓐᓱᑖᖃᑦᑕᖅᑐᑦ.  

 

ᑕᐃᓐᓇ ᐱᓗᐊᓐᖑᐊᖅᑐᖅ ᑳᓐᓱ ᐆᒃᑑᑎᒋᓪᓗᒍ 

ᑲᓇᑕᒥ ᑳᓐᓱᖃᖅᑐᑦ ᐊᒻᒪᓗ ᓯᒡᒐᓕᐊᕐᒧᑦ 

ᓄᖅᑲᖅᐸᓪᓕᐊᓇᓱᖕᓂᖅ. ᑖᒃᑯᐊ 

ᐱᓕᕆᖃᑎᒋᖃᑦᑕᖅᑕᕗᑦ. ᑕᒪᓐᓇ ᐋᓐᓂᐊᖅ 

ᐋᓐᓂᐊᖅᑖᕆᔭᐅᖏᓐᓂᖅᓴᐅᓕᖁᓪᓗᒍ.  

 

ᒫᓐᓇᕈᓘᓚᐅᖅᑐᑦ ᐃᒡᓕᐊᒃᑯᑦ ᑳᓐᓱᑖᖅᑐᑦ ᑕᒪᒃᑯᐊ 

ᑐᑭᒧᐊᕈᑎᖏᑦ ᐋᖅᑭᒃᓱᒃᑲᓐᓂᓚᐅᖅᓯᒪᔭᕗᑦ. 

ᐃᓕᓐᓂᐊᕈᑎᒃᓴᓂᒡᓗ ᓴᖅᑭᑦᑎᕙᓪᓕᐊᓪᓗᑕ 

ᑐᓂᐅᖅᑲᖅᑕᐅᖃᑦᑕᕐᓂᐊᖅᑐᓂᒃ. ᐃᒡᓕᐊᒃᑯᑦ 

ᑳᓐᓱᓖᑦ ᑕᐃᒃᑯᐊ ᑐᑭᒧᐊᕈᑎᖏᑦ ᖃᐅᔨᓴᐅᑏᑦ 

ᓴᖅᑭᓚᐅᕐᒥᔭᕗᑦ.  

 

ᒫᓐᓇ ᐅᖃᖅᑲᐅᒐᒪ ᐃᕕᐊᖏᒃᑯᑦ ᑳᓐᓱᓖᑦ ᑕᒪᒃᑯᐊ 

ᑐᑭᒧᐊᕈᑎᖏᑦ ᐋᖅᑭᒃᓱᖅᐸᓪᓕᐊᔭᕗᑦ. 

ᖃᐅᔨᓚᐅᕋᑦᑕ ᑕᐃᒃᑯᐊ ᑎᑎᖅᑲᖁᑎᕗᑦ 

ᓄᑕᐅᓐᖏᓗᐊᖅᑐᐊᓘᓕᕐᒪᑕ 

ᓄᑖᓐᖑᖅᑎᑉᐸᓪᓕᐊᔭᕗᑦ.  

 

ᒪᑯᐊ ᑳᓐᓱᑖᕆᔭᐅᒐᔪᓗᐊᖅᑐᑦ ᑕᒪᒃᑯᐊ 

ᑐᕌᖓᓪᓚᕆᒃᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ 

 

ᒥᑭᓐᖑᐊᖅ: ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ 

ᖁᔭᓐᓇᒦᒃᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᖕᒪᑦ. ᐄ, 

ᖃᐅᔨᒪᔪᖓ ᐊᒻᒪᓗ ᖁᔭᓕᓪᓗᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ. 

ᐊᑕᐅᓯᐅᓐᖏᑦᑐᓂᒃ ᑖᒃᑯᐊ ᑳᓐᓱᒧᑦ ᑐᕌᖓᔪᓂᒃ 

ᐅᖃᖅᑲᐅᖕᒪᑦ ᑖᓐᓇ ᒥᓂᔅᑕ. ᐃᖅᖢᒃᑯᑦ ᑕᐃᒃᑯᐊ 

ᑳᓐᓱᑖᖃᑦᑕᖅᑐᑦ ᖃᐅᔨᓴᖃᑦᑕᕐᓂᐊᓕᕐᒪᑕ. ᑭᓯᐊᓂ 

ᐱᕐᔪᐊᖑᖕᒥᔪᑦ ᐅᓄᒃᑲᓐᓂᖅᑐᓂᒃ ᐃᓗᓕᖃᐅᖅᑐᓂᒃ 

ᐋᖅᑭᒃᓯᖁᓪᓗᒍ. ᑖᓐᓇ ᐋᓐᓂᐊᖅ ᐊᒃᓱᐊᓗᒃ 

ᐱᐅᓐᖏᒻᒪ. ᑭᓲᒐᓗᐊᖅᐸᑦ ᓇᐅᒃᑯᑦ 

ᑳᓐᓱᑖᕋᓗᐊᖅᐸᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᐃᓕᐅᖅᐸᓪᓕᐊᖕᒪᖔᖏᑦ ᖃᐅᔨᓴᐅᑎᓂᒃ 

ᓇᐅᒃᑯᑦ ᑳᓐᓱᖃᓕᓐᖏᒃᑲᓗᐊᕐᒪᖔᑦ 

ᖃᐅᔨᓴᐅᑎᒃᓴᓂᒃ ᐋᖅᑭᒃᓯᓗᑎᒃ ᐊᒻᒪᓗ 

ᐃᓅᓕᓴᖅᑕᐅᓂᐊᕐᓂᖏᓐᓄᑦ ᐊᑐᐊᒐᕐᒥᒃ 

ᐊᑐᖅᑕᐅᓂᐊᖅᑐᑦ ᓄᓇᕗᓕᒫᕐᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒫᒃ ᐅᖃᖃᑦᑕᖅᓯᒪᒐᒪ 

ᑕᒪᒃᑯᐊ ᓴᓇᕐᕈᑎᕗᑦ ᐊᑑᑎᖃᑦᑎᐊᕐᓂᖅᐹᓄᑦ 

ᐃᓕᐅᖅᑲᕋᓱᖃᑦᑕᖅᑕᕗᑦ. ᒫᓐᓇᓗ ᑕᐃᓐᓇ 

ᑐᑭᒧᐊᕈᑦ ᖃᐅᔨᕙᓪᓕᐊᒐᑦᑕᐃᓛᒃ 

ᑳᓐᓱᑖᖅᐸᓪᓕᐊᔪᑦ ᐅᓄᖅᓯᕙᓪᓕᐊᑐᐃᓐᓇᕐᒪᑕ.  

 

ᐅᔾᔨᕆᔪᒃᓴᐅᓐᖏᑦᑑᒐᓗᐊᑦ ᑭᓯᐊᓂ 

ᐃᓗᓕᖃᐅᕐᓂᖅᓴᐅᔪᓂᒃ ᖃᐅᔨᓴᐅᑎᓂᒃ 

ᐋᖅᑭᒃᓯᒐᓗᐊᖅᖢᓂ ᒪᑯᐊ ᑭᓯᐊᓂ 

ᐃᓱᒪᒋᔭᕆᐊᖃᖅᑕᕗᑦ ᓴᓇᕐᕈᑏᑦ, ᖃᐅᔨᓴᐅᑏᑦ. 

ᐃᓛᓐᓂᒃᑯᓪᓗ ᒪᑯᐊ ᖃᐅᔨᓴᖅᑕᐅᓪᓗᓂ 

ᐱᔭᕐᓂᖏᑦᑐᐊᓘᖃᑦᑕᕐᒪᑦ. 

ᐅᔾᔨᖅᓱᑦᑎᐊᕆᐊᖃᖅᑕᕗᑦ 

ᑳᓐᓱᖃᓕᓐᖏᒃᑲᓗᐊᕐᒪᖔᑦ ᖃᐅᔨᓴᐅᑏᑦ ᑕᒪᒃᑯᐊ 

ᐊᑐᖅᑕᐅᕙᓪᓕᐊᑎᓪᓗᒋᑦ.  

 

ᑕᒪᓐᓇ ᐅᖃᐅᓯᕆᖃᑦᑕᖅᓯᒪᒐᒃᑯ ᑕᒫᓂ 

ᒪᓕᒐᓕᐅᕐᕕᖕᒥ ᐊᒻᒪᓗ ᐅᖃᓪᓚᖃᑎᒋᖃᑦᑕᕆᓪᓗᒋᑦ  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3875 

 

 

 

ᐃᖅᑲᓇᐃᔭᖅᑎᒃᑲ ᑕᐃᒃᑯᐊ ᓄᑕᐅᓂᖅᐹᑦ 

ᖃᐅᔨᓴᕋᐃᔾᔪᑕᐅᓂᖅᓴᑦ ᑕᒪᒃᑯᐊ 

ᐊᑐᖅᐸᓪᓕᐊᔪᒪᔭᕗᑦ.  

 

ᓂᕆᐅᑉᐳᖓ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓂᒃ 

ᑭᐅᖃᑖᖅᑐᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ ᐃᓄᒃ. 

 

ᐊᐱᖅᑯᑦ 683 - 4(3): ᐅᒥᐊᒃᑯᕕᓕᕆᓂᖅ 

ᒥᑦᑎᒪᑕᓕᒻᒥ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ, ᐊᐱᖅᑯᑎᒃᓴᖃᕈᒪᔪᖓ 

ᐅᓪᓗᒥ ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕᖑᔪᒧᑦ.  

 

ᑕᐃᒪ ᒥᑦᑎᒪᑕᓕᖕᒥᐅᑎᒍᑦ ᖁᕕᐊᓱᓪᓚᕆᒃᑲᑦᑕ 

ᐊᒻᒪᓗ ᓂᕆᐅᑦᑎᐊᒻᒪᕆᖦᖢᑕ 

ᐅᒥᐊᒃᑯᕕᒃᓴᓕᐅᖅᑐᖃᓛᕐᓂᐊᕐᓂᖓᓂᒃ ᐃᓛᒃ 

ᑐᓚᒃᑕᕐᕕᒃᓴᓕᐅᖅᑐᖃᓛᕐᓂᐊᕐᓂᖓᓂᒃ. ᒥᓂᔅᑕ 

ᖃᐅᔨᒪᒐᕕᑦ ᑕᐃᒪ, ᑖᒃᑯᐊ 2017-18 ᐊᑭᑐᔫᑎᓄᑦ 

ᐸᕐᓇᐅᑏᑦ ᐊᖏᓚᐅᖅᑕᕗᑦ ᐅᑭᐊᒃᓵᖑᓚᐅᖅᑐᒥᒃ 

ᐃᓛᒃ ᐱᑕᖃᓚᐅᕐᒪᑦ $2 ᒥᓕᐊᓂᒃ 

ᐊᑐᕐᓂᐊᕐᓂᕋᖅᖢᑎᒃ ᑕᒫᓂ ᐊᕐᕌᒎᔪᒥ ᑖᔅᓱᒧᖓ 

ᐅᒥᐊᒃᑯᕕᒃᓴᓕᕆᓂᕐᒧᑦ.  

 

ᒫᓐᓇᕋᑖᖅ ᓄᓇᑦᑎᓐᓄᐊᖅᓯᒪᔪᖃᓚᐅᕐᒪᑦ 

ᒥᑦᑎᒪᑕᓕᖕᒥᐅᑦ ᐅᖃᖃᑎᒋᔭᐅᔭᖅᑐᖅᖢᑎᒃ ᑖᔅᓱᒪ 

ᐱᓕᕆᐊᖑᕙᓪᓕᐊᓂᖓᑕ ᒥᒃᓵᓄᑦ. ᒥᓂᔅᑕ 

ᐊᐱᕆᓚᐅᕐᒪᒋᑦ ᐃᕝᕕᑦ ᐱᓕᕆᕕᖓᓂᖔᖅᑐᑦ 

ᓇᓕᐊᖕᓃᓐᖔᖅᑐᑦ ᑕᑉᐱᑯᖓ ᐃᓚᐅᓚᐅᖅᐸᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᐅᔪᖅ, ᒥᔅ ᒫᓂᑲ 

ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᑕᒪᑐᒥᖓ ᑐᓴᖅᐸᓪᓕᐊᒐᕕᑦ  

ᓇᓗᓇᐃᕐᓗᖓᖃᐃ. ᑖᒃᑯᐊ ᑕᑉᐱᑯᖓ  

ᖃᐅᔨᓴᕆᐊᖅᑐᓚᐅᖅᑐᐃᑦ ᐸᕐᓇᐅᑎᓂᒃ  

ᐅᓂᒃᑳᕆᐊᖅᑐᓚᐅᕐᒪᑕ  

ᒐᕙᒪᓕᕆᔨᓕᒃᑯᓐᓂᖔᓚᐅᖅᑐᐃᑦ. ᑕᐃᒃᑯᐊ 

ᐱᓕᕆᔨᖏᓐᓂᖔᖅᑐᐃᑦ ᑕᑉᐱᑯᓐᖓᐅᓯᒪᓚᐅᕐᒪᑕ 

ᐊᒻᒪᓗ ᑎᑎᖅᑐᒐᖅᑎᖏᐅᖅᑰᖅᑐᖅ. ᑖᓐᓇ ᒥᓂᔅᑕ 

ᒐᕙᒪᓕᕆᔨᒃᑯᓐᓄᑦ ᐊᐱᕆᑦᓯᐊᕈᓐᓇᕋᔭᖅᑕᐃᑦ 

ᐅᕙᓪᓕ ᐱᓕᕆᔨᕗᑦ ᐊᑕᐅᓯᕐᒥᒃ 

ᑕᑉᐱᓐᖑᖃᑕᐅᓯᒪᔪᖃᓚᐅᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᒫᓐᓇᒧᑦ 

ᑎᑭᖦᖢᒍ ᐱᑕᖃᖃᑦᑕᖅᓯᒪᖕᒪᑦ ᑕᒪᒃᑯᐊ 

ᖃᐅᔨᓴᖅᑕᐅᔭᕆᐊᓖᑦ ᖃᐅᔨᓴᖅᑕᐅᕙᓪᓕᐊᓪᓗᑎᒃ 

ᐊᕙᑎᓕᕆᓂᕐᒧᓪᓘᓐᓃᑦ ᖃᐅᔨᒪᔭᐅᔭᕆᐊᓖᑦ 

ᑕᔅᓱᒧᖓ ᑐᓚᒃᑕᕐᕕᒃᓴᒧᑦ ᐱᖃᓯᐅᔾᔭᐅᔭᕆᐊᓖᑦ. 

ᓇᓗᓇᐃᖅᓯᒪᓂᐊᕐᒪᑦ, ᒥᓂᔅᑕ ᑕᒪᒃᑯᐊᑭᐊᕐᖓᐃᑦ 

ᖃᐅᔨᓴᖅᑕᐅᖃᑦᑕᕆᐊᖃᖅᓯᒪᔪᑦ 

ᐊᖏᖅᑕᐅᓯᒪᔭᕆᐊᖃᕐᓂᖏᓪᓗ ᑕᐃᒃᑯᑎᒎᓇᖅ 

ᑎᒥᐅᔪᓄᑦ ᐊᔾᔨᒌᖏᑦᑐᓄᑦ ᑕᒪᒃᑯᐊᑭᐊᕐᖓᐃᑦ 

ᓇᓃᓕᖅᐸᑦ ᑖᓐᓇ ᐃᖏᕐᕋᕙᓪᓕᐊᑎᓪᓗᒍ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ. 
 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᓐᓇᖃᐃ ᓇᑯᕐᒦᖅᑕᕋᓗᐊᕋ 

ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᑐᓴᖅᓯᒪᒍᒪᑦᑎᐊᕐᒪᑦ. ᑕᒪᒃᑯᐊ 

ᑎᑎᖅᑐᒐᖅᑕᐅᕙᓪᓕᐊᓂᖏᑦ ᑖᒃᑯᓄᖓ 

ᒐᕙᒪᓕᕆᔨᒃᑯᓐᓄᑦ ᐱᓕᕆᐊᖑᖕᒪᑕ ᐊᒻᒪ 

ᐋᔩᖃᑎᖃᖅᐸᓪᓕᐊᓪᓗᑎᒃ ᓄᓇᓕᖕᓂ 

ᒥᑦᑎᒪᑕᓕᖕᒦᓚᐅᖅᑐᐃᑦ ᐃᖃᓗᖕᓃᓚᐅᖅᑐᓪᓗ. 

ᑕᐃᑲᖓᑦ ᒐᕙᒪᓕᕆᔨᒃᑯᓐᓂᖔᖅᑐᐃᑦ 

ᐱᓕᕆᔨᓪᓚᑦᑖᖏᑦ ᑖᒃᑯᓂᖓ ᐊᐱᖅᓱᖅᐸᓪᓕᐊᖕᒪᑕ 

ᑕᒪᒃᑯᓂᖓ ᑭᒃᑯᑐᐃᓐᓇᕐᓂᒃ ᖃᐃᖅᑯᔨᓯᒪᐅᓚᐅᕐᒪᑕ 

ᑐᓴᕈᒪᓪᓗᑎᒃ ᑭᓱᓂᒃ ᓈᒻᒪᒃᓴᕐᒪᖔᑕ 

ᓈᒻᒪᑦᓴᑦᓯᐊᖏᒻᒪᖔᑕᓘᓐᓃᑦ ᑲᔪᓯᓂᐊᖅᑐᒥᒃ 

ᐅᒥᐊᒃᑯᕕᒃᓴᐅᔪᒥᒃ ᑕᑉᐱᑲᓂ ᒥᑦᑎᒪᑕᓕᖕᒥ ᑕᒫᓂᓗ 

ᐃᖃᓗᖕᓂ. ᑕᐃᒪ, ᓱᓕ ᑐᓴᖅᑎᑕᐅᓚᐅᖏᑦᑐᒍᑦ 

ᐅᕙᖓᓖᓛᒃ ᑐᓴᖅᑎᑕᐅᓚᐅᖏᑦᑐᖓ ᓱᓕ ᖃᓄᖅ 

ᐱᓕᕆᓪᓚᕆᓚᐅᕐᒪᖔᑕ ᑕᑉᐱᑲᓂ 

ᒫᓐᓇᓵᑦᓯᐊᖑᓚᐅᕐᒪᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ. 



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3876 

 

 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔩ, 

ᒥᓂᔅᑕᓗ ᐊᔾᔨᒌᖏᑦᑎᐊᒻᒪᕆᒃᑑᖕᓂᒃ 

ᐅᖃᐅᓯᖃᖅᑰᔨᓕᕋᓐᓄᒃ.  

ᐃᒻᒪᖄ ᐊᐱᖅᓱᕐᓇᐅᑉ ᓯᓚᑖᒍᑦ 

ᐅᖃᖃᑎᒋᑦᑎᐊᕐᓂᐊᓕᖅᐸᒋᑦ. 

 

ᑭᓯᐊᓂ ᐆᒥᖓ ᐊᐱᕆᒃᑲᓐᓂᓚᐅᑲᒡᓚᖓ. ᑖᒃᑯᓇᓂ 

ᐸᕐᓇᐅᑎᔅᓯᓐᓂ ᐱᓕᕆᕕᒋᔭᓯ ᐸᕐᓇᐅᑎᖏᓐᓂ 

ᐅᖃᖅᓯᒪᔪᖃᕐᒪᑦ ᑕᕝᕙᓂ 2018-19-ᒥ 

ᓴᖅᑭᑦᑎᔪᒪᓪᓗᓯᒎᖅ ᐊᒻᒪ 

ᐊᖏᖅᑕᐅᓇᓱᐊᓛᕈᒪᓪᓗᓯᒎᖅ $8 ᒥᓕᐊᓂᒃ 

ᑮᓇᐅᔭᓂᒃ, ᒥᑦᑎᒪᑕᓕᐅᑉ ᐅᒥᐊᒃᑯᕕᒃᓴᖓᓄᑦ 

ᐊᑐᕋᔭᖅᑐᓂᒃ. ᐅᖃᐅᑎᔪᓐᓇᖅᐱᑎᒎᑦ ᑖᒃᑯᐊ 

ᐱᔫᒥᓵᕈᑏᑦ ᑖᔅᓱᒪ ᓴᓇᔭᐅᓂᒃᓴᖓᓄᑦ ᖃᖓ 

ᓴᖅᑭᓐᓂᐊᕋᓱᒋᖕᒪᖔᔅᓯᐅᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᖅᓱᒍ ᑖᓐᓇ. 

ᒥᑦᑎᒪᑕᓕᒻᒥ ᑲᔪᓯᒋᐊᖃᕐᓂᐊᕐᓂᖓ ᐊᐅᔭᖅ 2018 

ᐅᖃᐅᑕᐅᓯᒪᔪᖅ ᐊᖏᖅᑕᐅᑉᐸᑕ ᑕᒪᒃᑯᓄᖓ 

ᑎᒥᐅᔪᓄᑦ ᒪᓕᒐᕐᓂᒃ ᐊᖏᖃᑦᑕᕆᐊᖃᓲᑦ. ᑕᐃᒃᑯᐊ 

regulatory bodies-ᖑᓂᕋᖅᑕᐅᔪᐃᑦ ᐊᒻᒪ 

ᐱᔭᕇᖅᑕᐅᓯᒪᓂᕆᒋᐊᖃᖅᑕᖓ ᑕᐃᑲᓂ ᐅᑭᐊᑦᓵᒥ 

2019. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ. 

 

ᐊᐱᖅᑯᑦ 684 - 4(3): ᐃᓄᓐᖑᐃᓂᕐᒧᑦ 

ᐃᑲᔫᑎᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᐊᐱᖅᓱᕈᒪᔭᕋ ᐃᓄᓕᕆᔨᒃᑯᑦ ᒥᓂᔅᑕᖓᑦ.  

 

ᐅᖃᖅᑏ, ᖁᕕᐊᓱᓚᐅᖅᑐᖓ ᑐᓂᔭᐅᓚᐅᕋᒪ 

ᐃᓄᓕᕆᔨᒃᑯᓐᓄᑦ ᐅᓪᓗᒥᒨᖓᔪᓂᒃ ᑐᓴᒐᑦᓴᓂᒃ 

ᖃᓄᐃᓕᖓᕙᓪᓕᐊᓕᖅᓯᒪᒻᒪᖔᑕ 

ᑭᐅᕙᓪᓕᐊᓇᓱᐊᖅᓯᒪᑎᓪᓗᒋᑦ ᑲᓇᑕᐅᑉ 

ᑭᓪᓕᓯᓂᐊᖅᑎᕐᔪᐊᖓᑕ ᑭᖑᓂᐊᒍᑦ 

ᐅᓂᒃᑳᓕᐊᕆᒃᑲᓐᓂᓚᐅᖅᑕᖓᑕ ᒥᒃᓵᓄᑦ ᐱᔾᔪᑎᓕᒃ 

ᓱᕈᓯᓕᕆᓂᖅ ᐊᒻᒪᓗ ᐃᓚᔮᕇᓕᕆᓂᖅ.  
 

ᐅᔾᔨᕆᓯᒪᕙᕋ ᐃᓄᓕᕆᔨᒃᑯᑦ 

ᑲᔪᓯᑎᑦᓯᕙᓪᓕᐊᓂᐊᕐᒪᑕ ᐃᓄᓐᖑᐃᓂᖅ 

ᐊᖓᔪᖅᑳᖑᓂᕐᒥᒃ ᐱᓕᕆᔾᔪᑎᒥᒃ ᐱᓕᒻᒪᑦᓴᓂᒃᑯᑦ 

ᐊᐅᓚᑦᓯᔨᐅᓂᐊᖁᓪᓗᒋᑦ ᑕᒪᒃᑯᐊ ᓄᓇᓕᓐᓂ 

ᐃᓄᓕᕆᔩᑦ ᐊᒻᒪᑦᑕᐅᖅᖅ ᓄᓇᓕᓐᓂ ᑎᒥᖁᑎᐅᔪᑦ.  
 

ᒥᓂᔅᑕ ᑐᑭᓯᒋᐊᕈᑎᓂᑦ ᐅᖃᒋᐊᓪᓚᒍᓐᓇᖅᑳ ᑖᓐᓇ 

ᐃᓄᓐᖑᐃᓂᖅ ᑭᓱᓂᒃ ᐃᓗᓕᖃᕋᔭᕐᒪᖔᑦ 

ᐊᒻᒪᑦᑕᐅᖅᖅ ᖃᓄᖅ ᑕᒪᒃᑯᐊ ᐊᖓᔪᖅᑳᖑᔪᐃᑦ 

ᑲᔪᖏᖅᓴᖅᑎᑕᐅᓂᐊᕐᒪᖔᑕ ᐃᓅᓯᑦᓯᐊᕆᑦᑐᒧᑦ 

ᐊᖓᔪᖅᑳᑦᓯᐊᕙᐅᓂᕐᒧᓪᓗ 

ᓇᓖᕌᕈᑎᖃᖅᑎᑕᐅᒍᓐᓇᕐᓂᐊᕐᒪᖔᑕ? ᖁᔭᓐᓇᒦᒃ, 

ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔮᓂ ᒪᐃᒃ. 
 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᒻᒪᑦ. ᐄ, ᑕᒪᓐᓇ ᐱᒻᒪᕆᒋᓪᓚᕆᑦᑕᕗᑦ 

ᐃᓄᓕᕆᔨᒃᑰᓪᓗᑕ ᑕᐃᒪᓐᖓᑦ ᑖᒃᑯᐊ ᒐᕙᒪᒃᑯᑦ 

ᓇᓗᓇᐃᖅᓯᓚᐅᖅᑎᓪᓗᒋᑦ ᑐᐊᕕᕐᓇᖅᑑᓕᕐᓂᖓᓂᒃ 

ᐃᒻᒥᓃᖃᑦᑕᕐᓂᖅ ᓄᓇᕘᒥ ᑕᐅᕙᓂ 2015-

ᖑᑎᓪᓗᒍ. ᐄ, ᑕᐃᒪ ᐸᕐᓇᐅᑎᓂ ᑕᐃᑲᓂ 

ᐊᐅᓚᔾᔭᒋᐊᕈᑎᔅᓴᐃᑦ ᐸᕐᓇᐅᑎᖏᓐᓂ, ᑕᐃᓐᓇ 

ᓇᓗᓇᐃᖅᓯᓯᒪᔪᒻᒪᑦ ᑖᒃᑯᐊ ᐃᓄᓕᕆᔨᒃᑯᑦ 

ᒪᕐᕈᓗᐊᓐᓂᒃ ᐱᔭᔅᓴᖃᕐᓂᐊᖅᑐᑦ. ᑕᒪᓐᓇ 

ᐱᔾᔪᑎᒋᓪᓗᒍ ᑖᓐᓇ ᐃᓄᓐᖑᐃᓂᖅ ᐊᐃᑉᐸᕆᔪᒻᒪᒍ 

ᐃᓄᓕᕆᔨᒃᑯᑦ ᐱᔭᔅᓴᕆᓂᐊᖅᑕᖓ.  
 

ᐄ, ᑖᒃᑯᐊ ᒫᓐᓇᐅᔪᖅ ᐃᒪᐃᒋᐊᖅᓯᒪᔪᑦ ᑕᐃᒪ 

ᐃᓄᓕᕆᔨᒃᑯᑦ ᑖᒃᑯᓄᖓ ᖃᐅᔨᒋᐊᖅᑏᑦ 

ᖃᐅᔨᓴᖅᑎᖏᓐᓄᑦ, ᖃᓪᓗᓈᑎᑐᑦ 

ᑕᐃᔭᐅᖃᑦᑕᖅᑐᖅ ᖃᐅᔨᒋᐊᖅᑏᑦ Health 

Research Centre. ᐄ, ᑕᕝᕙᓂ ᑖᒃᑯᐊ 

ᖃᐅᔨᒋᐊᕆᐊᖃᖅᓯᒪᔪᒻᒪᑕ. ᑕᒪᓐᓇ 

ᐃᓕᓐᓂᐊᕈᑎᔅᓴᐅᒐᔭᖅᑐᓄᑦ ᑎᓴᒪᐃᕋᕋᔭᖅᑐᓄᑦ  

ᐃᓄᓐᖑᐃᓂᖅ ᐊᖓᔪᖅᑳᖑᓂᕐᓗ ᐱᔾᔪᑎᒋᓪᓗᒍ 

ᑕᕝᕙᓂ ᖃᓄᖅ ᐃᓕᓐᓂᐊᕈᑕᐅᖃᑦᑕᕈᓐᓇᓂᐊᕐᒪᖔᖅ 

ᐊᒻᒪᑦᑕᐅᖅ ᑖᓐᓇ ᐃᓄᓕᕆᔨᒃᑯᑦ ᑕᒪᓐᓇ 

ᐱᔾᔪᑎᒋᓪᓗᒍ ᓱᓕ ᐃᓄᓐᖑᐃᓂᖅ ᑕᐃᒪ ᑕᕝᕙᓂ 

ᑖᓐᓇ ᐊᐅᓚᔾᔭᒋᐊᕈᑕᐅᒋᐊᖃᖅᓯᒪᔪᖅ ᐸᕐᓇᓯᒪᓂᖓ  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3877 

 

 

 

ᑕᕝᕙᓂ ᐅᖃᖅᓯᒪᒃᑲᓐᓂᕐᖓᑦ. ᑖᓐᓇᓗ ᐃᓄᓕᕆᔨᒃᑯᑦ 

ᒪᓕᒐᓱᐊᖅᑐᓂᐅᒃ. ᑕᒪᒃᑯᐊ ᐃᖅᑲᓇᐃᔭᖅᑐᐃᑦ 

ᐃᓄᓕᕆᔩᑦ ᓄᓇᓕᓐᓃᑦᑐᑦ ᐊᒻᒪᓗ ᑕᒪᒃᑯᐊ ᑎᒥᐅᔪᑦ 

ᐅᕝᕙᓘᓐᓃᑦ ᐄᓛᒃ ᑕᒪᒃᑯᐊ ᑎᒥᐅᔪᑦ ᖃᓄᖅ 

ᐱᔭᔅᓴᖃᖅᑎᑕᐅᖃᑦᑕᓂᐊᕐᒪᖔᑕ ᑕᒪᓐᓇ 

ᐊᖓᔪᖅᑳᖑᓂᖅ ᐱᔭᔅᓴᐃᑦ ᐱᔾᔪᑎᒋᓪᓗᒋᑦ. ᐄ, ᒫᓐᓇ 

ᑕᐃᒪᐃᓕᖓᔪᒍᑦ, ᐅᖃᖅᑏ. ᖁᔭᓐᓇᒦᒃ.  
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ. 
 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 

ᑐᑭᓯᒐᓱᐊᒃᑲᓐᓂᕋᓗᐊᖅᑐᖓ ᑕᒪᒃᑯᐊ 

ᐊᖓᔪᖅᑳᕆᔭᐅᔪᑦ ᖃᓄᖅ ᓇᓕᕌᕈᑎᓂᒃ 

ᐊᑐᐃᓐᓇᖃᖅᑎᑕᐅᓂᐊᕐᒪᖔᑕ ᓲᕐᓗ 

ᐃᓅᓯᑦᓯᐊᕆᑦᑐᒧᑦ ᖃᓄᖅ ᐃᓗᓕᓪᓚᕆᖏᓐᓂ. 

ᐅᖃᖅᑑᔮᕋᑖᓐᖏᒻᒪᑦ. 
 

ᑭᓯᐊᓂ ᐃᓚᖓᓂᒃ, ᐅᖃᖅᑏ, ᑕᒪᓐᓇ ᐃᓄᓐᖑᐃᓂᖅ 

ᐊᖏᔪᖅᑳᖑᓂᕐᒧᑦ ᐱᓕᕆᐊᖑᔪᖅ ᑐᕌᒐᖃᕐᓂᖓ 

ᑐᑭᓯᑦᓯᐊᖅᑐᒍ ᐊᒻᒪᓗ ᐱᕕᖃᖅᑎᑦᓯᒐᓱᐊᕐᒪᑦ. ᓲᕐᓗ 

ᓄᑖᒥᑦ ᐃᑲᔪᖅᑐᕈᑎᒥᑦ ᑕᒪᒃᑯᐊ 

ᐊᖏᔪᖅᑳᑦᓯᐊᕙᐅᓂᕐᒥᑦ ᐃᓕᓐᓂᐊᕈᑎᓂᑦ. ᒥᓂᔅᑕᖃᐃ 

ᐅᖃᕈᓐᓇᖅᑳ ᑭᓱᓂᑦ ᐊᓯᖏᓐᓂ ᐊᖏᔪᖅᑳᓄᑦ 

ᑐᕌᖓᔪᓂᑦ ᐊᑐᐃᓐᓇᖃᖅᑎᑦᓯᓲᖑᒻᒪᖔᑕ 

ᐃᓄᓕᕆᔨᒃᑯᑦ ᐊᒻᒪᑦᑕᐅᖅ ᖃᑦᓯᑦ ᓄᓇᕗᒻᒥᐅᑦ 

ᐃᓚᐅᖃᑦᑕᖅᓯᒪᕙᑦ ᑕᒪᒃᑯᓄᖓ ᐱᔨᑦᓯᕈᑎᓂᑦ 

ᐅᓪᓗᒥᒧᑦ? ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ. ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᒪᐃᒃ. 
 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ, 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᒻᒪᑦ. ᐄ, ᑕᐃᒪ ᑕᒪᒃᑯᐊ ᐊᖏᔪᖅᑳᕆᔭᐅᔪᑦ 

ᐅᖃᖅᑲᐅᒐᒪ ᑕᕝᕘᓇ ᖃᐅᔨᒋᐊᖅᑎᒃᑯᑎᒎᖓᔪᖅ. 

ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪ ᐅᖃᐅᓯᕆᔪᒪᓪᓗᒍ 

ᑖᓐᓇ ᑕᐃᒪ ᕿᑐᕐᖓᖅᑖᕋᑖᒥᓃᑦ ᑕᕝᕘᓇ 

ᖃᓂᒪᓐᓇᖏᑦᑐᓕᕆᔨᒃᑯᑎᒍᑦ. ᑕᐃᑰᓇ ᓄᑕᕋᕐᓄᑦ 

ᐃᓂᐅᖃᑦᑕᕐᓂᐊᖅᑐᓂᑦ ᑕᒫᓂ ᓴᖅᑮᓯᒪᔪᑦ. ᑕᐃᒃᑯᐊ 

ᓄᑕᕋᕐᓄᑦ ᐊᑐᖅᑕᐅᔪᒫᕐᓂᐊᖅᑐᑦ ᐊᖏᔪᖅᑳᕆᔭᐅᔪᑦ 

ᑖᒃᑯᓂᖓ ᖃᐅᔨᒋᐊᖅᑎᑕᐅᓯᒪᑦᑕᖅᑯᑦ. 

 

ᐊᒻᒪᓗᑦᑕᐅᖅ ᑕᒪᓐᓇ ᐅᑎᖅᑎᑦᑎᒐᓱᓐᓂᖅ ᐃᓛᒃ, 

ᐊᑐᓕᖅᑎᑦᑎᑲᓐᓂᕋᓱᐊᕐᓂᖅ ᐱᔾᔪᑎᒋᓪᓗᒍ 

ᖃᐅᔨᒪᔭᕆᐊᖃᕐᓂᖅ ᑕᒪᒃᑯᓂᖓ ᖃᓄᑐᐃᓐᓇᖅ 

ᐃᓄᓐᖑᐃᓂᕐᒧᑦ ᐃᓅᓯᕆᔭᑦᑎᓐᓂ ᒫᓐᓇᐅᔪᖅ 

ᐊᑐᖅᑕᑎᓐᓂ ᐊᒻᒪᓗ ᑕᒪᓐᓇ ᒪᒥᓴᕆᐊᖃᕐᓂᖅ. 

ᑖᒃᑯᓄᖓ ᐃᓚᐅᖃᑦᑕᕐᓂᐊᖅᑐᓄᑦ ᐊᒻᒪᓗ  

ᐃᓚᔮᕇᓄᑦ ᐊᒻᒪᓗ ᑕᒪᓐᓇ ᑖᒃᑯᓄᖓ ᐃᓚᒌᓄᑦ 

ᐅᕝᕙᓘᓐᓃᑦ ᑕᒪᒃᑯᓄᖓ ᓄᓇᓕᓐᓂᑦ 

ᐊᖏᔪᖅᑳᕆᔭᐅᔪᑦ ᓄᑕᕋᕐᓂᖅ ᑕᒪᒃᑯᓂᖓ 

ᑲᒪᑦᑎᐊᕐᓂᕐᒥᑦ ᕿᑐᕐᖓᖃᕐᓂᒻᒥᓂᓛᑦ, 

ᕿᑐᕐᖓᓛᖃᕐᓂᕐᒥᑦ ᑕᐃᒪᐃᑦᑐᑎᒍᓪᓗ. ᑕᒪᓐᓇ 

ᐱᒋᐊᖅᓯᒪᔪᖅ.  

 

ᐄ, ᑕᒪᓐᓇ ᖃᑦᑎᓪᓚᕇᑦ ᑕᕝᕙᓂ ᑭᓯᐊᓂ 

ᓇᓗᓇᐃᖅᓯᒍᓐᓇᓐᖏᑦᑐᖓ ᒫᓐᓇᐅᔪᖅ ᑕᕝᕙᓂ 

ᐃᓚᐅᓯᒪᒻᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈ, 

ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᔾᔨᕆᓯᒪᒋᕙᕋ ᐃᓄᓕᕆᔨᒃᑯᑦ ᐅᓪᓗᒥᒨᖓᔪᓂᑦ 

ᑕᐃᓐᓇ ᐊᐅᓚᑦᑎᒋᐊᕈᑎᒧ ᐸᕐᓇᐅᑎ 

ᐅᖃᐅᓯᕆᕋᑖᖅᑕᖓ ᒥᓂᔅᑑᑉ. ᑖᒃᑯᐊᒎᖅ 

ᐃᓄᓕᕆᔨᒃᑯᑦ ᐱᓕᕆᖃᑎᖃᕐᓗᑎᑦ 

ᐃᓕᓴᖅᓯᕕᒃᑯᓐᓂ 

ᓴᖅᑭᔮᖅᑎᑦᑎᕙᓪᓕᐊᓂᐊᕐᒥᒻᒪᑕᒎᖅ 

ᐊᖏᔪᖅᑳᖑᓂᕐᒥᑦ ᐊᒻᒪᓗ ᓄᓇᓖᑦ ᖃᓄᖅ 

ᐃᓚᐅᒃᑲᓐᓂᕈᑎᑦᓴᖏᓐᓂ ᐱᓕᒻᒪᒃᓴᐅᑎᓂᒃ. ᑖᒃᑯᐊ 

ᐃᓄᓕᕆᔩᑦ, ᐃᓄᓕᕆᔨᓄᑦ ᑐᕌᖓᓗᑎᑦ. 

ᒥᓂᔅᑕᖃᐃ ᑐᓴᖅᑎᑦᓯᒋᐊᕈᓐᓇᖅᑲ ᖃᓄᖅ ᑖᓐᓇ 

ᐱᓕᕆᐊᖑᔪᖅ ᐊᔾᔨᒌᓐᖏᑎᒋᒻᒪᖔᖅ ᑕᐃᑦᓱᒪᓐᖓᑦ 

ᐃᓄᓐᖑᐃᓂᕐᒥᑦ, ᐊᖏᔪᖅᑳᖑᓂᕐᒧᑦ 

ᐱᓕᕆᔾᔪᑎᐅᖃᑦᑕᖅᑐᑦ ᐊᒻᒪᓗ ᑕᐃᒃᑯᐊ ᖃᓄᖅ 

ᑲᔪᓯᕙᓪᓕᐊᓂᕆᔭᖓ ᐊᒻᒪ ᓂᕆᐅᒋᔭᐅᔪᑦ 

ᐊᔾᔨᒌᓐᖏᑎᒋᒻᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐄ, 

ᑕᐃᓐᓇ ᐃᓕᓴᖅᓯᕕᐅᑉ ᒥᔅᓵᓅᖓᔪᖅ ᐃᓛᒃ ᒫᓐᓇ 

ᖃᐅᔨᒪᑎᑕᐅᒐᑦᑕ. ᒫᓐᓇ ᐊᑐᕈᒪᔭᕗᑦ ᑕᐃᒃᑯᓄᖓ 

ᐱᓕᕆᐊᖑᔪᓐᓇᖏᒻᒪᑦ ᐱᔾᔪᑎᒋᓪᓗᒍ ᐱᔭᔅᓴᖏᑦ 

ᑕᑕᓗᐊᖅᑰᕐᒪᑕ ᒫᓐᓇᐅᔪᖅ.  

 

ᑕᐃᑰᓇ ᐃᓕᓴᖅᓯᕕᒃᑯᑎᒍᑦ ᑕᐃᒃᑯᐊᓗ 

ᐃᓕᓴᖅᓯᕕᒃᑯᑦ ᐱᔭᔅᓴᖃᖅᑎᑦᑎᓲᖑᒻᒪᑕ ᑖᔅᓱᒥᖓ 

ᐅᖃᐅᓯᕆᔭᑦᑎᓐᓂ ᖃᓄᖅ ᑖᒃᑯᐊ 

ᐱᕚᓪᓕᕈᑎᔅᓴᔭᐅᒐᔭᒪᕐᖔᑕ ᐃᓅᓪᓖ 

ᐃᓕᖅᑯᓯᓪᓚᑦᑖᖓᒍᑦ ᑕᐃᒃᑯᐊ ᓇᓗᓇᓐᖏᑦᑐᖅ 

ᐃᓕᓴᖅᓯᕕᒃᑯᑦ ᑲᒪᖃᑦᑕᕐᖓᑕ. ᑕᒪᓐᓇ  

ᐱᔾᔪᑎᒋᓪᓗᒍ ᐃᓄᓐᖑᐃᓂᖅ ᑕᒪᓐᓇᑦᑕᐅᖅ 

ᓄᖅᑲᐅᑎᓐᖏᑕᕗᑦ ᐃᓕᓴᖅᓯᕕᒃ 

ᓇᓗᓇᐃᖅᓯᓯᒪᑐᐃᓐᓇᕐᖓᑦ. 

 

ᒫᓐᓇᐅᔪᖅ ᑕᐃᑯᖓᐃᓯᒪᔪᒪᒐᓗᐊᕋᑦᑕ ᖃᓄᖅ 

ᑕᐃᑰᓇ ᐃᓕᓴᖅᓯᕕᒃᑯᑎᒍᑦ. ᑕᒪᓐᓇ ᐃᓄᓐᖑᐃᓂᖅ 

ᐊᑐᖅᑕᐅᑲᓐᓂᕈᓐᓇᕐᒪᖔᖅ ᖃᓄᕐᓗ 

ᖃᐅᔨᒃᑲᓐᓂᕈᓐᓇᕐᒪᖔᑕ ᐃᓄᓕᕆᔨᒃᑯᑦ. ᑕᐃᒪ 

ᓄᖅᑲᐅᑎᓐᖏᑕᕗᑦ ᑖᓐᓇ ᒫᓐᓇ ᑭᓯᐊᓂ 

ᑕᐃᒃᑯᓄᖓ ᐱᕕᖃᓗᐊᖅᓯᒪᓐᖏᒻᒪᑦ. ᐄ, 

ᑕᒪᓐᓇᐃᓛᒃ ᐃᓄᓐᖑᐃᓂᖅ ᑕᐃᒪ ᑕᕝᕘᓇ 

ᐅᖃᖅᑲᐅᒐᒪ ᖃᓄᖅ ᑖᒃᑯᐊ ᐃᓄᓕᕆᔩᑦ ᑕᐃᒪ 

ᖃᐅᔨᒋᐊᖅᓯᒪᓂᕋᖅᑐᖓ. 

 

ᐊᒻᒪᓗ ᑕᒪᓐᓇ ᖃᐅᔨᒋᐊᖅᑕᐅᓯᒪᓂᖓ 

ᖃᐅᔨᔭᐅᒐᓱᓐᓂᖓ ᖃᓄᖅ ᐃᓄᓐᖑᐃᓂᖅ 

ᐱᔾᔪᑎᒋᓪᓗᒍ ᑖᒃᑯᐊ ᐃᓄᓕᕆᔨᕗᑦ ᓄᓇᓕᓐᓃᑦᑐᑦ 

ᖃᓄᖅ ᐃᓕᓐᓂᐊᖅᑎᑕᐅᒃᑲᓐᓂᕈᓐᓇᕐᒪᖔᑕ. 

ᑕᒪᓐᓇ ᐱᔾᔪᑎᒋᓪᓗᒍ ᑕᕝᕘᓇ 

ᖃᐅᔨᔭᐅᑦᑎᐊᓚᐅᖅᑎᓪᓗᒋᑦ ᖃᓄᖅ 

ᐸᕐᓇᓯᒪᔾᔪᑎᒥᒃ ᐊᐅᓚᔾᔭᒋᐊᕈᑎᒋᓂᐊᖅᑕᑦᑎᓐᓂ 

ᑕᐃᑰᓇ ᓂᕆᐅᑦᑐᖓ ᑕᒫᓂ ᑕᖅᑭᐅᑉ ᓄᕐᖑᐊᓂ 

ᑐᓴᖅᑎᑕᐅᓂᐊᖅᑐᒋᔪᖓ. ᐄ, 

ᑕᐃᒪᐃᓕᖓᔾᔪᑎᒋᓪᓗᒍ ᒫᓐᓇᐅᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᑑᓂ ᐋᖁᐊᖅ. 

 

ᐊᐱᖅᑯᑦ 685 - 4(3): ᐅᖁᖃᕐᓂᕐᒧᑦ 

ᖃᐅᔨᓴᐃᓃᑦ ᐅᖅᓱᖅᑑᒥ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐅᓐᓄᓴᒃᑯᑦ ᐃᓄᐃᑦ ᐅᖅᓱᖅᑑᕐᒥᐅᑕᐃᑦ ᐃᓚᒃᑲᓗ.  

ᕼᐊᓘ ᐃᓄᐃᑦ-ᓚᒐᐃᒐᒪ ᓄᓇᕗᒻᒥᐅᓄᑦ 

ᐃᓄᓕᒫᑦᑎᐊᓄᑦ ᕼᐊᓗᓲᖑᕗᖓ. 

 

>>ᐃᓪᓚᖅᑐᑦ 

 

ᒥᓂᔅᑕᒧᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓐᓄᑦ ᐊᐱᕆᒍᒪᔪᖓ.  

 

ᑖᒃᑯᐊ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ 

ᑭᐅᔾᔪᑎᒋᖅᑲᐅᔭᖓᓄᑦ. ᑕᐃᑲᓂ ᐅᖃᖅᓯᒪᒻᒪᑦ 

271-ᒎᖅ ᓇᓗᓇᐃᖅᑕᐅᓐᓂᕐᒪᑕ ᐃᓪᓗᐃᑦ 

ᐅᖁᐃᔭᖅᑕᐅᔭᕆᐊᖃᕐᓂᖏᓐᓂᒃ ᐅᖁᖃᕐᒪᖔᑕᓗ 

ᖃᐅᔨᓴᖅᑕᐅᔭᕆᐊᖃᕐᓂᖏᓐᓂ 

ᓄᓇᕘᓕᒫᑦᑎᐊᒥᓂᐅᓪᓗᓂ ᐅᖃᕋᐃᒐᔅᓯ 

ᖃᐅᔨᓴᕐᓂᕋᕋᐃᒐᔅᓯ ᓄᓇᓕᓐᓂ ᕿᑎᕐᒥᐅᓂᑦᑕᐅᖅ 

ᖃᐅᔨᓴᕐᓂᕆᕕᓯ? ᓄᓇᓕᒐᓗ ᐅᖅᓱᖅᑑᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔪᐊᔾ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᐃᓐᓇ 

ᐊᐱᖅᑯᑎᒋᔭᖓ ᑖᓐᓇ ᐃ ᑐᑭᖃᖅᑐᖅ 

ᓄᓇᕘᓕᒫᒧᑦ ᖃᐅᔨᒋᐊᕐᓂᐅᓚᐅᕐᒪᑦ assessment-

ᖑᓚᐅᕐᒪᑕᐃᓛᒃ ᑖᒃᑯᓄᖓ ᓄᓇᓕᖕᓄᑦ 245-

ᖑᔪᓄᑦ ᐃᒡᓗᓄᑦ ᓄᓇᕗᓕᒫᑉ ᐃᓗᐊᓂ ᑖᓐᓇ. 

ᑎᐊ’ᓇ ᑐᑭᖃᖅᑐᖅ. ᐅᖃᖅᑎᑦᓯᔩ 

ᓄᓇᓕᓪᓚᕆᐊᓄᑦ ᐊᐱᖅᑯᑎᖃᖅᑎᓪᓗᒍ 

ᐃᓚᖓᓐᓂᒃ, ᑕᐃᒃᑯᐊ 

ᓇᓂᓯᒪᑐᐃᓐᓇᖏᓗᐊᖅᑰᕋᒃᑯ ᑭᓯᐊᓂ 

ᐅᑎᕐᕕᒋᔫᓪᓗᐊᕐᓂᐊᒐᕋ ᕿᐅᒋᐊᖓ ᐅᖅᓱᖅᑑᖅ 

ᐱᐊᓂᒃᑕᐅᓯᒪᖕᒪᖔᑦ ᐅᕝᕙᓘᕝᕙ 

ᑲᒪᒋᔭᐅᔪᒃᓴᐅᑕᐅᖃᑕᐅᖕᒪᖔᑦ ᑖᓐᓇ ᐅᖅᓱᖅᑑᖅ 

ᓇᓃᓕᕐᒪᖔᑦ ᑭᐅᔪᓐᓇᖏᑕᑐᐊᕆᒐᑉᑯ 

ᐊᐱᖅᑯᑎᖓᓄᑦ. ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᑐᓴᖅᑎᒍᓐᓇᕆᕕᖓᑦᑕᐅᖅ ᓄᓇᓕᒐ 

ᐃᓚᒋᔭᐅᖕᒪᖔᑦ ᑎᓴᒪᓄᑦ  

ᐅᖁᖃᕐᓂᖅᐹᖑᓂᕋᖅᑕᐅᖃᐅᔪᓄᑦ? ᐊᒻᒪᓗ 

ᖃᐅᔨᔪᒪᑦᑕᕋᓗᐊᕆᕗᖓ.  

 

ᐅᖃᖅᑏ, ᑖᒃᑯᐊ ᑐᑭᖃᕐᒪᖔᑕ 

ᖁᑦᑎᓕᕇᖕᓂᕋᖅᑲᐅᔭᑎᑦ 1, 2, 3 ᖃᓄᖅ ᑖᒃᑯᐊ  

ᑐᑭᖃᖃᑦ ᑕᖅᑲᒃᑯᓄᖓ ᓈᓚᒃᑐᓄᑦ 

ᑐᑭᓯᔭᐅᓂᐊᕐᒪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑑᔪᖅ, ᒥᔅᑐ ᖁᒃᓱᒃ 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ, ᑕᐃᓐᓇ ᓯᕗᓪᓕᖅ ᐊᐱᖅᑯᑎᔭᖓ 

ᓄᓇᓕᖓᓄᑦ ᐄᓪᓚᕆᒃ ᐅᑎᕐᕕᒋᔪᓪᓗᐊᕐᓂᐊᖅᐸᕋ 

ᑕᐃᓐᓇ ᑕᒪᓐᓇ ᐃᒡᓗᐃᑦ ᐅᖁᐃᔭᖅᑕᐅᓂᖏᑦ 

ᐅᖅᓱᖅᑑᒥ ᓇᓃᓕᕐᒪᖔᑦ ᐅᑎᕐᕕᒋᔫᓪᓗᐊᖅᖢᒍ.  

 

ᐊᒻᒪᓗ ᐊᐱᖅᑯᑎᖓᑕ ᐱᖃᑖ. ᐅᖃᖅᑎᑦᓯᔩ level-

ᖑᓂᕋᖅᑕᕗᑦ 1, 2, 3-ᓗ ᐊᔾᔨᒌᖏᓐᓂᖏᑦ 

ᑖᒃᑯᐊᓕ level 1-ᒥ ᑲᒪᒋᔭᐅᔪᑦ. ᑕᐃᒃᑯᐊ 

ᐃᓕᓐᓂᐊᖅᑎᑕᖃᕐᓂᖃᓚᐅᕐᒪᑕ ᑖᑉᑯᐊ ᓄᓇᓕᖕᓂ 

ᐃᒡᓗᓕᕆᔨᕋᓛᒃᑯᑦ ᐱᓕᕆᕗᑦ. ᐅᕙᒍᓂᓛᒃ 

ᐱᓕᕆᔪᒍᑦ ᐊᒻᒪᓗ ᑖᒃᑯᐊ level 1-ᖑᔪᒥᑦ 

ᐱᓕᕆᔫᓪᓗᐊᕐᓂᕐᒥᑦ ᐃᓕᓐᓂᐊᖅᑎᑕᐅᕐᒪᑕ 

ᕼᐅᓇᓂᑦ equiptment-ᓂ ᐊᑐᕐᓗᑎᑦ 

ᐱᔭᕆᐊᖃᕐᒪᖔᑕ. ᕼᐆᕐᓗ level 1 ᑖᒃᑯᓄᑦ 

ᐃᒡᓗᓕᕆᔨᕋᓛᒃᑯᑦ ᐱᓕᕆᔨᖁᑎᖏᑦ 

ᑲᒪᒋᔭᐅᔪᓐᓇᑦᓯᐊᖃᑦᑕᖅᑐᖅ 

ᐃᓕᓐᓂᐊᖅᑎᑕᐅᓚᐅᖅᑐᖅ. ᑖᓐᓇ ᖁᑦᑎᖕᓂᖓ 1 

ᓇᓗᓇᐃᕈᓐᓇᖏᓪᓚᕆᑦᑕᕋᓗᐊᕋ ᓇᒻᒥᓂᖅ 

ᕼᐅᓇᐅᒻᒪᖔᖅ ᑭᕼᐃᐊᓂ ᐅᖃᐅᕼᐃᖅᑕᖏᑦ 

ᒪᓕᒡᓗᒋᑦ ᖁᑦᑎᖕᓂᖓ 1. ᑖᑉᑯᐊᑦ 

ᐱᓕᕆᔨᖁᑎᒋᔭᖏᑦ ᐃᒡᓗᓕᕆᔨᕋᓛᑦ ᖁᑦᑎᖕᓂᖓ 

1-ᖑᓪᓗᓂ ᐃᓕᑕᕆᔭᐅᕼᐃᒪᔪᖅ 

ᑲᒪᒋᔭᐅᔫᓪᓗᐊᖅᑐᖅ. 

 

ᑖᒃᑯᐊᓕ 2 ᐊᒻᒪᓗ 3. ᐅᖃᖅᑎᑦᓯᔩ, ᑕᒪᒃᑯᓄᖓ 

ᐱᔫᒥᕼᐊᕆᔭᐅᓗᓂ tender-ᖑᕐᓗᓂ ᑕᒪᒃᑯᓄᖓ 2, 

ᖁᑦᑎᖕᓂᖓ 2, ᐊᒻᒪ 3-ᖑᔪᓂᒃ ᑲᒪᔨᒋᓇᔭᒃᕼᐊᕗᑦ 

ᑳᓐᑐᓛᖑᓗᒍ ᐱᔭᕆᐊᖃᖅᑕᒃᑲᕗᑦ. ᕼᐅᓕ 

ᐅᖃᕈᓐᓇᖏᓐᓇᒪ. ᕼᐆᖅ ᖃᓄᖅ 

ᐊᔾᔨᒌᓐᖏᓗᐊᖅᑎᒋᖕᒪᖔᖅ 1-ᒥᑦ ᑭᓯᐊᓂ 

ᑖᓐᓇᑦᑕᐅᖅ ᑐᑭᓯᒋᐊᒃᑲᓐᓂᕈᓐᓇᖅᖢᒍ ᐅᕙᖓ 

ᐱᓕᕆᕝᕕᒋᔭᑉᓂᑦ ᓈᓚᖕᒪᑕᓗ ᑕᐅᑐᖕᒪᑕᓗ 

ᐅᑎᕐᕕᒋᒍᒃᑯᑦ. ᑖᒃᑯᐊ ᖁᑦᑎᖕᓂᖓ 2 ᐊᓐᒪ 3 

ᖃᓄᐃᒻᒪᑦ ᑳᓐᑐᓛᒃᑎᒧᑦ ᐊᕼᐃᖏᓐᓄᑦ  

ᐱᔭᕆᐊᖃᕐᒪᖔᑦ ᑐᑭᖃᑦᓯᐊᖅᑐᒥᑦ ᑖᑉᕼᐅᒥᖓ 

ᑐᓂᔫᓪᓗᐊᕆᒫᕆᕙᕋ. ᒪᑦᓇᓪᓗᐊᕕᒃ, ᐅᖃᖅᑎᑦᓯᔩᒃ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ: ᖁᔭᓐᓇᒦᒃ, ᐅᖃᖅᑏ. 

ᑕᒪᒃᑯᐊᖏᓛᖅ ᓄᓇᓕᕋᓛᖑᓂᖅᓴᐃᑦ 

ᑳᓐᑐᓛᑦᑎᖃᑏᖑᓐᖏᒻᒪᑕ. ᑕᒪᒃᑯᐊ ᓈᓴᐅᑎᓕᓐᓂᑦ 

2-ᓂᑦ 3-ᓂᓪᓘᓐᓃᑦ ᐅᖁᓖᑦ ᐊᓯᐊᓂ ᓄᓇᓂᑦ 

ᕿᓂᕆᐊᖃᕋᔭᕋᑦᑕ. ᖃᓄᖅ ᐊᑯᓂ 

ᐅᑕᖅᑭᒋᐊᖃᕋᔭᖅᑭᑕᑭᐊᖓᐃ? ᑳᓐᑐᓛᑦᑎ 

ᑎᑭᒋᐊᖃᕋᔭᕐᖓᑦ ᓴᓗᒻᒪᖅᓴᐃᔭᖅᑐᕐᓗᓂ 2 ᐊᒻᒪ 

3-ᒦᓐᓂᐊᖅᑲᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑑᔪᖅ, ᒥᔅᑐ ᖁᖅᓱᖅ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩᑦ ᑖᓐᓇ phase 2-ᖑᓂᕋᖅᑕᕗᑦ RP-

ᖑᔪᒫᖅᖢᓃᓛᒃ. ᑖᑉᑯᐊ ᑲᒪᒋᔭᐅᔭᕆᐊᖃᕐᓂᖏᑦ 

ᑕᒪᒃᑯᐊ ᐅᖁᐃᔭᖅᑕᐅᓂᖏᑦ ᐊᐱᖅᑯᑎᖓ 

ᑐᑭᕼᐃᓐᓂᕈᑉᑯ ᖃᓄᖅ ᑕᒪᓐᓇ 

ᐅᑕᖅᑭᖃᑦᑖᕐᓂᐅᓇᔭᕐᒪᖔᑦ ᑖᑉᑯᓄᖓ 

ᑳᓐᑐᓛᑦᑎᓄᑦ ᑲᒪᒋᔭᐅᓕᖅᐸᑦ. ᑕᐃᑉᓇᕼᐊ 

ᑐᑭᕼᐃᕙᕋ? ᑕᐃᑉᓇᐅᓐᓂᖅᐸᑦ ᑖᑉᓇ 

ᑭᐅᔪᓐᓇᖏᓐᓇᒃᑯᑦ. case by case-

ᖑᑐᐃᓐᓇᕆᐊᖃᕐᒪᑕ. ᐃᒡᓗᑦ ᖃᓄᖅ 

ᐱᓕᕆᐊᕆᔭᐅᔭᕆᐊᖁᖅᑐᓂᖓ ᐊᒻᒪᓗ ᑖᑉᑯᐊ 

ᑳᓐᑐᓛᑦᑑᔪᑦ ᖃᑉᑎᓂᑦ ᐊᒥᕼᐅᑎᒋᔪᓂᑦ 

ᐱᓕᕆᐊᖃᕋᔭᕐᒪᖔᑕ. ᑖᓐᓇ ᑭᐅᔪᓐᓇᖏᑉᐸᕋ 

ᑖᑉᑯᐊᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒ, ᒥᔅ ᐹᑦ 

ᐊᕐᓇᒃᑲᖅ.  

 

ᐊᐱᖅᑯᑦ 686 - 4(3): ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᓯᕗᓕᐅᕆᓂᖅ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᑎᔨᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᓯᕗᓕᖅᑎᐅᓂᕐᒥᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ.  

 

ᖁᕕᐊᓱᑦᑐᖓ ᓇᓗᓇᐃᖅᓯᒋᐊᔅᓴᖅ ᓄᓇᕗᑦ 

ᒐᕙᒪᒃᑯᖏᑦ ᑐᓐᖓᓱᑦᑎᑦᑎᕋᑖᓚᐅᕐᒪᑕ  

ᐱᔪᒪᓇᓲᑎᓂᑦ ᓄᓇᕗᑦ ᐃᓄᐃᑦ ᐊᒻᒪᓗ 

ᓄᓇᕗᒻᒦᖓᔪᑦ. ᑖᒃᑯᐊ ᐳᖅᑐᓂᖅᓴᐅᔪᓄᑦ 

ᓯᕗᓕᖅᑎᐅᔪᓄᑦ ᐃᖅᑲᓇᐃᔮᓄᑦ ᒐᕙᒪᒃᑯᓐᓂ. 

ᑕᒪᓐᓇ ᐱᓇᓱᒍᓐᓇᕐᓂᕐᒧᑦ ᐱᕙᓪᓕᐊᓯᒪᔪᖅ 

ᐱᓕᕆᖃᑎᖃᖅᖢᑎᒃ PhelpsGroup-ᑯᓐᓂ 

ᓯᕗᓕᖅᑎᓯᐅᖅᑎᐅᔪᓂᑦ. ᐃᓱᓕᕝᕕᖓ 

ᐅᓇᐅᓚᐅᕐᒪᑦ ᔮᓐᓄᐊᕆ 31, 2017. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᔅᓯᑦ ᐱᓇᓱᓚᐅᕐᒪᖔᑕ 

ᑕᕝᕙᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒥᔅ ᐊᕐᓇᒃᑲ ᐅᖃᐅᑎᔪᓐᓇᑐᐃᓐᓇᖅᑕᕋ 

ᐱᓇᓲᑎᓂᑦ ᐱᓚᐅᖅᑐᒎᒐᓗᐊᖅ ᑭᓯᐊᓂ 

ᖃᔅᓯᐅᒻᒪᖔᑕ ᐅᖃᐅᑎᔪᓐᓇᖏᑦᑕᕋ. 

 

ᐅᖃᖅᑎ: ᑭᐅᒋᐊᕈᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᖁᔭᓐᓇᒦᖅᐸᕋ. ᓂᕈᐊᖅᑎᒃᑲ ᐅᓄᖅᑐᑦ 

ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑐᑦ ᐊᒃᓱᕈᖅᐸᖦᖢᑎᒡᓗ 

ᐅᓪᓗᑕᒫᑦ ᓄᓇᕗᒥ ᐱᓕᕆᔾᔪᑎᖏᓐᓂᒃ.  

 

ᑕᐃᒪᓕ ᒐᕙᒪᒃᑯᑦ ᖁᕕᐊᒋᒐᓗᐊᖅᑐᒋᑦ 

ᐱᒋᐊᖅᑎᑕᐅᔪᑦ ᒪᑯᓄᖓ 

ᐃᖅᑲᓇᐃᔭᖅᑐᑐᖃᐅᔪᓄᑦ ᑭᓯᐊᓂ ᑕᑯᔪᒪᖕᒥᒐᒪ 

ᐃᒪᓐᓇ ᓯᕗᓕᐅᖅᑎᐅᓂᕐᒥᒃ 

ᑕᑯᒃᓴᐅᑎᑦᑎᒃᑲᓐᓂᕐᓂᕐᒥᒃ ᐃᒪᓐᓇ 

ᐃᓱᒪᒃᓴᖅᓯᐅᕈᑎᑦᑎᐊᕙᖕᓂᒃ.  

 

ᒥᓂᔅᑕ ᒪᑐᐃᖓᕚ ᐃᓕᑕᖅᓯᖃᑦᑕᕐᓂᕐᒥᒃ 

ᑕᒪᒃᑯᓂᖓ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᓂᒃ, 

ᐃᖅᑲᓇᐃᔭᖅᑏᑦ ᓄᑖᓂᒃ 

ᐃᓱᒪᖃᖃᑦᑕᕈᓐᓇᖁᓪᓗᒋᑦ 

ᐱᐅᓯᕚᓪᓕᖅᑎᑦᑎᓇᓪᓗᒋᑦ ᐱᓕᕆᐊᒃᓴᐃᑦ  

ᐱᔨᑦᑎᕋᕐᓃᓪᓗ. ᐃᒪᓐᓇ ᖄᒃᑲᓐᓂᐊᒍᑦ  

ᑮᓇᐅᔭᖅᑐᔾᔮᓐᖏᑦᑐᓂᒃ ᓇᑲᑎᕆᓐᖏᑦᑐᓂᒡᓘᓐᓃᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑖᓐᓇ ᓴᖅᑭᓚᐅᖅᓯᒪᖕᒥᔭᑦᑕᐅᖅ. 

ᐅᖃᖅᑏ, ᑖᒃᑯᐊ ᒐᕙᒪᐅᖃᑎᒌᑦᑐᓕᕆᔨᒃᑯᑦ 

ᐋᖅᑭᒃᓯᓯᒪᖅᑰᕐᒥᔪᑦ ᐃᖅᑲᓇᐃᔭᖅᑏᑦ ᐃᓱᒪᒋᔭᖏᑦ 

ᐊᕐᕌᓂ ᐅᖃᕆᐊᓚᐅᕋᒪ ᖃᔅᓯ ᒥᓕᐊᓐᓂᒃ 

ᐊᑐᓐᖏᓐᓂᖅᓴᐅᓪᓗᑎᒃ. 10 ᐳᓴᖏᓐᓂᒃ 

ᑎᒍᓯᔪᒪᓚᐅᕋᓗᐊᕋᒪ ᐅᕙᓐᓄᑦ 

ᐃᑲᔫᑎᖃᑦᑎᐊᕋᔭᖅᑐᐃᑦ.  

 

ᑭᓯᐊᓂᓕ ᐱᓪᓚᑦᑖᕐᓗᖓ, ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᑖᒃᑯᐊ ᓯᕗᓪᓕᖅᐸᐅᖃᑦᑕᕐᒪᑕ 

ᑎᑎᕋᕐᕕᖕᓂᓗ ᓄᓇᓕᖕᓂᓗ ᐃᖅᑲᓇᐃᔭᖅᑐᐃᑦ 

ᐃᓱᒪᒋᔭᖃᑦᑎᐊᓲᖑᖕᒥᖕᒪᑕ. ᑕᐃᒃᑯᐊᓗ 

ᐅᖃᑦᑕᕐᕕᖏᓐᓄᑦ ᐃᑲᔫᑎᖃᕋᔭᖅᑐᒃᓴᐅᔪᑦ 

ᓄᓇᕗᒻᒥᐅᓄᓪᓗ. ᑕᐃᒪᓕ ᐃᖅᑲᓇᐃᔭᖅᑏᑦ 

ᐊᔭᐅᖅᑐᖅᐸᒃᑲ. ᒥᔅ ᐊᕐᓇᒃᑲᕐᓗ ᖁᔭᓐᓇᒦᖅᑐᒍ 

ᑕᒪᑐᒥᖓ ᓴᖅᑭᑦᑎᖕᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋ ᑭᐅᑦᑎᐊᕐᒪᑦ. ᑐᑭᓯᑦᑎᐊᕋᓗᐊᖅᑐᖓ. 

ᐅᖃᖅᑏ, ᑕᒪᓐᓇ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 

ᐃᒪᓐᓇ ᐊᑭᕋᖅᑐᖃᑦᑕᐅᑎᖃᑦᑕᕐᒪᑕ ᑕᐃᒪᓐᓇ 

ᐋᖅᑭᒃᓯᒪᖕᒪᑦ. ᑭᓯᐊᓂᓕ ᐱᔪᓐᓇᕐᓂᓕᒫᑦᑎᓐᓂ 

ᓯᕗᓕᖅᑎᐅᓂᑦᑎᓐᓂ  

ᓴᖅᑭᔮᖅᑎᑦᑎᖃᑦᑕᕆᐊᖃᕋᑦᑕ, ᐊᖏᖃᑎᒋᕙᒡᓗᒋᑦ 

ᐊᔪᕐᓇᓐᖏᑦᑕᕌᖓᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐅᑐᖃᑦᑕᐅᑎᓗᑎᒃ 

ᑲᑎᖃᑎᖃᖃᑦᑕᕈᑎᒃ ᓄᓇᕗᒥ ᐃᖅᑲᓇᐃᔭᖅᑏᑦ  

ᑲᑐᔾᔨᖃᑎᒌᖏᑦ ᐊᒻᒪᓗ ᐃᓕᓴᐃᔩᑦ 

ᑲᑐᔾᔨᒌᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᔭᐅᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑕ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅ ᐊᕐᓇᒃᑲᖅ ᐊᐱᕆᖕᒪᑦ. 

ᓇᖕᒥᓂᕐᓕ ᑲᑎᒪᖃᑎᖃᓲᖑᓐᖏᑦᑐᖓ. 

ᑕᑯᓚᐅᓱᖓᖅᐸᒃᑲᓗᐊᖅᑐᒋᑦ ᖃᖓᑕᓲᒃᑯᕕᖕᓂ.  

 

ᐃᖅᑲᓇᐃᔭᖅᑎᖃᐅᖅᑐᖓ ᑲᑎᖃᑎᖃᖃᑦᑕᖅᑐᓂᒃ 

ᖃᑯᑎᒃᑯᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᒃ 

ᐋᖅᑭᒃᓱᐃᓇᓱᒃᑐᑎᒃ ᐃᓱᒫᓘᑎᒋᔭᐅᔪᓂᒃ 

ᐃᖅᑲᓇᐃᔭᖅᑎᑦᑎᔪᑦ ᐃᖅᑲᓇᐃᔭᖅᑏᓪᓗ 

ᐃᓱᒫᓘᑎᒋᔭᖏᓐᓂᒃ ᐅᖃᐅᓯᖃᖅᑐᑕ. ᑖᓐᓇ 

ᐃᑲᔫᑎᖃᖃᑦᑕᖅᑐᖅ ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓄᓪᓗ ᑕᒪᒃᑯᐊ ᑲᑐᔾᔨᖃᑎᒌᖏᑦ 

ᐱᓕᕆᖃᑎᒋᑦᑎᐊᖃᑦᑕᖅᑕᕗᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑐ ᐹᓪ ᐅᑲᓕᖅ. 

 

ᐊᐱᖅᑯᑦ 687 - 4(3): ᐅᓕᖃᑦᑕᕐᓂᕐᒧᑦ 

ᐃᑯᒪᓕᐅᕈᑕᐅᔪᓐᓇᕐᓂᖓᓂᒃ ᖃᐅᔨᓴᐃᓂᖅ 

ᐃᖃᓗᓐᓂ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᓴᓂᑦᑎᐊᓃᑦᑐᖅ ᐊᐱᖅᓱᕈᒪᓕᕐᒥᔭᕋ ᑖᒃᑯᐊ 

ᑭᐅᔾᔪᑎᒋᖅᑲᐅᔭᖏᑦ 

ᖃᐅᒻᒪᖅᑯᑎᓕᕆᔨᒃᑯᓐᓃᓐᖔᖅᑐᑦ.  
 

ᑖᒃᑯᐊᒎᖅ ᖃᐅᔨᓴᕐᓂᕐᖓᑕ ᐊᓄᕆᒧᑦ ᑕᒪᒃᑯᓂᖓ 

ᖃᐅᒻᒪᖅᑯᑎᓂᑦ ᐊᐅᓚᔾᔪᑎᔅᓴᓂᒃ ᑕᒫᓂ ᐃᖃᓗᓐᓂ.  

ᖃᐅᔨᒪᓪᓗᖓ ᓯᓚᑎᑦᑎᓐᓂ ᑕᒪᒃᑯᐊ ᓄᓇᓖᑦ 

ᐊᓯᖏᑦ ᐊᓄᕌᒃᑲᐅᓂᖅᓴᐅᒻᒪᑕ ᑖᓐᓇᓗ ᐃᖃᓗᓐᓂ 

ᐊᓄᕌᒃᑲᐅᓗᐊᓐᖏᓂᖅᓴᐅᒻᒪᓂᓛᒃ ᐃᓚᖏᓐᓂᒃ. 

ᑭᓯᐊᓂᓕ ᖃᐅᔨᒪᒐᒪᑦᑕᐅᖅ ᑕᒪᓐᓇ ᐃᖃᓗᐃᑦ  

ᐃᖏᕐᕋᓂᖓ ᑎᓂᖃᑦᑕᕐᓂᖓ/ᐅᓕᖃᑦᑕᕐᓂᖓ 

ᓴᓐᖏᓂᖅᐹᖑᖃᑕᐅᓪᓚᕆᒻᒪᑦ ᑕᒫᓂ ᑲᓇᑕᒥ,  

ᑕᐅᓇᓂᓗ ᖃᓪᓗᓈᓂ ᑕᐃᒃᑯᐊ ᐊᑐᖅᐸᑦᑐᑎᒃ 

ᐃᖏᕐᕋᓂᕐᓂᒃ ᖃᐅᒻᒪᖅᑯᑎᒃᑯᑦ ᐊᐅᓚᔾᔪᑎᓂᒃ.  

ᑕᒪᓐᓇᓕᖃᐃ ᖃᐅᔨᓴᖅᑕᐅᒋᐊᖔᕈᓐᓇᖅᑲ ᑕᒪᓐᓇ 

ᖃᐅᑕᒫᑦ ᐃᖏᕐᕋᓂᖃᖅᐸᒻᒪᑦ 

ᐊᑐᖅᑕᐅᒍᓐᓇᖅᑐᓂᓗ ᑕᒫᓂ ᓄᓇᕗᒻᒥ? ᑖᓐᓇ  

ᒥᓂᔅᑑᔪᖅ ᑕᒪᑐᒥᖓ ᕿᒥᕐᕈᕙᓪᓕᐊᒍᓐᓇᕐᒪᖔᖅ 

ᐊᐱᕆᑲᐃᓐᓇᕈᒪᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔨᐅᔫᖅ. 

 

ᐅᖃᖅᑎ: ᖁᔭᓐᓇᒦᒃ. ᖃᐅᒻᒪᖅᑯᑎᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔮᓂ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᖃᐅᒪᓕᕆᔨᒃᑯᑦ ᑲᑎᒪᔨᖏᑦ ᑕᒪᒃᑯᓂᖓ 

ᐅᑉᐱᕆᔭᖃᑦᑎᐊᕐᖓᑕ ᑕᒪᐅᓇ ᐃᖏᕐᕋᓂᒃᑯᓘᓐᓃᑦ, 

ᓯᓚᒃᑯᑦ, ᐊᓄᕆᒃᑯᓘᓐᓃᑦ, ᓯᕿᓂᕐᒨᖅᑐᓂᓪᓘᓐᓃᑦ. 

ᐃᓛᒃ ᐅᖅᓱᐊᓗᒻᒥᒃ ᐊᑐᖏᓐᓂᖅᓴᐅᔪᓐᓇᕐᓂᕐᒧᑦ 

ᑐᕌᖓᕈᔪᒃᑐᓂᒃ. ᐄ, ᑕᒪᓐᓇ ᖃᐅᔨᓴᖅᑕᐅᓯᒪᖕᒪᖔᑦ 

ᖃᐅᔨᒪᓐᖏᑕᕋ. ᒫᓐᓇ ᑭᓯᐊᓂ ᖃᐅᔨᒪᔪᖓ 

ᐅᖃᐅᓯᐅᖃᑦᑕᖅᓯᒪᔫᒐᓗᐊᖅ 

ᖃᐅᔨᓴᖅᑕᐅᒍᑎᒃᓴᖏᓐᓂᓪᓗ 

ᖃᐅᔨᒃᑲᖅᑕᐅᓯᒪᖏᑦᑐᖓ ᑲᔪᓯᓯᒪᔪᖃᕐᓂᐊᕐᒪᖔᑦ 

ᑕᕝᕙᓂ ᐸᕐᓇᐅᑎᒋᓯᒪᔭᑦᑎᓐᓂ ᖃᐅᒪᓕᕆᔨᒃᑯᓐᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᐃᒪᐃᓛᒃ ᒐᕙᒪᑐᖃᒃᑯᑦ ᓵᓐᖓᔫᒥᔫᔮᕐᒪᑕ 

ᐅᖅᓱᐊᓗᓂᒃ ᐊᑐᓗᐊᖁᔨᓇᑎᒃ ᑕᐃᒫᒃ ᑖᒃᑯᐊ 

ᐃᓇᒋᐊᒃᑲᓐᓂᕐᓗᒋᖃᐃ ᖃᐅᔨᓴᕈᓐᓇᖃᑕ ᑕᒪᓐᓇ 

ᐃᖏᕐᕋᓂᐊᓗᒃ ᑕᒫᓂ ᐱᓗᐊᖅᑐᒥᒃ ᐊᓯᐅᔾᔮᖏᒻᒪᑦ 

ᑕᐅᕗᖓᓕᒫᕐᓗ ᐊᑐᕋᔅᓴᐅᒍᓐᓇᖅᑐᓂ. ᑖᓐᓇ 

ᒥᓂᔅᑕᐅᔪᖅ ᖃᐅᔨᒋᐊᒃᑲᓐᓂᕈᓐᓇᕐᒪᖔᑦ 

ᒐᕙᒪᑐᖃᒃᑯᑦ ᐊᖅᑯᑎᒋᓗᒋᑦ ᑕᒪᑐᒥᖓ 

ᐊᓚᒃᑲᐃᕙᓪᓕᐊᔪᓐᓇᕐᒪᖔᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᖃᐅᒻᒪᖅᑯᑎᓕᕆᓂᕐᒧᑦ 

ᒥᓂᔅᑑᔪᖅ ᒥᔅᑐ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐄ, ᑕᒪᓐᓇ ᐃᖏᕐᕋᓂᖅᑐᓂᖅ ᐃᖃᓗᓐᓃᓛᒃ 

ᐃᖏᕐᕋᓂᖅᑐᔪᓪᓚᕆᐅᖕᒪᑦ ᖃᐅᔨᒪᒐᑦᑎᒍᑦ 

ᐃᖏᕐᕋᓂᖓ ᓴᓐᖏᔪᓪᓚᕆᐅᖕᒪᑦ, ᐄ, ᑕᒪᓐᓇ 

ᓇᓗᓇᖏᑦᑐᖅ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ  

ᑮᓇᐅᔭᖅᑐᕈᑎᒋᓂᐊᖅᑕᖏᑦ ᑕᕝᕙᓂ ᑕᒪᔅᓱᒧᖓ 

ᖃᐅᒪᔾᔪᑎᓕᐅᕐᓂᕐᒧᑦ ᐅᖅᓱᐊᓗᒃᑐᖏᑦᑐᓂᒃ  

ᓇᓗᓇᖏᑦᑐᖅ 

ᓇᓗᓇᐃᖅᑕᐅᖃᓯᐅᔾᔭᐅᓂᐊᖅᑑᒐᓗᐊᖅ. ᐄ, 

ᑖᒃᑯᐊᑦᑕᐅᖅ ᑕᒫᓂᓗ ᑲᓇᑕᐅᑉ ᒐᕙᒪᒃᑯᖏᑦ  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3882 

 

 

 

ᖃᐅᔨᒪᒐᑦᑎᒍᑦ ᐊᒃᓱᕈᐊᖃᑦᑎᐊᖅᑐᑦ ᑕᒪᔅᓱᒥᖓ 

ᑕᒪᓐᓇ ᓂᕆᐅᖃᑕᐅᑐᐃᓐᓇᕐᓂᐊᕋᒪ 

ᖃᐅᒪᓕᕆᔨᒃᑯᓐᓄᑦ ᑲᒪᔨᐅᑎᓪᓗᖓ ᑕᒪᓐᓇ 

ᐱᔾᔪᑎᒋᓪᓗᒍ ᖃᓄᐃᑦᑐᒥᒃ ᓴᖅᑮᓂᐊᕐᒪᖔᑕ 

ᑮᓇᐅᔭᒥᓪᓘᓐᓃᑦ ᑕᒪᔅᓱᒧᖓ ᑐᕌᖓᒍᓐᓇᖅᑐᒥᒃ 

ᓇᓗᓇᖏᑦᑐᖅ ᐊᑐᐃᓐᓇᐅᔪᖃᓕᖃᑦ ᑕᒪᓐᓇ 

ᖃᐅᔨᓴᖅᑕᐅᔪᓐᓇᖅᑐᖅ ᐅᕝᕙᓘᓐᓃᑦ ᑕᒪᔅᓱᒧᖓ 

ᑐᕌᖓᔪᓂᒃ ᓴᓗᒪᔪᒥᒃ ᖃᐅᒪᓕᐅᕈᑎᖃᕐᓂᕐᒥᒃ 

ᓱᕈᖅᓴᐃᖏᑦᑐᒥᒃ ᓯᓚᒥᒃ ᑕᐃᒃᑯᐊᑦᑕᐅᖅ 

ᑐᔅᓯᕌᔅᓴᐅᖏᓐᓇᕐᖓᑕ ᖃᖓᑐᐃᓐᓇᒃᑯᑦ ᑕᐃᒃᑯᐊ 

ᖃᐅᔨᒋᐊᕈᓐᓇᓂᐊᕐᒥᔭᒃᑲ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐊᓐ 

ᒥᑭᓐᖑᐊᖅ. 
 

ᐊᐱᖅᑯᑦ 688 - 4(3): ᓯᓚᒥ 

ᐊᓂᖅᓵᑐᑦᑎᐊᕐᓇᕐᓂᖓᓂᒃ ᖃᐅᔨᓴᐃᓂᖅ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ, ᒥᓂᔅᑕᒧᑦ 

ᐊᕙᑎᓕᕆᓂᕐᒧᑦ ᐊᐱᖅᑯᑎᒐ ᑐᕌᕐᓂᐊᖅᑐᖅ.  

 

ᑕᐃᒪ ᐊᓪᕌᒍᓂᑦ ᓂᕈᐊᖅᑕᐅᓯᒪᓕᓵᖅᑎᓪᓗᑕ 

ᐊᓪᕌᒍᓂ ᖄᖏᖅᑐᓂᒃ ᑖᒃᑯᐊ ᐊᕙᑎᓕᕆᔨᒃᑯᑦ 

ᐱᖁᑎᑖᓚᐅᖅᓯᒪᖕᒪᑕ ᓯᓚᒥᒃ ᐊᓂᕐᓂᕐᒥᒃ 

ᖃᐅᔨᓴᕈᑎᒥᒃ ᑕᒡᕙᓂ ᐊᐅᔭᐅᓂᐊᖅᑐᒥᒃ 

ᓇᓕᐊᖕᓄᑦ ᓄᓇᓕᖕᓄᑦ ᓯᓚᒥᒃ ᐊᓂᕐᓂᖓᓂᒃ 

ᖃᐅᔨᓴᕐᓂᖃᕐᓂᐊᖅᐸᑦ. ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔫ ᓴᕕᑲᑖᖅ. 
 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔨ, ᒫᓐᓇᐅᔪᑐᐊᖅ ᐊᑐᖅᑐᖅ 

ᖃᐅᔨᓴᕐᓂᕐᒧᑦ ᐊᓂᖅᓵᕐᕕᐅᔪᓐᓇᕋᓗᐊᕐᒪᖔᑦ 

ᐃᖃᓗᖕᓃᑦᑐᖅ. ᐊᒻᒪᑦᑕᐅᖅᖅ ᐊᐃᑉᐹ 

ᐊᑐᓕᕐᓂᐊᖅᑐᖅ ᐊᕐᕕᐊᓃᓐᓂᐊᖅᑰᖅᑐᖅ 

ᐊᐅᓚᔾᔭᑐᐃᓐᓇᕆᐊᖃᓕᖅᑐᒥ ᑭᓯᐊᓂ. 

ᖃᐅᔨᒪᓪᓚᑦᑖᖏᑦᑐᖓ ᖃᐅᔨᔭᕇᓚᐅᕋᓗᐊᖅᑕ 

ᒪᕐᕉᒃ ᑕᕝᕙ ᒫᓐᓇ ᐊᑕᐅᓯᕐᒥ ᐊᐅᓚᔪᖃᖅᑐᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ, 

ᓇᓗᓇᖏᒻᒪᑦ ᖃᒪᓂᑦᑐᐊᖅ 

ᐃᓐᓇᖃᕐᓂᖅᐹᖑᖃᑕᐅᑉᓗᓂ ᐊᒻᒪᓗᑦᑕᐅᖅ 

ᓄᓇᓕᒃ ᐊᒡᓕᕙᓪᓕᐊᑦᓯᐊᒥᐊᕐᒪᑦ 

ᐅᔭᕋᒃᑕᕆᐊᖃᕐᓂᖓᓄᑦ ᐊᒡᒍᖓᓂ ᑭᒡᒐᖅᑐᖅᑕᒃᑲᓗ 

ᐊᒥᓲᓪᓗᑎᒃ ᑕᒻᓇᐅᑎᓪᓗᒍᓕ 

ᓄᓇᓕᕐᔪᐊᖑᖃᑕᐅᓕᖅᑎᓪᓗᒍ ᖃᒪᓂᑦᑐᐊᖅ 

ᑕᒡᕙᓂ ᐊᐅᔭᐅᔪᒥ ᓯᓚᖓ ᐊᓂᕐᓂᖓ 

ᐳᔪᕿᑖᓗᐊᖅᑕᕐᓂᖓᓗ ᖃᐅᔨᓴᖅᑕᐅᓂᐊᖅᐹ 

ᐊᕙᑎᓕᕆᔨᒃᑯᓐᓂᑦ? ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᔫ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐸᕐᓇᒃᓯᒪᖏᑦᑐᒍᑦ ᒪᑯᓇᖓ ᐊᓂᕐᓂᕐᒥᒃ 

ᐊᓂᖅᓵᖅᑐᖅᑕᑦᑎᓐᓂ ᖃᐅᔨᓴᕐᓂᕐᒧᑦ 

ᖃᒪᓂᑦᑐᐊᕐᒥ, ᑭᓯᐊᓂ ᐃᒪᓐᓇ ᐱᒋᐊᕐᖓᐅᑎᓂᑦ 

ᖃᐅᔨᓴᖃᑦᑕᕈᒪᔪᒍᑦ ᓄᓇᕗᓕᒫᒥ 

ᑕᐃᒪᐃᓘᕈᒪᒐᓗᐊᖅᑐᒍᑦ ᐃᒪᓐᓇ ᐱᒋᐊᕈᑎᒃᓴᓂᑦ 

ᖃᐅᔨᓴᕐᓂᕐᒧᑦ ᑭᓯᐊᓂ ᐸᕐᓇᒃᓯᒪᓐᖏᑦᑐᒍᑦ 

ᖃᒪᓂᑦᑐᐊᕐᒧᑦ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᓇᓗᓇᓐᖏᑦᑐᖅ ᒥᓂᔅᑐ ᑭᐅᔾᔪᑎᒋᔮ ᑭᕼᐃᐊᓂᓕ 

ᓄᓇᕗᒻᒥ ᐃᓚᓕᐅᑎᖃᑕᐅᕼᐃᒪᑎᓪᓗᑕ 

ᓄᓇᕘᑖᖃᑕᐅᕼᐃᒪᑎᓪᓗᑕ ᐊᒻᒪᓗ ᐅᔭᕋᑦᑕᕆᐊᑦ 

ᐱᕙᓪᓕᐊᓪᓚᕆᑦᑎᓪᓗᒋᑦ ᓄᓇᕗᑦᒥ. ᐊᓂᕐᓂᖓ 

ᕼᐃᓚᒥ ᖃᐅᔨᕼᐊᕐᓂᖅ ᖃᓄᖅ 

ᐊᒃᑐᐊᓂᖃᓪᓚᕆᒐᔭᕐᒪᖔᑦ ᓄᓇᓕᒻᒥᑦ 

ᒐᕙᒪᒋᔭᖅᐳᑦ ᑐᑭᕼᐃᐅᒪᑦᓯᐊᕆᐊᖃᖅᑰᕐᒪᑕ.  

 

ᑕᐃᒪ ᑕᕝᕙᓂ ᑎᑎᕋᕐᕕᐅᒍᒪᓕ ᐊᕙᑎᓕᕆᔨᒃᑯᓐᓄᑦ 

ᐊᒻᒪᓗ ᐊᐱᕆᒻᒫᓕᖅᐸᕋ ᑕᒡᕙᓂ ᐊᐅᔭᐅᔪᖅ 

ᖃᐅᔨᕼᐊᖅᑑᓪᓗᐊᕐᔪᐊᕕᒐᔭᓐᖏᒻᒪᖔᑕ 

ᐱᔾᔪᑎᒋᓪᓗᒋᑦ ᐃᓐᓇᐃᑦ ᐊᒥᕼᐆᓛᖑᖃᑕᐅᑉᓗᑎᒃ  

ᖃᒪᓂᑦᑐᐊᕐᓂ? ᐊᒻᒪᓗᑦᑕᐅ ᐊᓂᕐᓂᕐᒥᒍᑦ 

ᐊᒃᓱᕉᑎᖃᑦᑕᖅᑐᑦ ᐊᒥᕼᐅᖃᑕᐅᑎᓪᓗᒋᑦ. 

ᑖᒻᓇᐅᑎᓪᓗᒍ  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3883 

 

 

 

ᖃᐅᔨᕼᐊᖅᑕᐅᔭᕆᐊᖃᓪᓗᐊᕕᒃᑲᓘᕐᒪᑦ 

ᑎᓕᐅᖅᑐᐃᔫᕐᓗᐊᖅᐸᑦ ᐱᓕᕆᕝᕕᒋᔭᕐᒥᖕᓂᒃ 

ᑕᕝᕙᓂ ᐊᐅᔭᐅᔪᖅ ᖃᒪᓂᖅᑐᐊᓗ 

ᐆᓇᕐᓂᖅᐹᖑᖃᑕᐅᕙᖕᒪᑦ ᐊᐅᔭᐅᑎᓪᓗᒍ 

ᖃᐅᔨᕼᐊᖅᑎᔫᓗᐊᓐᖏᒻᒪᖔᑦ ᐊᕙᑎᓕᕆᔨᒃᑯᓐᓂ? 

ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᑎᔨᒍᑦ): ᖁᔭᓐᓇᒦᒃ. 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᐅᔾᔪᑎᒐ 

ᑖᓐᓇᑦᑕᐃᓐᓇᐅᒻᒪᓪᓕ ᐸᕐᓇᔅᓯᒪᓐᖏᑦᑎᐊᖅᑐᒍᑦ 

ᐊᓂᖅᓵᖅᑐᕐᓂᖓᓂ ᖃᐅᔨᓴᕐᓂᕐᒧᑦ ᖃᒪᓂᑦᑐᐊᕐᒥ. 

ᑖᒃᑯᐊ ᐱᖓᓱᑦ ᓄᓇᓖᑦ ᐊᕐᕕᐊᑦ, ᖁᕐᓗᖅᑑᖅ ᐊᒻᒪ 

ᒥᑦᑎᒪᑕᓕᒃ. ᑖᒃᑯᐊ ᑕᕝᕙ ᓄᓇᓖᑦ ᐱᖓᓱᑦ 

ᐊᓂᖅᓵᖅᑐᕐᓂᕐᒥᑦ ᖃᐅᔨᓴᖅᑕᐅᕕᒋᓂᐊᖅᑕᖏᑦ. 

ᖃᒪᓂᑦᑐᐊᖅ ᓄᓇᓕᓕᒫᑦ ᐊᔾᔨᒌᑐᐃᓐᓇᕐᒥᑦ ᑕᐃᒪ 

ᐅᓄᖅᓯᒋᐊᕐᓂᐊᕈᑎᒐ ᐃᓱᒪᒃᓴᖅᓯᐅᓛᖅᐳᒍᑦ 

ᓇᓕᐊᒃ ᓄᓇᓕᒃ ᖃᐅᔨᓴᖅᑕᐅᓛᕐᒪᖅ. ᒫᓐᓇᓕ 

ᐱᒋᐊᕈᑎᒋᓕᖅᐸᕗᑦ ᐊᕕᑦᑐᖅᓯᒪᔪᓄ 

ᑐᑦᑕᕐᕕᓪᓗᐊᑕᓂ ᓄᓇᓕᓐᓂ ᐊᕙᑎᓕᕆᔨᒃᑯᑎᒍᑦ. 

ᑕᐃᒫᒃ ᑕᕝᕙ ᓂᕈᐊᖅᑕᐅᓚᐅᖅᑐᑦ ᓄᓇᓖᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐱᕕᖃᕈᓐᓃᕐᒪᑦ ᑲᔪᓯᓗᑕ. 7. ᑎᑎᖅᑲᑎᒍᑦ 

ᐊᐱᖅᑯᑏᑦ. 8. ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ 

ᑭᐅᔾᔪᑏᑦ. (ᑐᓵᔨᑎᒍᑦ) 9. ᑭᐅᔾᔪᑏᑦ 

ᐅᖃᐅᓯᕐᖓᐅᑎᖏᓐᓄᑦ ᑲᒥᓴᓇᐅᑉ. 10. 

ᐊᑎᓕᐅᖅᓯᒪᔪᓂᑎᒍᑦ ᑐᒃᓯᕋᐅᑏᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 12. 

ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐱᖁᔭᔅᓴᓂᑦ 

ᐊᓯᖏᓐᓂᓪᓗ ᕿᒥᕐᕈᓇᓚᐅᖅᑎᓪᓗᒋᑦ. 

ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ  

ᐃᒡᓗᓕᒑᕐᔪᖕᒧᓪᓗ, ᒥᔅᑐ ᑖᒻ ᓴᒻᒧᖅᑐᖅ 

ᐃᒃᓯᕙᐅᑕᐅᓗᓂ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 023 - 4(3): ᒪᓕᒐᒃᓴᖅ 

31, ᒪᓕᒐᖅ ᐋᖅᑭᒋᐊᕆᓂᕐᒧᑦ ᑭᒃᑯᓕᒫᑦ 

ᐱᔪᓐᓇᐅᑎᖏᓐᓂ ᒪᓕᒐᖅ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓂᒃᑳᕈᒪᔪᖓ ᒪᓕᒐᒃᓴᖅ 31, ᒪᓕᒐᖅ 

ᐋᖅᑭᒋᐊᕆᓂᕐᒧᑦ ᑭᒃᑯᓕᒫᑦ ᐱᔪᓐᓇᐅᑎᖏᓐᓂ 

ᒪᓕᒐᖅ, ᕿᒥᕐᕈᓇᒃᑕᐅᓚᐅᕐᒪᑦ ᒪᓕᒐᒃᓴᓕᕆᓂᕐᒧᑦ 

ᑲᑎᒪᔨᕋᓛᖏᓐᓄᑦ ᐊᒻᒪᓗ ᒪᓕᒐᒃᓴᖅ 

ᑲᑎᒪᑐᐃᓐᓇᖅᑐᓄᑦ ᑐᓂᔭᐅᔪᓐᓇᖅᓯᓪᓗᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 31 

ᓯᕗᑖᕐᕕᒻᒥ ᑲᑎᒪᔾᔪᑎᒃᓴᓃᓐᓂᐊᖅᑐᑦ ᒫᔾᔨ 11-ᒥ.  

 

ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓚᐅᖅᑎᓪᓗᒋᑦ 

ᐱᖁᔭᒃᓴᓂᑦ ᐊᓯᖏᓐᓂᓪᓗ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, 

ᒥᔅᑐ ᑖᒻ ᓴᒻᒧᖅᑐᖅ. 

 

ᑲᑎᒪᔨᕋᓛᑦ ᐅᓂᒃᑳᖓᑦ 024 - 4(3): ᒪᓕᒐᒃᓴᖅ 

38, ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑎᒧᑦ 

ᒪᓕᒐᖅ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ: ᐅᖃᕈᒪᕗᖓ ᑖᓐᓇ 

ᒪᓕᒐᒃᓴᐅᔪᒫᖅᑐᖅ 38, ᓄᓇᕗᒻᒥ ᓇᒻᒥᓂᖃᖅᑐᓄᑦ 

ᐃᑲᔫᑎᒧᑦ ᒪᓕᒐᖅ, ᕿᒥᕐᕈᔭᐅᓚᐅᕐᒪᑦ ᑖᒃᑯᓄᖓ 

ᑲᑎᒪᔨᕋᓛᓂᑦ. ᒪᓕᒐᒃᓴᐅᑉ ᒥᒃᓵᓄᑦ ᐊᒻᒪᓗ ᑖᓐᓇ 

ᒪᓕᒐᒃᓴᐅᓂᐊᖅᑐᖅ ᕿᒥᕐᕈᔭᐅᔪᓐᓇᓕᕐᒪᑦ ᑕᕝᕙᓂ 

ᑲᑎᒪᕕᑦᑕ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ) ᒪᓕᒐᒃᓴ 38 

ᑲᑎᒪᔾᔪᑎᒃᓴᓃᓐᓂᐊᖅᑐᖅ ᓯᕙᑖᕐᕕᒻᒥ ᒫᔾᔨ 11-ᒥ.  

 



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3884 

 

 

 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᒪᓕᒐᒃᓴᓂᒃ. ᑲᖏᖅᖠᓂᕐᒧᑦ 

ᒪᓕᒐᓕᐅᖅᑎ ᐃᒡᓗᓕᒑᕐᔪᖕᒧᓪᓗ, ᒥᔅᑕ ᑖᒻ 

ᓴᒻᒧᖅᑐᖅ. 

 

ᑲᑎᒪᔨᕋᓛᑦ ᐅᓂᒃᑳᖓᑦ 025 - 4(3): ᒪᓕᒐᒃᓴᖅ 

42, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᕝᕚᑲᒧᑦ ᑖᒃᓰᔭᕐᓂᕐᒧᑦ ᒪᓕᒐᖅ (ᓴᒻᒧᖅᑐᖅ, 

ᑖ) 

ᑖᒻ ᓴᒻᒧᖅᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᐅᓂᒃᑳᕈᒪᔪᖓ ᒪᓕᒐᒃᓴᖅ 42, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᑐᕝᕚᑲᒧᑦ ᑖᒃᓰᔭᕐᓂᕐᒧᑦ 

ᒪᓕᒐᖅ, ᕿᒥᕐᕈᓇᒃᑕᐅᓚᐅᕐᒪᑦ ᒪᓕᒐᒃᓴᓕᕆᓂᕐᒧᑦ 

ᑲᑎᒪᔨᕋᓛᖏᓐᓄᑦ ᒪᓕᒐᒃᓴᓪᓗ 

ᑲᑎᒪᔾᔪᑕᐅᔪᓐᓇᖅᓯᔪᖅ ᑲᑎᒪᑐᐃᓐᓇᖅᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᒃᓴᖅ 42 

ᑲᑎᒪᔾᔪᑎᒃᓴᓃᓐᓂᐊᖅᑐᖅ ᓯᕙᑖᕝᕕᖕᒥ, ᒫᔾᔨ 11-ᒥ 

ᑲᑎᒪᔾᔪᑎᒃᓴᖏᓐᓂ.  

 

ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓄᑦ 

ᐊᓯᖏᓐᓄᓪᓗ ᕿᒥᕐᕈᓇᓚᐅᖅᑎᓪᓗᒋᑦ. 13. 

ᓴᖅᑭᑎᑕᐅᓂᖏᑦ ᑎᑎᖅᑲᑦ. ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅ ᒫᓂᑲ ᐃᐊᓪ-

ᑲᓇᔪᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 278 - 4(3): ᐅᓂᒃᑳᖅ 

ᐊᐅᓚᑦᑎᓐᓂᕆᔭᖓᓂᒃ ᐅᓯᖃᑦᑕᓂᕐᒥᒃ 

ᐅᓗᕆᐊᓇᖅᑐᓄᑦ ᒪᓕᒐᕐᒥᒃ, 1990-2014 

(ᐃᐊᓪ-ᑲᓇᔪᖅ) 

ᓴᖅᑭᑕᐅᔪᖅ ᑎᑎᖅᑲᒃ 279 - 4(3): ᐅᓂᒃᑳᖅ 

ᐊᐅᓚᑦᑎᓐᓂᕆᔭᖓᓂᒃ ᐅᓯᖃᑦᑕᓂᕐᒥᒃ 

ᐅᓗᕆᐊᓇᖅᑐᓄᑦ ᒪᓕᒐᕐᒥᒃ, 1990-2015 

(ᐃᐊᓪ-ᑲᓇᔪᖅ) 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐅᖃᖅᑏ, ᐅᓪᓗᒥ ᐊᓕᐊᓇᐃᒍᓱᑦᑐᖓ 

ᓴᖅᑭᑦᑎᔭᕆᐊᒃᓴᖅ ᐅᓪᓗᒥ ᐅᓂᒃᑳᖓ 

ᐊᐅᓚᑕᐅᓂᖓ ᓄᒃᑕᐃᖃᑦᑕᕐᓂᖅ ᐅᓗᕆᐊᓇᖅᑐᓂᒃ 

ᑲᑉᐱᐊᓇᖅᑐᓂᒃ ᒪᓕᒐᕐᔪᐊᖅ 1990-ᒥ 2014-ᒧᑦ  

ᐊᒻᒪᓗ 1990-ᒥᑦ 2015-ᒧᓪᓗ ᑎᑭᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑰᓕᖅᑐᖅ) ᑎᑎᖅᑲᑦ 

ᓴᖅᑭᑕᐅᓂᖏᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᓂᔅᑕ 

ᔮᓂ ᒪᐃᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 280 - 4(3): ᐊᕐᕌᒎᒃ 

ᒪᕐᕈᑕᒫᑦ ᑐᓴᒐᒃᓴᖅ ᑲᑎᒪᔨᕋᓛᓄᑦ ᒐᕙᒪᒃᑯᑦ 

ᑮᓇᐅᔭᖏᓐᓄᑦ, ᐃᓛᒃᑰᖅᑐᓄᑦ ᐱᓕᕆᔨᓄᑦ 

ᐊᓯᖏᓐᓂᓪᓗ ᑎᒥᐅᔪᓂᒃ ᐅᓂᒃᑳᓕᐊᒥᓂᕐᒥᒃ 

ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑲᓇᑕᒥ ᓄᓇᕗᑦ 

ᒪᓕᒐᓕᐅᕐᕕᖓᓐᓄᑦ “2015-ᒥ 

ᑲᔪᓯᒋᐊᕈᑎᒥᒃ ᐅᓂᒃᑳᒥᒃ ᓱᕈᓯᕐᓄᑦ 

ᐃᓚᒌᓄᓪᓗ ᐱᔨᑦᑎᕋᐅᑎᓂᒃ ᓄᓇᕗᒻᒥ” 

(ᒪᐃᒃ) 

ᐊᖓᔪᖅᑳᖅ ᔮᓂ ᒪᐃᒃ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᓴᖅᑭᓐᓂᐊᖅᑕᒃᑲ ᑖᒃᑯᐊᒃ ᐊᕐᕌᒎᒃ 

ᒪᕐᕉᓐᓄᑦ ᑐᓴᐅᒪᑎᑦᑎᖃᑦᑕᓐᓂᒻᒥᒃ ᑲᑎᒪᔨᕋᓚᑦ 

ᑮᓇᐅᔭᓕᕆᓂᒻᒧᑦ ᐃᒻᒥᒃᑰᖅᑐᓪᓗ ᑎᑎᕋᖅᑎ 

ᑎᒥᐅᔪᑦ ᐅᓂᒃᑳᓕᐊᕕᓂᖏᑦ ᑕᒻᒪᖅᓯᒪᔪᖅᓯᐅᖅᑏᑦ 

ᒪᓕᒐᓕᐅᖅᑏᑦ. ᓄᓇᕗᒥ ᑕᐃᔭᐅᔪᖅ, “2015 

ᖃᐅᔨᓴᐃᓪᓗᑎᒃ ᐅᓂᒃᑳᓕᐊᓄᑦ ᓱᕈᓯᓐᓄᑦ 

ᐃᓚᒌᓄᓪᓗ ᐱᔨᑦᓯᖅᑕᐅᓂᖏᓐᓄᑦ ᓄᓇᕘᒥ.” 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑰᓕᖅᑐᖅ) ᑎᑎᖅᑲᑦ 

ᓴᖅᑭᑕᐅᓂᖏᑦ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ, 

ᒥᓂᔅᑕ ᔮᓂ ᒪᐃᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 281 - 4(3): 

ᐅᐸᓗᖓᐃᔭᕐᓂᖅ ᐃᖅᑲᓇᐃᔭᕐᓂᕐᒧᑦ 

ᐱᓕᒻᒪᖅᓴᐃᒍᑎᒃ - ᕿᒥᕐᕈᔭᐅᓂᖓ 

ᐊᐃᑉᐹᓂᒃ ᐱᓇᓱᐊᒐᐅᑉ 

ᓴᖅᑭᖅᑎᑕᐅᓂᖓᓂᒃ, ᔭᓐᓄᐊᕆᒥᒃ ᐄᐳᕈᒧᑦ, 

2016 (ᕕᕝᕗᐊᕆ 2017) (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ, 

ᐅᓪᓗᒥ ᑕᕝᕙᓂ ᓴᖅᑮᔪᖓ ᐃᒡᓗᒥ ᖁᕕᐊᓱᑦᑐᖓ 

ᑖᒃᑯᐊ ᐊᑐᐃᓐᓇᕈᖅᓴᐸᓪᓕᐊᓃᑦ ᐃᖅᑲᓇᐃᔭᓐᓂᒻᒧᑦ 

ᐊᒻᒪ ᐱᓕᒻᒪᔅᓴᓂᒻᒧᑦ ᐱᓕᕆᐊᑦᓴᑦ ᖃᐅᔨᓴᕈᑎᒥᓃᑦ 

ᐊᐃᑉᐹᓂ ᑕᕝᕗᖓ ᐱᓕᕆᐊᑦᓴᐃᑦ  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3885 

 

 

 

ᐱᓕᕆᐊᖑᖃᑦᑕᕐᓂᖏᓐᓄᑦ. ᔮᓐᓄᐊᕆᒥᒃ ᐃᐳᒧᑦ 

ᑎᑭᓪᓗᒍ 2016. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᐅᕙᖓᑦᑕᐅᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 282 - 4(3): ᐅᓂᒃᑳᖅ 

ᒪᓕᒐᓕᐅᖅᑏᑦ ᐅᐸᒃᓯᒪᓐᖏᓐᓂᖏᓐᓄᑦ 

ᐅᑐᐱᕆ 1, 2016-ᒥᒃ ᑎᓯᐱᕆ 31, 2016-

ᒧᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 283 - 4(3): 

ᐃᓄᑐᖃᖅᓯᐅᑎᔅᓴᓂᒃ ᐊᐅᓚᑦᑎᓂᕐᒧᑦ 

ᐅᓂᒃᑳᖅ - ᓄᖅᑲᕈᒪᓯᐊᕐᓂᕐᒧᑦ ᒪᓕᒐᖅ 

ᐊᒻᒪ ᐃᓚᒋᐊᖅᓯᒪᔪᓪᓗ ᓄᖅᑲᕆᐊᕈᑎᖏᑦ 

ᒪᓕᒐᖅ (ᐅᖃᖅᑎ) 

 

(ᑐᓵᔨᒃᑰᓕᖅᑐᖅ) ᖁᔭᓐᓇᒦᒃ ᒪᓕᒐᓕᐅᖅᑏᑦ. 

ᒪᕐᕉᖕᓂᒃ ᓴᖅᑭᑦᑎᔪᒪᔪᖓ ᑎᑎᖅᑳᖕᓂᒃ ᐅᓪᓗᒥ.  

 

ᓯᕗᓪᓕᖅᐹᖅ ᑎᑎᖅᑲᖅ ᐅᓂᒃᑳᓕᐊᖓ ᑲᑎᒪᔩᑦ 

ᐅᐸᖃᑦᑕᕐᓂᖏᑦ ᑲᑎᒪᕐᔪᐊᖅᑎᓪᓗᒋ ᐊᒻᒪᓗᑦᑕᐅᖅ 

ᑲᑎᒪᑎᓪᓗᒋᑦ ᑲᑎᒪᔨᕋᓛᑦ ᐊᒻᒪ ᑲᑎᒪᔩᑦ 

ᑲᑎᒪᑎᓪᓗᒋᑦ ᐊᒃᑐᕙ 1, ᐱᒋᐊᕐᓗᒍ 2016-ᓂ 

ᑎᑭᓪᓗᒍ ᑎᓯᐱᕆ 31, 2016.  

 

ᑐᒡᓕᐊᓂ ᑎᑎᕋᖅ ᑖᓐᓇ 2015-16 

ᓄᖅᑲᕈᒪᓯᐅᒃᓴᐃᓄᑦ ᐅᓂᒃᑳᖅ ᒪᓕᒐᓕᐅᖅᑏᑦ 

ᑲᑎᒪᔩᑦ ᓄᖅᑲᕈᒪᓯᐊᒃᓴᖏᑕ ᒪᓕᒐᕐᔪᐊᖓ 

ᒪᓕᒡᓗᒍ, ᐃᓚᒋᐊᖅᓯᒪᔪᓪᓗ ᓄᖅᑲᕆᐊᕈᑎᖏᑦ 

ᒪᓕᒐᕐᔪᐊᖓ ᒪᓕᒡᓗᒍ. ᖁᔭᓐᓇᒥᒃ.  

 

14. ᖃᐅᔨᒃᑲᐃᔾᔪᑏᑦ ᐱᕈᔨᕗᖔᕈᑎᒃᓴᓄᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒥᐊᓐ 

ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 045 - 4(3): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᕗᖓ ᓇᒡᒐᔾᔭᐅᒥ ᒫᔾᔨ 13, 2017- 

ᖑᓕᖅᐸᑦ ᐅᑯᓂᖓ ᐱᖁᔨᕗᖔᓐᓂᐊᕋᒪ.  

 

ᓅᑦᑎᒋᐊᖅᐳᖓ, ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎᖓᓐᓄᑦ ᐊᒡᒍᖅ, ᒪᓕᒡᓗᒍ ᒪᓕᒐᖅ 

ᐃᓗᓕᖓᓂ ᒪᓕᒐᖅ 3-ᒥ. ᑖᒃᑯᐊ ᒪᓕᒐᓕᐅᕐᕕᒃ 

ᑕᒪᑐᒪᓂ ᑲᑎᒪᕐᔪᐊᕐᓂᕐᒥ ᐱᔭᕇᖅᐸᑕ 

ᓄᖅᑲᖔᖕᓂᐊᖅᑐᑦ ᑎᑭᓐᓇᓱᐊᕐᓂᖓᓂ ᒪᐃ 30, 

2017. 

 

ᐅᖃᖅᑏ, ᓈᒻᒪᒃᓯᒃᐸᑦ ᐱᕕᒃᓴᕋ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᓂᐊᖅᑐᖓ ᐅᓪᓗᒥ ᑖᓐᓇ 

ᐱᖁᔨᕗᖔᕈᑎᒐ ᓅᑦᑐᒪᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ ᓇᐃᓴᐅᑎᓕᒃ 

15. ᑲᑎᒪᔾᔪᑎᒃᓴᓄᑦ ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑏᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ, ᒥᔅ ᐹᑦ 

ᐊᕐᓇᒃᑲᖅ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 41 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᐃᓚᖏᑦ ᒪᓕᒐᐃᑦ 

ᐱᔾᔪᑎᖃᖅᑐᑦ ᐊᕐᕌᒍᑕᒫᑦ ᐅᓂᒃᑳᓕᐊᓂᒃ 

ᐅᖃᖅᑎᒧᐊᖅᑕᐅᕙᑦᑐᑦ - ᖃᐅᔨᒃᑲᐃᒍᑦ 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᔪᖓ ᐅᓪᓗᑐᐃᓐᓇᖅ ᒫᔾᔨ 10, 2017-ᒥ 

ᓅᑦᑎᒋᐊᕐᓂᐊᕋᒪ ᒪᓕᒐᒃᓴᖅ 41, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᒪᓕᒐᐃᑦ ᐃᓚᖏᑦ 

ᐱᔾᔪᑎᖃᖅᑐᑦ ᐊᕐᕌᒍᑕᒫᑦ ᐅᓂᒃᑳᓕᐊᓂᒃ 

ᑐᓂᔭᐅᕙᑦᑐᑦ ᐅᖃᖅᑎᒧᑦ, ᐅᖃᓕᒫᖅᑕᐅᖁᓪᓗᒍ 

ᓯᕗᓪᓕᖅᐹᖓᓂᒃ.  

 

ᓇᒻᒪᒃᓯᒃᐸᑦ, ᐊᖏᖅᑕᐅᔪᒪᓂᐊᖅᑐᖓ 

ᐃᓘᓐᓇᔅᓯᓐᓄᑦ ᐱᓕᕆᔪᓐᓇᖁᓪᓗᖓ 

ᐱᖁᔨᕗᖔᕆᔭᕐᓂᒃ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᖃᐅᔨᒃᑲᐃᓂᖅ 

ᐱᖁᔨᕗᖔᕐᓂᐊᕐᓂᕐᒥᒃ ᓯᕗᓪᓕᖅᐹᒥᒃ 

ᐅᖃᓕᒫᕐᓂᐊᕐᓂᕐᒥᒃ ᒪᓕᒐᒃᓴᓂᒃ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᕐᒧᑦ, ᒥᔅᑕ ᐋᓚᓐ ᕋᒻᐴᑦ.  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3886 

 

 

 

 

ᒪᓕᒐᒃᓴᖅ 43 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᐅᕐᕕᒻᒧᑦ ᐊᒻᒪᓗ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᖃᐅᔨᒃᑲᐃᕗᖓ ᐅᓪᓗᑐᐃᓐᓇᐅᓕᖅᐸᑦ, ᒫᑦᓯ 10, 

2017-ᒥ, ᐱᒋᐊᖅᑎᑦᑎᓛᕋᒪ ᒪᓕᒐᒃᓴᖅ 43, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᓕᐅᕐᕕᒻᒧᑦ 

ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᓐᓄᑦ ᒪᓕᒐᖅ, 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᖓᓂᒃ.  

 

ᓇᒻᒪᒃᓯᒃᐸᑦ, ᐊᖏᖅᑕᐅᔪᒪᓂᐊᖅᑐᖓ 

ᐃᓘᓐᓇᓯᓐᓄᑦ ᐱᓕᕆᔪᓐᓇᖁᓪᓗᖓ 

ᐱᖁᔨᕗᖔᕆᔭᕐᓂᒃ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 16. ᐱᖁᔨᕗᖔᕈᑏᑦ. 

(ᑐᓵᔨᑎᒍᑦ) ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ 

ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᐳᖓ 

ᐱᖁᔨᕗᖔᕈᑎᒋᔪᒪᔭᓐᓂᒃ ᐱᓕᕆᔪᓐᓇᖅᓯᖁᓪᓗᖓ 

ᐅᓪᓗᒥ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᔪᒪᒻᒪᑦ ᐱᓕᕆᐊᖃᕈᒪᓪᓗᓂ 

ᐱᖁᔨᕗᖔᕈᑎᒋᔪᒪᔭᒥᓂᒃ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᑦ, ᒥᔅᑕ ᒥᑭᓐᖑᐊᖅ. 

 

ᐱᒋᐊᖅᑎᑕᖅ 045 - 4(3): ᓄᖅᑲᖓᑯᑖᕐᓂᖅ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. 

 

ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᒪᓕᒐᓕᐅᖅᑎ 

ᐊᒡᒍᒧᑦ, ᒪᓕᒡᓗᒍ ᒪᓕᒋᐊᓕᒃ 3, ᒪᓕᒐᓕᐅᕐᕕᒃ 

ᐃᓱᓕᒃᑯᓂ ᑲᑎᒪᓂᕐᒥᓂ ᒫᓐᓇᒃᑯᑦ, 

ᓄᖅᑲᖓᑯᑖᖕᓂᐊᕐᒪᑦ ᒪᐃ 30-ᖑᕋᓱᖕᓂᖓᓂ, 

2016.  

 

ᖁᔭᓐᓇᒦᒃ, ᐅᖃᖅᑏ. 

 

ᐃᓚᖓ ᒪᓕᒐᓕᐅᖅᑎ: 2017. 

 

ᒥᑭᓐᖑᐊᖅ (ᑐᓵᔨᑎᒍᑦ): 2017. ᖁᔭᓐᓇᒦᒃ, 

ᐅᖃᖅᑏ,  
 

>>ᐃᓪᓚᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᓘᓐᓇᓯᓐᓄᑦ 

ᐊᖏᖅᑕᐅᔪᒪᖕᒪᑦ ᐱᓕᕆᔪᓐᓇᖁᓪᓗᒍ 

ᐱᖁᔨᕗᖔᕈᑎᒋᔪᒪᔭᒥᓂᒃ ᐅᓪᓗᒥ. ᐋᒡᒑᖅᑐᖃᖅᐹ? 

ᐋᒡᒑᖅᑐᒥᒃ ᑐᓴᓐᖏᓐᓇᒪ. ᐱᖁᔨᕗᖔᕈᑦ ᓈᒻᒪᒃᑐᖅ. 

ᓈᒻᒪᒃᓴᖅᑐᑦ. ᖁᔭᓐᓇᒦᒃ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. 
 

17. (ᑐᓵᔨᑎᒍᑦ) ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. (ᑐᓵᔨᒃᑰᖏᑦᑐᖅ) ᒪᓕᒐᓕᐅᖅᑎ 

ᐃᖃᓗᐃᑦ-ᓂᐊᖁᓐᖒᑦ, ᒥᔅ ᐹᑦ ᐊᕐᓇᒃᑲᖅ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᐳᖓ 

ᖃᐅᔨᒃᑲᐃᔭᕆᐊᖃᕐᓂᖅ ᐅᑕᖅᑭᔭᕆᐊᖃᕐᓂᕐᒥᒃ 

ᒪᓕᒐᒃᓴᖅ 41, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒋᑦ 

ᐃᓚᖏᑦ ᒪᓕᒐᐃᑦ ᐱᔾᔪᑎᖃᖅᑐᑦ ᐊᕐᕌᒍᑕᒫᑦ 

ᐅᓂᒃᑳᓕᐊᓂᒃ ᐅᖃᖅᑎᒧᐊᖅᑕᐅᕙᑦᑐᑦ, 

ᓯᕗᓪᓕᖅᐹᖓᓐᓂᒃ ᐅᖃᓕᒫᖅᑕᐅᔪᓐᓇᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐃᓘᓐᓇᓯᓐᓄᑦ ᐊᖏᖅᑕᐅᔪᒪᖕᒪᑦ 

ᐱᓕᕆᔪᓐᓇᖁᓪᓗᒍ ᒪᓕᒐᒃᓴᖅ 41-ᒥᒃ, 

ᓯᕗᓪᓕᖅᐹᖓᓂᒃ ᐅᖃᓕᒫᖅᑕᐅᔪᓐᓇᖁᓪᓗᒍ. 

ᐋᒡᒑᖅᑐᖃᖅᐹ? ᐋᒡᒑᖅᑐᒥᒃ ᑐᓴᓐᖏᓐᓇᒪ. 

ᑲᔪᓯᒋᐊᕆᑦ, ᒥᔅ ᐊᕐᓇᒃᑲᖅ. 
 

ᒪᓕᒐᒃᓴᖅ 41 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᐃᓚᖏᑦ ᒪᓕᒐᐃᑦ 

ᐱᔾᔪᑎᖃᖅᑐᑦ ᐊᕐᕌᒍᑕᒫᑦ ᐅᓂᒃᑳᓕᐊᓂᒃ 

ᐅᖃᖅᑎᒧᐊᖅᑕᐅᕙᑦᑐᑦ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪ 

ᒪᓕᒐᓕᐅᖅᑎᐅᖃᑎᒃᑲ. ᐱᒋᐊᖅᑎᑦᑎᕗᖓ, 

ᐊᐃᑉᐲᓪᓗᓂ ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, 

ᒪᓕᒐᒃᓴᖅ 41, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒋᑦ 

ᐃᓚᖏᑦ ᒪᓕᒐᐃᑦ ᐱᔾᔪᑎᖃᖅᑐᑦ ᐊᕐᕌᒍᑕᒫᑦ 

ᐅᓂᒃᑳᓕᐊᓂᒃ ᐅᖃᖅᑎᒧᐊᖅᑕᐅᕙᑦᑐᑦ, 

ᓯᕗᓪᓕᖅᐹᖓᓐᓂᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3887 

 

 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᓈᒻᒪᒃᓴᖅᑐᑦ. ᖁᔭᓐᓇᒦᒃ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ.  

 

(ᑐᓵᔨᑎᒍᑦ) ᓯᕗᓪᓕᖅᐹᒥᒃ ᐅᖃᓕᒫᕐᓂᖅ 

ᒪᓕᒐᒃᓴᓂᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᐳᖓ 

ᖃᐅᔨᒃᑲᐃᔭᕆᐊᖃᕐᓂᖅ ᐅᑕᖅᑭᔭᕆᐊᖃᕐᓂᕐᒥᒃ 

ᒪᓕᒐᒃᓴᖅ 43, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒋᑦ 

ᒪᓕᒐᓕᐅᕐᕕᒻᒧᑦ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᒪᓕᒐᖅ, ᓯᕗᓪᓕᖅᐹᖓᓐᓂᒃ 

ᐅᖃᓕᒫᖅᑕᐅᔪᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᓘᓐᓇᓯᓐᓄᑦ 

ᐊᖏᖅᑕᐅᔪᒪᖕᒪᑦ ᐱᓕᕆᔪᓐᓇᖁᓪᓗᒍ ᒪᓕᒐᒃᓴᖅ 

43-ᒥᒃ, ᓯᕗᓪᓕᖅᐹᖓᓂᒃ 

ᐅᖃᓕᒫᖅᑕᐅᔪᓐᓇᖁᓪᓗᒍ. ᐋᒡᒑᖅᑐᖃᖅᐹ? 

ᐋᒡᒑᖅᑐᒥᒃ ᑐᓴᓐᖏᓐᓇᒪ. ᑲᔪᓯᒋᐊᕆᑦ, ᒥᔅᑕ ᕋᒻᐴᑦ. 

 

ᒪᓕᒐᒃᓴᖅ 43 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᐅᕐᕕᒻᒧᑦ ᐊᒻᒪᓗ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪ 

ᒪᓕᒐᓕᐅᖅᑎᐅᖃᑎᒃᑲ. ᐱᒋᐊᖅᑎᑦᑎᕗᖓ, 

ᐊᐃᑉᐲᓪᓗᓂ ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, 

ᒪᓕᒐᒃᓴᖅ 43, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒋᑦ  

ᒪᓕᒐᓕᐅᕐᕕᒻᒧᑦ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᒪᓕᒐᖅ, ᓯᕗᓪᓕᖅᐹᖓᓐᓂᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᓈᒻᒪᒃᓴᖅᑐᑦ. ᖁᔭᓐᓇᒦᒃ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ.  

 

18. (ᑐᓵᔨᑎᒍᑦ) ᐊᐃᑉᐹᓂᒃ ᐅᖃᓕᒫᕐᓂᖅ 

ᒪᓕᒐᒃᓴᓂᒃ. (ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᔅᑕ ᐹᓪ ᖁᐊᓴ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 37 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ 

ᐃᓄᐃᑦ ᐅᖃᐅᓯᖓ ᓴᐳᒻᒥᔭᐅᓂᖓᓄᑦ 

ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 

ᒪᓕᒐᓕᐅᖅᑎᑦ ᐊᕐᕕᐊᑦ ᐅᐊᖕᓇᖓᓄᑦ, ᒪᓕᒐᒃᓴᖅ 

37, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓕᓐᓂᐊᖅᑐᓕᕆᓂᒻᒧᑦ ᒪᓕᒐᖅ ᐊᒻᒪᓗ ᐃᓄᐃᑦ 

ᐅᖃᐅᓯᖏᑕ ᓴᐳᒻᒥᔭᐅᓂᔅᓴᖓᓄᑦ ᒪᓕᒐᖅ, 

ᐅᖃᓕᒫᖅᑕᐅᖁᓪᓗᒍ ᑐᒡᓕᐊᓂᒃ. 

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐋᖅᑭᒋᐊᕈᑕᐅᒐᔭᖅᐳᖅ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ ᐊᒻᒪᓗ ᐃᓄᐃᑦ 

ᐅᖃᐅᓯᖏᓐᓄᑦ ᓴᐳᒻᒥᑦᑎᓂᕐᒧᑦ ᒪᓕᒐᕐᒥᒃ 

ᑭᐅᔾᔪᑕᐅᓗᓂ ᐅᓂᒃᑳᓕᐊᒧᑦ ᐃᓛᒃᑯᑦ 

ᑲᑎᒪᔨᕋᓛᖑᔪᓄᑦ ᒪᓕᒐᓕᐅᕐᕕᖕᒥ 

ᐃᓕᓐᓂᐊᖅᑐᓕᕆᓂᐅᑉ ᒪᓕᒐᖓᓄᑦ ᐊᒻᒪ 

ᑭᖑᓂᐊᒍᑦ ᐅᖃᖃᑎᒌᖕᓂᖃᕐᓂᕐᒥᒃ ᐊᒃᑐᖅᑕᐅᔪᓂᒃ, 

ᐱᖃᑕᐅᓪᓗᑎᒃ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ 

ᑎᒥᖁᑎᖏᑦ, ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ 

ᐊᒻᒪᓗ ᓄᓇᓖᑦ ᑕᖅᑳᓃᑦᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᑎᐅᑉ ᐱᓪᓗᐊᑕᖓᓄᑦ. 

ᓈᒻᒪᒃᓴᖅᑐᓕᒫᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

(ᑐᓵᔨᑎᒍᑦ) ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ ᐊᒻᒪ ᒪᓕᒐᒃᓴᖅ 37 ᑐᓐᓂᕆᔭᐅᕗᖅ 

ᑲᑎᒪᔨᕋᓛᓄᑦ ᒪᓕᒐᒃᓴᓕᕆᓂᕐᒧᑦ. 

 

ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ. ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᑮᑦ ᐲᑕᓴᓐ. 

 

ᒪᓕᒐᒃᓴᖅ 40 - ᑎᒍᔭᐅᓯᒪᕕᓐᓄᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 

ᒪᓕᒐᓕᐅᖅᑎᑦ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 40, 

ᑎᒍᔭᐅᓯᒪᕕᓐᓄᑦ ᒪᓕᒐᖅ, ᐅᖃᓕᒫᖅᑕᐅᖁᓪᓗᒍ 

ᑐᖕᓕᐊᓂᒃ. 

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᓇᓗᓇᐃᖅᓯᕗᖅ 

ᒫᓐᓇᕐᓂᓴᕐᒧᐊᖓᔪᒥᒃ  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3888 

 

 

 

ᑎᒍᔭᐅᓯᒪᔪᓕᕆᓂᖅᑕᖃᖁᓪᓗᒍ ᓄᓇᕘᒥ. 

ᐱᓗᐊᖅᑐᒥᒃ, ᐊᔪᐃᓐᓇᕆᐊᕐᓂᕐᒧᑦ 

ᐃᖏᕐᕋᓂᖃᖃᑦᑕᕐᓂᐊᕐᓂᖏᑦ ᑎᒍᔭᐅᖅᑲᔪᑦ 

ᓴᖅᑭᑦᑎᓪᓗᑎᒡᓗ ᐃᒻᒥᒃᑰᖅᑐᓂᒃ 

ᖃᐅᔨᓴᐃᖃᑦᑕᕈᓐᓇᕐᒪᑕ, ᐃᓄᐃᓪᓗ 

ᐃᓕᖅᑯᓯᖏᓐᓂᒃ ᖃᐅᔨᒪᔨᑕᐃᑦ ᑲᑎᒪᔨᕋᓛᖏᑦ 

ᐊᑐᖅᑕᐅᔪᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᑎᐅᑉ ᐱᓪᓗᐊᑕᖓᓄᑦ. 

ᓈᒻᒪᒃᓴᖅᑐᓕᒫᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

(ᑐᓵᔨᑎᒍᑦ) ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ ᐊᒻᒪ ᒪᓕᒐᒃᓴᖅ 40 ᑐᓐᓂᕆᔭᐅᕗᖅ 

ᑲᑎᒪᔨᕋᓛᓄᑦ ᒪᓕᒐᒃᓴᓕᕆᓂᕐᒧᑦ.  

 

ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, ᒥᔅ ᐹᑦ 

ᐊᕐᓇᒃᑲᖅ. 
 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᕗᖓ 

ᖁᔭᓈᖅᑕᐅᖁᓪᓗᒍ ᐅᑕᖅᑭᔭᕆᐊᖃᕐᓂᐅᔪᒥᒃ 

ᖃᐅᔨᒃᑲᐃᓂᕐᒥᒃ ᒪᓕᒐᒃᓴᖅ 41, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᐃᓚᖏᑦ ᒪᓕᒐᐃᑦ 

ᐱᔾᔪᑎᖃᖅᑐᑦ ᐊᕐᕌᒍᑕᒫᑦ ᐅᓂᒃᑳᓕᐊᓂᒃ 

ᐅᖃᖅᑎᒧᐊᖅᑕᐅᕙᑦᑐᑦ, ᐊᐃᑉᐹᓂᒃ 

ᐅᖃᓕᒫᖅᑕᐅᔪᓐᓇᖁᓪᓗᒍ ᓯᕗᓪᓕᖅᐹᖓᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᖏᖅᑕᐅᔪᒪᖕᒪᑦ ᐱᓕᕆᔪᓐᓇᖁᓪᓗᒍ ᒪᓕᒐᒃᓴᖅ 

41-ᒥᒃ ᐅᖃᓕᒫᖅᑕᐅᔪᓐᓇᖅᓯᓕᖁᓪᓗᒍ ᐊᐃᑉᐹᓂᒃ  

ᐅᓪᓗᒥ. ᐋᒡᒑᖅᑐᖃᖅᐹ? ᐋᒡᒑᖅᑐᖅᑕᖃᓐᖏᒻᒪᑦ, 

ᑲᔪᓯᒋᐊᕆᑦ. ᒥᔅ ᐊᕐᓇᒃᑲᖅ. 

 

ᒪᓕᒐᒃᓴᖅ 41 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᐃᓚᖏᑦ ᒪᓕᒐᐃᑦ 

ᐱᔾᔪᑎᖃᖅᑐᑦ ᐊᕐᕌᒍᑕᒫᑦ ᐅᓂᒃᑳᓕᐊᓂᒃ 

ᐅᖃᖅᑎᒧᐊᖅᑕᐅᕙᑦᑐᑦ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᕐᓇᒃᑲᖅ (ᑐᓵᔨᑎᒍᑦ) :ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᒪᓕᒐᓕᐅᖅᑎᑦ 

ᐃᖃᓗᒃᑑᑦᑎᐊᒧᑦ, ᒪᓕᒐᒃᓴᖅ 41, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᐃᓚᖏᑦ ᒪᓕᒐᐃᑦ 

ᐱᔾᔪᑎᖃᖅᑐᑦ ᐊᕐᕌᒍᑕᒫᑦ ᐅᓂᒃᑳᓕᐊᓂᒃ  

ᐅᖃᖅᑎᒧᐊᖅᑕᐅᕙᑦᑐ, ᐅᖃᓕᒫᖅᑕᐅᖁᓪᓗᒍ 

ᑐᒡᓕᐊᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᑎᐅᑉ ᐱᓪᓗᐊᑕᖓᓄᑦ.  

 

ᒪᓕᒐᓕᐅᖅᑎ ᐃᓚᖓ: ᓂᕈᐊᖁᔨᓕᕋᒪ. 

 

ᐅᖃᖅᑎ: ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᓕᒫᑦ? 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪ 

ᒪᓕᒐᒃᓴᖅ 41, ᒪᓕᒐᓕᐅᕐᕕᖕᒥᒃ ᐱᖕᒪᑦ, 

ᑐᓐᓂᕆᔭᐅᕗᖅ ᑲᑎᒪᑐᐃᓐᓇᖅᑐᓄᑦ.  

 

ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᕗᖓ 

ᖁᔭᓈᖅᑕᐅᖁᓪᓗᒍ ᐅᑕᖅᑭᔭᕆᐊᖃᕐᓂᐅᔪᒥᒃ 

ᖃᐅᔨᒃᑲᐃᓂᕐᒥᒃ ᒪᓕᒐᒃᓴᖅ 43, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᓕᐅᕐᕕᒻᒧᑦ ᐊᒻᒪᓗ 

ᒥᓂᔅᑕᐃᑦ ᑲᑎᒪᔨᖏᓐᓄᑦ ᒪᓕᒐᖅ, ᐊᐃᑉᐹᓂᒃ 

ᐅᖃᓕᒫᖅᑕᐅᔪᓐᓇᖁᓪᓗᒍ ᓯᕗᓪᓕᖅᐹᖓᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᖏᖅᑕᐅᔪᒪᖕᒪᑦ ᐱᓕᕆᔪᓐᓇᖁᓪᓗᒍ ᒪᓕᒐᒃᓴᖅ 

ᐋᖅᑭᒋᐊᖁᓪᓗᒍ ᒪᓕᒐᓕᐅᕐᕕᖕᒥ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᒪᓕᒐᖅ, 43-ᒥᒃ  

ᐅᖃᓕᒫᖅᑕᐅᔪᓐᓇᖅᓯᓕᖁᓪᓗᒍ ᐊᐃᑉᐹᓂᒃ ᐅᓪᓗᒥ. 

ᐋᒡᒑᖅᑐᖃᖅᐹ? ᐋᒡᒑᖅᑐᖅᑕᖃᓐᖏᒻᒪᑦ, 

ᑲᔪᓯᒋᐊᕆᑦ. ᒥᔅᑕ ᕋᒻᐴᑦ. 

 

ᒪᓕᒐᒃᓴᖅ 43 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᐅᕐᕕᒻᒧᑦ ᐊᒻᒪᓗ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᔨᑎᒍᑦ) :ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᒪᓕᒐᓕᐅᖅᑎᑦ 

ᐃᖃᓗᒃᑑᑦᑎᐊᒧᑦ, ᒪᓕᒐᒃᓴᖅ 43, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᓕᐅᕐᕕᒻᒧᑦ ᐊᒻᒪᓗ 

ᒥᓂᔅᑕᐃᑦ ᑲᑎᒪᔨᖏᓐᓄᑦ ᒪᓕᒐᖅ,  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3889 

 

 

 

ᐅᖃᓕᒫᖅᑕᐅᖁᓪᓗᒍ ᐊᐃᑉᐹᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᑎᐅᑉ ᐱᓪᓗᐊᑕᖓᓄᑦ.  

 

ᒪᓕᒐᓕᐅᖅᑎ ᐃᓚᖓ: ᓂᕈᐊᖁᔨᓕᕋᒪ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓈᒻᒪᒃᓴᖅᑐᓕᒫᑦ. 

ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪ 

ᒪᓕᒐᒃᓴᖅ 43, ᒪᓕᒐᓕᐅᕐᕕᖕᒥᒃ ᐱᖕᒪᑦ, 

ᑐᓐᓂᕆᔭᐅᕗᖅ ᑲᑎᒪᑐᐃᓐᓇᖅᑐᓄᑦ. 

 

19. ᐃᓱᒪᒃᓴᖅᓯᐅᕈᑕᐅᔪᑦ ᑲᑎᒪᑐᐃᓐᓇᕐᓗᑕ 

ᒪᓕᒐᒃᓴᐃᑦ ᐊᓯᖏᓪᓗ, ᒪᓕᒐᒃᓴᐃᑦ 19, 26, 27, 

30, 32, 33, 34, 35, 41 ᐊᒻᒪᓗ 43, ᒥᔅᑕ ᐃᓄᒃ 

ᐃᒃᓯᕙᐅᑕᕐᒦᓪᓗᓂ.  

 

ᐱᔪᓐᓇᖅᑎᑕᐅᓂᕋ ᐱᖁᔨᕗᖔᕈ 41-4(3) 

ᒪᓕᒡᓗᒍ, ᑖᒃᑯᐊ ᑲᑎᒪᑐᐃᓐᓇᕐᓂᕐᒥ ᓇᖕᒥᓂᖅ 

ᐅᓂᒃᑳᓚᐅᓐᖏᓐᓂᕐᒥᓂᒃ.  

 

ᑕᐃᒪ ᑕᕝᕗᓐᖓᓚᐅᓐᖏᓐᓂᑦᑎᓐᓂ ᑲᑎᒪᓂᕐᒧᑦ, 20 

ᒥᓂᑦ ᓄᖅᑲᖓᑲᐃᓐᓇᕐᓂᐊᖅᐳᒍᑦ. 

 

(ᑐᓵᔨᒃᑰᖏᑦᑐᖅ) ᐃᖅᓱᖅᑎ. 

 

>>ᓄᖅᑲᑲᐃᓐᓇᖅᑐᑦ 15:51ᒥ ᑲᑎᒪᑐᐃᓐᓇᓂᕐᒧᓪᓗ 

ᑲᔪᓯᓪᓗᑎᒃ 16:18ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ. ᒫᓐᓇ 

ᑲᑎᒪᔨᑐᐃᓐᓇᐅᑎᓪᓗᑕ ᐱᒋᐊᖅᐸᓪᓕᐊᓂᐊᕋᑦᑕ.  

 

ᓯᕗᓪᓕᕐᒥ ᓄᓇᕗᒥᐅᑦ ᑕᓚᕖᓴᒃᑯᑦ ᑕᐅᑐᒃᑐᑦ, 

ᓈᓚᐅᑎᒃᑯᓪᓗ ᑐᓵᔪᑦ, ᑲᑎᒪᕕᖁᑎᔅᓯᓄᑦ 

ᑐᓐᖓᓱᒋᑦᑎ. ᓄᓇᖅᑲᑎᒃᑲᓗ ᒥᑦᑎᒪᑕᓕᖕᒥᐅᑦ, 

ᐅᓪᓗᑰᖅᐸᔅᓯ. 

 

ᑲᑎᒪᔨᐅᖃᑎᒃᑳ, ᐅᑯᓂᖓ 

ᐱᓕᕆᐊᒃᓴᖃᖅᑎᑕᐅᒐᑦᑕ ᓇᐃᓴᐅᑎᖃᖅᑐᑦ 19, 

26, 27, 30, 32, 33, 34, 35, ᐊᒪ, 41 ᐊᒻᒪᓗ 

43. ᑲᑎᒪᔨᑦ ᒫᓐᓇ ᖃᓄᐃᓘᕈᒪᕕᓯ? ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ 

ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ. ᐃᒃᓯᕙᐅᑕᖅ, 

ᒪᓕᒐᒃᓴᖅ 34 ᑲᒪᒌᓐᓇᕈᒪᔭᕗᑦ ᑮᓇᐅᔭᓕᕆᔨᒃᑯᑦ 

ᑮᓇᐅᔭᖅᑑᑎᒋᔪᒪᔭᖏᓐᓂᒃ, ᑭᖑᓂᐊᒍᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. ᐊᒻᒪᓗ 

ᐱᕕᖃᕈᑦᑕ, ᑲᔪᓯᓂᐊᖅᐳᒍᑦ ᓄᓇᕗᑦ 

ᓯᓚᑦᑐᖅᓴᕐᕕᒃᑯᑦ ᐱᓕᕆᓂᐊᕆᕙᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᕋᒻᐴᑦ. 

ᐊᖏᖃᑎᒌᒃᐱᑖ ᑖᓐᓇ ᓴᐃᑕᐅᑎᓕᒃ 34 

ᐱᓕᕆᐊᖃᖅᑳᕈᒪᓪᓗᑎᒍᑦ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - ᑮᓇᐅᔭᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᒥᓂᔅᑐ ᐲᑐᓴᓐ, ᑕᕝᕙᓂ 

ᐊᐱᖅᓱᖅᑕᐅᕕᖕᒦᑎᓪᓗᑎᑦ, ᐃᖅᑲᓇᐃᔭᖅᑎᖕᓂᒃ, 

ᐅᕝᕙᓘᓐᓃᑦ ᑕᕝᕙᓃᖃᑎᖃᕈᒪᕖᑦ? ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᒪᕐᕉᖕᓂᒃ ᒫᓂ 

ᐊᐃᑉᐸᖃᕈᒪᓂᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑐᓴᓐ 

ᑕᕝᕙᓃᖃᑎᖃᕈᒪᑎᓪᓗᒍ ᐊᐱᖅᓱᖅᑕᐅᕕᖕᒥ. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍ. 

 



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3890 

 

 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ 

ᑕᕝᕙᓃᖃᑎᒋᔪᒪᓂᐊᖃᖅᑕᖏᑦ ᐃᓯᖅᑎᑲᐃᓐᓇᒃᑭᒃ 

ᑲᑎᒪᕕᐅᑉ ᐃᓗᐊᓄ. 

 

ᖁᔭᓐᓇᒦᒃ, ᐃᖅᓱᖅᑎ. ᒥᓂᔅᑕ ᐲᑕᓴᓐ, ᑖᒃᑯᐊ 

ᑕᕝᕙᓃᖃᑎᒋᔮᒃᑭᒃ ᑭᒃᑰᖕᒪᖔᑎᒃ 

ᐅᖃᐅᑎᑲᐃᓐᓇᖅᑎᒍᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓂ ᔭᕝ ᑦᓴᐅᓐ ᒥᓂᔅᑕᐅᑉ 

ᑐᖏᓕᐊ ᐊᒻᒪᓗ ᓴᐅᒥᓐᓂ ᐃᐊᒪ ᐸᐅᕗ, ᑐᖏᓕᕐᒪ 

ᑐᖏᓕᐊ. 

 

ᐃᒃᓯᕙᐅᑕᖅ: ᒥᔅ ᐸᐅᓪ ᑐᓐᖓᓱᒋᓯᒃ ᑲᑎᒪᕕᐅᑉ 

ᐃᓗᐊᓄᑦ. ᒫᓐᓇ ᑲᔪᓯᒋᐊᕈᓐᓇᕋᑦᑕ. ᑖᒃᑯᓇᓂ 

ᐅᕙᓃᒃᑲᑦᑕ ᑮᓇᐅᔭᓕᕆᔨᒃᑯᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ. ᑕᒪᒃᑭᖅᖢᒋᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑏᓪᓗ ᓂᕈᐊᖅᑕᐅᔭᕆᐊᓖᑦ 

$20,700,000. ᐊᖏᖅᐱᓯᐅᒃ? ᒥᔅᑕ ᐅᖃᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

ᐊᖏᖃᑎᒌᓐᓂᐊᕋᓱᒋᔅᓯᒧᑦ ᐊᖏᑦᑕᐅᑎᒋᒋᐊᖅᑐᖓ.  

ᐃᓵᒃᑐᖓ ᑖᒃᑯᐊ ᐊᐱᔅᓱᑲᐃᓐᓇᕈᒪᓕᕐᒥᒐᒃᑭᑦ, 

ᑖᒃᑯᓂᖓ ᐃᖅᑲᓇᐃᔭᖅᑐᓕᕆᓂᕐᒧᑦ. ᑕᐃᒪᐃᓛᒃ 

ᐅᐱᕐᖔᔅᓵᖑᔪᔪᖅ ᐊᕐᕌᓂ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐅᓂᒃᑳᔪᒻᒪᑕ, ᑕᒫᓂᒎᖅ 

ᐅᓪᓗᑦ 90 95-ᓂᒃ ᐅᑕᖅᑭᔭᕆᐊᖃᖅᐸᒻᒪᑕ 

ᕿᓂᕋᓱᒃᑐᑎᒃ ᐃᖅᑲᓇᐃᔭᑦᑎᔅᓴᓂᒃ. ᑖᓐᓇᖃᐃ ᓱᓕ 

ᓱᓕᕙ, ᑕᒪᓐᓇ ᐊᑐᑦᑕᐅᑎᐊᖃ ᓱᓕ ᐅᓪᓗᒥ. 

ᓇᓕᐊᑐᐃᓐᓇᖅ ᐃᖅᑲᓇᐃᔮᖅᑕᕈᒪᓂᐊᖅᑲᑦ 

ᒐᕙᒪᒃᑯᓐᓂ ᐊᒻᒪᓗ ᑖᒃᑯᐊ ᐊᓪᓚᕝᕖᑦ 

ᐃᖅᑲᓇᐃᔭᑦᑎᔅᓴᓯᐅᖅᑲᑕ 90-95 ᐅᓪᓗᐃᑦ 

ᐊᓂᒎᔾᔭᐅᓲᖑᕚᑦ? ᑖᓐᓇ ᓯᕗᓕᑉᐹᒥ 

ᐊᐱᖅᑯᑎᒋᑲᐃᓐᓇᕈᒪᔭᕋ. ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᔾᔨᒌᓲᓐᖑᓐᖏᑦᑐᑦ 

ᐊᕐᕌᒍᑕᒫᕐ ᒪᓕᑐᐃᓐᓇᕐᒪᑕ ᖃᑦᓯᐅᖕᒪᖓᑦ ᑕᐃᒃᑯᐊ 

ᐆᒃᑐᖅᑐᑦ ᐊᒻᒪᓗ ᐸᐃᒃᐹᓕᕆᔭᐅᔭᕆᐊᓖᑦ. 

ᐱᐅᓂᖅᓴᐅᓲᖑᔪᖅ. ᐊᕐᕌᓂᖃᐃ 

ᐊᐅᔭᐅᓚᐅᖅᑰᖅᑐᕐᖏᓐᓇ ᐱᒋᐊᕐᓂᖓᓂ  

ᐃᓱᓕᖦᖢᒍ 70 ᐅᓪᓘᖃᑦᑕᓚᐅᖅᑐᑦ. 

ᐊᔾᔨᒌᖃᑦᑕᓐᖏᑦᑐᑦ ᐊᕐᕌᒍᑕᒫᑦ 90-ᓂᑦ ᐅᓪᓗᓄᑦ 

100-ᒧᑦ ᑎᑭᖦᖢᒍ. ᑕᐃᒪᓐᓇᐅᖃᑦᑕᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᐅᑲᓕᖅ 

ᐅᑕᖅᑭᖃᑦᑕᕐᓂᐊᖏᓐᓇᒪ 

ᓇᓗᓇᐃᖅᓯᕕᒋᖃᑦᑕᓚᐅᓐᖓ 

ᐊᐱᕆᒃᑲᓐᓂᕈᒪᓂᐊᕌᖓᕕᑦ. ᒥᔅᑐ ᐅᖃᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. ᑖᒃᑯᐊ 

ᐊᓚᒃᑲᐃᕋᑖᓚᐅᕐᒥᒻᒪᑕ ᑲᓇᑕᒥ ᖃᐅᔨᓴᖅᑎᔾᔪᐊᑦ 

ᑖᒃᑯᐊᒎᖅ ᕿᒥᕐᕈᓂᕐᖓᑕ ᓇᓕᐊᑐᐃᓐᓇᖅ 

ᐃᖅᑲᓇᐃᔮᖅ ᐃᓗᓪᓕᓱᖅᑕᐅᒐᓱᓐᓂᖏᓐᓂ ᑖᒃᑯᐊ 

ᐋᓐᓂᐊᖃᑦᑕᐃᓕᓕᕆᔨᒃᑯᓐᓂᖕ. ᑖᒃᑯᐊ 

ᓄᑖᖑᒐᓚᖑᒐᓚᑦᑐᑎᒃ ᐅᓂᒃᑳᕆᔭᐅᓯᒪᔪᑦ. ᑖᒃᑯᐊ 

ᐅᓂᒃᑳᕆᔭᐅᓯᒪᔪ ᓇᖕᒪᖓ 18 ᖃᓪᓗᓈᑎᑐᑦ 

ᓇᖕᒪᖓ 87. ᐅᖃᖅᓯᒪᒻᒪᑦ ᑖᒃᑯᐊᒎᖅ ᐊᕙᑏᑦ 

ᐊᒻᒪᓗ ᑕᓪᓕᒪᑦ ᐃᖅᑲᓇᐃᔮᓐ 

ᐃᓗᓪᓕᓱᑦᑕᐅᒐᓱᓚᐅᖅᑐᑦ 582-ᓂᒃ ᐅᓪᓗᓂᒃ 

ᐅᑕᖅᑭᔭᕆᐊᖃᓚᐅᖅᑐᑎᒃ 

ᐃᓗᓪᓕᓱᑦᑕᐅᓇᓱᑦᑎᓪᓗᒋᑦ ᑖᒃᑯᐊ ᐃᖅᑲᓇᐃᔮᒃᓴᑦ. 

ᑖᓐᓇ ᑕᐃᒪᐃᑎᓪᓗᒍ, ᖃᓄᕐᓕ ᑕᒪᓐᓇ 

ᐋᖅᑭᒋᐊᑦᑕᐅᓯᒪᓕᕋᓗᐊᖄ? ᖁᔭᓐᓇᒦᒃ, 

ᐃᔅᓯᕙᐅᑕᖃᑦᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒥᒃ, 

ᐃᒃᓯᕙᐅᑖᖅ, ᐃᒃᓯ>ᐅᑖᖅ ᑕᐃᒃᑯᐊ 

ᑕᒻᒪᖅᓯᒪᔪᖅᓯᐅᑎᔾᔪᐊᑉ ᑎᑎᖅᑲᖏᑦ ᐃᒃᐸᓴᖅ 

ᐅᖓᓕᐊᓂᐅᖂᖅᑐᖅ ᐃᑉᐸᓴᒡᓘᓐᓃᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᑐ 

ᐅᖃᐅᓯᕆᖅᑰᒻᒪᑕ, 500 ᐅᓪᓗᓂᒃᑯᐊ 

ᐋᓐᓂᐊᓯᐅᖅᑎᓄᑦ ᑐᕌᖓᓪᓗᐊᑕᓚᐅᖅᑐᑦ, 

ᖁᔭᓐᓇᒦᒃ, ᐃᒃᓯᕙᐅᑖᕐ 

 

ᐃᒃᓯᕙᐅᑕᖅ (ᔫ ᐃᓄᒃ): ᐊᐊᑉ ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒥᒃ, ᐃᔅᕙᐅᑕᖃᖅᑑᖅ. 

ᓇᓗᓇᐃᔭᐃᓯᒪᓐᖏᒻᒪᑕ ᑖᒃᑯᐊ ᐅᓂᒃᑳᕆᔭᐅᓯᒪᔪ 

ᐋᓐᓂᐊᓯᐅᖅᑏᓇᓐᓄᓯᒪᔫᔮᕋᑎ 

ᐃᖅᑲᓇᐃᔭᖅᑎᓕᒫᓄᑦ 

ᐋᓐᓂᐊᖃᑦᑕᐃᓕᓕᕆᔨᒃᑯᓐᓂ. ᑖᒃᑯᐊᓕ ᖃᓄᖅ 

ᐋᖅᑭᒋᐊᖅᑕᐅᓂᐊᖃᑦ ᑕᒪᓐᓇ ᐅᑕᖅᑭᒐᓱᓐᓂᖕ 

ᐊᑯᓂᐅᓗᐊᖅᑑᔭᕐᖓᑦ ᑕᐃᒫᒃ 90-ᒎᖅ  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3891 

 

 

 

ᐅᑕᖅᑭᓲᖑᒐᓗᐊᕐᖓᑕ ᑖᓐᓇ ᑭᓪᓕᖑᐊᖑᔮᑦᑐᓂ. 

ᑕᒪᓐᓇᓕ ᖃᓄᖅ ᓇᐃᑦᑐᕈᑦᑎᑕᐅᓂᐊᖃ 562-ᒥ? 

ᖁᔭᓐᓇᒥᒃ, ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐃᖅᑲᓇᐃᔭᖅᑎᖏᑦ ᐱᖓᓱᑦ ᑲᑎᒪᖃᑎᒋᓚᐅᕋᒃᑭᑦ. 

ᐅᖃᐅᔾᔭᐅᓚᐅᖅᖢᖓᓗ ᑕᐃᒃᑯᐊᒎᖅ 

ᐋᓐᓂᐊᓯᐅᖅᑎᓄᑐᐊᐸᓗᑦᑎᐊᑦ ᑐᕌᖓᔪᑦ.  

 

ᓇᓗᓇᓐᖏᑦᑐᖅ, ᒥᔅᑕ ᐅᑲᓕᖅ ᖃᐅᔨᒪᒻᒪᑦ, 

ᑎᑎᖅᑲᓂ ᑎᓕᓯᓚᐅᖅᑐᒍᑦ 

ᐃᖅᑲᓇᐃᔭᖅᑎᑖᖅᑎᑦᑎᔨᓂᒃ ᐊᕐᕋᒍᒐᓴᐅᓚᐅᖅᑐᓂ 

ᒫᓐᓇᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ 

ᐋᓐᓂᐊᓯᐅᖅᑎᓯᐅᖁᓪᓗᑎᒃᑯᑦ ᐊᒻᒪ, ᐄ, ᐊᕐᕌᓂᓗ 

ᕕᕝᕗᐊᕆᒥ, ᑕᐃᒃᑯᐊ ᑎᓕᓚᐅᖅᓯᒪᔭᕗᑦ, ᒥᔅᑕ 

ᐅᑲᓕᖅ ᖃᐅᔨᒪᒻᒪᑦ, ᒥᓂᔅᑕᐅᓚᐅᖅᓯᒪᒻᒪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ.  

 

ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ ᐱᒋᐊᓲᖑᖕᒪᑦ 

ᑲᔪᖏᖅᓴᐅᑎᑎᒍᑦ ᐱᕙᓪᓕᐊᔪᒃᑯᑦ ᓴᖅᑭᑕᐅᓪᓗᑎᒃ. 

ᑖᒃᑯᐊᓕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 

ᑕᐃᒪᐃᑦᑐᓕᕆᓂᖅ ᑲᒪᒋᔭᖃᑦᑕᖅᑐᖅ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᐲᑐᓴᓐ. ᒪᒥᐊᓇᖅ, 

ᖁᔭᓐᓇᒦᒃ. ᒥᔅᑐ ᐅᑲᓕᖅ 

 

ᐅᑲᓕᖅ: ᐄ, ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. ᑕᐃᒪ 

ᐅᖃᐅᔾᔪᖅᑕᐅᒐᓗᐊᖅᑐᖓ 

ᖃᐅᔨᒪᔭᕆᐊᖃᖅᑐᖓᒎᖅ ᑕᒪᒃᑯᓂᖓ, ᑭᓯᐊᓂᓕ 

ᑖᒃᑯᐊ ᑎᑎᕋᖅᓯᒪᔪᑦ ᓇᓗᓇᐃᔭᐃᓯᒪᖏᒻᒪᑕ 

ᐋᓐᓂᐊᓯᐅᑦᑎᐅᒻᒪᖔᑕ, ᐃᓛᓪᓘᓐᓃᑦ 

ᖃᓄᐃᑦᑑᒻᒪᖔᑕ. ᑕᐃᒫᒃ ᑖᒃᑯᐊ 

ᐅᖃᔅᓯᒪᑐᐃᓐᓇᕐᖓᑕ ᐃᖅᑲᓇᐃᔭᖅᑏᑦ ᐊᕙᑎᑦ 

ᑕᓪᓕᒪᐃᑦ. ᑖᒃᑯᓂᖓ ᐋᓐᓂᐊᖃᑦᑕᐃᓕᓕᕆᔨᒃᑯᓐᓂ 

ᓅᕆᐊᓖᑦ ᑕᐃᒫᒃ ᑖᒃᑯᐊ ᑭᐅᔾᔪᑎᖏᑦ 

ᖃᓄᐃᓕᔭᕆᐊᖃᒻᒪᖔᕐᒪ ᑕᕝᕘᓇ 

ᑭᐅᔭᐅᑦᑎᐅᕈᒪᕋᑖᕋᓗᐊᑦᑐᖓ 

ᐋᓐᓂᐊᓯᐅᖅᑏᓇᑦᑎᐊᑦ ᑖᒃᑯᐊ ᐊᕙᑏᑦ 

ᑕᓪᓕᒪᐅᓚᐅᖅᑑᑦ? ᖁᔭᓐᓇᒥᒃ, ᐃᔅᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᒪᒥᐊᓇᖅ, 

ᐃᒃᓯᕙᐅᑖᖅ. ᓇᓗᒐᒪ ᓇᓕᐊᖕᓂᑦ 

ᐊᐱᖅᓲᑎᖃᕐᒪᖔᑦ. ᑐᓴᐅᒪᓗᐊᓚᐅᖏᓐᓇᒪ 

ᐃᓗᓕᓪᓚᕆᑯᓗᖏᓐᓂᒃ ᑕᐃᒃᑯᐊ 

ᑕᒻᒪᖅᓯᒪᔪᖅᓯᐅᖅᑏᑦ ᑲᑎᒪᖃᑎᒋᒐᒃᑭᑦ 

ᐊᒡᒍᖅᑐᖅᓯᒪᓂᖏᑦᑎᒍᑦ 

ᐅᖃᓕᒪᐅᑕᐅᓚᐅᓐᖏᑦᑐᖓ 

ᐋᓐᓂᐊᓯᐅᖅᑎᓕᕆᑐᐃᓐᓇᓚᐅᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑐ ᐅᑲᓕᖅ 
 

ᐅᑲᓕᖅ: ᐄ, ᖁᔭᓐᓇᒥ ᐃᔅᓯᕙᐅᑕᖃᖅᑑᖅ. 

ᑕᑉᐹᓂᓗ ᖁᓛᓂ ᑕᓐᓇᓴᐃᓐᓇ ᑎᑎᕋᖅᓯᒪᓪᓗᓂ 

ᑖᒃᑯᐊᒎᖅ ᑲᑎᔅᓱᑦᑐᒋᑦ ᐋᓐᓂᐊᓯᐅᖅᑎᑦ 

ᐋᓐᓂᐊᖃᑦᑕᐃᓕᒃᑯᓃᕐᖔᖅᑐᓕᒫᑦ ᑲᑎᑦᑐᒋᑦ 222-

ᓂᒃ ᐅᓪᓗᓂ ᐅᑕᖅᑭᔭᕆᐊᖃᑉᐸᓚᐅᕐᖓᑕ 

ᐃᓗᓪᓕᔅᓱᐃᓇᓱᑦᑐᑎᑦ ᐃᖅᑲᓇᐃᔮᓂᒃ. ᑖᒃᑯᐊ 

ᓇᓗᓇᓐᖏᑦᑐᖅ ᐋᓐᓂᐊᓯᐅᑦᑏᓇᐅᖏᑦᑐᑦ. 

ᐊᐅᓚᑕᐅᓇᑎᓪᓗ ᑖᒃᑯᓄᖓᑐᐊᖑᓐᖏᑦᑐᖅ. 

ᑕᒪᓐᓇᓕ ᖃᓄᕐ ᐋᖅᑭᒋᐊᑦᑕᐅᓂᐊᖃ? 

ᑐᕌᕈᑎᒋᓗᒋᑦ ᑕᐃᒃᑯᐊ 1995-ᒥ ᑕᐃᔭᐅᖃᑦᑕᑦᑐᑦ 

ᐅᓪᓗᐃᑦ ᐅᑕᖅᑭᓂᖏᑦ ᐃᖅᑲᓇᐃᔮᒥ 

ᐃᓗᓪᓕᔅᓱᐃᓇᓱᓐᓂᒻᒥ. ᖁᔭᓐᓇᒦᒃ, 

ᐃᔅᓯᕙᐅᑕᖃᑦᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᑲᑕ ᓇᓗᓕᕋᒪ ᐅᑯᐊ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ 

ᐃᓱᒫᓘᑎᖃᑐᐃᓐᓇᓚᐅᖅᑐᑦ ᖃᓄᖅ ᐊᑯᓂᐅᑎᒋᔪᕐ 

ᐃᓐᓄᐃᓇᓱᖃᑦᑕᕐᒪᖔᖏᑦ ᐋᓐᓂᐊᓯᐅᖅᑏᑦ 

ᐃᓂᖏᓐᓂ ᐊᒻᒪᓗ ᐅᖃᒃᑲᓐᓂᕈᒪᑐᐃᓐᓇᖅᑐᖓ. 

ᑕᐃᒃᑯᐊ ᐃᖅᑲᓇᐃᔭᖅᑎᒃᓴᖅᓯᐅᖅᑏᑦ 

ᐃᓕᔭᐅᓯᒪᔭᕗᑦ ᐱᔭᒃᓴᖅᑖᕆᓯᒪᔭᒥᓂᒃ ᐊᒻᒪ 

ᐋᓐᓂᐊᓯᐅᖅᑎᓕᕆᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3892 

 

 

 

ᐃᒃᓯᕙᐅᑕᖅ: ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒥᒃ, ᐃᔅᓯᕙᐅᑕᖃᖅᑑᖅ 

(ᑐᓵᔨᑎᒍᑦ) ᐅᓇ ᐊᑐᓕᖁᔭᓕᐊᕆᓯᒪᔪᖅ 

ᒪᓕᑐᐃᓐᓇᖅᑕᕋ, ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᑮᓇᐅᔭᓕᕆᔨᓪᓗ 222-ᓂᒃ ᐅᓪᓗᖅᓯᐅᑏᑦ ᐅᓪᓗᖏᑦ 

ᒪᓕᖦᖢᒋᑦ ᑕᐃᒪᓐᓇᑎᒋ ᐅᓄᖅᑎᒋᔪᓂᒃ ᐅᓪᓗᓂ 

ᐃᓐᓄᐃᓇᓱᖃᑦᑕᖅᑐᑦ.  

 

ᐋᓐᓂᐊᓯᐅᖅᑏᑦ ᑖᒃᑯᓄᖓ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 

ᐃᓚᒋᔭᐅᖃᑕᐅᓲᖑᕗᑦ-ᔪᒃᓴᐅᕗᑦ ᐊᓯᖏᓄᑯᐊ 

ᐊᓯᖏᓐᓄᑦ ᐃᖅᑲᓇᐃᔮᓂᒃ 

ᐅᖃᐅᓯᖃᖅᑐᕕᓂᐅᔪᒃᓴᐅᕗᑦ 90-95-ᓄᑦ ᐅᓪᓗᓄᑦ 

ᐃᓐᓄᐃᓇᓱᖃᑦᑕᕐᒪᑕ ᖃᖓ ᑕᒪᓐᓇ 

ᐱᐅᓯᒋᐊᒃᑲᓐᓂᕐᓂᐊᖅᐸᑦ ᐃᓐᓄᐃᓇᓱᒃᑎᓪᓗᒋᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᒃᓴᖏᓐᓂᒃ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᔅᑕ ᐅᑲᓕᐅᑉ ᐃᓱᒫᓗᑎᒋᖕᒪᒍ 

ᐅᖃᐱᓘᑕᐅᒃᐸᑦ ᓇᑭᑐᐃᓐᓇᖅ ᐱᓕᕆᕝᕕᖕᒥ. ᑖᓐᓇ 

ᐃᖅᑲᓇᐃᔮᖅ ᖃᐅᔨᓴᖅᑕᐅᓕᓲᖑᔪᖅ 

ᑲᔪᖏᖅᓴᐅᑎᑎᒍᑦ ᐱᒋᐊᕋᒥᒃ ᑕᐃᒃᑯᐊ 

ᑐᖏᓕᕇᒃᓱᖅᓯᒪᔪᑦ ᒪᓕᒃᑕᐃᓐᓇᕆᖃᑦᑕᖅᑕᕗᑦ 

ᖃᐅᔨᓴᖅᑕᐅᖦᖤᖅᐳᑦ. ᑖᒃᑯᐊ ᐱᔪᒥᓱᒃᑐᖅ 

ᐃᖅᑲᓇᐃᔮᖅᑖᕈᒪᖕᒪᖔᖅ ᐊᐱᕆᖦᖤᖅᐸᕗᑦ 

ᑎᑎᖃᑎᒍᑦ ᖃᕋᓴᐅᔭᒃᑯᓪᓘᓐᓃᑦ ᑕᒪᓐᓇ 

ᐅᓪᓗᒐᓴᐅᖕᒥᖕᒪᑦ ᐊᒻᒪᓗ ᐃᖅᑲᓇᐃᔮᖅᑖᖏᑦᑐᑦ 

ᐅᓐᓂᕐᓘᑎᒃᓴᖃᕈᑎᒃ.  

 

ᑕᒪᓐᓇ ᐊᖅᑯᑎᒋᔪᓐᓇᕐᒥᔭᖓ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑮᓇᐅᔭᓕᕆᔨᒃᑯᓪᓗ 

ᐸᐃᑉᐹᓕᒫᑦᑎᐊᓂᒃ ᐊᖅᑯᓵᕆᐊᖃᖅᑕᒥᓂᒃ ᐊᑐᓲᑦ 

ᐊᓯᖏᓪᓗ ᐃᓗᐊᓂ ᑲᒪᒋᔭᐅᔭᕆᐊᓖᑦ ᑕᒪᒃᑯᐊ 

ᖑᖕᒥᖕᒪᑕ. 70 ᐅᓪᓗᑦ ᐅᓄᖏᓛᑦ ᑕᐃᒪᓐᓇ 

ᐃᓐᓄᐃᓇᓱᖃᑦᑕᖅᑐᒍᑦ ᐊᑲᐅᖏᓕᐅᕈᑎᑕᖃᖅᐸᑦ 

ᐃᒻᒪᖄᓘᓐᓃᑦ ᑕᐃᒃᑯᐊ ᐆᒃᑐᖅᑑᒐᓗᐊᑦ. 

ᐊᔪᓗᐊᖅᐸᑕ ᐃᓐᓄᐃᔪᓐᓇᕋᓱᒋᖏᑉᐸᑕᓗ 

ᐱᒋᐊᑦᑎᐊᒃᑲᓐᓂᕆᐊᖃᖃᑦᑕᓲᖑᒐᑦᑕ 70-ᓂᒃ 

ᐅᓪᓗᓄᑦ ᑭᓱᓕᒫᑦᑎᐊᑦ ᐋᖅᑭᒃᓱᖅᓯᒪᑦᑎᐊᖅᐸᑕ 

ᑭᓯᐊᓂ ᐱᔭᕐᓂᖏᑦᑐᖃᖅᐸᑦ 110 ᐅᓪᓗᓄᑦ 

ᑎᑭᑦᑐᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ ᐃᒫ 

ᐊᐃᕙᓇᓱᑐᐃᓐᓇᖏᑦᑐᖓ ᐃᒫᒃ ᐅᖃᐅᓯᐅᓯᒪᔪᑦ 

ᒪᓕᑦᑕᐅᑦᑎᐊᕋᓗᐊᕐᒪᖔᑕ ᖃᐅᔨᓴᖅᑕᐅᓚᐅᕐᖓᑕ 

ᑖᒃᑯᐊ ᐅᖃᐅᓯᕆᓚᐅᖅᑕᖏᑦ ᑖᒃᑯᐊᒎᖅ ᐅᓪᓗᑦ  

90-ᐅᓂᐊᕐᒪᑕ ᑖᓐᓇ ᖁᕕᐊᓇᖅᑐᖅ. ᑭᓯᐊᓂᓕ  

ᑕᒪᐅᓇ ᖃᐅᔨᓕᕆᓪᓗᑕ ᑭᖑᓂᐊᒍᑦ 200- 

ᓚᐅᓗᐊᖅᑐᒻᒪᕆᒡᒎᖅ ᐅᑕᖅᑭᒋᐊᖃᖅᐸᑦᑐᑎᒃ. ᑕᐃᒪ  

ᑖᓐᓇ ᐋᖅᑭᒋᐊᖅᑕᐅᓂᐊᕋᓗᐊᕐᒪᖔᖅ ᑕᕝᕘᓇ  

ᐊᓪᓚᕕᖏᑎᒍᑦ ᑭᐅᕙᓪᓕᐊᒍᓐᓇᕐᒪᖔᖅ 

ᑐᓴᕐᓂᓂᖅᓴᐅᒍᓐᓇᕋᔭᖅᑑᒐᓗᐊᖅ 

ᐸᓯᔅᓯᖑᐊᑐᐃᓐᓇᖏᓪᓗᓂ, ᑕᐃᑲᓃᓚᐅᖅᓯᒪᒐᒪ, ᐄ,  

ᑭᓯᐊᓂᓕ ᐅᑯᐊ ᕿᒥᕐᕈᔭᐅᓯᒪᔪᑦ 

ᓵᖓᓇᓱᒃᑲᓗᐊᕋᑦᑎᒍᑦ. ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. 220 ᐅᓪᓗᑦ ᐋᓐᓂᐊᓯᐅᖅᑎᓄᑦ 

ᑕᐃᒃᑯᐊ ᐃᖅᑲᓇᐃᔭᖅᑎᒃᓴᖅᓯᐅᖅᑏᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑐᓐᓂᖁᑎᒋᓚᐅᖅᓯᒪᔭᕗᑦ ᑖᒃᑯᐊ ᕿᓂᓕᕌᖓᑕ 

ᑐᖏᓕᕇᒃᓱᖅᓯᒪᔪᑦ ᑕᒪᒃᑯᐊ ᐊᑐᖃᑦᑕᖅᑕᕗᑦ 95-

100-112 ᐅᓪᓗᑦ ᑎᑭᑦᑐᓐᓇᖅᖢᓂ. ᐊᖏᖅᓯᒪᔪᒍᑦ 

ᐃᖅᑲᓇᐃᔭᖃᑎᒋᔪᒪᓪᓗᑎᒍᑦ ᑲᓇᑕᒥ 

ᑕᒻᒪᖅᓯᒪᔪᖅᓯᐅᖅᑏᑦ. ᐱᕙᓪᓕᐊᔾᔪᓯᕗᑦ  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3893 

 

 

 

ᐃᖅᑲᓇᐃᔭᕐᕕᑦᑕ ᐃᓗᐊᓂ 

ᐱᕚᓪᓕᖅᑎᒃᑲᓐᓂᕋᓱᒃᑕᕗᑦ 222ᓄᑦ ᐅᓪᓗᓄᑦ 

ᐊᑭᑦᑐᕋᐅᑎᓂᖅ.  

 

ᑕᐃᓐᓇᐅᓚᐅᖅᑎᓪᓗᒍ ᓲᕐᓗ ᐱᒋᐊᕐᓂᖓᓂ 

ᐸᐃᑉᐹᑦ ᐱᔭᕇᖅᓯᒪᔪᐃᓐᓇᐅᒃᐸᑕ ᕿᓚᒻᒥᐅᓂᖅᓴᖅ 

ᐃᓐᓄᒃᑕᐅᔪᓐᓇᕋᔭᖅᑐᖅ ᐃᓄᖃᕈᓐᓃᖅᐸᑦ 

ᐃᖅᑲᓇᐃᔮᖅ ᑮᓇᐅᔭᓕᕆᔨᒃᑯᓐᓄᐊᖅᑕᐅᖓ 222 

ᐅᓪᓗᓄᑦ ᐊᑯᓂᐅᑎᒋᔪᓐᓇᖅᑐᖅ ᐸᐃᑉᐹᑦ. ᐄ, 

ᐸᐃᑉᐹᓪᓕ ᑕᐃᒃᑯᐊ ᕿᓚᒥᕈᓘᔪᓐᓇᖅᑐᑦ. 

 

ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᖓ 

ᑲᑎᒪᖃᑎᒋᒐᑦᑎᒃᑯᑦ ᐃᓱᒫᓗᑕᐅᓗᐊᓚᐅᖅᑐᑦ 

ᐸᐃᑉᐹᑦ ᓄᐊᑕᐅᓂᖏᑦ ᐃᓐᓄᖃᕈᓐᓃᕐᓂᖅᐸᖅ 

ᐃᖅᑲᓇᐃᔮᖅ ᐸᐃᑉᐹᖅ ᐱᔭᕇᖅᑕᐅᒃᐸᑦ 

ᑮᓇᐅᔭᓕᐅᕆᔨᒃᑯᓐᓄᐊᕋᓱᖦᖢᓂ ᑖᓐᓇ 

ᐱᔭᕐᓂᖏᓐᓂᕆᖃᑦᑕᖅᑕᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᑦᑐᒍᑦ  

ᒪᒃᐱᖅᑐᒐᖓ C-7 ᐃᓄᒃᑎᑐᑦ ᑎ-7. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᑕᐅᑖᖅ. ᑐᓐᖓᓱᒋᑦ 

ᒥᓂᔅᑕ ᐲᑕᓴᓐ ᐊᒻᒪᓗ ᐃᖅᑲᓇᐃᔭᖅᑎᑎᑦ.  

 

ᐅᕗᖓ ᓵᓐᖓᑲᐃᓐᓇᕈᒪᔪᖓ ᐃᓄᐃᑦ 

ᐃᖅᑲᓇᐃᔭᕐᓂᖏᑦᑕ ᐅᓂᒃᑳᓕᐊᖑᖃᑦᑕᖅᑐᐃᑦ 

ᑖᒃᑯᐊ ᓯᑕᒪ ᑕᖅᑮᑦ ᐊᓂᒍᕌᖓᒥᑦ ᐅᑯᐊ ᐱᓯᒪᔭᒃᑲ 

ᑏᓰᑉᐱᕆ 31, 2016-ᓕᑕᐃᑦ ᑖᒃᑯᐊ 

ᑭᖑᓪᓕᖅᐹᖑᕙᓪᓚᐃᒻᒪᑕ ᐅᓂᒃᑳᓕᐊᕆᓯᒪᔭᐅᔪᓂᑦ. 

ᐅᖃᖅᓯᒪᒻᒪᑕ ᒫᓐᓇᐅᔪᖅ ᐃᓄᐃᑦ ᐃᖅᑲᓇᐃᔭᖅᑐᑦ 

1,762.71 ᑭᓯᐊᓂ. ᐃᓛ ᖃᐅᔨᒪᔪᒍᑦ 

ᑐᓴᖅᐸᓪᓕᐊᖃᑦᑕᓲᖑᔪᒍᑦ ᑕᒪᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖁᑎᖏᑦ 

ᐃᓐᓄᑦᑕᐅᒐᓱᐊᖃᑦᑕᖅᑎᓪᓗᒋᑦ ᐃᓚᖏᑦ 

ᐊᑯᓂᑲᓪᓚᒃ ᐃᓄᑦᑕᐅᕙᓪᓕᐊᓲᖑᒻᒪᑕ.  

 

ᑭᓯᐊᓂ ᐅᓇ ᑕᑯᓗᐊᖃᑦᑕᕐᒥᒐᒃᑯᑦ ᓲᕐᓗ ᑖᒃᑯᐊ 

ᐃᓐᓄᑦᑕᐅᓯᒪᓐᖏᑦᑐᐃᑦ. ᑖᓐᓇ ᒪᑉᐱᒐᖅ 

ᐱᖓᔪᐊᓃᑦᑐᖅ ᑕᕝᕙᓂ ᐅᓂᒃᑳᒥ ᒪᑉᐱᒐᖅ 3.  

ᑖᒃᑯᐊᒎᖅ ᐃᓐᓄᑦᓯᒪᓐᖏᑦᑐᐃᑦ ᒐᕙᒪᓕᒫᑦ 

ᐱᓕᕆᕕᖏᓐᓂ 1,236.11 ᓲᕐᓗ ᐃᓱᒪᒋᒍᑦᑎᒍ 

ᓄᓇᓕᓕᒫᑦ ᓄᓇᕗᒻᒥ ᓲᕐᓗ average-ᖏᓐᓂ 

ᓄᓇᓕᐅᑉ ᐅᓄᕐᓂᖏᑦ ᑕᐃᒪᐃᓐᓇᐅᑎᒋᐸᓗᒃ 

ᐃᓄᖃᓲᖑᒻᒪᑕ. ᐆᑦᑑᑎᒋᑐᐃᓐᓇᖅᑲᕋ 

ᑲᖏᖅᑐᒑᐱᖃᐃ ᑕᐃᒫᑎᒋᑦ ᐃᓄᖃᖅᑎᒋᔪᖅ 

ᑕᐃᒫᑎᒋᑲᓴᖅ. ᑭᓯᐊᓂᑦᑕᐅ ᐊᒻᒪᓗ 

ᖃᐅᔨᒪᒐᓗᐊᖅᓱᑕ ᐃᓚᖏᑦ 

ᐃᖅᑲᓇᐃᔭᑲᐃᓐᓇᖃᑦᑕᓲᑦ ᐅᕝᕙᓘᓐᓃᑦ 

ᑐᐊᕕᕐᓇᖅᑐᒃᑯᑦ ᐃᓐᓄᑦᑕᐅᑲᐃᓐᓇᓲᑦ 

ᑕᐃᒪᐃᒃᑲᓗᐊᖅᑎᓪᓗᒍ ᐊᒥᓱᑲᐃᓪᓚᐃᑦ ᓱᓕ 

ᐃᓐᓄᑦᑕᐅᒪᓐᖏᒻᒪᑕ.  

 

ᖃᓄᕐᓕᑭᐊᖅ ᑕᒪᓐᓇ ᐃᓐᓄᐃᒐᓱᐊᕐᓂᕐᒥᑦ 

ᓱᑲᔾᔫᒥᔪᒃᑯᑦ ᐱᓇᓱᐊᕋᓱᐊᖅᓯᒪᕙᑦ 

ᑮᓇᐅᔭᓕᕆᔨᒃᑯᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐆᑦᑐᖅᓯᒪᔪᒍᑦ 

ᑮᓇᐅᔭᓕᕆᔨᒃᑯᓂᖏᓛᒃ ᐋᖅᑭᒋᐊᕆᓯᒪᒐᓗᐊᖅᑐᒍᑦ  

ᑕᒪᓐᓇ ᐱᔭᐅᕙᓪᓕᐊᓂᖅ ᑕᐃᓯᔪᖃᕋᐃᒻᒪᑦ 

ᐃᖅᑲᓇᐃᔮᔅᓴᐅᓕᖅᑐᕐᖑᓇ.  

 

ᒥᔅᑕ ᔪᐊᓇᓯ ᐅᖃᖅᑲᐅᒻᒪᓂᓛᒃ, ᐃᓄᖃᓐᖏᑦᑐᖅ 

ᑕᐃᒪ ᑐᔅᓯᕋᐅᑎᑖᑦᑕᖅᑐᒍᑦ 

ᑕᑕᑎᖅᑕᐅᑦᑎᐊᖅᑕᖅᑯᖅ ᑕᖅᑲᐅᖓ 

ᓴᖅᑭᓚᐅᓐᖏᓂᑦᑎᓐᓂ. ᑕᐃᒪ ᐃᓄᖃᓐᖏᓪᓗᓃᓐᓛᒃ 

ᐃᖅᑲᓇᐃᔮᑦ 

ᐃᖅᑲᓇᐃᔭᑲᐃᓐᓇᖅᑎᕝᕕᐅᑎᑲᐃᓐᓇᓲᕗᑦ 

ᐃᓐᓄᓪᓚᕆᓚᐅᓐᖏᓐᓂᖏᓐᓂ.  

 

ᐱᓕᕆᑦᑕᖅᑯᐃᑦ ᑖᔅᓱᒪ ᐃᖅᑲᓇᐃᔮᑉ ᐃᓗᐊᓂ 

ᐱᓕᕆᐊᖑᔭᕆᐊᓕᓐᓂᑦ ᐊᓚᖏᓐᓂ 

ᐊᑕᖏᓐᖏᒃᑲᓗᐊᖅᑐᒋᑦ ᑮᓇᐅᔾᔭᔅᓵᑎᑕᐅᓗᓂᓗ 

ᑕᐃᒫᒃ ᓈᒻᒪᓈᖅᓯᒪᒐᓱᑦᑐᓂ. 

ᐊᑭᑦᑐᕋᐅᑎᑦᑎᖃᑦᑕᖅᑐᑕ ᐊᕐᕌᓂ ᓄᑖᒥᑦ ᑕᐃᒪ 

ᑕᖅᑲᐅᖓ ᓴᖅᑭᑕᐅᑦᑕᐅᑎᒋᖃᑦᑕᓕᔪᒻᒪᑕ ᓄᑖᒥᑦ 

ᐊᑐᖅᑐᑕ. ᐃᒫᒃ ᓇᓗᓇᐃᖅᑕᐅᓯᒪᔪᓂᑦ 

ᐃᖅᑲᓇᐃᔭᕈᓐᓇᖅᑐᓂᑦ ᐃᓄᓐᓂᑦ ᐱᑕᖃᕐᖓᑦ  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3894 

 

 

 

ᓄᓇᓕᒻᒥ ᓇᓕᐊᓐᓂᑐᐃᓐᓇ ᐅᕝᕙᓘᓐᓃᑦ ᓄᓇᕗᑦ 

ᐃᓚᖓᓂ. ᓄᓇᕗᓕᒫᒧᓪᓘᓐᓃᑦ ᑐᕌᖓᔪᒥ.  
 

ᑕᐃᒫᒃ ᐃᖅᑲᓇᐃᔮᖅᑎᑦᑎᓚᕿᒍᑎᒋᖃᑦᑕᖅᓯᒪᔭᕗᑦ 

ᑕᒪᒃᑯᐊᓗ ᑲᔪᖏᖅᓴᖅᑕᐅᕙᑦᑐᑎᑦ ᒐᕙᒪᒃᑯᑦ 

ᐱᓕᕆᕕᕈᓘᔭᖏᑦ. ᑕᐃᒃᑯᐊ 

ᐃᖅᑲᓇᐃᔭᑲᐃᓐᓇᖅᑎᖃᑦᑕᖅᑕᖏᑦ 

ᐊᕐᕌᒎᓗᐊᖅᑐᒥᓘᓐᓃᑦ ᐅᖓᑖᓄᑦ ᐊᕐᕌᒍᑦ 

ᒪᕐᕉᓄᓪᓘᓐᓃᑦ ᐃᖅᑲᓇᐃᔭᑲᐃᓐᓇᕕᒻᒦᑉᐸᑕ 

ᐃᖅᑲᓇᔮᖓᓂ ᐱᒍᓐᓇᖅᑐᖅ ᓇᓗᓇᐃᖅᓯᓯᒪᑉᐸᑕ 

ᐃᓕᔭᐅᑦᑎᐊᒻᒪᕆᖃᑦᑕᖁᓪᓗᑎᒍ 

ᐃᖅᑲᓇᐃᔮᓪᓚᕆᒻᒧᑦ.  
 

ᑕᐃᒪ ᑕᐃᒃᑯᐊ 

ᐃᖅᑲᓇᐃᔭᑲᐃᓐᓇᖃᑦᑕᖅᑎᑕᒐᓛᓗᑉᐳᑦ 

ᑕᐃᒪᐃᓘᕋᓱᔅᓯᒪᔭᕋᓗᐊᕗᑦ ᐊᒻᒪᑦᑕᐅᖅᖅ ᐃᒫᒃ 

ᐊᑭᑦᑐᕋᐅᑎᑦᑎᑦᑕᖅᑲᓯ ᐃᖅᑲᓇᐃᔮᒧᑦ ᓄᓇᓕᒻᒥᑦ. 

ᑕᐃᒫᒃ ᐱᒐᓱᐊᖅᑐᖃᑦᑕᖅᑯᖅ ᐃᓚᖏᑦ ᑕᐃᒪ 

ᐱᒐᓱᐊᓲᖑᒻᒪᑕ ᐊᔪᖅᑐᖅ ᐊᔪᓐᖏᑦᑐᑦ 

ᓇᓗᓇᐃᖅᑎᓲᕆᑦᑕᖅᑲᕗᑦ ᐊᒻᒪᓗ 

ᓂᕈᐊᕋᔅᓴᖃᑦᑎᐊᕋᐃᒐᑦᑕ ᐃᓛᒃᑯᑦ ᐱᐅᓲᖅ. 

ᐊᒥᐊᓱᐊᖅᑎᖅᑐᑕᓗ ᖃᐅᔨᓲᖑᒻᒥᔪᒍᑦ 

ᐃᖅᑲᓇᐃᔮᒧᑦ ᓂᕈᐊᕋᐃᒐᓗᐊᕋᑦᑕ 

ᐱᒍᒪᒍᓐᓃᑦᑎᐊᒻᒪᕆᓲᖑᒻᒥᒻᒪᑕ ᐃᓚᖏᑦ. 

 

ᑕᐃᒪ ᐅᖃᖅᑲᐅᒐᒪ 

ᐊᐅᓚᑦᑎᐊᖅᑐᐃᓐᓇᓪᓚᕆᑯᓘᒃᐸᑕ 

ᐃᓐᓄᒃᑕᐅᖃᑦᑕᓲᑦ ᑕᐃᒃᑯᐊ ᐃᖅᑲᓇᐃᔮᑦ  

ᐃᓪᓗᓕᕆᓂᖅᑕᐅᖅ ᑕᒪᔾᔭᐅᖕᒥᖕᒪᑦ 

ᐃᓱᒫᓗᓇᖅᐸᒻᒥᔪᖅ ᐃᑉᐸᓵᓂᓂᑦ. ᑖᓐᓇ 

ᑐᓴᖅᓯᒪᔭᕗᑦ 900-ᓗᐊᖅᑐᓂᒃ ᐃᖅᑲᓇᐃᔭᖅᑎᓄᑦ 

ᐃᓪᓗᓴᖅᑖᕆᐊᖃᕋᑦᑕ 

ᐃᖅᑲᓇᐃᔭᖅᑎᑐᐃᓐᓇᓄᓪᓕᑦᑕᐅᖅ. ᑖᒃᑯᓄᖓ 

ᐃᖅᑲᓇᐃᔮᓄᑦ ᐅᖃᐅᓯᐅᔪᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ, 

ᐅᖃᐅᓯᕆᕋᑖᖅᑕᖓ ᑕᐃᓐᓇ ᐃᓚᖏᓐᓂᒎᖅ 

ᐊᓚᒃᑲᐃᕙᓪᓕᐊᑎᓪᓗᓯ ᐃᖅᑲᓇᐃᔮᒃᓴᓂᒃ 

ᐱᔪᒥᓵᕈᑎᒥᒃ ᓲᕐᓗ ᓄᓇᕗᑦ ᓄᓇᑖᕈᑎᒧᑦ 

ᐊᑎᖃᖃᑕᐅᔪᖅ ᑕᐃᒃᑯᓄᖓ ᑐᕌᖓᔪᓂᒃ 

ᓴᖅᑮᕙᓪᓕᐊᖃᑦᑕᖅᓯᒪᓕᕋᔅᓯ ᑖᓐᓇ ᓄᑖᖑᓪᓗᓂ. 

ᐊᕐᕌᒍᒥᖃᐃ ᐅᖃᕈᓐᓇᖃ ᖃᔅᓯᑦ ᑕᐃᒪᐃᑦᑐᒃᑯᑦ 

ᑕᐃᒃᑯᓄᖓᑐᐊᖅ ᓄᓇᕗᑦ ᓄᓇᑖᕈᑎᒧᑦ  

ᐃᓚᒋᔭᐅᔾᔪᑎᓖᑦ ᑕᐃᒃᑯᓄᖓᑐᐊᖅ ᑐᕌᖓᔪᓂᒃ 

ᓴᖅᑮᕙᓪᓕᐊᓯᒪᕙᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᔪᐊᓇᓯᖑᓇ ᐅᖃᐅᓯᖃᖅᑐᖅ 

ᐃᓚᐃᓐᓇᖏᓐᓄᑦ ᐱᓇᓱᐊᕋᔅᓴᐅᔪᓂᒃ ᐃᖅᑲᓇᐃᔮᓂ 

ᐊᕐᕌᓂ ᐱᒋᐊᔪᔪᑦ ᓄᓇᑖᖃᑕᐅᓯᒪᔪᓄᑐᐊᖅ 52-

ᕋᖅᑐᑕ ᕿᓂᖅᓯᒪᔪᒍᑦ. 20 ᐊᖏᖅᑕᐅᓂᖏᑕ 19 

ᐊᖏᖅᑕᒥᓃᑦ ᐊᒻᒪ ᑎᓴᒪᑦ ᖁᔭᓈᖅᑐᒥᓂᐅᓪᓗᑎᒃ 

21-ᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 

ᐱᓇᓱᐊᖅᑐᖃᑦᑕᓂᖁᖅ ᑕᐃᒪᖓᓂᒃ ᓄᕕᐱᕆ 

2015-ᒥᓂᒃ 73-ᕌᖅᑐᑕ ᓄᓇᕗᑖᖃᑕᐅᓯᒪᔪᓄᑐᐊᖅ 

ᓴᖅᑭᔮᖅᑎᑦᑎᓯᒪᔪᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑐᓴᓐ, 

(ᑐᓵᔨᑎᒍᑦ) ᐊᑏᑦ ᐊᓯᔾᔨᕋᓱᓐᖏᑕᕋᓗᐊᕋ ᒥᔅᑕ 

ᐸᑕᓴᓐ−ᓚᔮᓗᒋᕋᑖᕋᒃᑭᑦ ᒪᒥᐊᓇᖅ.  

 

>>ᐃᓪᓚᖅᑐᑦ 

 

ᒥᔅᑕ ᔪᐊᓇᓯ. 

  

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ 

ᖃᐅᔨᒪᒐᑦᑎᒍᑦ ᓄᑖᖑᖕᒪᑦ ᐊᒻᒪ ᑕᒪᓐᓇ ᐊᕐᕌᓂ 

ᐱᒋᐊᖅᑕᐅᔪᑎᓪᓗᒍ ᐊᒻᒪᓗ ᐅᖃᑲᐃᓐᓇᕐᒪᑦ 

ᐃᓚᖏᑦ ᓱᓕ ᒫᓐᓇ ᓅᑕᐅᒐᓱᐊᖅᑐᐃᑦ ᓴᖅᑭᔮᖅᑐᑦ 

ᐃᖅᑲᓇᐃᔮᖅᑖᕆᔭᐅᒐᓱᐊᖅᑐᑦ ᐃᓚᖏᑦ 19-

ᖑᕙᓪᓚᐃᓂᕋᕋᑖᖅᑕᖏᑦ ᑕᒪᓐᓇ 

ᑲᔪᓯᕙᓪᓕᐊᑎᑐᐃᓐᓇᕋᓱᐊᕐᓂᐊᖅᐱᓯᐅᒃ 

ᒐᕙᒪᐅᓗᓯ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ ᑕᑯᓯᒪᒐᒃᑯ ᑕᒪᓐᓇ  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3895 

 

 

 

ᐃᓚᐃᓐᓇᖏᓐᓄᑦ ᐱᒐᓱᐊᖅᑎᑦᑎᖃᑦᑕᖅᑐᑕ 

ᐊᑑᑎᖃᖅᑐᖅ ᐃᖅᑲᓇᐃᔭᑲᐃᓐᓇᖃᑦᑕᖅᑐᖃᖃᑦ 

ᐃᖅᑲᓇᐃᔮᒥ ᐃᖅᑲᓇᐃᔮᖓᓗ ᓴᖅᑭᖅᑕᐅᓗᓂ 

ᐊᓯᖔᖏᓐᓄᑦᑕᐅᖅ 

ᐱᒐᓱᐊᖅᑕᐅᔪᒪᒐᔭᖅᑐᓴᐅᖕᒥᖕᒫᑦ ᑕᐃᒃᑯᐊᓗ 

ᓄᓇᖅᑲᑎᖏᑦ ᐊᓯᖏᑦ ᐱᒍᒪᒐᔭᖅᑐᔅᓴᐅᒻᒪᑕ 

ᐆᑦᑐᕈᓐᓇᖁᓪᓗᒋᑦ ᑕᐃᒫᓪᓗᐊᖅ 

ᐱᒐᓱᐊᕈᓐᓇᖁᓪᓗᒋᑦ ᑖᔅᓱᒥᖓᔅᓴᐃᓐᓇᖅ 

ᐃᖅᑲᓇᐃᔮᒥᒃ ᑕᐃᒪᐃᓕᖓᔪᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ, ᖁᔭᓐᓇᒦᓪᓗ. 

ᐅᕗᖓ ᓵᑉᐸᓪᓕᐊᑲᐃᓐᓇᕐᓂᐊᓕᕋᒪ 

ᐃᖅᑲᓇᐃᔭᓕᕆᓂᕐᒧᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓂ 2015-16 ᑕᕝᕙᓂ ᐅᕙᓂᖃᐃ 

ᐱᒋᐊᕐᓚᖓ ᒪᒃᐱᒐᖅ 12 ᐅᖃᖅᓯᒪᔪᖅ 

ᐃᖅᑲᓇᐃᔭᖅᑎᖁᑎᒋᔭᐅᔪᓂ ᒐᕙᒪᒃᑯᓐᓂ ᐃᓚᖏᑦ 

ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔮᒥᓂᒃ 

ᕿᒪᐃᑲᐃᓐᓇᓲᖑᖕᒪᑕ ᑖᒃᑯᐊᓗ ᐅᖃᖅᓯᒪᓪᓗᑎᒃ 

2015-16 ᐊᕐᕌᒍᖓᓂ 35-ᖑᔪᐃᒡᒎᖅ 

ᐃᖅᑲᓇᐃᔭᖅᑏᑦ ᐅᖃᖅᓯᒪᒐᓂ ᑭᓯᐊᓂ 

ᐊᑎᖃᖃᑕᐅᔪᑦ ᐅᕝᕙᓘᓐᓃᑦ ᐊᑎᖃᖃᑕᐅᖏᑦᑐᑦ 

ᓄᓇᕗᑖᕈᑎᒧᑦ, ᐅᖃᕈᓐᓇᖃᖃᐃ ᒥᓂᔅᑕ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ 78-ᓂᒃ ᒪᑉᐱᒐᓐᓂ 

ᐅᓂᒃᑳᓕᐊᒥᓂᕈᓘᔭᓐᓂᒃ ᓵᓐᓃᑦᑐᖃᕐᖓᑦ. 

ᑕᐃᒪᓐᓈᓗᖏᓛᒃ 

ᓇᓗᓇᐃᖅᑐᐃᖅᑯᔭᐅᓂᐊᖅᑐᒋᖅᑲᐅᖏᒃᑲᓗᐊᕋᒪ 

ᑖᒃᑯᐊ ᐱᓯᒪᓐᖏᓐᓇᒃᑭᑦ ᐅᕙᖓ ᓵᖓᓂ 

ᐱᒍᓐᓇᖅᑕᕋᓗᐊᒃᑲ ᑭᖑᓂᐊᒍᑦ ᑐᓂᓂᐊᓪᓗᒋᑦ 

ᒪᓕᒐᓕᐅᕝᕕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐄ, ᓂᕆᐅᒋᓂᐊᖅᐸᕋ 

ᐱᔪᒪᓂᐊᕋᒃᑯ.  
 

ᑭᓯᐊᓂᑦᑕᐅᖅ ᑕᕝᕙᓂ ᓇᒦᖅᑲᐅᕙ? ᐄ, ᑖᒃᑯᐊ 

ᒪᑉᐱᒐᖅ 23 ᐊᒻᒪ 24-ᒥ, ᑖᓐᓇᑦᑕᐅᖅ  

ᐅᔾᔨᕆᓗᐊᖅᓯᒪᒐᒃᑯ ᐊᒻᒪᓗ 

ᐅᖃᐅᓯᕆᓚᐅᖅᓯᒪᓪᓗᒍᓗ ᒫᓐᓇᕋᑖᖑᓚᐅᖅᑐᖅ 

ᑮᓇᐅᔭᓕᕆᔨᐅᑉ ᒪᑐᐃᕈᑎᖏᓐᓄᑦ ᑭᐅᓚᐅᕋᒪ. 

ᑕᒪᓐᓇ 50 ᐳᓴᒦᖏᓐᓇᖅᓯᒪᓕᒻᒪᑦ ᐃᓄᐃᑦ 

ᐃᖅᑲᓇᐃᔭᓐᓂᖏᑦ ᑕᕝᕙᓂᓗ 

ᓇᓗᓇᐃᖅᓯᒪᑦᓯᐊᒻᒪᕆᑦᑐᓂ ᒪᑉᐱᒐᖅ 23 ᐊᒻᒪ 24-

ᒧᑦ ᓲᓪᓗ ᐊᓯᔾᔨᓐᖏᑦᑐᑦ (ᑐᓵᔨᒃᑰᓕᖅᑐᖅ) 

ᐊᓯᔾᔨᖏᑦᑐᖅ.  
 

(ᑐᓵᔨᒃᑰᕈᓐᓃᖅᑐᖅ) ᑕᒪᒃᑯᐊ ᐊᔾᔨᒌᖏᑦᑐᓂ 

ᐃᒻᒪᖄᖃᐃ ᑕᒪᒃᑯᐊᖑᒐᓗᐊᖅᑎᓪᓗᒋᑦ 

ᓯᕗᒧᐊᖃᑎᒌᑦ ᓯᕗᓕᖅᑎᒃᓴᓄᑦ ᓯᕗᓕᖅᑎᒃᓴᑦ 

ᑕᒪᒃᑯᐊᖑᒐᓗᐊᖅᑎᓪᓗᒋᑦ 

ᐱᑕᖃᓐᖏᓗᐊᖅᐸᓪᓕᐊᒻᒪᑦ ᐊᓯᔾᔨᖅᐸᓪᓕᐊᖏᑐᐃᑦ 

ᑕᒪᒃᑯᐊ ᓇᐄᓴᐅᑏᑦ. ᑕᕝᕙᓂ ᓇᓗᓇᐃᖅᓯᒪᓗᐊᕋᓂ 

ᓲᓪᓗ ᖃᓄᐃᓕᐅᕆᐊᒃᑲᓪᓚᒃᑲᓐᓂᕈᓐᓇᓛᒻᒪᖔᑦᑕ 

ᐊᒻᒪᓗ ᖃᐅᔨᒪᒐᑦᑕ ᑕᐃᓐᓇ ᑐᓐᖓᕕᒃᑯ 

ᑮᓇᐅᔭᖅᑖᕈᑎᒋᖃᑦᑖᓚᐅᖅᑕᖓ.  
 

ᐊᒻᒪᓗ ᐃᓚᖓ ᒐᕙᒪᒃᑯᓐᓅᑦ ᑐᕌᖓᓂᐊᒻᒥᒻᒪᑦ, 

ᑕᒻᒪᖏᒃᑯᒪ $50 ᒥᓕᐊᓐ. ᐃᒻᒪᖄ ᑖᓐᓇ 

ᐃᓱᒪᒃᓴᖅᓯᐅᕈᑎᒋᕙᓪᓕᐊᓯᒪᖏᑉᐱᓯᐅᒃ ᑭᓱᓂᒃ 

ᐃᓄᓐᓄᑦ ᑐᕌᖓᔾᔫᒥᔪᓂᒃ ᐃᖅᑲᓇᐃᔭᖅᑎᓄᑦ ᓲᓪᓗ 

ᑕᐃᒃᑯᐊ ᐅᖃᐅᓯᕆᖅᑲᐅᒐᒃᑭ ᐃᓐᓄᑦᑕᐅᒋᐊᓖᑦ 

1200-ᖏᓃᑦᑐᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖁᑎᖏᓂ. ᖃᓄᖅ ᑕᐃᒃᑯᐊ ᓲᓪᓗ 

ᐃᓄᓐᓂᒃ ᐃᖅᑲᓇᐃᔭᕈᒪᔪᓄᑦ ᖃᓄᖅ 

ᐋᖅᑭᑦᑕᐅᒋᐊᒃᑲᓐᓂᕈᓐᓇᕋᔭᖏᒃᑲᓗᐊᒻᒪᖔᑦ 

ᑕᐃᒃᑯᐊ ᑮᓇᐅᔭᐃᑦ $50 ᒥᓕᐊᓐ ᐃᓱᒪᒋᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᒻᒥᓂᓪᓕ ᑕᒪᑐᒧᖓ ᑲᑎᒪᔨᓄᑦ $50 

ᒥᓕᐊᓐ ᐱᖃᑕᐅᖏᓐᓇᒪ, ᑕᐃᒪ 

ᑐᓴᖅᓯᒪᔪᖓᑦᑕᐅᖅ ᒐᕙᒪᒃᑯᓐᓄᑦ ᑮᓇᐅᔭᓂᒃ 

ᐊᑐᐃᓐᓇᕈᐃᓛᒻᒪᑕ ᐃᓄᓐᓂᒃ ᐱᓕᒻᒪᔅᓴᐃᒍᑎᔅᓴᓂᒃ. 

ᐅᕙᑦᑎᓐᓂ ᐃᑲᔪᓪᓚᕆᒃᑲᔭᖅᑐᖅ ᑕᒪᓐᓇ 

ᐱᓕᒻᒪᔅᓴᐃᔪᓐᓇᕈᑦᑕ ᐃᓄᓐᓂᒃ. 

ᐃᖅᑲᓇᐃᔮᖁᑎᖃᕋᑦᑕ ᐊᑐᐃᓐᓇᐅᔪᓂᒃ 

ᑕᐃᒃᑯᓄᖓ ᐱᒐᓱᐊᕋᔅᓴᐅᔪᓂᒃ. ᑕᐃᒫᒃ 

ᐱᓕᒻᒪᔅᓴᖅᑕᐅᑎᐊᖅᑲᑕ ᓈᒻᒪᓈᖅᓯᒪᔪᓂᒃ 

ᓯᕗᓪᓕᐅᓗᑎᓪᓗ ᐃᖅᑲᓇᐃᔮᖅᑖᖅᑎᑕᐅᖃᑦᑕᓪᓗᑎᒃ 

ᓄᓇᕘᒥ ᓄᓇᑖᓐᓂᐅᓯᒪᔪᖅ ᒪᓕᓪᓗᒍ. 

ᐃᑲᔪᓐᓂᖃᕋᔭᖅᑐᖅ ᐅᕙᑦᑎᓐᓂ, ᑖᓐᓇ 50 ᐳᓴᓐ 

ᐊᕝᕙᑐᐃᓐᓇᖏᓂᓛᒃ ᐃᓐᓄᔅᓯᒪᒻᒪᑕ.  

ᐊᒥᓱᕈᕆᐊᒃᑲᓐᓂᕋᔭᖅᑑᒐᓗᐊᖅ. 

ᐊᓯᔾᔨᐸᓪᓕᐊᒐᔭᖅᑐᖅ ᑖᒃᑯᐊ ᓇᐄᓴᐅᑎᖏᑦ 

ᐃᖅᑲᓇᐃᔮᓂᒃ ᓴᖅᑮᕙᓪᓕᐊᖏᓐᓇᕋᓗᐊᖅᑐᒍᑦ 

ᐃᓄᐃᓪᓗ ᐊᒥᓲᓂᖅᓴᐃᑦ 

ᐃᖅᑲᓇᐃᔭᖅᑖᕋᓱᐊᖅᐸᓕᖅᑐᑎᒃ. ᓈᓴᐅᑏᑦ 

ᖁᕝᕙᓯᔅᓯᕙᓪᓕᐊᔫᒐᓗᐊᑦ ᑖᒃᑯᐊ ᐳᓴᓐᒥᖏᑦ 

ᐊᓯᔾᔨᐸᓪᓕᐊᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᖅᑲᓇᐃᔭᖅᑐᓕᕆᔨᒃᑯᓄᑦ ᒥᓂᔅᑑᓗᑎᑦ 

ᐃᓱᒪᒃᓴᖅᓯᐅᖅᓯᒪᓐᖏᓚᓰ ᑭᓱᒃᑲᓐᓂᓐᓂᒃ. ᓲᓪᓗ 

ᑕᐃᓐᓇ ᑮᓇᐅᔭᖅ $50 ᒥᓕᐊᓐ ᑕᐅᑐᒃᑯᑦᑎᒍ 

ᑭᓱᒃᑲᓐᓂᓐᓂ ᓴᖅᑮᒃᑲᓐᓂᕈᓐᓇᕋᔭᒻᒪᖔᑦᓯ 

ᒐᕙᒪᐅᓗᓯ ᐃᖅᑲᓇᐃᔭᖅᑏᑦ ᑕᐃᒃᑯᐊ 

ᐃᓐᓄᑦᑕᐅᓯᒪᖏᑦᑐᑦ ᐃᖅᑲᓇᐃᔭᕝᕖᑦ? 

ᐃᓐᓄᑦᑕᐅᕙᓪᓕᐊᒃᑲᓐᓂᕈᓐᓇᓐᓂᐊᒻᒪᑕ 

ᓄᓇᕗᒻᒥᐅᓄᑦ ᐃᓄᓐᓄᑦ ᐱᓗᐊᖅᑐᒥᒃ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ ᒥᔅᑕ ᔪᐊᓇᓰ,  

ᑖᒃᑯᐊ ᒐᕙᒪᐅᖃᑎᒌᒃᑐᓕᕆᔨᒃᑯᑦ ᑲᒪᒋᔭᐅᒻᒪᑦ 

ᑖᓐᓇ, ᑕᐃᒪ ᑭᐅᖅᑲᐅᒐᒪ ᑭᐅᖅᑲᐅᔭᓐᓂ 

ᒐᕙᒪᐅᓪᓗᑕ ᐃᑲᔪᖅᓱᐃᔪᒍᑦ 

ᐃᖅᑲᓇᐃᔭᓕᖅᑎᑕᐅᖅᑳᖃᑦᑕᕐᓂᖏᓐᓂ  

ᐱᓕᒻᒪᒃᓴᐃᔭᕆᐊᖃᕐᓂᖏᓐᓂ ᐱᓕᒻᒪᒃᓯᒪᓕᖅᐸᑦ 

ᐱᔪᓐᓇᖅᓯᓗᑎᒃ. ᑕᐃᒫᒃ ᐱᔭᒃᓴᑦᑎᐊᕙᒃᑕᖃᐅᕐᒪᖕᒪᑦ 

ᓄᓇᕗᑦ ᒐᕙᒪᒃᑯᖏᓐᓂ. ᓇᓂᓕᒫᑦ ᓂᖀᑦ 

ᓇᓚᐅᑦᑎᐊᖅᐸᕗᑦ ᐃᑲᔪᖅᓱᐃᓂᐊᕋᑦᑕ 

ᐋᖅᑭᑦᑕᐅᔪᑦ ᐃᒪᓐᓇ ᐱᓕᒻᒪᒃᓴᐃᓂᕐᒧᑦ ᐃᓄᖕᓂᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᐃᒻᒪᖄ ᓈᓚᑦᑐᓕᒫᑦ 

ᒥᓂᔅᑕᖃᐃ ᑐᑭᓯᓇᑦᓯᐊᖅᑐᒥᑦ ᐅᖃᕆᐊᕈᓐᓇᖅᑲ  

ᓱᒻᒪᑦ ᒪᑯᐊ ᓲᕐᓗ ᑮᓇᐅᔭᓕᕆᓂᕐᒧᑦ ᒥᓂᔅᑑᓪᓗᓂ 

ᐊᒻᒪᓗ ᐃᖅᑲᓇᐃᔭᖅᑐᓕᕆᓂᕐᒥᒃ 

ᑎᒍᒥᐊᖅᓯᒪᑦᑕᖅᑯᖅ, ᓲᕐᓗ ᑕᒪᒃᑯᐊ Collective 

Bargaining-ᒥ ᑲᒪᖃᑦᑕᖅᓱᑎᑦᑕᐅᖅ ᐊᓯᖏᓐᓂ 

ᒐᕙᒪᓕᒫᒧᑦ ᑭᓯᐊᓂᓕ ᑕᐃᓐᓇ ᐅᖃᕋᑖᕐᒪᑦ 

ᐱᓕᒻᒪᑦᓴᓂᖅ ᐃᖅᑲᓇᐃᔭᖅᑎᓂᑦ ᐊᓯᐊᓄᑦ 

ᑎᒍᒥᐊᖅᑕᐅᓪᓗᓂ. ᖃᓄᐃᒻᒪᑦ 

ᑕᐃᒪᐃᓕᖓᑦᑕᕐᒪᖔᖅ ᐊᕕᓐᖓᓗᐊᖅᑑᔮᖃᑦᑕᕐᒪᑦ. 

ᐊᐱᖅᑯᑎᒋᔭᕋᓗᐊᒃᑲ ᐃᖅᑲᓇᐃᔭᖅᑐᓕᕆᓂᕐᒧᑦ 

ᑕᕝᕙᓃᕋᔭᖅᑑᔮᕋᓗᐊᖅᓱᓂ ᐊᓯᐊᓄᑦ 

ᑐᕌᖅᑎᑕᐅᒋᐊᖃᓯᖃᑦᑕᕋᒪ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒐᕙᒪᐅᖃᑎᒌᑦᑐᓕᕆᓂᖅ ᐳᖅᑐᔪᒦᒻᒪᑦ 

ᓄᓇᕗᑦᑎᓐᓄᑦ ᐊᒃᑐᐊᓂᖓᓄᑦ ᑕᒪᓐᓇ 

ᐱᓕᒻᒪᒃᓴᓐᓂᖅ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓃᖅᑰᔨᓚᐅᕐᒪᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓂ. ᒪᑯᐊᓗ  

ᑭᒡᓕᓯᓂᐊᕐᓃᑦ ᐃᖅᑲᓇᐃᔭᓕᖅᑎᑦᑎᔨᐅᒐᑦᑕᓕ 

ᐊᒻᒪᓗ ᐃᖅᑲᓇᐃᔭᖅᑎᓂᑦ ᐱᓕᕆᔨᐅᓪᓗᑕ.  

 

ᐱᓇᓱᐊᕈᓰᒃ ᒪᕐᕉᓚᐅᖅᑐᓂᒃ ᑲᑎᒪᖃᑎᒋᓪᓗᒋᑦ 

ᐱᓕᒻᒪᔅᓴᐃᓂᖅ ᐊᐃᒎᖅ ᑮᓇᐅᔭᓕᕆᔨᒃᑯᓐᓄᑦ 

ᐅᑎᖅᑎᑕᐅᔭᕆᐊᓕᐅᒐᓗᐊᖅ ᑭᓯᐊᓂ ᑕᒪᓐᓇ 

ᐅᖃᖃᑎᒌᒍᑎᒋᕙᓪᓕᐊᓕᑕᐃᓐᓇᕋᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᔭᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᑕᐃᒫᒃ 

ᐊᑕᐅᓯᕐᒦᒐᔭᓐᖑᐊᖅᑑᔮᕋᓗᐊᕐᒪᑦ. ᑕᐃᒫᒃ ᑖᓐᓇ 

ᐃᓱᒪᑦᓴᖅᓯᐅᖅᑕᐅᓛᓕᖅᑯᖃᐃ ᓯᕗᓂᑦᑎᓐᓂ.  

ᑭᓯᐊᓂ ᓱᓕ ᐅᕙᓂ ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓂ 

ᐃᖅᑲᓇᐃᔭᖅᑐᓕᕆᓂᕐᒧᑦ. ᐅᓇᑦᑕᐅᖅ 

ᑕᑯᓗᐊᖃᑦᑕᕐᒥᒐᒃᑯ ᓲᕐᓗ ᐱᔪᒥᓵᕈᑏᑦ 

ᐃᖅᑲᓇᐃᔮᓄᑦ ᓴᖅᑭᔮᖅᑎᑦᑎᓪᓗᒋᑦ 

ᐆᑦᑐᕋᖃᑦᑕᖅᑐᐃᑦ ᑖᓐᓇ ᒪᒃᐱᒐᖅ 32-ᒦᑦᑐᖅ. 

ᐆᑦᑐᕋᖅᑐᐃᑦ ᓄᓇᕗᒻᒥ ᐃᒪᐃᓕᖓᔪᒎᖅ, 5,059 

ᑖᒃᑯᐊ ᐆᒃᑐᕋᓚᐅᖅᑐᑦ ᓄᓇᕗᒻᒥᐅᑦ ᐃᖅᑲᓇᐃᔮᓄᑦ 

ᑖᓐᓇ 2015-16 ᐊᕐᕌᒍᖓᓂ. 412-ᖑᓚᐅᖅᑐᐃᒡᒎ 

ᓴᖅᑭᖅᑕᐅᒪᓚᐅᖅᑐᐃᑦ 327 

ᐃᖅᑲᓇᐃᔭᖅᑎᑖᕆᔭᐅᓪᓗᑎᑦ.  

ᑭᓯᐊᓂ ᐅᑯᐊ ᑕᑯᓗᐊᖃᑦᑕᕋᒃᑭᑦ 5,000 

ᐆᒃᑐᕋᖅᑐᐃᑦ 6,000 ᓄᓇᕗᑦ ᓯᓚᑖᓃᓐᖔᖅᑐᑦ 

ᐊᒻᒪᓗ ᐅᖃᖅᓯᒪᓪᓗᑎᑦ, ᑕᐃᒃᑯᐊ 177-ᒎᖅ 

ᓄᓇᕘᑦᑖᕈᑎᒥᑦ ᐊᑎᖃᖃᑕᐅᔪᑦ ᐃᓐᓄᒃᓯᒪᔪᐃᑦ 

ᑕᐃᒃᑯᓇᓐᖓᑦ ᐃᖅᑲᓇᐃᔮᓂᑦ ᐊᒻᒪᑦᑕᐅᖅᖅ ᑭᓯᐊᓂ 

150-ᑕᖅᑯᑦ ᐊᑎᖃᖃᑕᐅᓐᖏᑦᑐᑦ 

ᐃᖅᑲᓇᐃᔮᖅᑖᕐᓂᑯᐃᑦ. ᑕᐃᒃᑯᐊ 150 ᓄᓇᕗᑦ 

ᓯᓚᑖᓃᓐᖔᖅᓯᒪᔪᐃᑦ ᖃᑦᓯᐅᓐᓂᖅᑲᑭᐊᖓᐃᑦ? 

ᐅᖃᕈᓐᓇᖅᑲ ᒥᓂᔅᑐ?. ᖁᔭᓐᓇᒦᒃ, ᐃᑦᓯᕙᐅᑖᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᖅᑎᒃᑲ 

ᐱᓕᕆᓯᒪᔪᒻᒪᕆᐅᖕᒪᑕ. ᑖᓐᓇ 

ᐃᓗᓕᖃᑯᓘᔭᖅᑐᐊᓘᓪᓗᓂᓗ. ᐊᖏᓂᖅᐹᖑᓪᓗᓂ  

ᐊᕕᒃᑐᖅᓯᒪᔪᓂ ᖁᕕᐊᓱᒃᑐᒻᒪᕆᐅᕗᖓ ᒥᔅᑕ  

ᔪᐊᓇᓯᐅᑉ ᐊᑐᕈᓐᓇᖅᑕᖏᓐᓂᒃ ᐊᐱᖅᓱᖅᑎᓪᓗᒍ 

100-ᓂ ᒪᒃᐱᒐᓂ ᐃᓕᓰᓐᓇᖅᑐᑦ ᓱᓕ.  

 

ᐃᒃᓯᕙᐅᑖᖅ, ᑕᐃᒪ ᓴᖅᑭᔮᖅᑎᑦᑎᓕᕌᖓᑕ 

ᓯᕗᓪᓕᐅᔾᔩᓐᓇᐅᔭᖅᑐᒍᑦ, ᑖᒃᑯᐊ ᐱᓇᓱᒃᑐᑦ 

ᕿᒥᕐᕈᐊᖅᖢᒋᑦ. ᑖᒃᑯᐊ ᓯᕗᓪᓕᐅᑎᖃᑦᑕᖅᑕᕗᑦ 

ᐊᒡᒍᖅᑐᖅᓯᒪᒐᓗᐊᕐᒪᖔᑕᓗ. ᑖᒃᑯᐊᓗ 

ᓄᓇᑖᖃᑕᐅᓯᒪᔪᑦ ᓄᓇᑖᖃᑕᐅᓯᒪᖏᑦᑐᓪᓗ 

ᖃᓪᓗᓈᑦ ᓄᓇᖓᓐᓂ ᓄᓇᕗᑦᒥᐅᓪᓗ 

ᓄᓇᑖᖃᑕᐅᓯᒪᖏᑦᑐᓂ ᓄᓇᕗᑦ ᒐᕙᒪᒃᑯᖏᓐᓂ 

ᓄᓇᑖᖃᑕᐅᓯᒪᖏᑦᑐᓂᒃ ᓄᓇᓕᖕᓂᓕ, ᓄᓇᖃᖅᑐᑦ 

ᐃᒪᓐᓇ ᑭᒃᑯᓕᒫᓄᑦ ᒐᕙᒪᕆᔭᐅᓂᑦᑎᓐᓄᑦ  

ᐱᓇᓱᒍᓐᓇᖅᑐᐃᓐᓇᓕᒫᖑᖕᒪᑕ ᐃ ᑕᐃᒃᑯᐊ 

ᓯᕗᓪᓕᐅᑎᖃᑦᑕᖅᑕᕗᑦ ᒪᑯᐊ 

ᓯᕗᓪᓕᐅᑎᔭᕆᐊᓕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐲᑐᓴᓐ. 

ᐅᕙᓃᑦᑐᒍᑦ ᐃᓄᒃᑎᑑᖓᔪᓂ ᑎ-7 ᑕᕝᕙᓃᑦᑐᒍᑦ 

ᓱᓕ. ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᑕᖅ. ᓇᐃᑦᑐᒥᒃ 

ᐊᐱᖅᑯᑎᒃᓴᖃᖅᑐᖓ. ᐃᑉᐸᒃᓴᖅ 

ᐊᐱᖅᑯᑕᐅᓚᐅᖂᖅᑑᒐᓗᐊᖅ ᐅᐃᒍᕚᓪᓕᕈᒪᑉᓗᒍ 

ᐃᓕᓐᓂᐊᖅᑐᓐᓇᖦᖢᐃᑦ ᐊᐅᔭᒃᑯᑦ 

ᐃᓕᓐᓂᐊᕇᕌᖓᒥᒃ ᓴᓇᑉᑲᒐᕐᓄᐊᖃᑦᑕᕐᒪᑕ. ᒥᓂᔅᑕ 

ᐅᖄᓪᓚᑲᓐᓄᐊᕈᓐᓇᖦᖤᕆᕗᖅ. ᖃᓄᕐᓕ 

ᐊᑯᓂᑎᒋᔪᒧᑦ ᑕᒪᒻᓇ ᑕᐅᑐᖕᓇᖅᑎᑕᐅᖃᑦᑕᖅᐸ 

ᐃᓕᓐᓂᐊᖅᑐᑦ ᑖᒃᑯᐊ ᖁᑦᑎᓛᖑᔪᑦ, 

ᖁᑦᑎᓛᓅᖅᐸᓗᖕᒪᑦ ᐊᑐᒐᐅᖃᑦᑕᖅᑐᑦ? 

ᐅᖃᕋᓱᓐᓇᖦᖤᕆᕗᖅ ᑐᑭᓯᒃᑲᖅᐹᓪᓕᕈᓐᓇᖂᕐᒪᖓ 

ᑕᑉᓱᒥᖓ, ᓯᕗᓪᓕᕐᒥ ᐊᐱᖅᑯᑎᖃᕈᒪᑉᓗᖓ. 

ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᖏᕐᕋᖃᑦᑕᖅᑐᖅ 

ᐊᐃᕆᓕᒥᐅᒐᓗᐊᖅ ᐊᒡᒌᓯᒥᑦ. ᐄ, ᑖᓐᓇ  

ᐃᓕᓐᓂᐊᖅᑏᑦ ᐳᖅᑐᓂᖅᓴᓃᖅᐸᑦ, ᐳᖅᑐᓂᓕᖕᓂ 

10, 11, 12. ᐃᒪᓐᓇ ᐃᓕᓐᓂᐊᖃᑦᑕᕈᑎᒃ ᑭᓯᐊᓂ 

ᐱᓇᓱᒍᓐᓇᕐᒪᑕ ᐊᒻᒪᓗ 

ᓯᓚᑦᑐᖅᓴᕐᕕᒡᔪᐊᒥᖔᖅᑐᓄᑦ ᐊᓯᖏᓐᓂᓪᓗ 

ᓯᓚᑦᑐᖅᓴᕐᕕᖕᓂ. ᐃᓱᓕᑦᑎᓲᖑᖕᒪᑕ ᐊᐃᕆᓕᒥ 

ᐃᖅᑲᓇᐃᔭᕆᐊᓕᕈᓐᓇᖅᖢᑎᒃ ᐊᒡᒋᓯ ᓄᓐᖑᐊᓄᑦ. 

ᐄ, ᑖᓐᓇ ᑕᕝᕙ ᖃᖓᒃᑰᕐᓂᕆᖃᑦᑕᖅᑕᖓ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, ᒥᓂᔅᑕᓗ 

ᑐᑭᓯᒃᑲᖅᑎᑦᑎᕚᓪᓕᕋᑉᑯ ᖁᔭᒋᕙᕋ. ᑕᐃᒃᑯᐊ  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3898 

 

 

 

ᖃᑉᓯᓪᓕᑭᐊᖅ ᐃᓄᒡᓗᑭᐊᖅ ᐊᑕᐅᓯᖅ 

ᑎᐊ’ᓇᐃᑦᑐᒧᑦ ᓴᓇᐅᒃᑲᐅᔭᐅᖃᑦᑕᖅᐸ ᐅᕝᕙᓘᓐᓃᑦ 

ᐊᑕᐅᓯᐅᖏᑉᐸᑦ ᓄᓇᓖᑦ ᒥᑭᔪᑦ ᓴᓇᕕᒃᓴᐃᑦ 

ᐃᑭᑦᑑᖕᒪᑕ, ᑖᑉᑯᐊᑦ ᓴᓇᕕᒃᑕᖃᐅᖅᑐᑦ ᐃᓱᒪᒋᕐᓗᒍ 

ᕼᐊᒪᓚᑦᓘᓐᓃᑦ, ᑯᐊᑉᓘᓐᓃᑦ ᐃᒡᓗᓕᕆᔨᒃᑯᓘᓐᓃᑦ 

ᓯᓚᓕᕆᕕᒡᓘᓐᓃᑦ. ᑕᑉᑯᐊᑦ ᑕᒪᒃᑭᖅᑕᐅᕙᒃᐸᑦ 

ᓴᓇᐅᒐᒃᓴᒧᑦ ᐊᐅᔭᕐᒧᐃᓐᓇᖅ, ᒥᓂᔅᑕ 

ᑭᐅᔪᓐᓇᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐅᔭᒃᑯᑦ ᐃᐊ ᐃ 

ᐃᖅᑲᓇᐃᔭᖅᑎᑦᑎᓂᖅ ᑐᕌᖓᓪᓗᐊᑕᕐᒪᑦ ᒐᕙᒃᑯᓐᓂ 

ᐱᓕᕆᕕᖕᒥ ᒐᕙᒪᒃᑯᓪᓗ ᑎᒥᖁᑎᒋᔭᖏᓐᓂ 

ᓄᓇᓕᖕᓂ. 

 

ᐃᓄᓕᕆᔨᒃᑯᑦ ᐱᓕᕆᔪᓐᓇᐅᑎᖃᐅᖂᕐᒪᑕᓗ 

ᑕᒪᒃᑯᐊ ᕼᐋᒻᓚᐅᔪᓪᓘᓐᓃᑦ ᐊᓯᖏᓪᓘᓐᓃᑦ. 

ᐃᖅᑲᓇᐃᔭᖅᑎᑦᑎᔨ ᑮᓇᐅᔭᑎᒍᑦ ᐃᑲᔪᖅᓱᖅᑕᐅᓲᑦ 

ᐊᐅᔭᒃᑯᑦ ᐃᖅᑲᓇᐃᔭᖅᑎᑦᑎᔪᓐᓇᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊᓕ 

ᑎᐊᑦᓇᐃᑦᑐᒥᒃ ᕼᐊᖅᑭᑦᑐᖃᓐᓂᐊᓕᕌᖓ 

ᓇᓕᐊᓐᓂᒃ ᑐᓴᖅᑕᐅᓕᖃᑦᑕᖅᑲᑦ 

ᕼᐋᒻᓚᒃᑯᓐᓂᐅᒍᓂᓗ ᓇᓕᐊᓐᓂᓪᓕᑭᐊᖅ 

ᑐᕼᐊᖅᑕᐅᓕᖃᑦᑕᖅᖤᖅᐸ ᓄᓇᓕᒻᒥ 

ᒥᑭᓐᓂᖅᕼᐊᓂᒃ? ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᕿᓐᖑᖅ ᖁᔭᓐᓇᒦᒃ, ᐃᑉᐸᔅᓴᖅ 

ᒥᓂᔅᑕᐃᑦ ᐅᖃᐅᓯᖏᓐᓂ ᑕᒪᑐᒥᖓ  

ᐅᖃᐅᓯᖃᓚᐅᖅᑐᖓ ᓄᓇᕘᒥᐅᑦ ᑐᓴᖁᓪᓗᒋᑦ 

ᐊᖓᔪᖅᑳᕆᔭᐅᔪᑦ ᖃᐅᔨᒪᓕᓐᓂᐊᒻᒪᑕ. ᑕᐃᒪ, 

ᒫᓐᓇ ᑐᓴᖅᑎᑦᑎᕙᓪᓕᐊᓕᖅᑐᒍ ᐃᓕᓐᓂᐊᖅᑎᓄᑦ 

ᐊᑐᐃᓐᓇᐅᓂᐊᒻᒪᑦ ᓱᓕ ᑕᒫᓂ ᐊᕐᕌᒎᔪᒥᒃ. 

ᐅᖃᖅᑲᐅᒐᒪᑕᐃᒪ ᐊᕐᕌᓂ 

ᑲᔪᓯᑦᑎᐊᓐᓂᖅᐹᖑᓚᐅᒻᒪᑦ 249-ᓂᒃ 

ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᓚᐅᕋᑦᑕ 202-

ᖑᓪᓗᑎᒃ ᓄᓇᕗᒻᒥᐅᑦ ᐃᓄᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᑭᐅᓪᓚᒋᐊᖅᑰᕋᓗᐊᖅᖢᒍ 

ᑭᐅᕕᒋᑦᑎᐊᒻᒪᕆᖅᑰᖏᒋᓪᓘᒍᒐᓗᐊᖅ.  

 

ᐊᕼᐃᐊᓄᓐᖓᕐᓗᖓ. 

ᑭᐅᔨᑦᑎᐊᖅᕼᐃᔭᐅᔪᓐᓇᕐᓂᐊᖅᑐᒃᕼᐅᕚ. ᑕᑉᕼᐅᒪ 

ᐃᓚᒋᔾᔭᒃᑲᓗᐊᖅᑎᓪᓗᒍ ᓄᓇᓖᑦ ᒥᑭᔪᑦ 

ᕼᐊᓇᐅᒐᒃᕼᐊᒥᒃ ᐊᔪᒻᒪᕆᖃᑦᑕᒻᒪᑕ, 

ᕼᐊᓇᐅᒐᖅᕼᐊᖅᕼᐅᖅᑐᒪᓇᔭᓕᖅᐸᓪᓕ, 

ᑕᐃᑉᑯᓄᖓ ᑐᑭᓕᐅᓪᓗᒍ. ᐃᒡᓗᕐᔪᐃᓕᐅᕐᓂᕐᒧᑦ 

ᑲᒪᔨᐅᓂᕐᒧᑦ ᑕᐃᒪᓐᓇᐃᑦᑐᒧ ᐅᕝᕙᓘᓐᓃᑦ 

ᐊᕼᐃᐊᓄᑦ. ᕼᐅᒧᓪᓕᑭᐊᖅ ᕿᓂᖅᑐᖃᕋᔭᖅᐸ 

ᐅᕝᕙᓘᓐᓃᑦ ᐊᐱᕆᔪᖃᕋᔭᖅᐸ ᑎᐊᑦᓇᐃᑦᑐᒧᑦ? 

ᕿᓂᖅᑐᖃᓕᓐᓂᖅᐸᑦ ᕼᐊᓇᔪᒪᔪᓂᒃ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐃᖅᑲᓇᐃᔭᖅᑎᑦᑎᔪᓐᓇᖅᑐᐃᑦ 

ᑕᒪᒃᑯᓄᖓ ᐃᖅᑲᓇᐃᔮᓄᑦ. ᑖᒃᑯᐊ 

ᐃᓄᓕᕆᔨᒃᑯᓐᓂ ᐊᐅᓚᑦᑎᔨᑦ ᐊᕕᒃᑐᖅᓯᒪᔪᓂ 

ᑕᐃᒪᓕ ᐱᓕᕆᕝᕕᓐᓂ ᐱᓕᕆᖃᑎᒋᔪᓐᓇᖅᑕᒃᑲ 

ᑕᒪᓐᓇ ᖃᓄᖅ ᐱᓇᓲᑎᓂᒃ ᑐᓂᓯᖃᑦᑕᕐᓂᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᓗᑕ. ᒥᔅ ᐊᕐᓇᒃᑲᖅ. 

ᐊᕐᓇᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᒃᑰᓕᖅᑐᖅ) ᐅᓐᓄᓴᒃᑯᑦ ᑐᓐᖓᓱᒋᑦᑎ.  

 

ᐊᑖᒍᑦ ᐃᓐᓄᐃᕙᓪᓕᐊᓂᒻᒧᑦ 

ᐃᖅᑲᓇᐃᔭᖅᑎᑦᑎᓂᒻᒧᓪᓗ ᐸᓐᓇᐅᑎᔅᓯᓐᓂ 

ᒪᖅᐱᖅᑐᕋᖅ 30-ᒥ. ᑕᐃᒪ ᐅᖃᕈᓐᓇᖅᑰᕋᑦᑕ 

ᑕᒪᓐᓇ ᐃᒡᓗᓕᕆᓂᖅ ᐃᓱᒪᓇᖅᑐᒻᒪᕆᐅᒻᒪᑦ 

ᐱᔭᕆᑐᔫᓪᓗᓂᓗ, ᐃᒪᓐᓇᓗ 

ᑭᐅᔾᔪᑎᖃᓪᓚᑦᑖᖅᑯᕋᓂ. ᒥᓂᔅᑐ ᐊᐱᕆᔪᒪᔭᕋ 

ᑭᓱᓂᒃ ᐊᓯᔾᔩᔭᕆᐊᖃᖅᑰᖅᐱᓯ ᑕᒪᒃᑯᐊ 

ᐃᖅᑲᓇᐃᔮᑦ ᐃᒡᓗᖃᕆᐊᓖᑦ ᐃᒡᓗᑖᕈᓐᓇᖁᓪᓗᒋᑦ. 

 

ᑐᑭᓕᐅᑎᓗᒍ ᑐᓴᖃᑦᑕᕋᑦᑕ ᐋᓐᓂᐊᖅᓯᐅᖅᑏᑦ 

ᐃᓕᓴᐃᔩᓪᓘᓐᓃᑦ ᐃᒡᓗᖃᑎᒌᒋᐊᖃᓐᓂᖏᑦ ᐃᒪᓐᓇ 

ᐋᓪᓚᔪᐊᕇᒃᑲᓗᐊᖅᑐᑎᒃ ᑭᓯᐊᓂ 

ᐃᒡᓗᖃᑎᒌᒋᐊᖅᖢᑎᒃ ᐃᒡᓗᒥ ᐊᑕᐅᓯᒻᒥᒃ 

ᐃᓛᓐᓂᒃᑯᓪᓗ ᓄᖅᑲᕈᑕᐅᔪᓐᓇᖅᖢᓂ. ᒥᓂᔅᑕᑭᐊᖅ 

ᖃᓄᖅ ᑕᒪᓐᓇ ᐃᓱᒪᒋᕙᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅ ᐊᕐᓇᒃᑲᖅ  

ᐊᐱᕆᒻᒪᓐ, ᑕᐃᔅᓱᒪᓂ ᓄᓇᑦᑎᐊᖑᑎᓪᓗᑕ 1980-

ᖏᓐᓂ 1970-ᖏᓐᓂ ᑕᐃᒪᓐᓇ 

ᐊᑲᐅᓐᖏᓕᐅᕈᑎᖃᓚᐅᖅᓯᒪᒻᒥᒐᑦᑕ 

ᑕᐃᒪᓐᓇᑦᑕᐃᓐᓇᖅ ᐃᒡᓗᑭᔅᓴᓂᕐᒥᒃ. ᓱᓕ 

ᑕᐃᒪᐃᑉᐳᒍᑦ ᐅᓪᓗᒥ. 

 

ᐅᖃᖅᑲᐅᒐᒪᓗ 900 ᐃᖅᑲᓇᐃᔭᖅᑎᓄᑦ 

ᐃᒡᓗᔅᓴᓂᒃ ᐱᔭᕆᐊᖃᕋᑦᑕ. ᐊᕐᕌᒎᒃ ᒪᕐᕉᒃ 

ᐊᓂᒍᖅᑐ ᐊᒥᐊᒃᑯᖃᓚᐅᖅᓯᒪᒐᑦᑕ, 

ᓄᑦᑎᕆᔪᓐᓇᓚᐅᖅᓯᒪᔪᒍᑦ $20 ᒥᓕᐊᓂᒃ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐃᖅᑲᓇᐃᔭᖅᑎᓄᓪᓗ 

ᐃᒡᓗᓕᐅᖁᓪᓗᒋᑦ, ᑭᓯᐊᓂ 

ᐱᕚᓪᓕᓗᐊᓚᐅᓐᖏᒻᒥᔪᖅ ᐃᖅᑲᓇᐃᔭᖅᑎᓄᑦ 

ᐃᒡᓗᒋᔭᐅᔭᕆᐊᖃᖅᑐᑦ ᓈᓴᐅᑎᖏᓐᓄᑦ 

 

ᓄᓇᓕᓐᓂ ᐊᕕᑦᑐᖅᓯᒪᔪᓂᓗ ᐃᖅᑲᓇᐃᔭᖅᑏᑦ 

ᐃᒡᓗᑖᕆᐊᖃᓚᐅᕐᒪᑕ ᑕᐃᒃᑯᐊ 

ᐃᒡᓗᑖᕆᐊᖃᕐᓂᖏᑦ 

ᓯᕗᓪᓕᐅᔾᔭᐅᖃᑦᑕᖔᓕᓚᐅᖅᑐᑦ.  

ᐋᓐᓂᐊᓲᖅᑏᑦ, ᓘᑦᑖᑦ, ᐃᓕᓴᐃᔩᑦ, 

ᑐᓂᓯᐅᖅᑲᐃᔩᓪᓗ ᐃᒡᓗᑖᖅᑎᔪᐃᑦ ᐊᑐᖅᑕᐅᒡᓗᑎᒃ 

ᐱᓕᕆᕖᒡᓗ ᑲᑎᒪᖃᑎᒌᖃᑦᑕᖅᖢᑎᒃ 

ᐃᖅᑲᓇᐃᔮᒃᓴᒧᑦ ᓇᓕᐊ ᐃᒡᓗᒃᓴᖅᑖᕆᐊᖃᕐᒪᖔᖅ 

ᐋᖅᑭᒃᓱᐃᒡᓗᑎᑦ.  

 

ᐋᖅᑭᒃᑲᔭᖅᑐᖅ ᐊᑲᐅᓐᖏᓕᐅᕈᑎᐅᒐᔭᖅᑐᒥᑦ 

ᐃᒡᓗᓕᐅᒃᑲᓂᕐᓗᑎᑦ ᑭᓯᐊᓂ ᒐᕙᒪᒃᑯᑦ 

ᐱᔭᕐᓂᖏᒃᑲᓗᐊᖅᑎᓪᓗᒍ ᑕᒪᓐᓇ. ᑕᐃᒃᑯᐊᓗ 

ᐃᒡᓗᖃᕆᐊᖃᖅᑐᑎᑦ ᓂᖃᐃᓱᖃᑦᑕᖅᑐᑦ ᑕᐃᒃᑯᐊ 

ᐃᖅᑲᓇᐃᔭᖅᑏᓪᓗ ᐃᒡᓗᒃᓴᖏᑦ. ᑕᐃᒪᓐᓇ 

ᐱᔭᕆᐊᖃᕐᒥᒻᒪᑕ ᐃᒡᓗᓕᐅᒃᑲᓂᖁᔨᒡᓗᑕ 

ᑐᒃᓯᕋᓚᐅᖅᑐᒍ ᒐᕙᒪᑐᖃᒃᑯᓐᓂᒃ. 

 

ᓄᓇᓕᓐᓂ ᓲᕐᓗ ᐃᖃᓗᓐᓂ ᓂᐅᕕᐊᒃᓴᖃᓲᓂ 

ᐃᒡᓗᓂ ᐊᔭᐅᖅᑐᐃᓯᒪᕗᒍᑦ ᓂᐅᕕᖃᑦᑕᖁᓪᓗᒋᑦ 

ᓇᒻᒥᓂᕐᓘᓐᓃᑦ ᐃᒡᓗᓕᐅᕐᓗᑎᒃ 

ᐊᑐᐃᓐᓇᕈᒃᑲᓐᓂᕐᓂᐊᕐᒪᑕ ᐃᖅᑲᓇᐃᔭᖅᑎᓄᑦ 

ᐃᒡᓗᐃᑦ ᐊᒥᓱᑲᓪᓚᐃᑦ. 

 

ᑕᒪᓐᓇᐃᓛᒃ ᐋᖅᑭᓇᓱᒋᐊᑐᔪᐊᓗᒃ. ᑖᓐᓇ 

ᐊᑯᓂᐊᓗᒃ ᐃᓱᒫᓘᑎᒋᔭᐅᓕᕐᒪᑦ ᓄᓇᕗᒥ 

ᐃᓱᒪᒋᖃᓯᐅᑎᓗᒋᑦ ᐊᖏᕐᕋᖅᑖᕆᐊᖃᕐᒪᑕ ᐃᒡᓗᒥᑦ  

ᐊᒻᒪᓗᑦᑕᐅ ᐃᖅᑲᓇᐃᔭᖅᑏᑦ 

ᐃᒡᓗᑖᕆᐊᖃᕆᒡᓗᑎᒃ, ᐃᒻᒪᖄ ᑲᑎᓪᓗᒋᑦ 4,000 

ᐅᖓᑖᓂ ᑕᑯᓐᓇᖅᑐᒍᑦ. $450,000-$50,000 

ᐊᑐᓂ ᐊᑭᖃᖅᑐᑭᒃ ᐊᑭᑐᔪᒻᒪᕆᐊᓘᔫᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᖃᑎᖃᑦᑎᐊᖅᑐᖓ. . 

 

ᐄ ᐱᔭᕐᓂᖏᒻᒪᑦ ᑕᒪᓐᓇ ᐊᑲᐅᓐᖏᓕᐅᕈᑎ. 

ᒫᓐᓇᕋᑖᖑᓚᐅᖅᑐᖅ ᐅᕙᓐᓄᑦ ᐅᖃᖅᑐᖃᓚᐅᕐᒪᑦ 

ᐃᓕᓴᐃᔨᐅᓯᒪᓕᕐᒪᑕᒎᖅ ᐊᑯᓂᐊᓗᒃ, ᐃᓱᒪᓕᕐᒪᑕ 

ᐊᑲᐅᓇᓱᒋᓐᓂᒃᓴᐃᓪᓗᑎᒃ ᕿᒥᕐᕈᓇᒍᑎᖅᑲᐃ 

ᒥᑭᑦᑑᑕᐅᓂᖅᓴᓂᖅᑲᐃ  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3900 

 

 

 

ᐃᖅᑲᓇᐃᔮᖅᑖᕈᒪᒐᓗᐊᖅᖢᓂ ᓄᓇᓕᓐᓂᑦ. 

ᐊᑲᐅᓐᖏᓕᐅᕈᑎᐅᓚᐅᕐᒪᑦ ᐃᒡᓗᑭᒃᓴᕐᓂᖅ. ᑖᓐᓇ 

ᐃᒡᓗᒃᓴᖃᓚᐅᓐᖏᒻᒪᒡᒎ ᐃᖅᑲᓇᐃᔮᖓ. 

ᐃᓕᓴᐃᔨᐅᓪᓗᓂ ᐃᓕᓴᐃᔪᒃᓴᖅ.  

 

ᓇᓗᓇᐃᖅᓯᖁᖦᖤᖅᐸᒋᑦ ᓴᖅᑭᔮᖅᑎᑦᑎᖃᑦᑕᖅᐱᑖ 

ᐃᖅᑲᓇᐃᔮᒃᓴᓂᑦ ᐃᓕᓴᐃᔩ ᐃᖅᑲᓇᐃᔮᒃᓴᖏᓐᓂ 

ᐃᒡᓗᒃᓴᖃᓐᖏᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅ ᐊᕐᓇᒃᑲᖅ. 

ᖃᐅᔨᒪᓗᐊᓐᖏᓐᓇᒃᑭᑦ ᐃᓗᓕᑯᓘᔭᖏᑦ ᑕᒪᑐᒧᖓ. 

ᑭᐅᔾᔪᑎᖃᕈᓐᓇᓐᖏᓚᖓ ᓂᓪᓕᐅᑎᒋᔪᓐᓇᓐᖏᓚᕋ, 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᕼᐊᐃᓪᓛᒃ. ᐅᕙᓐᓄᑦ ᐅᖃᓚᐅᖅᑐᖅ  

ᓴᖅᑭᔮᖅᑎᑕᐅᓚᐅᖅᑐᖅ ᐃᖅᑲᓇᐃᔮᒃᓴᖅ 

ᐃᒡᓗᒃᓴᖃᓐᖏᖦᖢᓂ. ᑖᓐᓇ ᐃᓱᒫᓘᑎᒋᓗᐊᓕᕋᒃᑯ 

ᑕᐃᒪᓐᓇᐃᑉᐸᓪᓕᐊᓕᕋᑦᑕᖃᐃ? 

ᓯᕗᓪᓕᐅᔾᔭᐅᓯᒪᔪᓄᑦ 

ᐃᖅᑲᓇᐃᔭᖅᑎᑖᕆᐊᖃᖅᑐᓄᑦ. ᐱᓕᕆᕕᓯ 

ᐃᓱᒪᒃᓴᖅᓯᐅᕈᑎᖃᓚᐅᖅᓯᒪᓐᖏᓛᖅ, ᑖᓐᓇ 

ᐱᔭᕐᓂᖏᑦᑐᐊᓘᖕᒪᑦ ᑭᒡᒍᓯᖅᑕᖃᕋᓂᓗ  

ᐱᔭᕐᓂᖅᑐᓂᑦ. ᖃᓄᖅ ᐱᓕᕆᕕᓯ 

ᐃᓱᒪᓚᐅᖅᓯᒪᓐᖏᓛ? ᕿᒥᕐᕈᓇᒡᓗᑎᑦ 

ᐃᒻᒥᓂᒃᑰᖅᑐᒥᑦ ᕿᒥᕐᕈᓇᑦᑕᐅᔪᓐᓇᖏᒻᒪᖔᑦ? 

ᐃᖅᑲᓇᐃᔮᒃᓴᐃᑦ ᐃᒡᓗᑖᕆᐊᖃᕐᓂᖏᓐᓂᓪᓗ 

ᑕᒪᒃᑯᐊ ᐋᖅᑭᒃᓱᖅᑕᐅᓗᑎᑦ ᐱᕐᔪᐊᖑᒋᕗᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅ ᐊᕐᓇᒃᑲᖅ 

ᐊᐱᕆᒻᒪᑦ. ᓯᕗᓪᓕᖅᐹᒥ ᐱᕐᔪᐊᕌᓘᖕᒪᑦ ᑕᒪᓐᓇ 

ᕿᒥᕐᕈᓇᖃᑦᑕᖅᑕᕗᑦ. ᐅᐊᑦᑎᐊᖅ ᐅᖃᖅᑲᐅᒐᒪ 

ᐊᕐᕌᒍᓄᑦ ᖁᓕᓄᑦ ᐊᑲᐅᓐᖏᓕᐅᕈᑎᐅᓕᕐᒪᑦ  

ᐱᔾᔪᑎᐅᓪᓗᓂ ᐱᕐᔪᐊᖑᓪᓗᓂᓗ ᑕᒪᓐᓇ. ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑕ ᐃᒡᓗᒃᓴᖏᑦ 

ᐊᔾᔨᒌᓐᖏᑦᑑᖃᑦᑕᕐᒪᑕ ᓇᖕᒥᓂᖃᖅᑐᕐᓗ ᑕᒪᒃᑯᐊ 

ᐃᒡᓗᖃᖅᑎᑦᑎᖃᑦᑕᕐᒥᖕᒪᑕ.  

 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐅᑎᖃᕐᒪᑕ 

ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᓂᑦ ᒐᕙᒪᒃᑯᑦ 

ᐱᓕᕆᕕᖏᑦ ᐃᖅᑲᓇᐃᔭᖃᑎᒌᖃᑦᑕᕐᓗᑎᑦ 

ᐸᕐᓇᐅᑎᓕᐅᕐᓗᑎᑦ ᖃᓄᖅ ᑕᒪᑐᒧᖓ 

ᑭᐅᓯᔪᓐᓇᕐᒪᖔᑕ ᐊᖏᔪᐊᓗᖕᒧᑦ 

ᐊᑲᐅᓐᖏᓕᐅᕈᒻᒧᑦ. ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᓇᓗᓇᐃᖅᓯᔾᔪᑎᓂᑦ ᑐᓂᓯᖃᑦᑕᕋᓗᐊᖅᑐᖓ 

ᐱᔪᒪᔾᔪᑎᓂᑦ ᐊᐃᕙᔾᔪᑎᒋᖃᑦᑕᖅᑕᑦᑎᓐᓄᑦ 

ᐃᒡᓗᑖᕆᐊᖃᓪᓚᕆᖕᓂᖓᓂ ᓄᓇᕗᒻᒥ. 

ᐅᓄᓐᖏᑦᑐᓂᑦ ᑐᓂᔭᐅᓯᒪᒐᓗᐊᖅᑐᒍᑦ. 

ᑭᐅᓯᓯᒪᓐᖏᑦᑐᓂᑦ ᐃᓘᓐᓇᖏᓐᓂ ᑭᓐᖒᒪᔭᑦᑎᓐᓄᑦ 

ᑮᓇᐅᔭᖅᑐᕈᑎᒃᓴᓄᑦ.  

 

ᐅᖃᐅᓯᕐᖓᐅᑎᖃᖅᑎᓪᓗᖓ ᐃᒡᓗᑭᒃᓴᕐᓂᑦᑎᓐᓄᑦ 

ᐸᖕᒥᐅᖅᑐᐊᓘᓂᑦᑎᓐᓂ  

ᐃᒡᓗᒥᐅᖃᑎᒌᒋᐊᖃᖃᑦᑕᖅᖢᑎᒡᓗ ᐃᓕᓴᐃᔩᑦ. 

ᑕᐃᒪᐃᓕᖓᓚᐅᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᐅᕙᖓᑦ ᑮᓇᐅᔭᒥᒃ ᐱᒍᑎᒃ ᐊᓯᐊᓄᑦ 

ᐃᓕᔭᐅᖔᕐᓗᓂ ᐃᒪᓐᓇ ᐱᔪᓐᓇᕐᒥᔫᒐᓗᐊᖅ. 

ᑕᐃᒪᓐᓇ ᑭᓯᐊᓂ ᑮᓇᐅᔭᖃᒃᑲᓐᓂᕆᐊᖃᕋᑦᑕ.  

 

ᒪᒃᐱᒐᖅ 31-ᒨᕈᒪ ᐸᕐᓇᐅᑎᖏᓐᓄᑦ, ᑖᒃᑯᐊ 

ᑕᒪᒃᑯᓄᖓ ᐃᓕᖅᑯᓯᖅᓱᓗᐊᖏᑦᑐᓄᑦ 

ᐊᐱᖅᓱᖅᑕᐅᖃᑦᑕᖅᑐᓄᑦ. ᐊᐱᖅᓱᖅᑕᐅᖃᑦᑕᕋᔅᓯ 

ᐊᐱᖅᓱᕐᓂᕐᒧᑦ ᑕᒪᒃᑯᓂᖓ ᓴᓇᒐᔅᓯᒎᖅ 

ᐃᓕᖅᑯᓯᖅᓱᓗᐊᖏᑦᑐᓄᑦ 

ᐃᓕᖅᑯᓯᐅᔭᕆᐊᖃᖅᑐᓄᑦ ᒪᒥᐊᓇᖅ. 

ᖃᓄᕐᓕ ᐃᓕᖅᑯᓯᖅ ᓄᓇᕗᒥᐅᓪᓗ  

ᐱᖃᓯᐅᔾᔭᐅᓯᒪᕙᑦ ᓴᓇᓕᕌᖓᑕ ᐊᐱᖅᓲᑎᒃᓴᓂ 

ᐃᖅᑲᓇᐃᔭᕐᓂᐊᖅᑐᓄᑦ ᐃᖅᑲᓇᐃᔮᖅᑖᕈᒪᔪᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᐅᖁᓂᐊᖅᑕᕋ ᒥᔅ ᐸᐅᐊᔅ. 

 

ᐃᒃᓯᕙᐅᑕᖅ: ᒥᔅ ᐸᐅᐊᔅ. 

 

ᐸᐅᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐃᓕᖅᑯᓯᐅᔪᑦ 

ᓇᓗᓇᐃᖅᓯᔾᔪᑎᐅᖃᑦᑕᖅᑐᑦ ᐊᐱᖅᓱᖅᑎᓪᓗᒋᑦ. 

ᓲᕐᓗ ᐅᓂᒃᑳᖅᑎᑦᑎᖃᑦᑕᕐᓗᓂ ᐊᐱᖅᓱᖃᑦᑕᕐᓗᓂ 

ᐃᒪᓐᓇᐃᓕᐅᓚᐅᖅᐲᑦ, ᐊᐃ, ᐱ, ᓯ. ᐅᖃᕈᓐᓇᖅᐲᑦ 

ᐃᒪᓐᓇ ᓲᕐᓗ a, b, c, d-ᒥ ᐱᓕᕆᔪᓐᓇᓚᐅᖅᐲᑦ. 

ᐊᐱᖅᓲᑎᒋᓗᒍ ᓲᕐᓗ ᑖᒃᑯᐊ ᐊᐱᖅᑯᑎᐅᖃᑦᑕᖅᑐᑦ 

ᐃᓕᖅᑯᓯᖅ ᐊᑐᕐᓗᒍ. 

ᖁᕝᕙᓯᖕᓂᖅᓴᐅᓇᓱᒡᓗᓂᐅᖏᑦᑐᖅ ᐃᒪᓐᓇ 

ᐊᔾᔨᒌᖏᑦᑐᓂᒃ ᐅᓂᒃᑳᕈᓐᓇᕐᓂᐊᕐᒪᑕ. 

 

ᐊᓯᔾᔨᓚᐅᕐᒪᑕ ᐊᓯᔾᔨᓚᐅᕐᒥᒐᑦᑎᒍᑦ 

ᐊᐱᖅᓲᑎᒋᖃᑦᑕᖅᑕᕗᑦ ᐊᒻᒪ ᑎᑎᕈᑎᖏᑦ 

ᐊᓯᔾᔨᖅᖢᑎᒍᑦ ᖃᐅᔨᒪᓂᕐᒥᓂᒃ ᓄᓇᕗᒥ ᐃᓄᖕᓂ 

ᖃᐅᔨᒪᓂᕆᔭᖏᑦ. ᑖᒃᑯᐊ ᐱᖃᓯᐅᔾᔭᐅᖃᑦᑕᓕᕐᒪᑕ  

ᐃᖅᑲᓇᐃᔮᖅᑖᕋᓱᒃᑐᓄᑦ ᐊᐱᖅᓲᕈᑎᖏᑦᑕ ᐃᓗᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᑖᖃᑕᐅᓯᒪᔪᑦ ᑕᐃᒪᓐᓇ ᒪᕐᕉᖕᓂᒃ ᑎᑎᕈᑏᖕᓂᒃ 

ᑐᓂᔭᐅᖃᑦᑕᕆᕚᑦ ᖄᒃᑲᓐᓂᐊᒍᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᐸᐅᐊᔅ ᑭᐅᖁᓂᐊᖅᐸᕋ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐸᐅᐊᔅ. 

 

ᐸᐅᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐊᕼᐊᐃᓪᓛᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᑦᑕᐃᓐᓇᖅ ᒪᒃᐱᒐᕐᒥ ᑖᒃᑯᓂᖓ ᓄᓇᕘᑉ 

ᒐᕙᒪᒃᑯᖏᑦ ᓇᓗᓇᐃᖅᓯᓂᕆᖃᑦᑕᖅᑕᖓ 

ᓂᕈᐊᖅᓯᖃᑦᑕᕐᒪᑕ ᐃᖅᑲᓇᐃᔭᖅᑎᐅᓂᐊᖅᑐᓂᒃ 

ᖃᕆᕋᓴᐅᔭᒃᑯᑦ ᖃᓄᕐᓕ? 

 

ᐅᔾᔨᕆᖃᑦᑕᖅᑕᕗᑦ ᑕᐃᒃᑯᐊ ᑕᓚᕖᓴᒃᑯᑦ 

ᓂᐅᕙᓐᓛᓐᒥ ᓚᐸᑐᐊᒥᓗ ᓄᓇᑦᑎᐊᕐᒥᓗ 

ᐱᑕᖃᖏᒻᒪᑦ ᓄᓇᕘᒧᑦ ᑐᕌᖓᔪᓂᒃ. ᑕᓚᕖᓴᒃᑯᑦ  

ᓴᖅᑭᔮᖃᑦᑕᖅᑐᓂᒃ ᖃᓄᐃᓕᐅᕈᑎᒋᓇᓱᒃᐱᓯᐅᒡᓕ 

ᑕᒪᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅ ᐊᕐᓇᒃᑲᖅ ᐅᕙᖓᓕ 

ᐊᑐᖅᓯᒪᔭᒃᑲ ᒪᓕᒡᓗᒋᑦ ᐅᓂᒃᑳᕈᓐᓇᖅᑐᖓ 

twitter-ᑰᖃᑦᑕᕋᒪ ᑕᐃᒃᑰᓇ ᑎᑎᕋᖃᑦᑕᖏᑦᑐᖓ 

ᑕᐃᒃᑯᓄᖓ ᓄᓇᕘᑉ ᒐᕙᒪᒃᑯᖏᑦᑕ 

ᑕᐃᑲᓐᖔᖅᑐᓂᒃ ᐃᖅᑲᓇᐃᔮᒃᓴᓂᒃ ᓴᖅᑭᑦᑕᔭᕌᖓᑕ 

ᓴᖅᑮᓐᓇᖃᑦᑕᕐᒪᑕ ᑕᐃᒃᑰᓇ ᐱᖃᑦᑕᖅᑕᒃᑲ 

ᐊᓯᖏᑎᒍᓪᓗ ᖃᐅᔨᒪᔪᖓ ᑕᐃᒪᐃᓕᐅᖃᑦᑕᖅᑐᑦ. 

 

ᑭᓯᐊᓂ ᐸᕐᓇᒃᑐᑦ ᓄᓇᕘᑉ ᒐᕙᒪᒃᑯᖏᑦ 

ᐃᖅᑲᓇᐃᔭᖅᑎᑖᕈᒪᓂᕐᒥᓄᑦ ᓄᓇᕘᑉ 

ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᖏᑕ ᒪᒃᐱᒐᖓᓂᒃ  

ᓲᕐᓗ ᖃᕋᓴᐅᔭᒃᑯᑦ ᓴᖅᑭᑦᑎᔪᒪᖕᒪᑕ ᐅᓄᕐᓂᖅᐹᑦ 

ᓴᖅᑭᔮᕈᓐᓇᕐᓂᐊᕐᒪᑕ ᐱᓕᕆᖃᑎᒋᓗᑎᒍᑦ ᑖᒃᑯᐊ 

ᓴᓇᓂᐊᖅᑕᕗᑦ ᒐᕙᒪᐅᔪᑦ ᖃᕋᓴᐅᔭᒃᑯᑎᒍᑦ 

ᐱᓕᕆᔾᔪᑏᑦ ᐊᑐᖅᑕᐅᔪᓐᓇᕐᓂᐊᕐᒪᑕ. 

 

ᖃᐅᔨᒪᔪᐃᓐᓇᐅᒐᑦᑕ facebook ᓄᓇᕗᒥᐅᓄᑦ 

ᐊᑐᖅᑕᐅᓪᓚᕆᖃᑦᑕᓕᕐᒪᑦ ᑕᐃᒃᑰᓇ 

ᑐᓴᐅᒪᑎᑦᑎᔪᓐᓇᕐᒥᔪᒍᑦ twitter-ᑯᓪᓗ ᖃᕋᓴᐅᔭᒃᑯᑦ 

ᑕᒪᒃᑯᐊ ᑕᕝᕙ ᑲᔪᓯᑎᓪᓗᑎᒍᑦ ᐊᑐᕐᓂᐊᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᒋᑦᑎᐊᖅᐸᕋ ᒥᓂᔅᑕ, ᑭᒡᒍᓯᐊᓄᑦ ᑭᓯᐊᓂᓕ 

ᓴᖅᑭᔮᖅᑎᑦᑎᖃᑦᑕᓐᓂᖅ ᑕᐃᑰᓇ ᑭᓯᐊᓂ 

ᐃᖅᑲᓇᐃᔭᕈᒥᓇᖅᑰᔨᖏᒻᒪᑦ ᓄᓇᕘᑉ 

ᒐᕙᒪᒃᑯᖏᓐᓄᑦ. ᖃᓄᐃᓕᐅᖅᐱᓯ ᐅᕙᑦᑎᓐᓂ 

ᐃᖅᑲᓇᐃᔭᕆᐊᓚᐅᕆᑦᑎ ᐅᓇ ᐱᔾᔪᑎᒋᓗᒍ ᐅᑯᐊ 

ᐱᓂᐊᕋᔅᓯᐅᒃ ᐃᒪᓐᓇ ᐃᑲᔪᓐᓂᐊᒻᒪᑦ ᐃᓕᓐᓄᑦ 

ᓄᓇᕘᑉ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᕈᔅᓯ. ᓇᐅᒃᑯᓕ 

ᓴᖅᑭᑎᖃᑦᑕᖅᐱᓯᐅᒃ, ᖃᓄᓪᓕ  

ᑐᓴᖅᑎᑦᑎᓇᓱᓐᓂᐊᖅᐸ. ᖃᓄᐃᒻᒪ ᓄᓇᕘᑉ 

ᒐᕙᒪᒃᑯᖏᓐᓂᒃ ᐃᖅᑲᓇᐃᔭᕈᒪᓂᐊᖅᐳᖅ 

ᓄᓇᑦᑎᐊᒻᒨᖏᑦᑐᖅ ᔫᑳᓐᒥᐅᓪᓗ ᒐᕙᒪᒃᑯᖏᓐᓂᑦ.  

ᖃᓄᐃᒻᒪᓪᓕ ᓄᓇᕘᒧᐊᕈᒪᕗᖓ? ᑕᐃᒪᓐᓇᐃᑦᑐᓂᒃ 

ᑐᓴᐅᒪᔾᔪᑎᓂᒃ ᐱᖃᖅᐱᓰ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓱᖅᑯᐃᖅᑕᕋᓗᐊᕋ ᑭᓯᐊᓂ ᔫᑳᓐᒥᐅᑦ 

ᓇᐹᖅᑐᓕᐊᓘᓪᓗᑎᒃ ᑕᒫᓂᓕ ᓄᓇᕗᒥᑦ 

ᓇᐹᖅᑐᖃᖏᓐᓇᑦᑕ, ᓄᓇᑦᑎᐊᒻᒥᓗ. 

 

ᐅᖃᐅᓯᖃᕈᔅᓯ ᑲᔪᖏᖅᓴᐃᓂᒻᒥᒃ ᖃᓪᓗᓈᑦ 

ᓄᓇᖓᓂᓐᖔᖅᑐᓂᒃ ᐃᖅᑲᓇᐃᔭᕈᒪᖁᓪᓗᒋᑦ 

ᓄᓇᕘᒥ? ᓂᐅᕐᕈᑎᒋᓇᓱᒋᐊᖃᕋᑦᑕ ᐃᒻᒥᓂᒃ ᓲᓪᓗ 

ᓴᓇᔩᑦ ᐱᖓᓱᓄᑦ ᐃᒃᑲᕋᓂᒃ ᐊᖁᓪᓗᑎᑦ 

ᑐᕌᓐᑐᒥᐅᑕᐅᒍᕕᑦ ᐃᒪᓐᓇ ᓇᓗᓇᐃᖅᓯᕕᒋᓗᒋᑦ 

ᐊᒃᓱᐋᓗᒃ ᐃᓂᖃᑦᑎᐊᖅᑐᖅ, ᐸᓐᒥᐅᖏᑦᑎᐊᖅᑐᖅ 

ᐅᓄᖅᑐᐋᓗᐃᑦ ᐱᕕᒃᓴᐅᔪᑦ. 

 

ᐱᕙᓪᓕᐊᔪᑎᒍᓪᓗ ᓴᖅᑭᔮᖅᑎᑦᑎᓚᐅᖅᓯᒪᓪᓗᑕ 

ᖃᓪᓗᓈᑦ ᓄᓇᖓᓐᓂ ᐃᖃᓗᐃᑦ ᑲᓇᑕᒥ 

ᓄᓇᓕᖅᐸᐅᔭᖁᑎᖏᓂᒃ ᐃᓚᒋᔭᐅᒻᒪᑦ 

ᐊᐃᑉᐸᕆᔭᐅᓪᓗᓂ ᒪᒃᑯᓛᓂᒃ 

ᐃᖅᑲᓇᐃᔭᖅᑎᖃᖅᖢᑎᒃ. ᐊᒃᓱᐋᓗᒃ ᓄᓇᕘᒥ 

ᐱᕕᒃᓴᖃᒻᒪ ᐃᖃᓗᓐᓂ. ᑖᒃᑯᐊ ᓄᓇᕗᑦ ᓲᓪᓗ 

ᑲᔪᖏᖅᓴᐅᑎᒋᓗᒍ 

ᐃᖅᑲᓇᐃᔭᕝᕕᐅᔪᓐᓇᖃᑦᑕᓐᓂᐊᒻᒪᑦ.  

ᑕᐃᒪᓐᓇᐃᑦᑐᓂᒃ ᐅᕙᒍᑦ ᐃᓱᒪᖅᓲᑎᒋᓂᐊᖅᑕᕗᑦ 

ᐸᓐᓇᐅᑎᓕᐅᕈᒪᒍᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐲᑐᓴᓐ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄ ᐃᒪᓐᓇᐃᖁᔨᒐᔭᖅᑐᖓ ᐃᖅᑲᓇᐃᔭᖅᑏᓐ 

ᐊᐱᕆᓗᒋᑦ ᖃᐅᔨᒪᒻᒪᑕ ᖃᓄᐃᒻᒪᑦ 

ᐃᖅᑲᓇᐃᔭᕆᐊᔅᓴᖅ ᐊᓕᐊᓇᐃᒍᓱᒻᒪᖔᑕ ᓄᓇᕘᑉ 

ᒐᕙᒪᒃᑯᖏᓐᓄᑦ, ᐊᐱᖅᓱᓪᓗᒋᖅᑲᐃ ᑕᐃᒪᓐᓇ 

ᑲᔪᖏᖅᓴᐅᑎᒋᔪᓐᓇᓐᓂᐊᕋᔅᓯᐅᒃ. ᑖᓐᓇ 

ᐆᒃᑐᕋᖅᑕᐅᓚᐅᖅᓯᒪᒻᒪᑦ ᐃᖅᑲᓇᐃᔭᖅᑏᓐ 

ᐊᐱᖅᓱᖅᑕᐅᖃᑦᑕᖅᖢᑎᒃ ᓄᓇᕘᑉ ᒐᕙᒪᒃᑯᖏᓐᓄᑦ. 

 

ᒪᑉᐱᒐᖅ 32-ᒧᐊᕋᒪ ᐸᓐᓇᐅᑎᔅᓯᓐᓂᒃ 

ᐃᖅᑲᓇᐃᔭᖅᑎᖏᑦ ᓄᓇᕘᑉ ᒐᕙᒪᒃᑯᖏᓐᓄᑦ 

ᐊᐱᖅᓱᖅᑕᐅᖃᑦᑕᖅᑎᓪᓗᒋᑦ ᐃᓚᐅᑎᑕᐅᓂᖏᑦ, 

ᑕᐃᒪᓐᓇ ᐊᐅᓚᔾᔭᐃᒋᐊᕈᓐᓇᓐᓂᐊᒻᒪᑦ 

ᐃᖅᑲᓇᐃᔭᖅᑐᓕᕆᓂᒻᒧᑦ 

ᐅᐸᓗᖓᐃᔭᐅᑎᓕᐅᖅᑎᓪᓗᒋᑦ. ᖃᓄᓪᓕ  

ᐃᓚᑰᓇᓱᒋᒐᔅᓯᐅᒃ ᐅᐸᓗᖓᐃᔭᐅᑎᑦ 

ᐸᓐᓇᐅᑎᓂᓐᖔᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᐃᖅᑲᓇᐃᔭᖅᑐᓕᕆᓂᒻᒧᑦ 

ᑐᑭᒧᐊᒍᑏᑦ ᐃᓱᓕᓐᓂᐊᖅᑐᑦ 2018-ᖑᓕᖅᐸᑦ. ᒥᔅ 

ᐊᕐᓇᒃᑲᖅ ᐃᖅᑲᓇᐃᔭᖅᑏᓐ 

ᐅᖃᓪᓚᖃᑎᒋᖃᑦᑕᖅᑕᕗᑦ ᐊᒻᒪᓗ ᒪᑯᓂᖓ 

ᑕᑯᔪᒥᓇᖅᑐᓄᑦ ᐃᒃᑯᐊ ᑲᑎᒪᔾᔪᐊᖃᑦᑕᒻᒪᑕ 

ᑕᑯᔅᓴᐅᑎᑦᑎᓇᓱᖦᖢᑎᒃ ᐃᖅᑲᓇᐃᔮᒃᓴᓂᒃ ᐊᒻᒪᓗ 

ᓄᓇᒥᓐᓂᒃ ᐅᐸᒍᒥᓇᖅᓯᓂᐊᒻᒪᑕ. 

ᐅᖃᓪᓚᖃᑎᖃᕈᓘᔭᖅᖢᑎᒃ ᐃᓐᓄᓂᒃ 

ᐅᖃᐅᑎᖃᑦᑕᖅᑕᕗᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᐃᖅᑲᓇᐃᔭᕆᐊᓚᐅᕆᔅᓯ ᑲᔾᔮᓐᓇᖅᑐᐊᓘᖏᓐᓇ 

ᑕᐃᒪᐃᓕᐅᖃᑦᑕᒻᒪᑕ.  

 

ᓄᖅᑲᐸᓪᓕᐊᔪᓄᑦ ᐃᖅᑲᓇᐃᔭᖅᑎᓄᑦ 

ᑕᑕᑎᕈᑎᖃᖅᐸᒃᑲᓗᐊᖅᑐᒍᑦ ᑕᒪᒃᑯᐊᓗ 

ᑭᒡᒍᑎᒋᔭᖏᑦ ᑎᑎᕋᖅᐸᓪᓕᐊᖃᑦᑕᖅᖢᒋᑦ 

ᑕᐃᒃᑯᐊᓗ ᑎᑎᕋᖅᑕᕕᓃᑦ ᐊᑐᖅᑕᐅᓪᓗᑎᒃ  

ᐸᓐᓇᐅᓯᐅᖅᐸᓪᓕᐊᓕᓲᖑᔪᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᓅᑦᑐᒪᓕᒻᒥᒐᒪ, ᐊᐅᔭᒃᑯᓂᒃᑯᐊ 

ᐃᖅᑲᓇᐃᔭᓲᑦ ᐃᓕᓐᓂᐊᖅᑏᑦ ᓴᓇᑎᑕᐅᖃᑦᑕᒻᒪᑕ. 

2016-ᒥ 249-ᓂᒃ ᐃᓕᓴᖅᑎᓂᒃ 

ᐃᖅᑲᓇᐃᔭᖅᑎᑦᑎᓚᐅᖅᓯᒪᔪᑦ. 202-ᖑᓪᓗᑎᒃ 

ᑕᐃᒃᑯᐊ ᓄᓇᑖᖃᑕᐅᓯᒪᔪᑦ. ᑖᒃᑯᓇᓐᖓᑦ 202-

ᖑᑎᓪᓗᒋᑦ ᓄᓇᑖᖃᑕᐅᓯᒪᔪᑦ ᖃᓄᖅ 

ᓯᐊᒻᒪᒃᑎᕝᕕᐅᓯᒪᔪᓂᒃ ᐅᑯᐊ ᐱᓗᐊᓐᖑᐊᓚᐅᖅᐹᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᓐᖏᑦᑐᖓ ᑖᒃᑯᐊ 

ᐊᒡᒍᖅᑐᖅᓯᒪᓂᖏᑦ ᓇᑭᓐᖔᕐᒪᖔᑕ ᓄᓇᑖᕈᑎᒧᑦ 

ᐊᑎᓕᐅᖃᑕᐅᓯᒪᔪᑦ. 

 

ᐃᖃᓗᐃᑦ ᐅᒃᑑᑎᒋᓪᓗᒍ, 92-ᖑᓚᐅᖅᓯᒪᔪᑦ, 

ᑲᖏᖅᖠᓂᖅ 34-ᓂᒃ, ᐃᖃᓗᒃᑑᑦᑎᐊᖅ 17-

ᖑᓪᓗᑎᒃ, ᒥᑦᑎᒪᑕᓕᒃ 11-ᖑᓪᓗᓂ, ᖃᐅᓱᐃᑦᑐᖅ 

ᐱᑕᖃᓚᐅᓐᖏᑦᑐᖅ, ᓴᓂᑭᓗᐊᒻᒥ 

ᑕᓪᓕᒪᐅᓚᐅᖅᖢᑎᒃ, ᓴᓪᓖᑦ ᐱᖓᓱᑦ, ᐅᖅᓱᖅᑑᖅ 

ᑭᓐᖓᐃᑦ 7-ᖑᓪᓗᑎᒃ, ᐊᕝᕕᐊᑦ 9, ᖃᒪᓂᑦᑐᐊᖅ 8, 

ᐃᑉᐱᐊᔾᔪᒃ ᐊᑕᐅᓯᖅ. 

 

ᐅᑯᐊ ᓇᐃᓴᐅᑏᑦ ᒪᓕᖦᖢᒋᑦ ᓇᓕᐊᒃ 

ᓄᓇᑖᖃᑕᐅᓯᒻᒪᒪᖔᑦ ᓇᓗᓇᐃᖅᑕᐅᓯᒪᖏᑦᑐᖅ 

ᑭᓯᐊᓂ ᐅᓄᓐᓂᖅᓴᐅᔪᒃᓴᐅᔪᑦ ᓄᓇᑖᖃᑕᐅᓯᒪᔪᑦ 

ᐊᐅᔭᒃᑯᑦ ᐃᓕᓴᖅᑎᑦ ᐃᖅᑲᓇᐃᔭᖅᑕᐅᓚᐅᖅᓯᒪᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐅᔭᒃᑯᑦ ᐃᓕᓴᖅᑎᓂᒃ ᐃᖅᑲᓇᐃᔭᑎᑦᑎᓪᓗᓂ 

ᖃᓄᖅ ᑭᓇᑐᐃᓐᓇᒻᒥᒃ 

ᐃᖅᑲᓇᐃᔭᖅᑎᑖᕋᓱᓲᖑᒐᕕᑦ 

ᑲᑎᒪᔨᕋᓛᑯᓗᖃᖅᖤᖅᐳᑦ ᐊᐱᖅᓱᖅᑏᑦ,  

ᑕᐃᒪᓐᓇᑦᑕᐅᖅ ᐱᐅᓯᖃᖃᑦᑕᕆᕚᓐ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑐᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᕆᓂᐊᖅᐸᕋ ᒥᔅ ᐸᐅᐊᔅ ᑖᔅᓱᒥᖓ 

ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐸᐅᐊᔅ. 

 

ᐸᐅᐊᔅ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᒋᑦᑎᐊᓐᖏᑕᖓ, ᑖᒃᑯᐊ ᐃᓕᓴᖅᑏᑦ 

ᑐᓂᐅᖅᑲᖤᐸᕗᑦ ᑕᑕᑎᕆᐊᓕᓐᓂᒃ ᐊᒻᒪᓗ 

ᐊᐱᕆᓪᓗᑎᒃᑯᑦ ᓇᓕᐊᓐᓂᒃ ᐃᖅᑲᓇᐃᔭᕈᒪᒻᒪᖔᑦ 

ᑭᓱᓂᓪᓗ ᖁᕕᐊᒋᔭᖃᒻᒪᖔᑦ ᑕᐃᒪᓐᓇ 

ᑕᑕᑎᖅᓯᒪᔪᓂᒃ ᕿᒥᕐᕈᐊᓕᕌᖓᑦᑕ ᓇᓕᐊᓐᓄᑦ  

ᐃᓕᔪᒥᓇᓐᓂᖏᓐᓂᒃ ᓇᓗᓇᐃᖅᓯᓇᓱᖃᑦᑕᖅᑐᒍᑦ 

ᐃᓕᓐᓂᐊᖅᓯᒪᓂᖏᑦ ᒪᓕᖦᖢᒋᑦ ᖃᓄᐃᑦᑐᓂᓪᓗ 

ᐃᓕᓐᓂᐊᖅᓯᒪᒻᒪᖔᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑏᓗ? ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᓴᖅᓯᒪᒐᒪ 

ᑕᐃᒃᑯᐊ ᐃᓕᓴᖅᑏᑦ ᓲᓪᓗ 

ᐋᓐᓂᐊᖅᓯᐅᑎᒃᓴᐅᓂᒻᒥᒃ ᐃᓕᓐᓂᐊᖅᑐᑦ ᐱᔪᒪᔪᑦ 

ᐊᓯᖓᓄᑦ ᑎᑎᕋᕝᕕᒻᒧᐊᖅᑕᐅᖃᑦᑕᒻᒪᑕ, ᐃᒻᒪᖄ 

ᑕᒪᓐᓇ ᕿᒥᕐᕈᓇᒃᑕᐅᑦᑎᐊᒃᑲᓐᓂᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑐᑭᓯᓪᓗᖓᓗ ᒥᔅ ᐊᓐᓇᒃᑲᐅᑉ 

ᐃᓱᒪᒋᔭᖓ. ᐃᖅᑲᓇᐃᔮᓂᒃ ᐃᒪᓐᓇᑎᒋ ᑭᓯᐊᓂ 

ᐅᓄᖅᑎᒋᔪᓂᒃ ᓴᖅᑭᑦᑎᔪᓐᓇᕋᑦᑕ. ᓲᓪᓗ 

ᐋᓐᓂᐊᖅᓯᐅᖅᑎᐅᓂᒻᒥᒃ ᐃᓕᓐᓂᐊᖅᑐᖅ ᐊᓯᐊᓄᑦ 

ᐃᓕᔭᐅᒃᐸᑦ ᐃᓂᒃᓴᖃᖏᓐᓂᖓ ᐱᔾᔪᑎᒋᓪᓗᒍ, 

ᐊᒻᒪᓘᓐᓃᑦ ᓄᓇᓕᓐᓂ ᒐᕙᒪᒃᑯᓐᓂᓪᓕ ᐱᔨᑦᑎᖅᑏᑦ  

ᒪᑯᐊ ᓴᓇᔨᑐᐃᓐᓇᐅᖏᑦᑐᓂᒃ ᐃᓕᓐᓂᐊᖅᑐᑦ 

ᑕᕝᕗᖓ ᐃᓕᔭᐅᓇᔭᖅᑐᑦ ᐃᓂᒃᓴᖃᖅᐸᑦ ᑭᓯᐊᓂ. 

ᑕᐃᒪᐃᒃᑲᓗᐊᖅᑎᓪᓗᒍ ᐱᓕᒻᒪᒃᓯᒪᒐᓚᒃᐸᑕ 

ᐱᐅᓂᖅᓴᐅᓲᖑᔪᑦ ᐊᐅᔭᒃᑯᑦ ᐃᖅᑲᓇᐃᔭᖅᑎᑦ 

ᑕᐃᒪᐃᑦᑑᓚᐅᖅᓯᒪᒐᓚ ᐃᓱᒫᓘᑎᒋᓚᐅᖅᓯᒪᓐᖏᑕᕋ 

ᑮᓇᐅᔭᓕᕆᓂᖅ ᐃᖅᑲᓇᐃᔮᕆᒐᒃᑯ.  

 

ᐃᖅᑲᐅᒪᔪᖓ ᐊᐅᔭᒃᑯᑦ ᐃᓕᓐᓂᐊᖅᑎᐅᓪᓗᖓ 

ᐃᖅᑲᓇᐃᔭᕋᒪ ᐃᓱᒫᓗᓗᐊᓚᐅᖅᓯᒪᔪᓐᖏᑦᑐᖓ 

ᑮᓇᐅᔭᓕᕆᓂᕐᒥ ᐃᖅᑲᓇᐃᔭᕆᐊᔅᓴᖅ. 

ᖃᐅᔨᓇᓱᓚᐅᖅᓯᒪᔪᖓ ᐊᓯᖏᓐᓂᒃ 

ᑮᓇᐅᔭᓕᐅᕈᒪᓂᑯᓐᓄᑦ ᓲᖃᐃᒻᒪ 

ᓯᓚᑦᑐᖅᓴᕝᕕᔾᔪᐊᓐᓄᑦ ᐃᓕᓐᓂᐊᕆᐊᖅᖢᓂ 

ᑮᓇᐅᔭᖅᑐᖅᑐᔾᔪᐊᒻᒪᕇᐊᓘᒻᒪᑦ 

ᑕᐃᒪᓐᓇᐅᓇᓱᖃᑦᑕᓚᐅᖅᓯᒪᔪᖓ ᐃᖅᑲᓇᐃᔮᒧᑦ 

ᐃᓕᔭᐅᖤᑐᐊᕈᒫᓚᓯᒪᖃᑦᑕᓚᐅᖅᓯᒪᔪᖓ.  

 

ᐊᐅᔭᒃᑯᓂᒃᑯᐊ ᐃᓕᓴᖅᑏᑦ ᐃᖅᑲᓇᐃᔭᖅᑎᓪᓗᒋᑦ 

ᐊᒥᓱᑦ ᐸᐃᑉᐹᕌᓪᓗᓐᓂ 

ᐊᒥᓱᓕᐅᖅᑎᑐᐃᓐᓇᖏᓪᓗᒋᑦ 

ᐱᕚᓪᓕᐅᑎᒋᓂᐊᖅᑕᖏᓄᑦ ᐃᖅᑲᓇᐃᔮᓄᑦ 

ᐃᓕᓇᓱᖃᑦᑕᖅᑕᕗᑦ. 

 

ᖁᕕᐊᒋᔭᖏᑦ ᐃᓕᑦᑐᒪᔭᖏᑦ ᑕᐃᒃᑯᐊ 

ᒪᓕᒐᑦᑎᓲᕆᔭᕗᑦ. ᐃᓕᓐᓂᐊᕆᐊᒃᑲᓐᓂᓕᕈᑎᒃ 

ᑖᒃᑯᐊ ᒪᒃᑯᒃᑐᑦ ᐱᔭᕇᖅᓯᓐᓂᕈᑎᒃ ᐃᓕᓐᓂᐊᓂᕐᒥᓂ 

ᖁᑦᑎᓂᖅᓴᓂ ᓯᓚᑦᑐᓴᕐᕕᒥᓪᓗ, ᓂᕆᐅᑉᐳᒍᑦ 

ᐅᑎᕋᔭᖅᑐᑦ ᐃᖅᑲᓇᐃᔭᕆᐊᕈᒪᓗᑎᓪᓗ ᒐᕙᒪᒃᑯᓐᓂ 

ᓄᓇᕗᒻᒥ. ᑕᐃᒪᐃᑉᐸᑕ ᑮᓇᐅᔭᐃᑦ ᐊᑐᓚᐅᖅᑕᕗᑦ 

ᐅᑎᑦᑎᐊᕋᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 2 

ᒥᓇᖃᑐᐃᓐᓇᓕᕋᒪ.  

 

ᑕᐃᒃᑯᐊ ᐃᖅᑲᓇᐃᔭᖅᑎᓕᒫᑦ ᐊᕐᕌᒍᑕᒫᑦ 

ᐃᖅᑲᓇᐃᔭᑦᑎᐊᕐᒪᖔᖏᓐᓂᒃ 

ᖃᐅᔨᓴᖅᑕᐅᖃᑦᑕᖅᐹᑦ, ᐅᕝᕙᓘᓐᓃᑦ ᑕᐃᒃᑯᐊ 

ᐃᓚᐃᓐᓇᖓᒍᑦ ᐃᖅᑲᓇᐃᔭᓲᑦ 

ᐃᓕᓯᒪᑲᐃᓐᓇᖅᑐᓪᓘᓐᓃᑦ ᖃᐅᔨᓴᖅᑕᐅᖃᑦᑕᖅᐹᑦ 

ᐊᕐᕌᒍ ᐊᑕᐅᓯᐊᕐᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑦ ᓇᓗᓇᒐᓚᑦᑐᖅ.  

 

>>ᐃᓪᓚᖅᑐᑦ 

 

ᐄᖑᔭᕆᐊᓕᒃ, ᖃᐅᔨᓴᖅᑕᐅᖃᑦᑕᕆᐊᓖᑦ 

ᐊᕐᕌᒍᑕᒫᑦ, ᖃᐅᔨᓴᖅᑕᐅᖃᑦᑕᕆᐊᓖᑦ 

ᐱᔾᔪᑎᔅᓴᖃᐅᖅᑐᑎᒃ ᐃᑲᔫᑕᐅᔪᓐᓇᕐᒪᑦ 

ᐃᖅᑲᓇᐃᔭᖅᑎᑦᑎᔪᒧᑦ ᐃᖅᑲᓇᐃᔭᖅᑎᒧᓪᓗ. 

ᑕᐃᒪᓐᓇᒃ ᖃᐅᔨᓴᖅᑕᐅᓕᕌᖓᒥᒃ 

ᓇᓗᓇᐃᖅᑕᐅᔪᓐᓇᖅᓯᓲᑦ ᓇᐅᒃᑯᑦ  

ᐃᓕᓐᓂᐊᒃᑲᓐᓂᕆᐊᖃᕐᒪᖔᖅ, 

ᐃᖅᑲᓇᐃᔭᑦᑎᐊᕐᒪᖔᖅ 

ᐃᓕᓐᓂᐊᒃᑲᓐᓂᕆᐊᖃᕐᒪᖔᖅ. 

ᑕᐃᒪᐃᑦᑑᔭᕆᐊᖃᕋᓗᐊᖅᑎᓪᓗᒍ 

ᖃᐅᔨᓴᖅᑕᐅᖃᑦᑕᓐᖏᑦᑐᑦ ᐃᖅᑲᓇᐃᔮᑦ.  

 

ᒪᑯᐊᓗ ᐃᖅᑲᓇᐃᔭᑲᐃᓐᓇᖅᑐᓪᓕ ᖃᓄᑭᐊᖅ 

ᒪᓕᒐᖅᑎᒍᑦ ᑕᐃᒪᐃᒋᐊᑐᓐᖏᑦᑑᓚᓯᒪᔪᐃᑦ. 

ᑕᐃᒪᓐᓇᒃ ᐱᐅᓯᖃᖃᑦᑕᖅᑐᒍᑦ ᒪᑯᐊᓕ 

ᐃᖅᑲᓇᐃᔮᕆᔭᕆᐊᖃᖅᑕᒥᓂᒃ ᒪᓕᑐᐃᓐᓇᖃᑦᑕᕐᒪᑕ 

ᐊᒻᒪᓗ ᐊᓯᖏᓐᓄᑦ ᐃᖅᑲᓇᐃᔮᓄᑦ 

ᐃᓕᔪᓐᓇᕐᓂᖅᐸᑦ ᖁᕝᕙᓯᓐᓂᖅᓴᓂ ᐅᕝᕙᓘᓐᓃᑦ 

ᐃᖅᑲᓇᐃᔭᑲᐃᓐᓇᑐᐃᓐᓇᓚᐅᕐᓗᓂ 

ᐃᖅᑲᓇᐃᔮᖅᑖᓪᓚᕆᓪᓗᓂ ᑕᐃᒪᓐᓇᐅᖃᑦᑕᖅᑐᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓗᒥ ᐅᖃᐅᓯᕆᒐᓚᖅᑲᐅᔭᕗᑦ ᑕᐃᓐᓇ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᕕᓂᖏᑦ 

ᓴᖅᑭᑕᐅᖅᑲᐅᔪᑦ ᒪᓕᒐᓕᐅᕐᕕᒻᒧᑦ. ᑕᐃᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᖅᑭᒃᓯᒪᓂᖏᑦ 

ᐸᐃᑉᐹᑦ ᐊᐅᓚᑕᐅᓂᖏᑦ ᐃᖅᑲᓇᐃᔭᖅᑐᓕᕆᓂᕐᓗ 

ᐱᔾᔪᑎᒋᓪᓗᒋᑦ. ᐃᖅᑲᓇᐃᔭᖅᑐᓕᕆᔨᒃᑯᑦ 

ᑕᒪᒃᑯᓂᖓᓕᒫᖅ ᑎᑎᕋᖅᓯᒪᕚᑦ ᒐᕙᒪᒃᑯᑦ 

ᐱᓕᕆᕝᕕᓕᒫᖏᓐᓄᑦ ᒪᓕᑦᑕᐅᔭᕆᐊᖃᖅᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖏᕈᓐᓇᖅᑐᖓ, ᑭᓯᐊᓂ ᒥᔅ 

ᐊᕐᓇᒃᑲᖅ ᐃᓗᓕᑯᓘᔭᖏᓐᓂᒃ ᖃᐅᔨᒪᔪᔅᓴᐅᒻᒪᑦ. 

 

>>ᐃᓪᓚᖅᑐᑦ 

 

ᒥᔅ ᐸᐅᐊᔅ ᐅᖃᓪᓚᑦᑎᓐᓂᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐸᐅᐊᔅ, 

ᐅᓂᒃᑳᕆᑦᑎᐊᓚᐅᕈᑦᑐᖅ. 

 

>>ᐃᓪᓚᖅᑐᑦ 

 

ᐸᐅᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑮᓇᐅᔭᓕᕆᔨᒃᑯᓐᓂ ᑖᒃᑯᐊ ᑎᑎᕋᖅᓯᒪᔪᑦ. 

ᐃᖅᑲᓇᐃᔭᖅᑐᓕᕆᓂᖅ ᖃᕆᓴᐅᔭᒃᑯᑦ 

ᐃᓗᓕᓕᒫᖏᑦ ᑐᖅᑯᖅᑕᐅᖃᑦᑕᖅᑐᑦ.  

ᑕᒻᒪᖅᓯᒪᔪᖅᓯᐅᖅᑏᑦ ᓇᓗᓇᐃᓚᐅᖅᓯᒪᔭᖏᑦ 

ᐊᑲᐅᓐᖏᓕᐅᕈᑏᓪᓗ ᓇᓗᓇᐃᖅᑕᐅᓯᒪᓕᖅᑐᑦ. 

 

ᐄ, ᐃᑲᔪᒃᑲᓐᓂᕈᓐᓇᖅᑐᒍᑦ ᐋᖅᑭᓱᖅᓯᒪᔭᕋᓗᐊᕗᑦ 

ᐅᓂᒃᑳᓕᐅᖅᑐᑕ ᐃᖅᑲᓇᐃᔮᓂᒃ 

ᖃᐅᔨᓴᐃᒍᑕᐅᔪᒥᓂᕐᓄᑦ ᐱᓕᕆᔾᔪᑎᐅᔪᒥᒃ 

ᑕᒪᒃᑯᐊᓗ ᐋᓐᓂᐊᓯᐅᖅᑎᔅᓴᓯᐅᖅᑏᑦ 

ᑐᓴᕈᑎᒋᔪᒪᔭᒥᓂᒃ. ᐄ, ᐋᖅᑮᓯᒪᔪᖃᖅᑐᒍᑦ ᑭᓯᐊᓂ 

ᐊᑕᖏᒻᒪᕆᓐᖏᒻᒪᑕ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓕᕆᕕᒻᒥᒃ 

ᐅᖃᐅᔾᔭᐅᔪᓐᓇᖅᐱᑖ ᑕᑯᓇᕌᖓᑦᑎᒍ 

ᐃᖅᑲᓇᐃᔭᑲᐃᓐᓇᖅᑐᑦ ᒐᕙᒪᒃᑯᓐᓂ, ᖃᓄᖅ 

ᐸᕐᓇᐅᑎᖃᖅᐱᓯ ᑕᒪᑐᒧᖓ, ᖃᓄᐃᑕᐅᕙᓪᓕᐊᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅ ᐊᕐᓇᒃᑲᖅ 

ᐊᐱᖅᑯᑎᒋᔭᖓᓄᑦ. ᑕᒪᒃᑯᐊ 

ᐃᖅᑲᓇᐃᔭᖅᑎᑕᐅᑲᐃᓐᓇᖅᑐᐃᑦ 

ᐃᓱᒫᓘᑎᒋᔭᐅᓯᒪᔪᑐᖃᐅᓕᕐᒪᑦ. 

ᐊᒃᓱᕈᕆᐊᒃᑲᓐᓂᕋᓱᒃᓯᒪᒐᓗᐊᖅᑐᒍᑦ ᐊᕐᕌᒍᐃᑦ 

ᑭᖑᓪᓕᐅᓕᖅᑐᓂ ᓇᓗᓇᐃᕈᒪᓪᓗᑎᒃᑯ 

ᐃᖅᑲᓇᐃᔭᑲᐃᓐᓇᖅᑐᑦ ᐃᖅᑲᓇᐃᔭᓕᖅᑐᓂᒃ ᐊᕐᕌᒍ 

ᐅᖓᑖᓂ, ᑕᓪᓕᒪᓄᓪᓘᓐᓃᑦ ᐊᕐᕌᒍᓄᑦ 

ᐅᖓᑖᓄᓪᓘᓐᓃᑦ. ᑕᐃᒃᑯᐊ ᐃᓱᒫᓘᑎᒋᒐᑦᑎᒃᑯᑦ 

ᕿᒥᕐᕈᓇᒃᑲᓐᓂᕋᓱᑦᑕᕗᑦ ᑭᓇ ᐃᓇᖏᖅᓯᓯᒪᔪᖅ 

ᐊᕐᕌᒍ ᐅᖓᑖᓄᑦ.  

 

ᑕᐃᒪᐃᑦᑐᖅᑕᖃᖅᐸᑦ ᑕᐃᒃᑯᐊ ᐱᓕᕆᕝᕖᑦ 

ᐊᐱᕆᖃᑦᑕᖅᑕᕗᑦ ᖃᓄᐃᒻᒪᓄᓇ 

ᐃᓇᖏᖅᓯᓯᒪᑯᑖᓗᐊᖅᑐᐊᓘᕙ. ᐃᓛᓐᓂᒃᑯᑦ 

ᐱᔭᕐᓂᖏᑦᑐᖅᑕᖃᐅᓲᖑᒻᒪᑦ. ᑖᓐᓇ 

ᐃᓕᓯᒪᑯᑖᓕᕐᓂᕈᓂ ᐃᖅᑲᓇᐃᔮᒧᑦ ᐆᑦᑐᕈᓐᓇᖅᑐᖅ,  

ᖃᐅᔨᒪᑦᑎᐊᓕᕐᒪᑕᓕ ᖃᓄᐃᑦᑐᓂᒃ  

ᐃᖅᑲᓇᐃᔮᖃᕆᐊᖃᕐᒪᖔᖅ, 

ᖃᓄᐃᓘᖃᑦᑕᕆᐊᖃᕐᒪᖔᓪᓗ. 

 

ᑕᒪᒃᑯᐊ ᐸᐃᑉᐹᑦ ᑲᒪᒋᓕᕐᓗᑎᒃᑯᑦ ᑖᓐᓇ 

ᐃᓇᖏᖅᓯᓯᒪᑯᑖᖅᑐᖅ ᑕᕝᕗᖓ 

ᐃᓕᔭᐅᑲᐅᑎᒋᔪᓐᓇᕐᓂᐊᕐᒪᑦ ᒥᓂᔅᑕᒧᑦ 

ᑎᒃᑯᐊᖅᑕᐅᓗᓂ. ᑭᓯᐊᓂ ᐊᓯᖓ 

ᑖᓐᓇᑐᐊᖑᔭᕆᐊᖃᓐᖏᒻᒥᒻᒪᑦ ᐸᐃᑉᐹᓂᒃ 

ᖃᓄᐃᓕᖓᔪᕕᓂᐅᒻᒪᖔᖅ ᐃᖅᑲᓇᐃᔮᖏᑕ 

ᖃᐅᔨᓴᖅᑕᐅᓂᖓ ᖃᓄᐃᑦᑐᓂᒃ 

ᐃᖅᑲᓇᐃᔮᖃᕆᐊᖃᕐᒪᖔᖅ, ᑕᒪᒃᑯᐊᕈᓘᔭᐃᑦ 

ᐸᐃᑉᐹᑦ ᓄᐊᓯᒪᓕᓲᖑᒻᒥᒻᒪᑕ. ᑕᒪᕐᒥᒃ 

ᑲᑎᖅᓱᖅᑕᐅᓯᒪᓕᖅᐸᑕ ᐃᓕᔪᓐᓇᖅᓯᓕᕋᔭᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒫᖅᑐᑏᑦ? 1 

ᒥᓂᖅᑲᕋᓗᐊᖅᑐᑎᑦ ᓱᓕ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᐊᓯᓐᓅᖁᓕᖅᑕᕋ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᒋᐊᓐᖏᓂᕐᓂ 

ᐃᒃᓯᕙᐅᑕᐅᓪᓗᖓ ᐃᓕᓴᖅᓯᓚᐅᑲᓪᓚᖓ 

ᓄᓇᖅᑲᑎᒐ, ᓵᓕ ᐃᓄᐊᕋᖅ, ᑐᓐᖓᓱᒋᑦ, ᐊᒻᒪᓗ 

ᑭᒻᒥᕈᕐᒥᐅᑕᖅ ᐱᖃᓐᓇᕆᔭᕋᑦᑕᐅᖅ, ᒪᓕᑦᑐᖅ 

ᓚᐃᑕ, ᑐᓐᖓᓱᒋᑦᑎᒃ. 

 

>>ᐸᑦᑕᑐᖅᑐᑦ 

 

ᒫᓐᓇ ᑲᔪᓯᑐᐃᓐᓇᕐᓗᑕ. ᒥᔅᑐ ᒥᑭᓐᖑᐊᖅ. 1 

ᒥᓇᖃᖅᑎᑉᐸᒋᑦ. 

 

>>ᐃᓪᓚᖅᑐᑦ 

 

ᐋᒡᒐ. 10 ᒥᓇᖃᖅᐳᑎᑦ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ. 10 ᒥᓂᖃᖅᖢᖓᓗ 

ᐊᒻᒪ 1 ᒥᓇᑦᒥᒃ, ᒥᔅ ᐊᕐᓇᒃᑲᖅ ᑐᓂᓯᓐᓂᖂᕐᒪᑦ,  

ᒪ’ᓇᓪᓗᐊᕕᒃ! 

 

>>ᐃᓪᓚᖅᑐᑦ 

 

ᒥᓂᔅᑑ ᐊᒻᒪ ᐃᖅᑲᓇᐃᔭᖅᑎᑎᑦ ᑐᓐᖓᓱᓐᓂᐊᖅᐳᓯ.  

 

ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒐ, ᐸᕐᓇᐅᑎᑉᓯᓐᓂ 

2017-20-ᒥ ᑖᑉᑯᐊ ᐱᓕᕆᖃᑎᒋᔭᑉᓯᐅᒃ 

ᐃᓄᓕᕆᔨᒃᑯᑦ ᐊᒻᒪᓗ ᓇᓗᓇᐃᖅᓯᓯᓚᐅᖅᖢᓯ 

ᐅᕝᕙᓘᓐᓃᑦ ᐅᖃᖅᓯᒪᑉᓗᓯ ᓄᑕᖅᑲᓐᖒᖅ 

ᒪᒃᑯᒃᑐᕐᔪᐃᑦ ᐃᓅᓱᒃᑐᓪᓘᓐᓃᑦ 

ᓂᕕᐊᖅᓯᐊᕐᔪᐊᓪᓘᓐᓃᑦ ᐊᐅᔭᐅᓚᐅᖅᑐᒥ 

ᐃᓚᐅᖃᑕᐅᓚᐅᕐᒪᑕ ᐱᓕᕆᐊᓪᓚᓚᐅᕐᓂᕐᒥᒃ. ᑖᒻᓇ 

ᐃᑲᔪᕈᓂᖃᑦᑕᕐᒪᑦ ᑮᓇᐅᔭᓕᐊᕈᑎᖏᓐᓂᒃ 

ᑮᓇᐅᔭᑎᒍᑦ ᕼᐋᒻᓚᑯᓐᓄᑦ ᐅᕝᕙᓘᓐᓃᑦ 

ᓇᒻᒥᓂᖃᖅᑎᐅᔪᓄᑦ ᓇᒻᒥᓂᖅ 

ᐱᓕᕆᕝᕕᖃᐅᖅᑐᓄᑦ.  

 

ᐱᓕᕆᕕᐅᓪᓗᓯ ᐊᒻᒪ ᐃᓄᓕᕆᔨᒃᑯᑦ 

ᐱᓕᕆᖃᑎᒋᑉᓗᓯᐅᒃ, ᖃᓄᖅ ᑕᐃᒪ 

ᐱᓕᕆᖃᑎᒌᑦᑎᐊᖅᐱᓯ ᑕᒪᒃᑯᐊ ᐱᔫᒥᓵᕈᑏᑦ 

ᐱᓕᕆᐊᓪᓚᓚᐅᖅᑐᔅᓴᓄᑦ ᐃᓕᓐᓂᐊᖅᑐᓄᑦ? 

ᓯᕗᓪᓕᖅᐹᖅ ᐊᐱᖅᑯᑎᒐ. ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐸᐃᑉᐹᕈᓘᔭᐃᑦ ᐱᓯᒪᔭᕗᑦ, 

ᑕᐃᓐᓇ ᐊᐱᖅᑯᑎᒋᔭᑐᐊᑎᑦ ᐱᓯᒪᓐᖏᖦᖢᑎᒃᑯ. 

ᑭᓯᐊᓂ ᒥᔅ ᔫᓐᔅ ᐅᖃᖅᑲᐅᔪᖅ ᐊᕐᕌᓂᓂᓴᕐᓂᒃ 

ᐅᓄᖅᓯᒃᑲᓐᓂᖅᑐᒍᑦ ᑕᐃᒃᑯᐊ ᐊᐅᔭᒃᑯᑦ 

ᐃᖅᑲᓇᐃᔭᖅᑎᑕᐅᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᒋᔭᕐᒪ ᓇᓕᐊᒃᑭᐊᖅ 

ᐊᐱᖅᓱᕐᓂᖅᑎᓪᓗᒋᑦ, ᑭᓯᐊᓂ ᖃᒪᓂᑦᑐᐊᕐᒥ ᑐᓴᕋᒪ 

ᐱᖓᓱᓂᒃ ᐊᕐᕕᓂᓕᓃᓐᓇᓐᓈᑦ ᐃᓕᓐᓂᐊᖅᑐᐃᑦ 

ᐱᓕᕆᐊᓪᓚᓚᐅᖅᑐᑦ. ᓄᓇᓕᔾᔪᐊᖑᖃᑕᐅᑎᑉᓗᑕ, 

ᑕᕝᕘᓇᓕ ᐃᑲᔪᖅᑐᐃᒋᐊᖃᕐᓇᓕᖅᐳᖓ 

ᒐᕙᒪᒃᑯᓐᓂᑦ ᑐᖅᑲᖅᑕᕐᕕᐅᖃᑕᐅᑎᓪᓗᑕ 

ᖃᒪᓂᑦᑐᐊᕐᒥ, ᐃᓕᑦᓯᕚᓪᓕᖅᑑᓪᓗᐊᖅᑐᑦ ᒪᒃᑯᒃᑐᑦ  

ᐊᒥᓲᒻᒪᑕ ᓇᓗᓇᓐᖏᑐᖅ. ᖃᐅᔨᒪᒻᒫᕐᒪᑦ ᐊᒻᒪ 

ᒪᓕᒐᓕᐅᖅᑎᐅᖃᑎᓗᑦᑖᒃᑲ ᐃᓕᑕᖅᓯᓚᐅᕋᒪ 

ᒪᒃᑯᒃᑐᒥᒃ ᐊᐅᔭᐅᔪᒥ ᐱᓕᕆᐊᓪᓚᓚᐅᖅᑐᒥᒃ 

ᐱᕚᓪᓕᕐᔪᐊᖅᖢᑑᒻᒪᑦ ᐃᓅᓯᖓᓂ,  

ᓯᕗᓂᔅᓴᖃᑦᑎᐊᕐᓂᐊᓕᕐᒪᓪᓗ ᓇᓗᓇᓐᖏᒻᒪᑦ 

ᐃᑲᔪᖅᑐᓂᒻᒫᖅᖢᓂ.  

 

ᑖᒻᓇᐅᑎᓪᓗᒍ ᖄᒃᑲᓐᓂᐊᒍᓪᓕ ᑖᒻᓇ 

ᐊᐱᖅᑯᑎᖅᑯᑎᒋᓕᖅᐸᕋ. ᑖᑉᑯᐊ ᕼᐋᒻᓚᑦᒋᔭᐅᔪᐃᑦ 

ᐅᕝᕙᓘᓐᓃᑦ ᓇᒻᒥᓂᖅ ᐱᓕᕆᕝᕕᖃᖅᑐᑦ 

ᑮᓇᐅᔭᕐᓂᒃ ᑐᒃᓯᕋᕐᕈᐊᕋᔭᖅᐸᑕ 

ᐊᑉᖁᑎᖃᐃᓐᓇᕐᓗᑎᒃ ᑮᓇᐅᔭᓕᕆᔨᒃᑯᓐᓂᒃ 

ᐅᕝᕙᓘᕝᕚ ᐃᓚᖏᓐᓂᒃ, ᐆᑦᑑᑎᒋᓗᒍ 

ᖃᒪᓂᑦᑐᐊᕐᒥ ᑮᓇᐅᔭᓕᕆᔨᒃᑯᓐᓂᒃ 

ᐃᖅᑲᓇᐃᔭᖅᑎᖃᓐᓂᖂᕐᒪᑕ ᐃᓄᓕᕆᔨᒃᑯᑎᒍᑦ 

ᐊᑉᖁᑎᖃᕐᓗᑎᒃ ᑐᒃᓯᕋᕋᔭᖅᐹᑦ? ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᒥᑭᓐᖑᐊᖅ 

ᐊᐱᕆᒻᒪᑦ. ᖁᔭᓕᔭᕋ ᐃᓕᓴᖅᓯᒻᒪᑦ ᐊᐅᔭᒃᑯᑦ 

ᐃᓕᓐᓂᐊᖅᑐᒥᓂᕐᒥᒃ.  

 

ᐃᒃᓯᕙᐅᑖᖅ, ᑖᒃᑯᐊ ᐃᓚᖓᒍᑦ 

ᑮᓇᐅᔭᖃᖅᑎᑕᐅᑦᑕᔪᕗᑦ $985,000-ᓂᑦ ᐊᐅᔭᒃᑯᑦ  

ᐃᓕᓐᓂᐊᖅᑐᑦ ᐊᒻᒪᓗ $2.6 ᒥᓕᐊᓂᒃ 

ᑮᓇᐅᔾᔭᔅᓴᑎᑦᑎᔪᒻᒥᔪᒍᑦ ᐊᕐᕌᓂ ᐃᓕᓐᓂᐊᖅᑎᓂᒃ 

ᐃᖅᑲᓇᐃᔭᑲᐃᓐᓇᖅᑐᓂᒃ ᐊᐅᔭᒃᑯᑦ 

ᐊᐅᓚᑦᑎᐊᖅᑐᕕᔾᔪᐊᕌᓘᒻᒪᓂᓛᒃ ᐊᕐᕌᓂ.  

 

ᒥᔅᑕ ᒥᑭᓐᖑᐊᖅ ᑭᐅᒐᓱᓪᓗᒍ, 

ᐃᖅᑲᓇᐃᔭᖅᑎᑦᑎᔪᖅ ᕼᐋᒻᓚᒃᑯᓘᓐᓃᑦ 

ᖃᐅᔨᒃᑲᐃᒋᐊᖃᕋᔭᖅᑐᑦ ᐃᓄᓕᕆᔨᒃᑯᓐᓂᒃ 

ᐅᖃᖃᑎᖃᕐᓂᐊᕐᒪᑕ ᐃᖅᑲᓇᐃᔭᖅᑎᑦᑎᓂᕐᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

(ᑐᓵᔨᑎᒍᑦ) ᖃᓪᓗᓇᐅᔭᓕᕈᒪᖃᐃ.  

 

ᑕᐃᒃᑯᐊ ᑕᑯᓐᓈᖅᑐᒋᑦ 2014-15-ᒧᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐅᓂᒃᑳᖃᖅᑐᐃᑦ 

ᒪᓕᒐᓕᐅᕐᕕᒻᒨᖅᑕᐅᔪᔪᐃᑦ ᕕᕝᕗᐊᕆ 24, 2016-

ᖑᑎᓪᓗᒍ. 11 ᑕᖅᑭᐸᓗᐃᑦ ᑮᓇᐅᔭᓕᕆᔾᔪᑏᑦ 

ᐊᕐᕌᒍᖓ ᐃᓱᓕᓚᐅᖅᑎᓪᓗᒍ. ᑕᐃᒃᑯᐊ 2015-16 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐅᓂᒃᑳᖏᑦ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ ᓄᕕᐱᕆ 8, 

2016-ᖑᑎᓪᓗᒍ. 8 ᑕᖅᑭᐅᖏᒻᒪᕆᑦᑐᐃᑦ 2015-

16 ᑮᓇᐅᔭᓕᕆᔾᔪᑏᑦ ᐊᕐᕌᒍᖓ 

ᐃᓱᓕᓚᐅᖅᑎᓪᓗᒍ. ᐱᓕᕆᕕᓰ ᖃᓄᐃᓕᐅᕐᓂᕐᒪᑕ 

ᑕᐃᒫᒃ ᓴᖅᑭᔅᓴᕋᐃᓂᖅᓴᐅᒍᓐᓇᓕᕐᓂᖅᐱᓯ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕚᓗᒃ ᒥᔅᑕ ᒥᑭᓐᖑᐊᑉ 

ᐊᐱᖅᑯᑎᖓ. ᑕᐃᓐᓇ ᐅᓂᒃᑳᓕᐊᒥᓂᖅ 

ᓴᖅᑭᖅᑕᐅᓴᕋᐃᓐᓂᖅᓴᐅᒍᓐᓇᔪᒻᒪᑦ  

ᒪᓕᒐᓕᐅᕐᕕᒻᒧᑦ. ᐃᓚᖏᑦ ᑕᐃᒪ ᖁᓕᓂᒃ 14-ᓄᑦ 

ᑕᖅᑭᓄᑦ ᐊᕐᕌᒍᐃᓱᓕᓚᐅᖅᑎᓪᓗᒍ ᑭᓯᐊᓂ 

ᓴᖅᑭᑕᐅᖃᑦᑕᖅᓯᒪᒻᒪᑕ. 6 ᑕᖅᑮᑦ 

ᐊᓂᒍᓚᐅᖅᑎᓐᓇᒋᑦ ᓴᖅᑭᕆᐊᖃᕐᓇᕋᔪᓐᖏᑦᑐᖅ. 

 

ᐃᒪᐃᓕᐅᖔᔪᔪᒍᓪᓕ ᐊᔾᔨᒌᓕᖅᑎᑦᑎᒋᐊᕐᔫᒥᔪᒐᑦᑕ 

ᐅᓂᒃᑳᓕᐅᖑᖃᑦᑕᖅᑐᓂᒃ ᖃᓄᖅ 

ᐋᖅᑭᓱᖅᑕᐅᒋᐊᖃᕐᒪᖔᑕ. ᐊᕐᕌᒎᓪᓗ ᐃᓱᐊᓂ 

ᐋᖅᑭᑦᑎᕆᒋᐊᖃᑦᑕᖅᑯᑦ ᐊᐅᔭᕈᖅᐸᓪᓕᐊᓂᖓᓂ 

ᑲᑎᖅᓱᖅᑕᐅᒋᐊᖃᑦᑕᕆᕗᑦ, ᓱᓕᒻᒪᖔᑕᓗ 

ᖃᐅᔨᓴᖅᑕᐅᒋᐊᖃᑦᑕᕆᕗᑦ. ᐊᒃᓱᕕᔾᔪᐊᕌᓗᒃ 

ᐸᐃᑉᐹᓕᕆᐊᖃᔪᔪᐃᑦ. ᑕᐃᒃᑯᐊ ᖁᔭᒋᓪᓚᕆᑦᑕᒃᑲ 

ᐊᒃᓱᕈᖅᑐᐊᓘᔪᔪᐃᑦ, ᖃᓄᐃᒋᔭᐅᔫᔮᖅᓯᒪᒐᑎᓪᓗ.  

 

ᑕᐃᓐᓇ ᑲᖏᖅᖠᓂᕐᒥ ᐱᔭᕇᔪᔪᖅ, ᓄᓱᑦᑐᖅ,  

ᐅᕙᓃᖃᑕᐅᔪᒻᒥᔪᖅ ᑕᐃᓐᓇ ᑎᒥᒃᑯᑦ ᐊᔪᕈᑎᓕᒃ  

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᒥᓂᖅ 30-ᓗᐊᖅᑐᓂᒃ 

ᐊᕐᕌᒍᓂᒃ. ᖁᕕᐊᓇᓪᓚᕆᔪᔪᖅ ᒪᑉᐱᒐᖓᓂ 

ᐅᓂᒃᑳᓕᐊᒥᓃᑦ ᓴᖅᑭᔮᖅᑎᑕᐅᒻᒪᕆᒻᒪᑦ.  

 

ᐊᔾᔨᒌᓕᖅᑎᑦᑎᔾᔫᒥᒐᓱᓐᓂᖅ ᑕᕝᕙ 

ᐅᓂᒃᑳᓕᐅᕈᓯᕐᓂᒃ ᑕᐃᒪᐃᒐᓱᒃᓯᒪᔪᒍᑦ 

ᐅᐸᓗᓐᖏᔾᔫᒥᓗᑎᒃ ᐅᓂᒃᑳᓕᐅᖃᑦᑕᕈᓐᓇᖅᓯᓯᒪᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᕐᒥ ᐊᐱᖅᑯᑎᒋᓂᐊᖅᑕᓐᓄᑦ 

ᓈᒻᒪᓈᑐᐃᓐᓇᓕᖅᐳᖅ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᐅᓂᒃᑳᖃᖅᓯᒪᔪᓂᒃ 2015-

16-ᖑᑎᓪᓗᒍ. ᕿᒥᕐᕈᐊᕋᒪ ᒪᑉᐱᒐᖅ 10, 68 

ᑲᑎᓪᓗᒋᑦ ᒪᑉᐱᒐᐅᒐᓗᐊᑦ ᑕᕝᕙᓂ  

ᐅᓂᒃᑳᓕᐊᒥᓂᕐᓂ, ᓄᓇᓕᒐ ᑕᑯᒋᐊᕋᐃᒐᒃᑯ, 

ᑕᕝᕙᓂ ᑕᑯᒐᒃᑯ ᐃᓐᓄᑦᑕᐅᓯᒪᓐᖏᑦᑐᐃᑦ 27-ᒪᑕ. 

 

ᐅᓂᒃᑳᑦ ᐅᖃᓕᒫᓚᐅᖅᑕᒃᑲ 

ᖃᐅᔨᒪᑦᑎᐊᖅᑐᖓᑦᑕᐅᖅ ᓇᓕᐊᑦ ᒐᕙᒪᒃᑯᑦ 

ᐱᓕᕆᕕᖏᑦ ᐃᓐᓄᒃᓯᓯᒪᓐᖏᒻᒪᖔᑕ 

ᐃᖅᑲᓇᐃᔮᓂᒃ. ᑕᐃᒪᓕ ᐊᐱᕆᒐᔭᖅᐸᒋᑦ ᑕᐃᒃᑯᐊ 

ᐃᕝᕕᑦ ᐱᓕᕆᕕᖓᓐᓃᖔᖅᑐᐃᑦ 

ᑐᑭᓯᒃᑲᓐᓂᕈᑎᔅᓴᐃᑦ ᖃᐃᑕᐅᒍᓐᓇᖅᐹᑦ ᖃᓄᐃᑦᑐᑦ 

ᐃᖅᑲᓇᐃᔮᑦ ᐃᓐᓄᑦᑕᐅᓯᒪᓐᖏᑦᑐᑦ, 

ᑭᓱᓕᕆᔨᓪᓚᑦᑖᖑᒐᔭᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᓵᓐᓃᓐᖏᑦᑎᐊᒻᒪᕆᒻᒥᒻᒪᑕ,  

ᐱᒍᓐᓇᖅᑕᕋᓗᐊᕗᑦ ᒥᔅᑕ ᒥᑭᓐᖑᐊᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᑦᑐᒍᑦ, C-7, 

ᐃᓄᑦᑎᑐᑦ ᑎ-7. ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᒥᔅᑕᓗ ᐃᖅᑲᓇᐃᔭᖅᑎᖏᓪᓗ. ᐊᐱᖅᑯᑎᒐ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓄᑦ 

ᐱᔾᔪᑎᖃᕐᓂᐊᖅᑐᖅ, ᒪᑉᐱᒐᖓ 41 ᐊᒻᒪ 42. 

ᓇᓗᓇᐃᖅᓯᒋᐊᖁᔨᑐᐃᓐᓇᖅᑐᖓ ᐃᖅᑲᓇᐃᔮᓕᒫᓂ 

ᐃᓐᓄᑦᑕᐅᓯᒪᔪᓂᒃ ᐊᒻᒪᓗ ᖃᔅᓯᓂᒃ ᐃᖅᑲᓇᐃᔮᓂ 

ᓄᖅᑲᑎᑦᑎᓯᒪᒻᒪᖔᑦᑎ. ᑕᕝᕙᓂ 84-ᓂᒃ 

ᐃᖅᑲᓇᐃᔮᔅᓴᖅᑕᖃᕐᒪᑦ ᓄᓇᓕᓐᓂ, 11 

ᓄᖅᑲᖅᑎᑕᒥᓃᒡᒎᖅ, ᐳᓴᓐᑎᒎᖓᒻᒪᑕ ᐅᑯᐊ 

ᑭᖑᓪᓕᐅᔪᑦ. 11-ᒎᖅ ᐃᑲᕐᓇᐃᔮᑦ 

ᐊᓯᐅᔨᔭᐅᑦᑎᐊᒻᒪᕆᑉᐸᓪᓖ ᐅᖅᓱᖅᑑᒥ 

ᐱᑕᖃᔾᔮᒍᓐᓃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᐋᖁᐊᖅ 

ᐊᐱᕆᒻᒪᑦ. ᐊᐅᓪᓚᖅᑐᒥᓂᕐᓂᒃ ᐅᖃᐅᓯᖃᖅᑐᑦ, 

ᐃᖅᑲᓇᐃᔭᖅᑏᑦ ᐊᐅᓪᓚᖅᑐᒥᓃᑦ. ᑭᓯᐊᓂ ᑕᐃᒃᑯᐊ 

ᐃᖅᑲᓇᐃᔮᓖᑦ ᑕᐃᑲᓃᖏᓐᓇᓂᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᑕᐃᒫᖅᐱᑦ? ᒪᒥᐊᓇᖅ. ᖁᔭᓐᓇᒦᒃ. 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕆᐅᑉᐱᓰ ᓯᕗᓂᕆᓛᖅᑕᑎᓐᓂ ᑖᒃᑯᐊ 

ᐃᓐᓄᑦᑕᐅᓛᖅᑐᒋᓪᓗᒋᑦ ᑕᕝᕙᓂ 

ᐊᕐᕌᒍᑦᑎᓐᓂᓘᓐᓃᑦ ᐊᕐᕌᒎᓛᖅᑐᒥᓘᓐᓃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᐋᖁᐊᖅ. ᑖᓐᓇ 

ᒪᓕᒃᑲᔭᕐᒥᔪᖅ ᐱᓕᕆᖓᓂ, ᑕᐃᒃᑯᐊ 

ᐃᓐᓄᔅᓯᒐᓱᐊᕆᐊᖃᕋᔭᕐᒥᒻᒪᑕ 

ᐸᐃᑉᐹᓕᕆᒋᐊᓕᖏᓐᓂᓪᓗ  

ᑕᑕᑎᕆᒋᐊᖃᕋᔭᕆᓪᓗᑎᒃ ᑮᓇᐅᔭᓕᕆᔨᒃᑯᓐᓄᑦ  

ᓴᖅᑮᓗᑎᒃ ᐃᖅᑲᓇᐃᔮᒥᒃ ᐱᒐᓱᐊᕋᔅᓴᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓐᓂ ᒪᑉᐱᒐᖓ 

31 ᐊᕕᑦᑐᖅᓯᒪᔪᓂ ᐊᐅᓚᑦᑎᓂᐅᔪᖅ ᑲᒪᖃᑦᑕᕐᒪᑕ 

ᐃᕐᓇᐃᔭᖅᑎᑖᕋᓱᓐᓂᕐᒥᒃ ᐊᐅᓪᓛᖅᑎᕆᓂᕐᒥᓪᓗ 

ᐃᖅᑲᓇᐃᔭᖅᑎᓂᒃ. ᑕᕝᕙᓂᔅᓴᐃᓐᓇᖅ ᒪᑉᐱᒐᕐᒦᒻᒪᑕ 

11 ᓄᖅᑲᖅᑐᒥᓃᑦ. ᐃᒃᑯᐊ ᐊᐅᓪᓛᖅᑎᑕᒥᓂᐅᕚᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᐸᐅᐊᔅᒧᑦ ᑖᓐᓇ ᑭᐅᔭᐅᖁᔭᕋ 

ᒥᔅᑕ ᐋᖁᐊᑉ ᐊᐱᖅᑯᑎᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐸᐅᐊᔅ. 

 

ᐸᐅᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᖅᑲᓇᐃᔭᖅᑎᓂᒃ ᐊᐅᓪᓛᖅᑎᕆᒐᓱᓐᓂᖅ 

ᐃᒡᓗᓕᒻᒥ ᐊᐅᓚᑕᐅᖃᑦᑕᖅ, ᑲᖏᖅᖠᓂᕐᒥ  

ᐃᖃᓗᑦᑑᑦᑎᐊᕐᒥᓗ. 

ᐃᖅᑲᓇᐃᔮᖅᑖᖅᑎᑦᑎᖃᑦᑕᖅᑐᑦ 

ᐊᐅᓪᓛᖅᑎᑦᑎᖃᑦᑕᖅᑐᑦ ᑕᐃᒪᐃᒋᐊᖃᓕᕋᐃᒻᒪᑕ 

ᓄᓇᕘᑉ ᐃᓗᐊᓂ ᐊᒻᒪ ᓄᓇᕗᑦ 

ᓯᓚᑖᓃᓐᖔᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔮᒥᒃ ᐊᐅᓪᓛᖅᓯᔪᖃᖅᑲᑦ ᓄᓇᓕᓐᓂ, 

ᑐᓴᐅᒪᒐᒪ ᐋᖅᑭᔅᓯᒪᔪᖅᑕᖃᕐᒪᑦ ᐊᓯᐊᓂᒃ 

ᐃᖅᑲᓇᐃᔮᒥ ᒐᕙᒪᒃᑯᑦ ᐱᓕᕆᕕᖓᑕ ᑕᕝᕗᖓ  

ᑕᐅᖅᓯᐅᑎᒋᒐᔭᖅᑕᖓᓂᒃ ᓴᖅᑮᔭᕆᐊᖃᓲᖑᒻᒪᑕ. 

ᓱᓕᕙ ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᓱᓕᕚ? 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᓖᑦ ᖃᓄᐃᑦᑑᓂᖓᓂᒃ 

ᒪᓕᒃᑲᔭᖅᑐᖅ. ᒐᕙᒪᒃᑯᓐᓄᑦ ᓯᐊᒻᒪᐃᓯᒪᕕᐅᑉᐸᑦ 

ᐃᖅᑲᓇᐃᔮᕆᐊᖃᖅᑎᑕᐅᓗᑎᒃ, ᑕᐃᒪᓕ ᒐᕙᒪᒃᑯᑦ 

ᑕᐅᖅᓰᒋᐊᖃᕋᔭᖅᑐᑦ ᐃᖅᑲᓇᐃᔮᒥᓂᕐᒥ 

ᐊᓯᐊᓄᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐃᖅᑲᓇᐃᔮᒥ ᐅᖅᓱᖅᑑᒨᖅᑐᖃᔾᔮᒍᓐᓃᖅᐹ, 

ᑕᐃᒫᒃ ᑐᑭᓯᕗᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖅᓱᖅᑑᕐᖏᓐᓇ  

ᓯᐊᒻᒪᐃᕕᐅᓯᒪᔪᐊᓗᒃ ᐃᖅᑲᓇᐃᔮᓄᑦ. ᒐᕙᒪᒃᑯᑦ 

ᐲᖅᓯᓂᐊᖅᐸᑕ ᐃᖅᑲᓇᐃᔮᒥᒃ ᒐᕙᒪᒃᑯᓐᓄᑦ 

ᓯᐊᒻᒪᖅᑎᕐᕕᐅᓯᒪᔪᒥ, ᓇᓕᐊᑐᐃᓐᓇᖅ ᒐᕙᒪᒃᑯᑦ 

ᐱᓕᕆᕕᖓ, ᑕᐅᖅᓰᒋᐊᓕᒃ ᓴᖅᑮᒋᐊᓕᒃ ᐊᓯᐊᓂ 

ᐃᖅᑲᓇᐃᔮᒥᒃ. ᓄᓇᓕᖕᓂᒃ ᐊᓯᐊᓄᑦ ᓄᓇᓕᖕᒧᑦ 

ᐃᖅᑲᓇᐃᔮᒥᒃ ᐊᐅᓪᓛᖅᑎᕆᔪᖃᕐᓂᖅᐸᑦ, ᑕᕝᕙᓂ 

ᑭᓯᐊᓂ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᐊᖏᖅᑕᐅᒋᐊᖃᕋᔭᖅᑐᑦ. ᒪᓕᒐᓕᐅᖅᑏᑦ 

ᒥᓂᔅᑕᐃᓪᓗ ᓄᓇᖏᓐᓂ ᐃᖅᑲᓇᐃᔮᖏᑦ 

ᐊᓂᐊᑦᑎᖁᔨᓐᖏᒻᒪᑕ. ᑕᐃᒪᐃᑦᑐᖃᕐᓂᖅᐸᑦ 

ᐸᕐᓇᐅᑎᖃᑦᑎᐊᓪᓚᕆᒋᐊᖃᕋᔭᖅᑐᖅ 

ᐊᓯᖏᑕᐅᒍᑎᒃᓴᖓᓂᒃ ᑕᐃᔅᓱᒫ ᐃᖅᑲᓇᐃᔮᑉ, 

ᓄᑖᒥᒃ ᐃᖅᑲᓇᐃᔮᒥᒃ ᓴᖅᑮᓪᓚᕆᒡᓗᑎᒃ. 

 

ᐃᒃᓯᕙᐅᑖᖅ, ᐅᕙᖓᓕ ᐊᑐᖅᓯᒪᔭᒃᑲ ᒪᓕᒡᓗᒋᑦ 

ᒥᓂᔅᑕᐅᑉ ᑲᑎᒪᔨᖏᓐᓂ ᒐᕙᒪᒃᑯᑦ ᐱᒐᓱᐊᓪᓚᕆᓲᑦ 

ᐃᖅᑲᓇᐃᔮᓂ ᓄᓇᓕᖕᓃᑎᑦᑎᓪᓚᕆᒐᓱᐊᓪᓚᕆᓲᑦ.  

ᐃᖅᑲᓇᐃᔮᓐᓂᒃ ᒪᕐᕉᖕᓂᓪᓘᓐᓃᑦ ᐊᒥᓲᓂᖅᓴᓂᒃ 

ᐊᐅᓪᓛᖅᑎᕆᖃᑦᑕᖅᓯᒪᔫᒐᓗᐊᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒫᖅ? 

ᐊᐃᑉᐸᕆᓕᖅᑕᖓᓂᒃ. ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓕᑕᕆᒐᕕᓐᖓ 

ᐊᐃᑉᐸᕆᓕᖅᑕᖓᓂᒃ, ᐃᒃᓯᕙᐅᑖᖅ. ᒥᓂᔅᑕ 

ᐊᐱᕆᓚᐅᖅᓯᒪᒐᒃᑯ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐅᖃᐅᓯᕐᒥᒃ ᖃᐅᔨᒪᑦᑎᐊᕐᓂᕐᒥᒃ.  

 

ᖃᔅᓯᐅᖕᒪᑕ ᐃᖅᑲᓇᐃᔮᑦ ᒫᓐᓇ ᒪᕐᕉᖕᓂᒃ 

ᐅᖃᐅᓰᖕᓂᒃ ᐅᖃᕈᓐᓇᑦᑎᐊᕆᐊᖃᕐᓗᑎᒃ 

ᐃᓄᒃᑎᑐᑦ ᐊᒻᒪ ᖃᓪᓗᓈᑎᑐᑦ ᐅᐃᕖᑎᑐᓪᓘᓐᓃᑦ. 

ᑭᐅᔪᓐᓇᖅᐸᐅᒃ ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᔪᐊᓇᓯ ᐊᐱᕆᒻᒪᑦ. 

ᐱᓯᒪᔭᓐᓂᓪᓕ 2,324-ᖑᒻᒪᑕ ᐃᖅᑲᓇᐃᔮᑦ 

ᐊᖏᖅᑕᐅᓯᒪᔪᐃᑦ ᐱᔭᕆᐊᖃᖅᑐᖃᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒫᖅ? ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓂᒍᓐᓇᐃᓕᒐᒃᑯ ᒪᑉᐱᖅᑐᒐᖅ ᐅᓂᒃᑳᓕᕆᔪᒥᒃ. 

ᓇᓗᓇᐃᕈᓐᓇᖅᐱᐅᒃ ᓇᓪᓕᐊᓂᓂ  

ᒪᑉᐱᖅᑐᒐᕐᒦᒻᒪᖔᖅ ᑕᕝᕙᓂ ᐊᕐᕌᒍᑕᒫᖅᓯᐅᒻᒥ 

ᐅᓂᒃᑳᒥ 2015-16? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑐ 

ᐲᑐᓴᓐ, ᓇᓃᒻᒪᖔᑕ ᐅᖃᐅᑎᓚᐅᖅᑎᒍᑦ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓂᔪᓐᓇᖅᑕᓯ ᒪᒃᐱᒐᕐᒥ 12, 68-

ᒥᓗ, ᐊᒻᒪ 13-ᖓᓂ, ᒪᒃᐱᒐᖓᓂ 68 ᑕᕝᕙᓂ 

ᐅᓂᒃᑳᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐲᑐᓴᓐ. ᒥᔅᑐ 

ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᓂᕋᑖᕋᒪ ᐸᐃᑉᐹᕌᓗᖕᓂᑦ.  

 

ᑕᕝᕙᓂ ᐅᔾᔨᕆᒐᒃᑯ ᑕᕝᕙᓂ ᐅᖃᖅᓯᒪᖕᒪᑦ 2416. 

ᑭᓯᐊᓂ ᖃᐅᔨᒪᒐᑦᑕ ᑖᒃᑯᐊ ᓄᓇᕗᒻᒥ ᐃᓄᐃᑦ 

ᓄᓇᑖᖃᑕᐅᓯᒪᔪᑦ. ᑭᒡᒐᖅᑐᐃᔪᓂᒃ ᐅᖃᓕᒫᒐᓂ 

ᒐᕙᒪᒃᑯᓐᓂ ᑎᓯᐱᕆ 31, 2016-ᒥ. ᑲᑎᓪᓗᒋᑦ 

1,7622.71-ᖑᓚᐅᖅᑐᑦ. ᑖᒃᑯᐊ ᓄᓇᑖᖃᑕᐅᓯᒪᔪᑦ  

ᒫᓐᓇᐅᔪᖅ. ᑭᓯᐊᓂ ᐅᔾᔨᕆᖕᒥᒐᒃᑯ ᓇᓗᓇᐃᒃᑯᑕᖅ 

418-ᖑᓪᓗᑎᒃ ᑲᑎᖦᖢᑎᒃ.  

 

ᐅᖃᖅᓯᒪᔪᖅ ᑕᕝᕙᓂ ᒪᒃᐱᒐᖅ 13-ᒥ, ᒪᕐᕉᖕᒪᑎᒃ 

ᓲᕐᓗ ᐊᑭᓕᖅᑕᐅᒃᑲᓐᓂᖃᑦᑕᖅᑐᐃᑦ.  

ᖁᔭᓐᓇᒦᒃ ᑭᐅᒐᕕᑦ. ᖃᐅᔨᔪᒪᓕᕐᒥᒐᒪ. ᓄᓇᕗᑦ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖃᖅᐹ ᐃᓄᒃᑎᑐᑐᐊᖅ 

ᐅᖃᓪᓚᓲᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐸᐃᑉᐹᒐᓵᓘᖕᒪᑕ. ᒥᔅᑕ ᔪᐊᓇᓯᐅᑉ  

ᐅᖃᐅᓯᕆᔭᖓ ᐅᓂᒃᑳᖅ ᐃᖅᑲᓇᐃᔭᑐᐃᓐᓇᖅᑐᑦ 

ᓄᒃᑕᕈᑎᓂᒃ ᐊᔾᔨᒌᖏᑦᑑᖕᓂᒃ  

ᐃᖅᑲᓇᐃᔮᖃᓚᐅᕐᓗᑎᒃ, ᑕᖅᑭᑦ ᐱᖓᓱᑦ 

ᖄᖏᖅᐸᑕ ᐊᓯᐊᓄᑦ ᓅᒻᒥᓗᑎᒃ 

ᐊᑭᓕᖅᑕᐅᒃᑲᓐᓂᕐᓗᑎᒃ.  

 

ᑕᐃᒪᓐᓇ ᐃᖅᑲᐅᒪᔭᕆᐊᖃᕐᒥᒐᑦᑕ ᑕᕝᕙ 

ᐃᒃᓯᕙᐅᑖᖅ ᐅᖃᖅᑲᐅᒐᒪ, ᓄᓇᕗᑦ ᒐᕙᒪᒃᑯᑦ 

ᒪᕐᕉᖕᓂᒃ ᐅᖃᐅᓯᓖᖕᓂᒃ ᐊᑭᓕᖅᓱᐃᖕᒪᑕ 

ᐅᕝᕙᓘᓐᓃᑦ ᐃᑲᔫᑎᓂᒃ ᑖᓐᓇ ᐊᔾᔨᒋᓐᖏᑕᖓ. 

ᒪᓐᓇ ᐊᑐᖅᑕᐅᑎᓐᓇᓱᖃᑦᑕᕋᑦᑎᒍᑦ 

ᑮᓇᐅᔭᖅᑖᖅᑎᑉᐸᒃᖢᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐲᑐᓴᓐ. ᒥᔅᑐ 

ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᐅᒪᒐᒪ ᖃᖓᑲᓪᓚᐅᓚᐅᖅᑐᖅ 

ᐊᐱᕆᓚᐅᖅᓯᒪᖕᒥᒐᒪ. ᓇᒧᓐᖓᖅᐸᓪᓕᐊᖕᒪᖔᑦ 

ᒪᕐᕉᖕᓂᒃ ᐅᖃᐅᓯᓖᖕᓂᒃ ᐅᖃᕈᓐᓇᕐᓂᕐᒧᑦ 

ᐊᑭᓕᖅᓱᕈᑎᒃᑲᓐᓂᕐᓂᒃ, ᓯᓂᔅᑐ 

ᐅᖃᓚᐅᖅᓯᒪᖅᑰᖅᑑᒐᓗᐊᖅ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᖃᐅᔨᓴᕈᑎᓕᐅᕐᒪᑕᒎᖅ ᒫᓐᓇ ᐱᖓᓲᓕᖅᑲᖓᔪᒥᒃ 

ᖁᕝᕙᖅᐸᓪᓕᐊᓯᒪᔪᒥᒃ 

ᐊᑭᓖᖅᑲᑦᑕᕆᐊᖃᕐᓂᐅᓂᐊᕐᓂᕐᒧᑦ. ᑕᒪᓐᓇᑭᐊᖅ 

ᖃᓄᐃᓕᖓᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᐸᐅᐊᔅ ᑭᐅᖁᓂᐊᕋᒃᑯ ᑕᒪᔅᓱᒥᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᐸᐅᐊᔅ. 

 

ᐸᐅᐊᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᕐᓕ ᐃᓄᐃᑦ ᐅᖃᐅᓯᖏᓐᓂᒃ 

ᑕᐅᒎᓯᓕᐅᖅᑏᑦ ᑕᒪᓐᓇ ᐃᓄᐃᑦ ᐅᖃᐅᓯᖏᓐᓂᒃ 

ᐊᔪᖏᓐᓂᕐᒧᑦ ᖃᐅᔨᓴᐅᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ 

ᒫᓐᓇ ᐊᑐᐊᖓᓕᐅᖅᐸᓪᓕᐊᔪᑦ ᖃᓄᖅ  

ᐊᑐᓕᖅᑎᑕᐅᕙᓪᓕᐊᓂᐊᕐᒪᖔᑦ. ᐊᑐᐊᒐᖃᓕᕈᑦᑕ 

ᑕᕝᕙ ᐃᖅᑲᓇᐃᔭᑏᑦ ᑲᑐᔾᔨᖃᑎᒌᖏᑦ  

ᐅᖃᖃᑎᒋᔭᕆᐊᖃᕐᓂᐊᕐᒥᒐᑦᑎᒍ ᐊᖅᑯᑎᒋᓗᑎᒍᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᑦ. ᒫᓐᓇ ᐅᖃᐅᓯᕐᓂᒃ 

ᐊᔪᖏᑦᑎᐊᕐᓂᕐᒧᑦ ᐃᓕᓐᓂᐊᕈᑎᒃᓴᓂᒃ ᑕᒫᓂ 

ᐊᕐᕌᒍᒥ ᐸᕐᓇᐃᔪᑦ. ᖁᔭᓐᓇᒦᒃ, ᐃᒃᓯᕙᐅᑖ.  

 

ᐃᒃᓯᕙᐅᑕᖅ: ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᑭᐅᒐᕕᑦ. ᖃᐅᔨᔪᒪᓕᕐᒥᔪᖓ ᓄᓇᕗᑦ 

ᒐᕙᒪᒃᑯᖏᑦ ᐃᖅᑲᓇᐃᔭᖅᑎᖃᖅᐹᑦ ᐃᓄᒃᑎᑐᑐᐊᖅ 

ᐅᖃᓪᓚᓲᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑐᓴᓐ.   

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐱᓯᒪᓐᖏᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐲᑐᓴᓐ. ᒥᔅᑕ 

ᔪᐊᓇᓯ. 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑖ ᐅᖃᖅᑲᐅᒐᕕᑦ ᐊᕐᕌᒍᑕᒫᖅᓯᐅᑦ 

ᐃᓗᓕᓕᒻᒪᕆᐊᓘᖕᒪᑦ. ᑖᒃᑯᐊ ᐃᓚᑰᖕᒥᖕᒪᑕ. 

ᐊᐱᖅᓱᕐᓇᐅᓕᖅᐸᑦ ᐊᐱᖅᓱᓛᕆᕙᖓ. ᑖᒃᑯᐊ 

ᑐᑭᓯᔭᕋᓗᐊᒃᑲ. ᐃᓱᒪᒐᓗᐊᖅᐳᖓ ᓯᕗᓂᒃᓴᒥ 

ᐊᕐᕌᒍᑕᒪᖅᓯᐅᑎᓂ ᐅᓂᒃᑳᖏᓐᓂ ᐃᒪᓐᓇ 

ᐊᑕᐅᓯᕐᒥᒃ ᐅᖃᐅᓯᓖᑦ ᐃᓄᒃᑎᑐᑐᐊᖅ.  

 

ᖃᓄᕐᓗ ᐅᖃᕈᓐᓇᖅᑎᒋᖕᒪᖔᑕ 

ᐅᖃᕈᒪᑐᐃᓐᓇᖅᑲᐅᔪᖓ ᐅᖃᐅᓯᕐᒧᑦ. 

ᐅᖃᓪᓚᒍᓐᓇᑦᑎᐊᕐᓂᕐᒥᒃ ᖃᐅᔨᒪᒐᑦᑕ ᐃᒪᓐᓇ 

ᐃᓄᐃᑦ ᓄᓇᑖᖃᑕᐅᓯᒪᔪᓂᒃ 

ᐃᖅᑲᓇᐃᔭᖅᑎᑦᑎᓂᖅᓴᐅᔪᒪᓪᓗᑕ ᓄᓇᕗᒻᒥᐅᑦ  

ᐃᓄᐃᑦ ᐅᓄᕐᓂᖅᓴᐃᑦ ᐃᓄᒃᑎᑐᑦ 

ᐅᖃᓪᓚᒃᑲᐅᓂᖅᓴᐅᖕᒪᑕ.  

ᐱᓕᒻᒪᒃᓴᔭᕆᐊᖃᕐᓂᖅᓴᐅᓪᓗᑎᒃ ᖃᓪᓗᓈᑎᑐᑦ 

ᐃᓄᖕᓂᒃ ᐱᑕᖃᖅᐳᖃᐃ ᐃᓄᐃᑦ 

ᐃᖅᑲᓇᐃᔭᕈᓐᓇᖅᑐᕆᔪᑦ ᐃᓄᒃᑎᑐᑐᐊᖅ 

ᐅᖃᓪᓚᒡᓗᑎᒃ. ᐃᑲᔪᖅᑕᐅᔪᓐᓇᖅᐳᖅᑲᐃ. 

ᐃᖅᑲᓇᐃᔮᖅᑖᕋᓱᒃᑎᓪᓗᒋᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᐅᓕᕈᑎᒃ ᖁᕝᕙᖅᐸᓪᓕᐊᔪᒪᒍᑎᒃ 

ᒫᓐᓇ ᐃᖅᑲᓇᐃᔮᒥᖕᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᔪᐊᓇᓯ ᐅᖃᐅᓯᕆᖕᒪᒍ 

ᐅᓂᒃᑳᑉ ᒥᒃᓵᓄᑦ. ᑖᒃᑯᐊ ᐃᓗᓕᓕᒻᒪᕆᐅᖕᒪᑦ. 

ᐱᐅᓯᕚᓪᓕᕈᑎᒃᓴᖏᓐᓂᒃ ᐅᖃᖃᑦᑕᕐᒪᑦ, 

ᑐᓐᖓᓱᒃᑎᑦᑎᐊᖅᐸᕗᑦ ᑕᐃᒃᑯᐊ. 

ᐅᖃᕆᐊᒃᑲᓐᓂᕈᑕᐅᔪᑦ. ᑕᒪᒃᑯᐊ 

ᐃᓚᓕᐅᑎᔭᕆᐊᕐᓂᐊᖅᐸᕗᑦ.  

 

ᑭᐅᔭᕗᓪᓕ ᐊᐱᖅᑯᑎᖓ ᒐᕙᒪᐅᖃᑎᒌᑦᑐᓕᕆᔨᒃᑯᑦ, 

ᐃᒪᓐᓇ ᖃᓪᓗᓈᑎᑐᑦ ᐅᖃᐅᓯᖃᒃᑲᓐᓂᖅᑐᑦ 

ᒪᑯᓂᖓ ᐃᓄᐃᑦ ᐃᓄᒃᑎᑐᑐᐊᖅ ᐅᖃᓪᓚᒃᑐᑦ 

ᐃᑲᔪᖅᑕᐅᔭᕆᐊᖃᖅᐸᑕ 

ᖃᓪᓗᓇᐅᔭᕋᓗᐊᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᑲᔪᕋᓱᖃᑦᑕᕋᑦᑕ.  

ᐃᓄᐃᑦ ᐱᔪᓐᓇᖅᓯᕚᓪᓕᕋᓱᒃᑐᓂᒃ. ᐃᒪᓐᓇ 

ᖁᕝᕙᖅᐸᓪᓕᐊᔪᑦ. ᓄᓇᕗᑦ ᒐᕙᒪᒃᑯᓕᒫᖏᑦ 

ᐱᓕᕆᕝᕕᓕᒫᖏᑦ ᓇᓕᐊᑐᐃᓐᓇᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓲᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒪᓐᓇ ᓄᖅᑲᖓᑲᐃᓐᓇᖅᑰᔨᔪᒥ 

ᐃᖅᑲᓇᐃᔭᖅᑎᑕᐅᔪᓂᒃ 50-ᐳᓴᓐᒧᑦ ᐊᕐᕌᒍᕋᓴᐅᔪᓂ 

ᕿᒥᕐᕈᐊᕆᐊᖃᖅᑰᖅᐳᖅ ᐃᓄᐃᑦ ᓄᓇᖏᓐᓂ 

ᐱᓕᒻᒪᒃᓯᒪᑦᑎᐊᕐᓗᑎᒃ ᐃᓄᒃᑎᑐᑦ  

ᐅᖃᓪᓚᒍᓐᓇᖅᑐᑦ ᐊᒻᒪᓗ ᖃᓄᖅ ᑕᒫᓂ ᒐᕙᒪᒃᑯᓂ 

ᐃᖅᑲᓇᐃᔮᓂᒃ ᐱᓇᓱᒍᓐᓇᕐᓗᑎᒃ. 

ᓂᕆᐅᒋᑦᑎᐊᖅᐸᕋ ᑕᐃᒫᒃ. ᓄᑖᒥᖃᐃ  

ᐱᒋᐊᖅᑎᑕᐅᔪᖃᕈᓐᓇᕐᓂᐊᖅᐸ ᑕᒪᑐᒥᖓ 

ᕿᒥᕐᕈᐊᕐᓗᒋᑦ.  

 

ᐅᖃᐅᓯᖃᖅᑲᐅᒐᒪ ᐃᓐᓄᒃᓯᒪᓐᖏᑦᑐᑦ ᐃᖅᑲᓇᐃᔮᑦ 

1,200 ᐅᖓᑖᓃᖕᒪᑕ ᐃᓐᓄᒃᓯᒪᓐᖏᑦᑐᑦ ᑕᒫᓂ 

ᒐᕙᒪᒃᑯᓐᓂ ᐊᕐᕌᒍᑕᒫᑦ 2016-2018 ᐅᓂᒃᑳᓂᒃ 

ᐅᖃᐅᓯᖃᕐᒥᖕᒪᑕᑦᑕᐅᖅ ᑮᓇᐅᔾᔭᒃᓵᕆᔭᐅᒐᔪᒃᑐᓂᒃ 

ᑐᑭᓕᐅᕈᑎᑐᐃᓐᓇᕐᓗᒍ ᒪᒃᐱᒐᖅ 25ᒥ ᐅᓂᒃᑳᒥ 

ᓄᓇᕗᑦ ᒐᕙᒪᓕᒫᖏᓐᓂ $90,000-ᓂᒃ 

ᑮᓇᐅᔾᔭᒃᓵᕆᔭᐅᒐᔪᒃᑐᖅ. ᑖᓐᓇ 

ᓇᓕᒧᓕᖅᑎᓯᒪᓪᓗᒋᑦ.  

 

ᐃᒪᓐᓇ ᑮᓇᐅᔭᓕᐅᑦᑎᐊᕈᓐᓇᕐᒪᑕ ᐃᓄᐃᑦ ᐃᖕᒥᓂᒃ 

ᐱᓇᓱᒃᑯᑎᒃ. ᑕᐃᒪᖃᐃ ᑕᑯᓇᓱᒋᐊᖃᖅᑕᕗᖃᐃ 

ᖃᓄᖅ ᓇᐅᒃᑯᑦ ᐃᒪᓐᓇ ᐊᑕᐅᓯᕐᒥᒃ 

ᐅᖃᐅᓯᖃᖅᐸᑕ ᐃᓄᐃᑦ ᐃᓄᒃᑎᑐᑦ 

ᐅᖃᓪᓚᒍᓐᓇᕐᓂᖅᓴᐅᓗᑎᒃ ᑖᒃᑯᓄᖓ 

ᐃᓐᓄᒃᓯᒪᓐᖏᑦᑐᑦ. ᑕᒪᒃᑯᐊ ᓄᓇᕗᒻᒥ 

ᐃᖅᑲᓇᐃᔮᖃᓐᖏᑦᑐᑦ ᑕᒪᒃᑯᐊ ᒥᓂᔅᑑᑉ 

ᓂᓪᓕᕐᕕᒋᔪᓐᓇᖅᐸᒍ ᖃᓄᐃᓕᐅᕈᓐᓇᕋᔭᕐᒪᖔᕐᒥ 

ᓯᕗᒧᑦ ᑕᐅᑐᒡᓗᑕ.  ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᐲᑐᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᔅᑕ ᔪᐊᓇᓯ.  

 

ᐅᖃᐅᓯᑦᑎᐊᕙᖏᓐᓄᑦ. ᒐᕙᒪᐅᓪᓗᑕ 

ᐃᓕᓐᓂᐊᖁᔨᖃᑦᑕᕋᑦᑕ. ᒥᓂᔅᑕ ᖁᐊᓴ 

ᒪᓕᒐᓕᐅᖅᑎᐅᖃᑎᒐ, ᑕᒪᓐᓇ ᐃᓕᓐᓂᐊᕐᓂᕐᒥᒃ 

ᓯᕗᓪᓕᐅᔾᔨᓯᒪᖃᑦᑕᕐᓂᖅ ᐱᖁᔭᖓᓂᒡᓗ 

ᐃᓕᓐᓂᐊᖅᓯᒪᖕᒪᑕ. ᐊᐅᔭᒃᑯᑦ ᐃᓕᓐᓂᐊᖅᑐᓂᒃ 

ᐃᖅᑲᓇᐃᔭᖅᑎᑦᑎᖃᑦᑕᕐᓂᕗᑦ ᐳᖅᑐᓂᓖᑦ 10, 11, 

12 ᐊᒻᒪᓗ ᐃᓕᓐᓂᐊᕐᕕᖕᒦᖏᓐᓇᖁᔨᓂᕐᒧᑦ ᐊᒻᒪᓗ 

ᐱᓕᒻᒪᒃᓴᐅᑏᑦ ᓄᓇᕗᑦ ᑐᓐᖓᕕᒃᑯᓐᓄᑦ, 

ᒐᕙᒪᒃᑯᓐᓄᑦ ᐱᓕᕆᐊᖑᔪᑦ. ᑕᐃᒪᓐᓇ 

ᐱᓕᒻᒪᒃᓴᓂᕐᒧᑦ ᐃᑲᔫᑕᐅᓂᐊᖅᑐᓄᑦ ᐃᓄᖕᓄᑦ 

ᐃᖅᑲᓇᐃᔭᖅᑏᑦ ᐳᓴᓐᖏᑎᒍᑦ 

ᖁᕝᕙᕆᐊᖅᑎᑦᑎᓂᕐᒧᑦ ᑎᑎᕋᖅᑕᐅᖃᑦᑕᖅᓯᒪᖕᒪᑦ  

ᐅᓂᒃᑳᓂ ᐃᓕᓐᓂᐊᕐᓂᖅ.  

 

ᒪᒃᑯᖕᓂᖅᓴᐃᑦ ᐃᓕᓐᓂᐊᕐᕕᖕᒦᖏᓐᓇᕐᓗᑎᒃ 

ᐃᓕᓐᓂᐊᑦᑎᐊᕐᓗᑎᒡᓗ ᐊᒻᒪᓗ ᐱᓕᒻᒪᒃᓴᓂᐊᕐᒪᑕ 

ᐃᖅᑲᓇᐃᔮᓂᒃ ᐊᑐᐃᓐᓇᐅᔪᑦ. ᑕᐃᒪ ᓄᓇᕗᑦ 

ᒐᕙᒪᒃᑯᓐᓂ ᐃᖅᑲᓇᐃᔭᕈᑎᒃ, ᑕᒪᓐᓇ 

ᐱᓕᒻᒪᒃᓴᕐᓂᕐᒧᑦ ᐃᑲᔪᖅᓯᕋᑦᑕ 

ᓯᕗᓕᖅᑎᐅᒃᓴᓂᕐᒧᓪᓗ. ᓄᓇᕗᑦ ᒐᕙᒪᒃᑯᑦ 

ᐊᑐᐃᓐᓇᐅᑎᑦᑎᖃᑦᑕᕐᒥᖕᒪᑕ ᐊᔾᔨᒌᓐᖏᑦᑐᓂᒃ.  

 

ᓄᓇᕗᑦ ᒐᕙᒪᒃᑯᑦ ᐃᒪᓐᓇ ᐱᓕᒻᒪᒃᓴᓂᕐᒧᑦ 

ᓴᖅᑭᔮᖅᑎᑦᑎᖃᑦᑕᕐᒥᖕᒪᑕ. ᐊᔭᐅᖅᑐᑦᑎᐊᖅᐸᕗᑦ 

ᐃᖅᑲᓇᐃᔭᖅᑎᕗᑦ ᐱᓕᒻᒪᒃᓴᕚᓪᓕᖁᓪᓗᒋᑦ 

ᑕᒪᒃᑯᐊᖏᓛᒃ ᑲᒪᔨᕗᑦ ᐊᐅᓚᑦᑎᔨᕗᑦ 

ᓇᓗᓇᐃᖅᓯᖃᑦᑕᖁᓪᓗᒋᑦ ᐃᖅᑲᓇᐃᔭᕐᕕᖕᒥᓂ 

ᐱᓕᒻᒪᒃᓴᔭᕆᐊᓕᖕᒥᓂᒃ. ᑖᒃᑯᐊ 

ᓴᓐᖓᑦᑎᑉᐸᓪᓕᐊᖁᓪᓗᒋᑦ ᐱᔪᓐᓇᕐᓃᑦ 

ᐊᓯᖏᓐᓂᒡᓗ ᐳᖅᑐᓂᖅᓴᓂᒃ 

ᐃᖅᑲᓇᐃᔮᖅᑖᕋᓱᒍᓐᓇᖁᓪᓗᒋᑦ. 

 

ᑕᐃᒃᑯᐊᓗ ᓄᓇᓕᖕᓂ ᐃᓄᐃᑦ ᐊᔭᐅᖅᑐᐃᓐᓇᕐᓗᒋᑦ 

ᐃᓕᓐᓂᐊᕆᐊᖃᑦᑕᐃᓐᓇᖁᓗᒋᑦ ᓱᕈᓰᑦ ᓄᓇᕗᒻᒥ   

ᓯᓚᑦᑐᓴᕐᕖᑦ ᐊᑐᐃᓐᓇᐅᑎᑦᑎᖕᒪᑕ ᐱᓕᒻᒪᒃᓴᐃᓃᑦ 

ᐅᓄᖅᑐᓂᒃ. ᒪᑯᓄᖓ ᒍᕋᐃᑦ 12 ᐱᔭᕇᕈᑎᒃ 

ᐳᖅᑐᓯᕙᓪᓕᐊᓗᑎᒃ ᐊᒻᒪᓗ 

ᐃᓕᓐᓂᐊᖃᑦᑕᕈᓐᓃᕐᓂᕋᓗᐊᕈᑎᒃ 

ᐃᓕᓐᓂᐊᖅᑐᓕᕆᔨᒃᑯᓪᓗ ᑕᐃᒪᐃᑦᑐᓂᒃ ᓄᓇᕗᑦ 

ᒐᕙᒪᒃᑯᖏᓐᓂᒃ ᑕᐃᒪ ᐊᑐᐃᓐᓇᐅᔪᑦ ᑕᒪᔾᔭ 

ᐅᓄᕐᒪᑕ. ᐱᓕᒻᒪᒃᓴᔪᓄᑦ 

ᐃᑲᔪᖅᓱᕐᓂᐅᓴᑐᐃᓐᓇᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᕐᓂᓕᕆᓂᖅ ᑕᒪᓐᓇ ᐊᒃᓱᐊᓗᒃ  

ᓴᓇᕐᕈᑎᑦᑎᐊᕙᐅᖕᒪᑦ ᐊᑕᐅᑦᑎᒃᑯᓪᓗ 

ᐃᓕᓐᓂᐊᖃᑦᑕᖅᖢᑎᒃ ᐃᓕᓐᓂᐊᕐᕕᑦᑎᒍᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐅᖃᐅᓯᖃᖅᖢᑕ ᐊᒻᒪ 

ᐃᓕᖅᑯᓯᕐᓂᒃ ᐃᓕᓐᓂᐊᖅᑎᑦᑎᖃᑦᑕᕐᓂᖅ ᑕᒪᒃᑯᐊ. 

ᐃᓕᓐᓂᐊᖅᓯᒪᓪᓚᑦᑖᓐᖏᒃᑲᓗᐊᖅᑎᓪᓗᒋᑦ 

ᐃᓕᑦᑐᓐᓇᕐᒪᑕ. ᑕᒪᒃᑯᐊ 

ᐃᖅᑲᐅᒪᑦᑎᐊᕆᐊᖃᖅᑕᕗᑦ. ᐅᖃᐅᓯᕆᔪᒪᕋᑖᖅᑕᕋ 

ᑕᒪᓐᓇ.  

 

ᒪᒃᐱᒐᖅ 49-ᒥ ᐅᖃᐅᓯᖃᕐᒪᑦ. ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᖃᑦᑕᕐᓂᕐᒥᒃ. 33-ᖑᓪᓗᑎᒡᓗ 

ᐊᑐᓕᖁᔨᔪᓂᒃ ᐊᔪᕈᓐᓃᖅᓴᕐᓂᕐᒧᑦ ᑲᑎᒪᔨᕋᓛᓄᑦ 

ᑖᒃᑯᐊ ᐅᓂᒃᑳᑦ ᓴᖅᑭᑦᑐᓐᓇᖅᓯᔪᑦ ᒪᓕᒐᓕᐅᕐᕕᖕᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᔪᐊᓇᓯ ᐊᐱᕆᒐᕕᑦ. 

ᒥᔅ ᐸᐅᐊᔅ ᑭᐅᖁᒐᓗᐊᖅᐸᕋ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐸᐅᐊᔅ. 

 

ᐸᐅᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᒧᐊᖅᑎᑦᑎᔩᑦ ᑲᑎᒪᔨᕋᓛᖏᑦ 

ᓴᖅᑭᑦᑎᓚᐅᖅᓯᒪᒻᒪᑕ ᐅᓄᑲᓪᓚᒃᑐᓂᒃ 

ᐊᑐᓕᖁᔭᓕᐊᓂᒃ ᐊᔪᕈᓐᓃᖅᓴᕐᓂᕐᒧᑦ ᑖᒃᑯᐊ 

ᒥᓂᔅᑕᐃᑦ ᑐᖏᓕᖏᓐᓃᑦᑐᑦ. ᐅᓄᓗᐊᓚᐅᕐᒪᑕ 

ᐱᓕᕆᔭᕆᐊᒃᓴᖅ ᐊᑕᐅᑦᑎᒃᑯᑦ, 

ᖁᓕᓐᖑᖅᑎᓕᓚᐅᖅᑕᕗᑦ ᑐᕌᒐᒃᓴᓕᐊᕆᔭᕗᑦ 

ᐱᓕᕆᓂᐊᖅᑕᑎᓐᓄᑦ. ᑭᓯᐊᓂ ᒪᒥᐊᓇᖅ, 

ᑎᑎᕋᖅᓯᒪᔪᑦ ᐱᓯᒪᓐᖏᓇᒃᑭᑦ ᓵᓐᓃᓐᖏᒻᒪᑕ. ᐄ, 

ᓴᖅᑭᑕᐅᓚᐅᖅᑐᑦ, ᐱᓕᕆᔨᐅᔪᑦ 

ᐃᖅᑲᓇᐃᔭᖅᐸᓪᓕᐊᓕᖅᑐᑦ ᐱᓕᕆᕕᓐᓂ. ᑖᒃᑯᓂᖓ 

ᑐᕌᒐᓕᐊᕆᔭᐅᔪᓄᑦ ᐃᖅᑲᓇᐃᔭᖅᓯᒪᒻᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐸᐅᐊᔅ. ᒥᔅᑐ 

ᔪᐊᓇᓯ, ᐃᒃᓯᕙᐅᑕᑦᑎᐊᕙᐅᖦᖤᑐᐊᕋᒪ ᐅᔾᔨᕈᓱᒃᑲᒪ 

ᓄᖅᑲᖅᑎᑲᐅᑎᒋᖅᑲᐅᓐᖏᓐᓇᒃᑯ ᐅᐊᔅᓯ. 

ᐱᕕᖃᖅᑎᑉᐸᒋᑦ ᐊᑕᐅᓯᐊᓱᖓᑦᑎᐊᖅ. ᒥᔅᑐ 

ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᓐᓂᖓᓄᑦ ᒪᕐᕉᓐᓂᒃ ᐊᐱᕆᓂᐊᓕᖅᐳᖓ.  

 

>>ᐃᓪᓚᖅᑐᑦ 

 

ᒪᑉᐱᒐᖅ 32-ᒥ ᐅᓂᑳᒥ ᒪᑉᐱᒐᖅ 35-ᒥᓗ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ 2015-16 

ᐊᕐᕌᒍᖓᓂ. ᐅᐊᑦᓯᐊᖅ 

ᐅᖃᐅᓯᕆᖅᑲᐅᔭᕋᓗᐊᖓᑦᑕᐅᖅ 327-ᒪᑕ 

ᐃᖅᑲᓇᐃᔮᒃᓴᐃᑦ, 177 ᐃᓅᓪᓗᑎᒃ, 150 

ᓄᓇᑖᖃᑕᐅᓯᒪᓐᖏᑦᑐᑦ. ᒥᓂᔅᑕ ᐅᖃᕈᓐᓇᖅᐹ 

ᖃᔅᓯᐅᒻᒪᖔᑕ ᐃᖅᑲᓇᐃᔮᑦ ᐃᓂᖏᑦ ᑖᒃᑯᐊ, 

ᓄᓇᕗᑦ ᓯᓚᑖᓂ ᐃᖅᑲᓇᐃᔮᖅᑖᖅᑐᑦ ᐊᒻᒪᓗ 

ᖃᓄᖅ ᐊᑭᖃᓚᐅᖅᐸᑦ ᑕᒪᐅᓐᖓ 

ᑎᑭᑎᑕᐅᑎᓪᓗᒋᑦ ᓄᓇᕗᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ  

ᐲᑕᓴᓐ, ᑖᒃᑯᐊ ᑐᑭᓯᒋᐊᕈᑏᑦ ᐱᓯᒪᕕᒌᑦ? ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᔪᖓ ᑖᒃᑯᐊ ᐱᓯᒪᒐᓗᐊᕐᒪᖔᒃᑭᑦ, 

ᑎᑎᖅᑐᐃᕙᓐᖏᓇᑦᑕ ᓇᑭᓐᖔᖅᐸᒻᒪᖔᑕ, ᑭᓯᐊᓂ 

ᐊᒡᒍᑐᖅᐸᓐᖏᑕᕗᑦ, ᒥᒃᓴᐅᓯᔭᑐᐃᓐᓇᖅᑐᒍᑦ 90 

ᐳᓴᖏᖅᑲᐃ ᖃᓪᓗᓈᓃᓐᖓᖃᑦᑕᖅᑐᑦ. ᑮᓇᐅᔭᓂᒃ 

ᐊᑐᖃᑦᑕᖅᑐᒍᑦ ᐊᑐᓃᓕᖓᐸᓗᒃᑐᒥᒃ ᐊᕐᕌᒍᐃᑦ 

ᒪᕐᕉᓕᖅᑑᓐᓂ $1 ᒥᓕᐊᓐ ᐅᖓᑖᓂᐊᕐᔪᒃ 

ᓄᑦᑎᕆᓂᕐᒥᒃ ᖃᓪᓗᓈᓃᓐᖔᖅᑐᓂᒃ. 

ᐊᑐᓚᐅᕐᒥᔪᒍᑦ $1735,000-ᓂᒃ ᓯᓚᑎᑦᑎᓐᓂ 

ᐃᖅᑲᓇᐃᔭᖅᑎᒃᓴᖅᓯᐅᖅᑎᓂᒃ 

ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ ᐃᑲᔪᖅᑎᐅᔪᓂᒃ 

ᐃᓐᓄᑦᑕᐅᖁᓪᓗᒋᑦ ᒐᕙᒪᒃᑯᓐᓂ ᐃᖅᑲᓇᐃᔮᒃᓴᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᑦᑐᒍᑦ 

ᑮᓇᐅᔭᓕᕆᔨᒃᑯᑦ. ᐃᖅᑲᓇᐃᔭᖅᑐᓕᕆᔨᒃᑯᑦ.  

ᑕᒪᒃᑭᕐᓗᒋᑦ ᐊᐅᓚᔾᔪᑎᑦ ᐋᖅᑭᐅᒪᔾᔪᑏᓪᓗ, 

ᓂᕈᐊᖅᑕᐅᔭᕆᐊᓖᑦ. $20,700,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ 

ᑕᖃᐃᖅᓯᖅᑎᑦᑐᒪᔭᕋᓗᐊᖅᖢᑎᓪᓗ ᐊᒻᒪᓗ ᐅᓇ 

ᐊᑕᐅᓯᐅᓕᖅᖢᓂ. ᐱᓕᕆᒋᐊᑲᐃᓐᓇᓚᐅᕐᓚᕗᑦ. 

ᑲᔪᓯᓚᐅᖅᑕ. ᒪᒃᐱᖅᑐᕋᖓ C-8. ᐃᓄᒃᑎᑑᖓᔪᓂ 

ᑎ-8. ᐃᒪᐃᓕᖓᔪᖅ. ᑮᓇᐅᔭᓕᕆᔨᒃᑯᑦ. ᑐᑦᑕᕐᕕᖕᒥ 

ᐊᐅᓚᑕᐅᔪᑦ ᑮᓇᐅᔭᐃᑦ. $52,710,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ ᐅᑎᕐᓗᓯ 

ᖃᓪᓗᓈᑎᑑᖓᔪᓄᑦ C-3, ᐃᓄᒃᑎᑑᖓᔪᓄᑦ ᑎ-3. 

ᑮᓇᐅᔭᓕᕆᔨᒃᑯᑦ. ᐊᕕᒃᑐᖅᓯᒪᓂᖏᓐᓂ 

ᐊᑭᓕᕆᐊᓖᑦ. ᑕᒪᒃᑭᕐᓗᒋᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓪᓗ, ᓂᕈᐊᖅᑕᐅᔭᕆᐊᓖᑦ. 

$94,831,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ 

ᑖᓐᓇ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᑦ 

ᐱᔭᕇᕐᓂᕋᖅᖢᒍ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ, 

ᐱᔭᕇᕋᑦᑕᓕ, ᐅᖃᐅᓯᒃᓴᖃᕈᕕᑦ ᒫᓐᓇ ᐱᔭᕇᕈᑎᓂᒃ 

ᐱᕕᖃᖅᑎᑉᐸᒋᑦ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᑲᑎᒪᔨᖁᑎᑎᓪᓗ 

ᑕᑯᓇᑦᑎᐊᕐᓂᑦᑎᓐᓂᒃ ᐊᐱᖅᑯᑎᔅᓯᓐᓂᓗ ᐅᓪᓗᐃᑦ 

ᑭᖑᓪᓕᐅᓕᖅᑐᓂ ᑮᓇᐅᔭᓕᕆᔨᒃᑯᓐᓂᒃ ᐊᒻᒪ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐃᓚᖃᖅᑐᑕ. ᑐᑭᓯᔪᒍᑦ 

ᒐᕙᒪᒃᑯᓐᓄᑦ ᐱᓕᕆᕕᐅᓪᓗᑕ ᐱᕐᔪᐊᖑᓂᖃᕋᑦᑕ. 

ᐊᒃᓱᕈᕐᓇᓱᑉᐸᑉᐳᒍᑦ ᐊᒃᓱᕈᐃᓐᓇᕋᓱᓐᓂᐊᖅᐳᒍᓪᓗ  

ᐱᕚᓪᓕᕆᐊᕆᓇᓱᐃᓐᓇᕐᓗᑕ ᐊᕐᕌᒎᓂᐊᖅᑐᒥ 

ᖃᐃᔪᒥ. 

 

ᖁᔭᓐᓇᒦᕈᒪᕙᕋ ᒥᔅᑕ ᓴᐃᓪᑦ ᑕᒫᓃᖃᑎᒋᖃᑖᕋᔅᓯᒍ 

ᐊᐱᖅᓱᖅᑕᐅᕕᒻᒥ.  

 

ᖁᔭᓐᓇᒦᕈᒪᕙᒃᑲ ᐃᖅᑲᓇᐃᔭᖅᑎᓕᒫᕗᑦ 

ᑮᓇᐅᔭᓕᖁᑎᑦᑎᓐᓂ ᓄᓇᕘᓕᒫᒥ ᑕᐃᒃᑯᐊᓗ 

ᑎᑎᕋᕐᕕᑎᓐᓂ ᖃᐅᑕᒫᑦ ᐱᓕᕇᓐᓇᐅᔭᖃᑦᑕᖅᑐᑦ 

ᐊᒃᓱᐊᓗᒃ ᑕᒪᓐᓇ ᒐᕙᒪᖁᑎᕗᑦ 

ᐃᖅᑲᓇᐃᔭᖅᑎᑦᑎᐊᕙᐅᖁᓪᓗᒍ. ᓯᕗᓪᓕᕐᒥᓗ 

ᑕᐃᒃᑯᐊ ᖃᐃᖅᑳᓚᐅᖅᓯᒪᔪᑦ ᖃᓪᓗᓈᑦ 

ᓄᓇᖓᓐᓃᑦᑐᑦ ᐃᖅᑲᓇᐃᔭᖅᓯᐅᖃᑦᑕᕐᒥᒻᒪᑕ 

ᖃᐅᔨᒪᓂᐊᕐᒪᑕ ᓄᓇᕗᒻᒥ 

ᐃᖅᑲᓇᐃᔭᕐᕕᔅᓯᐊᕚᓘᒻᒪᑦ ᐱᓕᕆᕕᖏ ᓄᓇᕘᑉ 

ᒐᕙᒪᒃᑯᖏᓪᓗ. ᐃᑲᔪᖅᑐᐃᑦᑎᐊᕆᕗᖓ ᑕᐃᒃᑯᓂᖓ 

ᐃᖅᑲᓇᐃᔭᕈᒪᖃᑦᑕᕐᓂᐊᖅᑐᓂᒃ 

ᐃᖅᑲᓇᐃᔭᖅᑐᓕᕆᓂᐅᑉ ᒥᔅᓵᓄᑦ 

ᑮᓇᐅᔭᓕᕆᔨᒃᑯᓐᓄᓪᓗ.  

 

ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐅᓪᓘᓐᓂᒃ 

ᒪᕐᕉᓐᓂᒃ ᐱᓕᕆᑦᑎᐊᖃᑖᕋᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐲᑐᓴᓐ. 

ᐃᖅᓱᖅᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᕝᕙᓐᖓᑦ 

ᑲᑎᒪᕕᖕᒥᒃ ᐊᓂᑎᑲᐃᓐᓇᒃᑭᑦ. 

 

ᐊᒻᒪᓗ ᒫᓐᓇ ᑲᔪᓯᕙᓪᓕᐊᓂᐊᖅᑎᓪᓗᑕ 

ᑕᕝᕗᓐᖓᕐᓂᐊᖅᑐᒍᑦ ᐱᕙᓪᓕᐊᔪᓕᕆᔨᒃᑯᑦ, ᑭᓯᐊᓂ 

ᐊᑐᐃᓐᓇᕈᐃᓇᓱᖕᓂᑦᑎᓐᓂᒃ 10 ᒥᓇᒥᒃ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ. ᖁᔭᓐᓇᒦᒃ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 18:12ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 18:25ᒥ 

 

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᑲᑎᒪᒋᐊᓚᐅᕐᒥᑕ. ᑖᓐᓇ 

ᐱᓕᕆᐊᕆᓂᐊᕋᑦᑎᒍ ᐱᕙᓪᓕᐊᔪᓕᕆᔨᒃᑯᑦ  

ᐱᓕᕆᕝᕕᖓᑦ. ᒫᓐᓇ ᐊᐱᕆᖅᑳᕈᒪᓪᓗᒍ ᒥᓂᔅᑕ 

ᐃᐊᓪ-ᑲᓇᔪᖅ. ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᖕᒪᖔᖅᐱᑦ 

ᐃᖅᑲᓇᐃᔭᖅᑏᖕᓂᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᐄ, 

ᑕᕝᕙᓃᖃᑎᖃᕈᒪᔪᖓ ᐃᖅᑲᓇᐃᔭᖅᑏᓐᓂᒃ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, ᒥᓂᔅᑕ ᐃᐊᓪ-

ᑲᓇᔪᖅ ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᑎᓪᓗᒍ ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᑕᐃᒃᑯᐊ 

ᐃᖅᑲᓇᐃᔭᖅᑎᖏᑦ ᑕᕝᕗᖓ ᑲᑎᒪᕕᐅᑉ ᐃᓗᐊᓄᑦ 

ᐃᓯᖅᑎᑲᐃᓐᓇᓚᐅᒃᑭᒃ.  

 

ᐅᕙᓃᓐᓂᐅᔭᖅᑐᒍᑦ ᖃᓪᓗᓈᑎᑑᖓᔪᓂ K-4, 

ᐃᓄᒃᑎᑑᖓᔪᓂ ᕕ-4, ᑕᕝᕙᓐᖓᑦ 

ᐱᒋᐊᕈᑎᖃᕐᓂᐊᖅᑐᒍᑦ. ᒥᓂᔅᑕ ᐃᐊᓪ-ᑲᓇᔪᖅ, 

ᑖᒃᑯᐊ ᑕᕝᕙᓃᖃᑎᒋᔮᒃᑭᒃ ᓇᓗᓇᐃᖅᓯᒪᓂᐊᕐᒪᑎᒃ  

ᑭᒃᑰᒻᒪᖔᑕ ᐅᖃᐅᑎᑲᐃᓐᓇᖅᑎᒍᑦ. ᒥᓂᔅᑐ ᐃᐊᓪ-

ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᕙᖓ ᓴᐅᒥᓐᓂ ᐱᒋᐊᕐᓗᖓ, 

ᐅᕙᖓ ᓴᐅᒥᖓᓂᒃ ᐃᕝᕕᑦ ᑕᓕᖅᐱᐊᓂ ᑖᓐᓇ 

ᑐᖏᓕᕆᔭᕋ ᓯᐊᕆ ᐅᕉ ᐊᒻᒪ ᐅᕙᖓ ᑕᓕᖅᐱᐊᓂ 

ᐃᕝᕕᑦ ᓴᐅᒥᐊᓂ ᑐᖏᓕᒃᑲᓐᓂᕋ 

ᐱᕙᓪᓕᐊᔪᓕᕆᓂᕐᒧᑦ ᐴᓂ ᒪᑲᐃᓴᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᑲᐃᓴᒃ ᐊᒻᒪ ᒥᔅ 

ᐅᕉ ᑐᓐᖓᓱᒋᑦᑎ ᑲᑎᒪᕕᐅᑉ ᐃᓗᐊᓄᑦ. ᒥᓂᔅᑕ 

ᒫᓐᓇ ᐱᕕᖃᖅᑎᑦᑐᒪᓪᓗᑎᑦ ᑖᒃᑯᓄᖓ 

ᐱᓕᕆᐊᕆᓂᐊᖅᑕᑦᑎᓐᓄᑦ ᐱᒋᐊᕈᑎᓂᒃ 

ᐅᓂᒃᑳᒃᓴᖃᕈᕕᑦ, ᐅᖃᐅᓯᒃᓴᖃᕈᕕᑦ ᒫᓐᓇ 

ᐱᕕᖃᖅᑎᑉᐸᒋᑦ, ᒥᓂᔅᑐ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖃᓪᓗᓇᐅᔭᕐᓂᖅᓴᐅᓂᐊᕋᒪ 

ᒪᒥᐊᑉᐳᖓ ᑖᒃᑯᐊ ᐃᓄᑦᑎᑑᖓᔪᐃᑦ  

ᐱᓯᒪᓐᖏᒻᒥᒐᒃᑭᑦ, ᐃᓚᖏᓐᓂᒃ ᐃᒥᓐᓂᒃ 

ᐃᓄᑦᑎᑑᓕᕐᓂᐊᕋᓗᐊᑉᐸᒃᑲ. 

 

ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᕕᐊᑦᑎᐊᖅᑐᖓ 

ᑕᕝᕙᓃᖃᑕᐅᒍᓐᓇᕋᒪ ᐃᓕᑦᓯ ᓵᖓᓂ 2017-18 

ᑖᒃᑯᓂᖓ ᐃᖏᕐᕋᔾᔪᑎᒃᓴᓂᒃ ᑮᓇᐅᔭᓂᒃ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᑐᑦᓯᕋᐅᑎᓂᐊᖅᑕᖏᓐᓂᒃ. 

 

(ᑐᓵᔨᑎᒍᑦ) ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ 

ᑮᓇᐅᔭᐃᑦ ᐊᑐᖅᑐᒃᓴᐃᑦ ᑐᕌᖓᔪᑦ ᐱᓕᕆᕝᕕᑦᑕ 

ᐊᕐᕌᒍᑕᒫᑦ ᐊᐅᓚᑦᑎᓂᕐᒧᑦ ᐱᓕᕆᐊᓄᓪᓗ 

ᒪᓕᒋᐊᓕᑦᑎᓐᓄᑦ ᑐᕌᒐᑦᑎᓐᓂ 

ᐃᓚᓕᐅᔾᔨᓯᒪᓪᓗᑎᓪᓗ ᑮᓇᐅᔭᓂᒃ ᑐᓂᖅᑯᑎᒃᓴᓂᒃ 

ᐃᑲᔫᑎᒃᓴᓂᓪᓗ ᐱᔪᓐᓇᖃᑕᐅᔪᓄᑦ ᓄᓇᕗᒥ 

ᓇᒻᒥᓂᖃᖅᑎᐅᔪᓄᑦ, ᑎᒥᐅᔪᓄᑦ ᑭᒃᑯᑐᐃᓐᓇᕐᓄᓪᓗ.  

 

ᖁᕕᐊᑦᑐᖓ ᐅᖃᐅᓯᕆᒍᓐᓇᕋᒃᑭᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᑐᒃᓯᕋᖅᑕᖏᑦ 2017-18 ᑮᓇᐅᔭᐃᑦ ᐊᑐᖅᑐᒃᓴᐃᑦ 

$71,496,000. ᐊᒥᓱᓐᖑᕆᐊᖅᑐᖅ $3,156,000 

ᑮᓇᐅᔭᐃᑦ ᐊᑐᖅᑐᒃᓴᐅᓚᐅᖅᑐᓂᒃ 2016-17-ᒥ. 

4.6 ᐳᓴᓐᑎᓂᒃ ᐊᒥᓱᓐᖑᕆᐊᕈᑎᖏᑦ ᐊᕐᕌᓂᓂᑦ 

ᐱᒋᐊᖃᓐᓚᕆᑦᑐᑦ ᐱᐅᓯᕚᓪᓕᖅᑕᐅᖁᓪᓗᒋᑦ 

ᓄᓇᕗᒥ ᐃᖏᕐᕋᔪᓕᕆᓂᕐᒧᑦ ᐊᐅᓚᔾᔪᑎᓕᒫᑦ 

ᐃᑲᔪᖅᑕᐅᒍᓐᓇᖁᓪᓗᒍᓪᓗ ᓄᓇᕗᒥ 

ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ ᐱᕙᓪᓕᐊᑎᑦᑎᓂᖅ. 

ᐊᑕᖏᖅᑐᒋᑦ ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐊᒥᓱᓐᖑᕆᐊᕈᑎᖏᑦ ᓯᑕᒪᐅᓕᖓᔪᑦ ᐊᓯᔾᔨᕈᑎᖏᑦ. 

ᐅᑯᐊ: 

 

1) ᐊᑕᐅᓯᐊᑐᐊᖅ ᐊᒥᓱᓐᖑᕆᐊᕐᓗᒋᑦ $12.5 

ᒥᓕᐊᓐᓂᒃ ᓄᓇᓕᓐᓂ ᐱᒋᐊᖅᑎᑕᐅᓯᒪᔪᓄᑦ 

ᐃᖏᕐᕋᔪᓕᕆᓂᕐᒧᑦ ᐱᓕᕆᐊᖅ. 

 

2) ᐊᒥᓱᓐᖑᕆᐊᕐᓗᒋᑦ $1,555,000-ᓂᒃ 

ᐃᖃᓗᐃᑦ ᓄᓇᕐᔪᐊᒥ ᖃᖓᑕᓲᒃᑯᕕᒃ 

ᓴᓇᔭᐅᓂᖓᓄᑦ. ᑖᓐᓇ ᓂᕆᐅᒋᔭᐅᓯᒪᓪᓗᓂ 

ᐊᒥᓱᓐᖑᕆᐊᕈᑕᐅᔪᖅ ᐊᕐᕌᒍᑕᒫᑦ 

ᐱᔨᑦᑎᕋᕐᓂᕐᒧᑦ ᐊᑭᓕᖃᑦᑕᕆᐊᓕᒻᒧᑦ. 

ᐱᒻᒪᕆᐅᒻᒪᑦ ᓇᓗᓇᐃᖅᑕᐅᓯᒪᒋᐊᖃᕐᓂᖓ 

ᐊᐅᓚᔾᔪᑎᓄᑦ ᐋᖅᑭᐅᒻᒪᔾᔪᑎᓄᓪᓗ ᐊᕐᕌᒍᑕᒫᑦ 

ᐱᔨᑦᑎᕋᕐᓂᕐᒧᑦ ᐊᑭᓕᖃᑦᑕᕆᐊᓕᒃ  

ᐃᒻᒥᒃᑰᖓᓂᖓᓂᒃ ᐊᑭᑐᔫᑎᒃᑯᑦ 

ᐊᑭᓖᖃᑦᑕᕐᓂᐅᑉ. 

 

ᑖᒃᑯᐊ ᒪᕐᕉᓕᖓᔫᒃ ᐊᒥᓱᓐᖑᕆᐊᕈᑕᐅᔫᒃ 

ᑭᖑᕝᕕᖅᑕᐅᓂᐊᖅᑑᒃ ᒪᕐᕉᓐᓄᒃ 

ᒥᑭᓪᓕᒋᐊᖅᑕᔫᓐᓄᒃ ᐅᑯᓄᖓ: 
 

3) ᓂᕆᐅᒋᔭᐅᓯᒪᔪᖅ ᒥᑭᓪᓕᒋᐊᖅᑕᐅᒐᔭᕐᓂᖏᓐᓂᒃ 

$500,000 ᐳᓚᕋᖅᑐᓕᕆᓂᕐᒧᑦ 

ᑮᓇᐅᔭᖃᖅᑎᑕᐅᑲᐃᓐᓇᖅᓯᒪᔪᓄᑦ. ᑖᓐᓇ 

ᐊᑕᐅᓯᐊᑐᐊᖅ ᑮᓇᐅᔭᖃᖅᑎᑦᑎᓂᐅᓚᐅᖅᑐᒻ 

ᐊᑐᖅᑐᒃᓴᓕᐊᖑᓚᐅᖅᑐᖅ ᐱᒋᐊᕐᓂᖓᓂ 

ᒐᕙᒪᒋᔭᑦᑕ ᑐᕌᒐᕆᓚᐅᖅᑕᖓᓄᑦ 

ᐳᓚᕋᖅᑐᓕᕆᓂᕐᒧᑦ ᐱᓕᕆᐊᓄᑦ ᑐᕌᖓᔪᓄᑦ 

ᐊᑐᓕᖅᑎᑦᑎᓂᕐᒧᑦ ᓯᕗᒧᑦ ᐊᑉᓗᖅᑕ ᐊᒻᒪᓗ 

ᓄᓇᕗᒥ ᐳᓚᕋᖅᑐᓕᕆᓂᕐᒧᑦ 

ᐅᐸᓗᖓᐃᔭᐅᑎᖓᓂᒃ. ᐃᓚᖏᑦ ᑕᒪᒃᑯᐊ 

ᐱᓕᕆᐊᑦ ᐱᔭᕇᖅᑕᐅᕙᓪᓕᐊᓕᖅᑐᑦ. 
 

3) ᓂᕆᐅᒋᔭᐅᓪᓗᓂ ᒥᑭᓪᓕᒋᐊᖅᑕᐅᒐᔭᕐᓂᖓ 

$401,000 ᓄᓇᓕᓐᓂ ᐳᓚᕋᖅᑐᓕᕆᓂᕐᒧᑦ 

ᐃᓕᖅᑯᓯᓕᕆᓂᕐᒧᓪᓗ ᐱᓕᕆᐊᓄᑦ 

ᑮᓇᐅᔭᖃᖅᑎᑦᑎᖃᑦᑕᕐᓂᕐᒧᑦ ᐱᒋᓕᕆᐊᖅ. 

ᑖᓐᓇ ᐱᓕᕆᐊᖅ ᐱᔾᔪᑎᖃᓚᐅᕐᒥᔪᖅ 

ᐃᑲᔪᕐᓂᕐᒧᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᓯᕗᒧᑦ 

ᐊᑉᓗᖅᑕ ᐊᒻᒪᓗ ᓄᓇᕗᒥ ᐳᓚᕋᖅᑐᓕᕆᓂᕐᒧᑦ 

ᐅᐸᓗᖓᐃᔭᐅᑎᖓᓂᒃ. 
 

ᖄᒃᑲᓐᓂᐊᒍᑦ ᐱᓕᕆᕕᕗᑦ ᑐᒃᓯᕋᖅᑐᑦ ᐊᓯᖏᓐᓄᑦ 

ᓄᑦᑎᖅᓯᒪᒍᒪᓪᓗᑎᒃ ᐃᓚᖏᓐᓂᒃ ᑮᓇᐅᔭᓂᒃ 

ᑐᑭᓯᓇᖅᓯᕚᓪᓕᖁᓪᓗᒋᑦ 

ᐊᐅᓚᑕᐅᑦᑎᐊᒃᑲᓐᓂᖁᓪᓗᒋᓪᓗ ᐊᕐᕌᒍᑕᒫᑦ 

ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᓪᓗ ᐊᑐᖅᑐᒃᓴᕗᑦ. 

ᑐᕌᒐᓪᓗᐊᑕᕗᑦ ᐱᕚᓪᓕᖅᑎᑕᐅᖁᓪᓗᒍ  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3917 

 

 

 

ᖃᓄᖅᑑᖅᓯᒪᓂᒃᑯᑦ ᑐᕌᒐᖃᕐᓂᕗᑦ ᐱᓕᕆᐊᓂᓪᓗ 

ᐊᐅᓚᑦᑎᖃᑦᑕᕐᓂᕗᑦ ᐱᓕᕆᕝᕕᑦᑎᓐᓂ 

ᑮᓇᐅᔭᓕᐅᕈᑎᐅᒍᓐᓇᖅᑐᓄᑦ ᐱᓕᕆᐊᑦᑎᓐᓄᑦ. 

ᐃᓚᒋᔭᐅᓪᓗᑎᒃ ᐅᑯᐊ ᐋᖅᑭᒋᐊᖅᑕᐅᓂᖏᑦ: 
 

ᑐᓐᖓᕕᖃᓕᑦᑎᐊᒃᑲᓐᓂᖁᓪᓗᒋᑎᑦ 

ᖃᓄᖅᑑᕈᑕᐅᓯᒪᔪᓂᒃ ᐱᕙᓪᓕᐊᑎᑦᑎᓂᖅ 

ᐱᓕᕆᕕᑦᑎᓐᓂ, ᐅᑯᐊ ᐱᓕᕆᐊᑦ 

ᓄᑦᑎᖅᑕᐅᓂᐊᖅᑐᑦ ᐊᖓᔪᖅᑲᐅᑎᓄᑦ 

ᐊᐅᓚᑦᑎᔨᒃᑯᓐᓄᑦ: 
 

 ᐃᖏᕐᕋᔪᓕᕆᓂᕐᒧᑦ ᐊᑐᐊᒐᓕᕆᓂᕐᒧᑦ 

ᐸᕐᓇᐃᓂᕐᒧᓪᓗ ᐱᓕᕆᕝᕕᖓᑦ 

ᑐᕋᖓᖔᓕᕐᓗᓂ ᐃᖏᕐᕋᔪᓕᕆᔨᒃᑯᑦ 

ᐱᓕᕆᕕᖓᓂᒃ ᐊᖓᔪᖅᑲᐅᑎᓄᑦ 

ᐊᐅᓚᑦᑎᔨᒃᑯᑦ ᐱᓕᕆᐱᕝᕕᖓᓄᑦ. ᑖᓐᓇ 

ᓄᑦᑎᖅᑕᐅᓂᖓ ᖃᓄᖅᑑᕈᑕᐅᓯᒪᓂᖅᓴᐅᓗᑎᒃ  

ᑐᕌᒐᖃᓕᕐᓂᐊᖅᑐᑦ ᐃᖏᕐᕋᔪᓕᕆᓂᕐᒧᑦ 

ᐊᑐᐊᒐᓕᕆᓂᕐᒧᑦ ᑐᕌᖓᓕᕐᓗᓂᓗ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᑐᐊᒐᓕᕆᓂᕐᒧᑦ ᐱᓕᕆᕝᕕᖓᓄᑦ. 

ᑲᑎᓕᒫᖅᑐᒋᑦ ᓄᑦᑎᖅᑕᐅᓂᖏᓐᓄᑦ 

$858,000 ᑮᓇᐅᔾᔭᒃᓵᓄᑦ ᐃᑲᔫᓯᐊᓄᓪᓗ 

ᐊᒻᒪᓗ $87,000 ᐊᓯᖏᓐᓄᑦ 

ᐊᑭᓕᖅᓱᕆᐊᓕᓐᓄᑦ. ᐱᓕᕆᕝᕕᑦᑎᓐᓂ 

ᓄᑦᑎᖅᓯᓂᐊᕐᒥᔪᑦ ᓄᓇᓕᓐᓂ 

ᐱᒋᐊᖅᑕᐅᒪᔪᓄᑦ ᐃᖏᕐᕋᔪᓕᕆᓕᕐᒧᑦ 

ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᒥᒃ, 

ᑲᒪᒋᔭᐅᕙᑦᑐᖅ ᐃᖏᕐᕋᔪᓕᕆᔨᒃᑯᑦ 

ᐊᑐᐊᒐᓕᕆᓂᕐᒧᑦ ᐸᕐᓇᐃᓂᕐᒧᓪᓗ 

ᐱᓕᕆᕝᕕᖓᓂ. 
 

 ᐃᓄᒃᓯᐅᑎᓂᒃ ᐊᑐᐃᓐᓇᐅᑎᑦᑎᓂᕐᒧᑦ ᐱᓕᕆᐊᖅ 

ᐊᒻᒪᓗ ᖃᓄᖅᑑᕈᑕᐅᓯᒪᔪᓄᑦ 

ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᖅ 

ᓄᑦᑎᖅᑕᐅᓯᒪᒻᒥᔫᒃ ᐱᕙᓪᓕᐊᔪᓕᕆᔨᒃᑯᑦ 

ᐱᓕᕆᕝᕕᖓᓂᒃ. ᑖᒃᑯᐊ ᐱᓕᕆᐊᑦ 

ᓯᕗᓪᓕᐅᑎᒋᐊᖃᐊᖅᑕᖏᑦ ᐱᓕᕆᕝᕕᑦᑕ ᐊᒻᒪᓗ 

ᑐᕌᖓᓂᖃᑦᑎᐊᕐᓗᓂ ᐊᖓᔪᖅᑲᐅᑎᓄᑦ 

ᐊᐅᓚᑦᑎᔨᓄᑦ ᓇᓗᓇᐃᖅᑕᐅᓯᒪᓂᐊᖅᑐᑦ 

ᑮᓇᐅᔭᐃᑦ ᐊᑐᐃᓐᓇᐅᔪᑦ 

ᐊᑐᖅᑕᐅᒍᓐᓇᑦᑎᐊᖁᓪᓗᒋᑦ ᐊᑕᖏᖅᑐᒃᑯᑦ - 

ᐊᕕᑦᑐᖅᓯᒪᓂᐅᔪᓂ ᐊᓪᓚᕖᑦ ᓱᓕ 

ᐱᓕᕆᐊᒃᓴᖃᖅᑎᑕᐅᓂᐊᖅᑐᑦ ᐱᓕᕆᐊᓂᒃ 

ᐊᐅᓚᑦᑎᓂᕐᒧᑦ. ᑮᓇᐅᔭᓕᕆᓂᖅᑎᒍᑦ ᑮᓇᐅᔭᐃᑦ 

ᑐᓂᖅᑯᑕᐅᕙᑦᑐᓄᑦ ᐃᑲᔫᑎᐅᕙᑦᑐᓄᓪᓗ 

ᐊᑐᖅᑐᒃᓴᐃᑦ ᑖᒃᑯᓄᖓ ᐱᓕᕆᐊᓄᑦ 

$33,433,000 ᖃᓄᖅᑑᕈᑕᐅᓯᒪᔪᓄᑦ 

ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᑎᒍᑦ ᐊᒻᒪᓗ  

$1,576,000 ᐃᓄᒃᓯᐅᑎᓂᒃ 

ᐊᑐᐃᓐᓇᐅᑎᑦᑎᓂᕐᒧᑦ ᐱᓕᕆᐊᑎᒍᑦ. 
 

ᓄᑦᑎᖅᓯᓂᖅ ᐱᓕᕆᐊᓄᑦ ᑮᓇᐅᔭᓂᒃ 

ᑐᑭᓯᓇᖅᓯᒃᑲᓐᓂᖁᓪᓗᒋᑦ ᐱᓕᕆᕝᕕᑦᑎᓐᓂ 

ᑐᕌᒐᐅᓗᐊᓐᖑᐊᕐᒥᔪᖅ. 
 

ᐊᕐᕌᒍᑕᒫᑦ ᐃᓚᖏᑦ ᑎᒥᐅᔪᑦ ᖃᐅᔨᒋᐊᖃᑦᑕᕐᖓᑕ 

ᐱᓕᕆᕝᕕᑦᑎᓐᓄᑦ ᐱᓕᕆᐊᓄᑦ 

ᑮᓇᐅᔭᖅᑖᕈᒪᓪᓗᑎᒃ ᐱᓕᕆᐊᕆᔭᑦᑎᓐᓂᒃ. 2017-

18-ᒥ ᑐᒃᓯᕋᖅᑐᒍᑦ ᐋᖅᑭᒋᐊᕈᒪᓪᓗᒋᑦ ᐱᓕᕆᐊᓄᑦ 

ᑮᓇᐅᔭᐃᑦ ᑐᒃᓯᕋᖅᑕᐅᖃᑦᑕᕐᓂᖏᓐᓂᒃ 

ᐱᓕᕆᐊᑎᒍᑦ ᐊᐅᓚᔾᔪᑎᓄᑦ 

ᑮᓇᐅᔭᒃᓴᐅᑎᖔᓕᕐᓗᑎᒃ ᑖᒃᑯᓄᖓ 

ᒐᕙᒪᒃᑰᓐᒌᑦᑐᓄᑦ ᑎᒥᐅᔪᑦ. 

ᑲᔪᓯᒍᑕᐅᒍᓐᓇᕐᓂᐊᖅᑐᑦ 

ᑮᓇᐅᔭᖃᖅᑎᑕᐅᒍᓐᓇᕐᓂᖏᑦ ᑕᒪᒃᑯᐊ ᐱᒻᒪᕆᐅᔪᑦ 

ᐱᕙᓪᓕᐊᔪᓕᕆᓂᕐᒧᑦ ᖃᓄᐃᓕᐅᕈᑕᐅᔪᑦ,  

ᑐᑭᓯᓇᖅᓯᑎᒋᐊᖅᓯᓐᓈᕐᓗᒋᑦ ᒪᓕᒐᓕᐅᖅᑎᓄᑦ 

ᑭᒃᑯᑐᐃᓐᓇᕐᓄᓪᓗ ᖃᓄᑎᒋ ᐃᑲᔪᖅᓱᖅᑕᐅᒻᒪᖔᑕ.  

 

ᐊᖏᓪᓕᒋᐊᖅᑕᐅᔪᑦ ᐃᑲᔪᖅᑕᐅᓂᖏᑦ 

ᐊᐅᓚᔾᔪᑎᓄᑦ ᑮᓇᐅᔭᖃᖅᑎᑕᐅᖏᑦ ᐅᑯᓄᖓ: 
 

 $100,000 ᐊᕕᑦᑐᖅᓯᒪᓂᐅᔪᓂ 

ᓇᒻᒥᓂᖃᖅᑎᐅᔪᑦ ᑲᑐᔾᔨᖃᑎᒌᖏᑦ; 

 $150,000 ᓄᓇᕗᒥ ᓴᓇᓐᖑᐊᖅᑏᑦ 

ᑲᑐᔾᔨᖃᑎᒌᖏᑦ; 

 $175,000 ᐊᓕᐊᓇᐃᑦ ᑐᓴᕋᓐᓈᖅᑎᑦᑎᔨᒃᑯᑦ; 

 $260,000 ᓄᓇᕗᒥ ᑕᕐᕆᔭᓕᐅᕐᓂᕐᒧᑦ 

ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑎᖏᑦ. 
 

ᑖᒃᑯᐊ ᐊᒥᓱᓐᖑᕆᐊᕈᑎᖏᑦ ᑲᑎᓕᒫᖅᑐᒋᑦ 

$685,000 ᐱᔭᐅᔪᑦ ᒪᕐᕉᓐᓂᒃ 

ᑐᒃᓯᕋᕐᕕᐅᒋᐊᖃᖅᑐᑎᒃ ᐱᓕᕆᐊᑦᑎᓐᓂᒃ, 

$467,000 ᖃᓄᖅᑑᕈᑕᐅᓯᒪᔪᓄᑦ 

ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᒥᒃ, ᐊᒻᒪᓗ 

$218,000 ᓄᓇᓕᓐᓂ ᐳᓚᕋᖅᑐᓕᕆᓂᕐᒧᑦ 

ᐃᓕᖅᑯᓯᓕᕆᓂᕐᒧᓪᓗ ᑮᓇᐅᔭᓕᐅᕈᑕᐅᒍᓐᓇᖅᑐᑦ 

ᐱᓕᕆᐊᒥᒃ.  
 

ᐱᓕᕆᕝᕕᑦᑎᓐᓂ ᓱᓕ ᐱᕙᓪᓕᐊᒍᑎᖃᖅᑐᑦ 

ᐊᔾᔨᒌᓐᖏᑦᑐᓂᒃ ᐱᒻᒪᕆᐅᔪᓂᒃ ᐱᓕᕆᐊᑦᑎᓐᓂᒃ, 

ᐃᓚᒋᔭᐅᓪᓗᑎᒃ: 
 

 ᓄᑖᓐᖑᕆᐊᖅᑕᐅᓂᖓ ᓄᓇᕗᒥ 

ᐱᕙᓪᓕᐊᔪᓕᕆᓂᕐᒧᑦ ᐅᐸᓗᖓᐃᔭᐅᑎ,  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3918 

 

 

 

ᐊᖏᖅᑕᐅᓛᖅᑐᖅ ᓴᖅᑭᖅᑎᑕᐅᓗᓂᓗ 

ᑕᖅᑭᒐᓚᐅᓂᐊᖅᑐᓂ. ᐱᓕᕆᕝᕕᑦᑎᓐᓂ ᒫᓐᓇ 

ᑕᓴᕆᐊᕐᕕᖃᖅᐸᓪᓕᐊᔪᑦ ᐊᑐᓂᑦ ᓄᓇᕗᑦ 

ᓄᓇᓕᖏᓐᓂ. ᑐᕌᒐᖃᖅᑐᒍᑦ 

ᓇᓗᓇᐃᖅᓯᓯᒪᒍᒪᓪᓗᑕ ᓄᓇᓖᑦ 

ᑐᓴᖅᑕᐅᑦᑎᐊᖁᓪᓗᒋᑦ 

ᖃᐅᔨᒪᓕᕐᕕᐅᕚᓪᓕᕐᓗᑎᓪᓗ ᖃᓄᖅ 

ᐱᔨᑦᑎᕋᑦᑎᐊᒃᑲᓐᓂᕈᓐᓇᕐᒪᖔᑦᑎᒍ. 

ᑐᓴᕆᐊᕐᕕᖃᕐᓃᑦ ᐱᔭᕇᓛᖅᑐᑦ ᐊᐃᐳᕈᓪ 

ᕿᑎᐊᓂ, ᐅᓂᒃᑳᓕᐊᒥᒃ ᐱᔭᕇᖅᓯᒍᒪᓪᓗᑎᒃ 

ᒪᐃᒥ. 
 

 ᓄᑖᓐᖑᕆᐊᖅᑕᐅᓂᖓ ᓄᓇᕗᒻᒥ 

ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᐊᒐᖅ 

ᑲᑐᔾᔨᖃᑎᒋᓪᓗᒋᑦ ᓄᓇᕗᑦ ᑐᓐᖓᕕᒃᑯᑦ. 

ᐊᑐᓕᖅᑎᑕᐅᓂᖓ ᓄᑖᖅ ᐊᑐᐊᒐᖅ 

ᐱᒋᐊᓛᖅᑐᖅ ᐊᐃᐳᕈᓪ 1, 2017. 

ᐱᓕᕆᕝᕕᑦᑎᓐᓃᖔᖅᑐᑦ ᒫᓐᓇ ᐳᓚᕋᖅᑐᑦ 

ᓄᓇᓕᓐᓄᑦ ᐃᓕᓐᓂᐊᖅᓯᓐᓈᑦ 

ᑲᑎᒪᑎᑦᑎᖃᑦᑕᖅᓱᑎᒃ ᐊᑐᐊᒐᖅᑖᖅᑲᐅᑉ ᒥᒃᓵᓄᑦ. 

ᐊᑕᐅᑦᑎᒃᑯᑦ ᒪᓕᒐᓕᐅᖅᑎᐅᖃᑎᒃᑲ  

ᖃᐅᔨᒪᒻᒪᑕ ᑕᕝᕙᓂ ᒪᓕᒐᓕᐅᖅᑏᑦ ᑲᑎᒪᓂᖓᑦ 

ᐱᒋᐊᕋᑖᖅᑎᓪᓗᒍ ᓴᖅᑭᑦᑎᓚᐅᖅᑕᕋ ᒪᓕᒐᒃᓴᖅ 

38, ᓄᓇᕗᒻᒥ  

ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᓕᖅᑎᑕᐅᓂᖓᓄᑦ 

ᒪᓕᒐᖅ, ᐱᔾᔪᑕᐅᓪᓗᓂ 

ᐊᑐᓕᖅᑎᑦᑎᒍᑕᐅᓂᐊᕐᓗᓂ ᓄᑖᒥᒃ ᐊᑐᐊᒐᕐᒥᒃ; 
 

 ᑲᔪᖏᖅᓴᐃᓂᖅ ᐅᔾᔨᖅᓱᑦᑎᐊᕐᓗᑎᒃ 

ᐱᕙᓪᓕᐊᑎᑦᑎᓂᕐᒥᒃ ᓄᓇᕗᒥ 

ᐅᔭᕋᕐᓂᐊᕋᒃᓴᓂᒃ ᐅᖅᓱᐊᓗᓐᓂᐊᕋᒃᓴᓂᓪᓗ; 

ᐊᒻᒪᓗ 
 

 ᐱᐅᓯᕚᓪᓕᖅᑎᑦᑎᓂᖅ ᓄᓇᓯᐅᑎᓂᒃ 

ᐊᖁᑦᑐᖅᓯᐅᑎᓂᒃ ᓄᓇᓯᐅᑎᓂᓪᓗ 

ᓈᓴᐅᑎᓕᖅᓱᐃᓂᕐᒧᑦ ᐱᔨᑦᑎᕋᐅᑎᓂᒃ 

ᓄᓇᕗᒻᒥᐅᓄᑦ ᐊᑕᐅᑦᑎᒃᑯᑦ 

ᐱᕚᓪᓕᖅᑎᑦᑎᕙᓪᓕᐊᓪᓗᑎᒃ ᓄᓇᓯᐅᑎᓄᑦ 

ᐊᑦᑕᓇᖅᑐᒦᑦᑕᐃᓕᑎᑦᑎᓂᕐᒥᒃ ᓄᓇᓯᐅᑎᓂᒃ 

ᖃᐅᔨᓴᖃᑦᑕᕐᓂᒃᑯᑦ ᑭᒃᑯᑐᐃᓐᓇᕐᓂᓪᓗ 

ᖃᐅᔨᒪᓕᖅᐹᓪᓕᖅᑎᑦᑎᒐᓱᐊᕐᓂᒃᑯᑦ. 
 

ᐃᒃᓯᕙᐅᑖᖅ, ᑮᓇᐅᔭᐃᑦ ᐊᑐᖅᑐᒃᓴᐃᑦ 

ᐱᓕᕆᐊᒃᓴᓄᓪᓗ ᐸᕐᓇᐅᑎᑦ ᐱᕙᓪᓕᐊᔪᓕᕆᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ 2017-18 ᐊᔾᔨᖏᑦ 

ᐱᓕᕆᕝᕕᑦᑕ ᑐᕌᒐᖏᓐᓄᑦ 

ᐱᕙᓪᓕᐊᑎᑦᑎᒋᐊᖃᕐᓂᕐᒧᑦ ᓄᓇᕗᒥ 

ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ, ᓴᓇᒋᐊᖏᓐᓇᕐᓗᒋᓪᓗ 

ᐱᐅᓯᕙᓪᓕᐊᑏᓐᓇᕐᓗᒋᓪᓗ ᓄᓇᕗᒥ 

ᐃᖏᕐᕋᔪᓕᕆᓂᕐᒧᑦ ᐊᐅᓚᔾᔪᑎᓕᒫᑦ. ᑖᒃᑯᐊ ᑮᓇᐅᔭᐃᑦ  

ᐊᑐᖅᑐᒃᓴᐃᑦ ᐱᓕᕆᕝᕕᑦᑎᓐᓄᑦ 

ᑲᒪᒍᑕᐅᒍᓐᓇᖅᓯᓂᐊᕐᒥᔪᑦ ᐱᓕᕆᐊᕆᒋᐊᓕᖏᓐᓄᑦ 

ᑐᕌᒐᑦᑎᓐᓂ ᓯᕗᒧᑦ ᐊᑉᓗᖅᑕ.  

 

ᖁᕕᐊᓐᓂᐊᖅᑐᖓ ᑭᐅᖃᑦᑕᕐᓗᒋᑦ ᑲᑎᒪᔨᕋᓛᑦ 

ᐊᐱᖅᑯᑎᖏᑦ ᐱᓕᕆᕝᕕᑦᑕ 2017-18-ᒥ ᑮᓇᐅᔭᐃᑦ 

ᐊᑐᖅᑐᒃᓴᖏᓐᓄᑦ ᐱᓕᕆᐊᒃᓴᓄᓪᓗ ᐸᕐᓇᐅᑎᖏᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᒪᑐᐃᖅᓯᒍᑎᓂᒃ 

ᐅᖃᐅᓯᒃᓴᖃᖅᐹ? ᒥᔅᑕ ᕋᒻᐴᑦ. 
 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᐃᒃᓯᕙᐅᑖᖅ, ᖁᕕᐊᓱᒃᑐᖓ 

ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᕋᒪ 

ᑭᒡᒐᖅᑐᖅᖢᒋᑦ ᑲᑎᒪᔨᕋᓛᑦ ᑲᒪᔪᑦ ᒐᕙᒪᒃᑯᑦ 

ᐊᑐᖅᑐᒃᓴᖏᓐᓂᒃ ᐊᐅᓚᓂᖏᓐᓂᒡᓗ  

ᕿᒥᕐᕈᓇᒃᑎᓪᓗᒋᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ 2017-18 ᑮᓇᐅᔭᑦ  

ᐊᑐᕈᒫᕐᓂᐊᖅᑐᖁᑎᖏᓐᓂᒃ ᐊᒻᒪ 2017-2020 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ. 

 

ᐱᓕᕆᕕᐅᑉ 2017-2020 ᐊᐅᓚᔾᔪᑎᓄᑦ 

ᒪᑭᒪᐅᑎᓄᓪᓗ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ 

$71,495,000−ᖑᕗᑦ, 2016-17 ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᑦ 

ᓴᖅᑭᑕᐅᕐᖓᓚᐅᖅᓯᒪᖕᒪᑕ.  ᐃᖅᑲᓇᐃᔭᕐᕕᖕᒥ 

ᐃᖅᑲᓇᐃᔮᒃᓴᑦ ᑲᑎᖦᖢᒋᑦ 142-ᖑᔪᑦ.  

ᑕᐃᒪᐃᑎᓪᓗᖑ ᑕᓪᓕᒪᒃᑲᓐᓂᕐᓂᒃ 

ᐃᓚᒃᑲᓐᓂᖅᑐᑦ ᐃᖅᑲᓇᐃᔮᑦ ᑕᑯᓐᓇᕈᑦᑎᒍᑦ 

2016-17 ᑮᓇᐅᔭᑦ ᐊᑐᕈᒫᕐᓂᐊᓚᐅᖅᓯᒪᔪᑦ.  

ᐱᓕᕆᕕᐅᑉ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ 

ᐊᒻᒪ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐊᓯᔾᔨᕐᓂᐅᔪᓂᒃ ᓴᖅᑭᑦᑎᕗᖅ ᐱᓕᕆᕝᕕᐊᓂ, 

ᐃᓚᓕᐅᖅᖢᒍ ᑮᓇᐅᔭᑦ ᐊᒻᒪ ᐃᖅᑲᓇᐃᔭᖅᑏᑦ 

ᓄᒃᑎᖅᑕᐅᓂᖏᑦ ᐆᒻᒪᖅᑯᑎᓕᕆᔨᒃᑯᑦ 

ᐱᓕᕆᕝᕕᐊᓂᑦ ᐊᕙᑎᓕᕆᔨᒃᑯᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᑕ ᐱᓕᕆᕝᕕᐊᓄᑦ ᐊᒻᒪ 

ᐅᑎᖅᑎᑕᐅᓂᖏᑦ ᐊᑕᐅᓯᐅᓐᖏᑦᑐᑦ 

ᐃᖅᑲᓇᐃᔮᒃᓴᑦ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᓐᓂᑦ. 

 

ᒥᓂᔅᑕ ᒫᓐᓇᕈᓘᓚᐅᖅᑐᖅ ᑲᑎᒪᔨᕋᓛᑦ 

ᓵᖓᓐᓃᓚᐅᖅᑎᓪᓗᒍ ᒪᓕᒐᓕᐅᖅᑏᑦ  

ᐊᑕᐅᓯᐅᓐᖏᑦᑐᓂᒃ ᐃᓱᒫᓘᑎᒋᔭᕐᒥᓂᒃ 

ᐅᖃᐅᓯᒃᓴᒥᓂᒡᓗ ᓇᓗᓇᐃᖅᓯᔪᓐᓇᖅᓯᓚᐅᖅᑐᑦ. 

 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᑦ 

2017-2020 ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ 

ᐃᓚᖃᖅᑐᑦ $25,766,000-ᓂᒃ ᑐᓐᓂᖅᑯᓯᐊᑦ 

ᐃᑲᔫᓯᐊᓄᓪᓗ ᐊᑐᖅᑐᒃᓴᓂᒃ.  ᑕᒫᓂ 36 

ᐳᓴᓐᑎᖏᓐᓃᑉᐳᑦ ᑲᑎᓕᒫᖅᖢᒋᑦ ᐊᐅᓚᔾᔪᑎᓄᑦ 

ᒪᑭᒪᐅᑎᓄᓪᓗ ᐊᑐᖅᑐᒃᓴᑦ. 

 

ᑲᒥᓯᓇᐅᑉ ᐅᖃᐅᓯᕐᖓᐅᑎᖏᑦ 

ᐅᖃᐅᓯᐅᓚᐅᖅᑐᑦ ᑐᒡᓕᐊᓂ ᒪᓕᒐᓕᐅᖅᑏᑦ 

ᐱᒋᐊᓕᓵᓚᐅᖅᑎᓪᓗᒋᑦ 

ᓇᓗᓇᐃᖅᓯᓯᒪᓚᐅᖅᖢᑎᒡᓗ ᒐᕙᒪᒃᑯᑦ ᑭᓱᓂᒃ 

ᓯᕗᓪᓕᐅᔾᔨᓯᒪᖕᒪᖔᖏᑦ,  

 “ᑮᓇᐅᔭᖃᖅᑎᑕᐅᖁᓪᓗᒋᑦ 

ᑎᒥᓐᖑᖅᑎᑕᐅᓯᒪᔪᑦ, ᓄᓇᓖᑦ, ᐊᒻᒪ ᐃᓄᐃᑦ 

ᓵᑕᒃᓴᐅᓂᖅᓴᐅᖁᓪᓗᒋᑦ  

ᐊᒻᒪ ᒐᕙᒪᒃᑯᓐᓄᑦ ᑮᓇᐅᔭᖃᖅᑎᑕᐅᓂᕐᒥᓄᑦ 

ᑭᓱᓂᒃ ᓂᕆᐅᖕᓂᖃᕐᓂᐊᕐᒪᑕ.”  

 

ᒪᓕᒐᓕᐅᖅᑏᑦ ᖃᐅᔨᒪᒐᓗᐊᖅᑎᓪᓗᒋᑦ ᒐᕙᒪᒃᑯᑦ 

ᐅᔾᔨᖅᓱᑦᑎᐊᕆᐊᖃᕐᓂᖏᓐᓂᒃ ᑐᓴᐅᒪᔾᔪᑎᓂᒃ 

ᓇᖕᒥᓂᖅ ᑲᒻᐸᓂᐅᔪᓂᓐᖔᖅᑐᓂᒃ, 

ᒐᕙᒪᒃᑯᓐᓂᓐᖔᖅᑐᑦ ᑮᓇᐅᔭᑦ 

ᐊᑐᐃᓐᓇᕈᖅᑎᑕᐅᒃᐸᑕ ᓇᖕᒥᓂᕆᔭᐅᔪᓄᑦ 

ᑲᒻᐸᓂᐅᔪᓄᓪᓗ ᓴᖅᑭᑕᐅᖃᑦᑕᕆᐊᓖᑦ. 

ᑕᐃᒪᐃᑦᑑᑎᓪᓗᒐ, ᒐᕙᒪᒃᑯᓐᓄᑦ ᐊᒻᒪ 

ᒪᓕᒐᓕᐅᖅᑎᓕᒫᓄᑦ ᐃᑲᔫᑕᐅᔪᒃᓴᐅᑕᐅᔪᑦ 

ᖃᐅᔨᓴᐃᓕᕌᖓᒥᒃ ᓇᓕᐊᒃ ᑐᓐᓂᕐᕈᓯᐊᑦ 

ᐃᑲᔫᓯᐊᓪᓗ ᑮᓇᐅᔭᖅᑐᕈᑎᖏᑦ ᑐᕌᒐᒥᓂᒃ 

ᓴᖅᑭᑦᑎᕙᓪᓕᐊᖕᒪᖔᖏᑦ ᐊᒻᒪ ᑮᓇᐅᔭᑦ 

ᐊᑐᖅᑕᐅᑦᑎᐊᕋᓗᐊᕐᒪᖔᖏᓐᓂᒃ.  

 

ᑮᓇᐅᔭᓕᕆᔨᒃᑯᑦ ᐊᕐᕌᒍᑕᒫᖅᓯᐅᑏᑦ ᒐᕙᒪᓕᒫᓄᑦ 

ᐅᓂᒃᑲᑦ ᑮᓇᐅᔭᑦ ᑐᓐᓂᖅᑯᑎᐅᖃᑦᑕᖅᑐᑦ ᐊᒻᒪᓗ 

ᑮᓇᐅᔭᖃᖅᑎᑕᐅᓐᓂᕈᑎᑦ. ᑮᓇᐅᔭᑦ ᑭᓱᓂᑦ 

ᐱᔾᔪᑎᖃᕐᓂᐊᕐᒪᖔᑦ 

ᓇᓗᓇᐃᖅᑕᐅᑦᑎᐊᖃᑦᑕᖏᑦᑐᑦ ᐱᓗᐊᕐᓗᒋᑦ 

ᑭᓱᓂᑦ ᓴᖅᑭᖅᑐᖃᓚᐅᕐᒪᖔᖅ. ᐃᖅᑲᓇᐃᔮᓂᑦ  

ᓴᖅᑭᑎᑦᑎᓚᐅᕐᒪᖔᑦ ᐱᖁᑎᕐᔪᐊᕐᓗ 

ᐱᕚᓪᓕᓪᓚᐅᕐᒪᖔᑦ.  

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᑕᒫᓂ ᖁᓕᑦ ᒪᕐᕉᒡᓗ ᐊᑐᐊᒐᓂᑦ 

ᐊᐅᓚᑦᑎᖃᑦᑕᖅᑐᑦ. ᑲᑎᒪᑐᐃᓐᓇᕈᑎᖃᖅᑎᒡᓗᒋᑦ 

2015-16 ᑮᓇᐅᔭᑦ ᐊᑐᕈᒫᕐᓂᐊᖅᑐᓂᑦ 

ᐃᓱᒫᓘᑎᖃᐅᓚᐅᖅᑐᑦ. ᐊᑕᐅᓯᓐᖏᑦᑐᑦ ᑖᒃᑯᐊ 

ᐊᑐᐊᒐᐃᑦ ᐃᓱᓕᒃᑎᓯᒪᓕᕐᒪᑕ. ᑲᑎᒪᔨᕋᓛᑦ 

ᐅᔾᔨᕆᓚᐅᖅᑐᑦ. ᑖᒃᑯᐊ ᕿᒥᕐᕈᓇᑦᑕᐅᖃᑦᑕᕐᓂᖏᑦ 

ᐊᑐᐊᒐᑦ ᐱᐅᓯᕚᓪᓕᖅᑐᑦ.  

 

ᐊᑕᐅᓯᐅᓐᖏᑦᑐᑦ ᐊᑐᐊᒐᑦ ᐊᐅᓚᑕᐅᔪᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓄᒡᓗ  

ᐃᓚᓕᐅᖦᖢᒋᑦ ᑐᑭᒧᐊᕈᑏᑦ ᐊᑐᐊᒐᖓ ᓄᓇᓕᓐᓂᑦ 

ᐃᖏᕐᕋᔾᔪᑏᑦ ᐊᑐᐊᒐᖓᑦ ᐊᒻᒪᓗ ᐃᓄᐃᑦ 

ᓂᕿᖏᑦᑕ ᓯᐊᕐᒪᖅᑎᖅᑕᐅᖃᑦᑕᕐᓂᖏᓐᓄᑦ  

ᐊᑐᐊᒐᖓᑦ ᐊᒻᒪᓗ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᐱᔾᔪᑎᓖᑦ ᑮᓇᐅᔭᖅᑐᕈᑎᓂᑦ ᑖᒃᑯᓂᒎᓈᖅᑐᓂᑦ. 

ᑕᐃᒪᐃᒃᑲᓗᐊᖅᑎᒡᓗᒍ ᓱᓖᓪᓛᒃ ᑖᒃᑯᐊ 

ᒪᓕᒐᖅᑎᒍᑦ ᒪᓕᑦᑕᐅᔭᕆᐊᓖᑦ ᐃᓘᓐᓇᖏᑦ 

ᒪᓕᑦᑕᐅᓯᒪᓐᖏᑦᑐᑦ.  

 

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᑖᒃᑯᐊ 

ᐱᕙᓪᓕᐊᑎᑦᑎᓂᕐᒧᑦ ᐊᖏᕈᑏᑦ ᐊᑐᐊᒐᖓ 

ᐃᓱᓕᓚᐅᕐᓂᖓᓂ ᒫᔾᔨ 2016-ᒥ. ᒥᓂᔅᑕᐅᔪᖅ 

ᑭᖑᕐᖓᓂ ᐅᖃᓚᐅᖅᓯᒪᔪᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᒡᓗ ᐃᖅᑲᓇᐃᔭᖃᑎᖃᖅᑐᑦ 

ᑮᓇᐅᔭᓕᕆᒃᑯᓐᓂ ᑖᒃᑯᐊ ᐊᑐᐊᒐᐃᑦ 

ᐊᓯᔾᔨᖅᑕᐅᒍᓐᓇᕐᓂᐊᕐᒪᑕ.  

 

ᐱᓕᕆᕕᐅᑉ ᓄᓇᖏᓐᓂ ᐃᖏᕐᕋᔾᔪᑎᓕᕆᓂᕐᒧᑦ 

ᑐᕌᖓᔪᑦ ᑮᓇᐅᔭᖃᖅᑎᑦᑎᖃᑦᑕᖅᐳᑦ 

ᐊᖅᑯᑎᐊᕋᓛᓄᑦ ᓄᓇᓕᓐᓂᑦ ᐱᖁᑎᕐᔪᐊᓄᑦ 

ᐊᒻᒪᓗ ᑐᓚᑦᑕᕐᕕᐊᓛᓂᑦ.  

ᐱᓕᕆᕕᐅᑉ 2017-2020 ᐱᓕᕆᐊᕆᓂᐊᖅᑕᖏᑦᑕ 

ᐸᕐᓇᐅᑎᖏᑦ ᐅᖃᖅᓯᒪᔪᑦ ᐃᖅᑲᓇᐃᔮᖃᖅᓯᒪᔪᒡᒎ 

ᖃᐅᔨᓴᖅᑕᐅᔪᓐᓇᕐᓂᐊᕐᒪᑕ ᓄᓇᓕᓐᓂ 

ᐃᖏᕐᕋᔾᔪᑎᓕᕆᓂᕐᒧᑦ ᑐᕌᖓᔪᑦ ᐊᒻᒪᓗ ᑖᒃᑯᐊ 

ᐅᓂᒃᑲᐅᓯᕆᔭᐅᓂᐊᖅᖢᑎᒃ ᑕᐃᒃᑯᐊᓗ ᐅᓂᒃᑳᖏᑦ 

ᓴᖅᑭᑕᐅᓂᐊᖅᖢᑎᒃ ᒪᓕᒐᓕᐅᕐᕕᒃ 2017-ᒥ 

ᐅᑭᐅᖅᓯᐅᕐᒥ ᑲᑎᒪᔾᔪᐊᖅᑎᒡᓗᒋᑦ.  

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᒡᓗ 

2017-2020-ᓂᑦ ᐃᓚᖃᖅᑐᑦ $700,000-ᓂᑦ 

ᓄᓇᓕᓐᓂᑦ ᐱᔅᓯᓇᔅᓯᓄᑦ ᐊᑐᖅᑐᐊᕐᕕᒃ ᐊᒻᒪᓗ 

$3.358 ᒥᓕᐊᓐᓂᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ 

ᑯᐊᐳᕇᓴᒃᑯᓐᓄᑦ ᐊᑐᖅᑕᐅᔪᒃᓴᐅᑕᐅᓂᐊᖅᑐᑦ. 

ᓂᕆᐅᑉᐳᒍᑦ ᒥᓂᔅᑕᐅᑉ 2017-2018 ᓂᕆᐅᓐᓂᕐᒧᑦ  

ᑎᑎᕋᕐᓂᐊᖅᑕᖏᓐᓂ ᑖᒃᑯᓄᖓ ᑎᒥᐅᔪᓄᑦ ᐊᒻᒪᓗ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓛᕐᓂᐊᕐᓂᖏᓐᓂ.  

 

ᑕᓚᕖᓴᒃᑯᑦ ᓴᖅᑭᔮᑲᐅᑎᒋᒡᓗᑎᒃ ᑲᑎᒪᔨᕋᓛᑦ 

ᓈᓚᓐᓂᖃᖅᖢᑎᒃ ᓄᓇᕗᒻᒥ ᓇᒻᒥᓂᕆᔭᓄᑦ 

ᐊᑐᖅᑐᐊᕐᕖᑦ ᐊᒻᒪᓗ ᓄᓇᕗᒻᒥ 

ᐱᕙᓪᓕᐊᑎᑕᐅᓂᕐᒧᑦ ᑯᐊᐳᕇᓴᓐ ᓴᖅᑭᔮᓚᐅᖅᑐᖅ 

ᒫᓐᓇᕈᓘᓚᐅᖅᑐᖅ. ᑲᑎᒪᔨᕋᓛᑦ ᓂᕆᐅᑉᐳᑦ 

ᒐᕙᒪᒃᑯᑦ ᐱᕚᓪᓕᕐᓂᐊᕐᓂᖏᓐᓂ ᐊᒻᒪᓗ 

ᐊᑐᓕᖅᑎᑦᑎᓂᐊᕐᒪᖔᖏᓐᓂ ᑲᑎᒪᔨᕋᓛᑦ 

ᐊᑐᓕᖁᔭᕐᓂᑦ ᓲᕐᓗ ᐋᖅᑭᒋᐊᕐᓗᒍ ᓄᓇᕗᒻᒥ 

ᐱᓯᓇᔅᓯᓄᑦ ᐊᑐᖅᑐᐊᕐᕖᑦ ᒪᓕᒐᖏᑕ ᐃᓗᐊᓃᑦᑐᖅ 

ᓈᓴᐅᑎᓕᒃ 37 ᐅᓄᖅᓯᒋᐊᖅᑕᐅᖁᒡᓗᒋᑦ 

ᐊᑐᖅᑐᐊᖅᑕᐅᔪᓐᓇᖅᑐᑦ ᐊᒻᒪᓗ ᒪᓕᒐᖅ 

ᐋᖅᑭᒋᐊᖅᑕᐅᓗᓂ 

ᑕᖅᑲᐅᖓᖅᑕᐅᔪᓐᓇᕐᓂᖅᓴᐅᓂᐊᕐᒪᑕ 

ᐊᑐᖅᑐᐊᖅᑕᕕᓃᑦ ᐊᑎᖏᑦ.  

 

ᔭᓐᓄᐊᕆ 2015-ᒥ ᓄᓇᕗᒻᒥ 

ᐅᔭᕋᓐᓂᐊᕐᓂᓕᕆᓂᕐᒧᑦ ᓴᓴᐃᔭᑎᐅᔪᑦ 

ᐅᖅᓱᐊᓗᓐᓄᑦ ᒑᓯᓄᒡᓗ ᑲᑎᒪᔾᔪᑎᖃᓚᐅᖅᑐᑦ 

ᐃᖃᓗᓐᓂ. ᑖᒃᑯᐊ ᑲᑎᒪᔾᔪᑎᖃᓗᐊᓚᐅᖅᑐᑦ 

ᓯᕗᓂᒃᓴᒥ ᖃᓄᐃᓕᖓᓂᐊᕐᒪᖔᖅ ᖃᓄᕐᓗ  

ᐱᕙᓪᓕᐊᑎᑦᑎᓂᐊᕐᒪᖔᑦ. ᐱᓕᕆᕕᐅᑉ 2017-

2020 ᐱᓕᕆᐊᕆᓂᐊᖅᑕᑦ ᐸᕐᓇᐅᑎᖏᑦ 

ᐅᖃᖅᓯᒪᔪᑦ 2017-2018 ᐊᕐᕌᒍᐊᓂ 

ᓯᕗᓪᓕᐅᔾᔨᓯᒪᓂᐊᕐᓗᑎᑦ ᐃᖅᑲᓇᐃᔭᖃᑎᖃᕐᓗᑎᑦ 

ᐅᖅᓱᐊᓗᓕᕆᓂᕐᒥᑦ ᐱᕙᓪᓕᐊᑎᑦᑎᓂᕐᒥᒡᓗ 

ᑐᕌᖓᔪᑦ ᕿᑭᖅᑖᓘᑉ ᐃᒪᕕᖓᓂᓗ. ᑕᒪᒃᑯᐊ 

ᑲᑎᒪᔨᕋᓛᑦ ᑕᐃᒪᐃᑦᑐᓂᑦ ᐱᕙᓪᓕᐊᑎᑦᑎᓂᖅ 

ᐱᔾᔪᑕᐅᑎᒡᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐱᓕᕆᐊᖑᖃᑦᑕᖅᑐᑦ.  

 

ᓯᕗᓪᓕᖅᐹᒥ ᐱᕙᓪᓕᐊᑎᑦᑎᓂᕐᒧᑦ ᑐᑭᒧᐊᕈᑏᑦ 

ᓴᖅᑭᑕᐅᓚᐅᖅᑐᔾᔫᓂ 2003−ᒥ ᐊᒻᒪ ᖁᓕᑦ 

ᐊᕐᕌᒍᓄᑦ ᐋᖅᑭᒃᑕᐅᓯᒪᓂᖓ 

ᐃᓱᓕᓚᐅᖅᓯᒪᓪᓗᓂ 2013 ᐅᐱᕐᖔᖓᓂ. 

ᐱᓕᕆᕕᐅᑉ 2017-2020  

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑖ ᐅᖃᖅᓯᒪᔪᖅ 

“ᓄᓇᓕᖕᓂᑦ ᑐᑭᓯᓇᓱᖕᓂᖅ ᐱᒋᐊᓛᖅᑐᖅ 2016  

ᐅᑭᐊᒃᓵᖓᓂ ᓄᓇᓖᑦ ᑕᑯᓐᓇᖅᑕᖏᑦ 

ᓯᕗᓪᓕᐅᑎᓯᒪᔭᖏᓪᓗ 

ᐃᓚᓕᐅᔾᔭᐅᖃᑕᐅᓂᐊᕐᒪᑕ ᑐᑭᒧᐊᕈᑎᓄᑦ . . . 

ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑏᑦ 

ᕿᒥᕐᕈᓇᒃᑕᐅᓂᐊᖅᑐᑦ.” 

 

ᔫᓂ 8, 2016−ᒥ ᓄᓇᕗᑦ ᒐᕙᒪᒃᑯᑦ ᕿᒥᕐᕈᓂᖅ 

ᐋᖅᑭᒋᐊᖅᓯᓂᕐᓗ ᓂᖃᐃᓲᑎᓂᒃ 

ᐱᕙᓪᓕᐊᑎᑦᑎᓂᕐᒧᓪᓗ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᑦ.  ᐅᓂᒃᑳᑦ 

ᐋᖅᑭᒃᓱᖅᑕᐅᓚᐅᖅᑐᑦ ᐃᓄᓕᕆᔨᒃᑯᓐᓄᑦ ᐊᒻᒪ 

ᐱᕙᓪᓕᐊᑎᑦᑎᓂᕐᒧᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᐱᓕᕆᕝᕕᐊᓄᑦ. ᑲᑎᒪᔨᕋᓛᑦ ᓂᕆᐅᒃᐳᑦ ᓄᑖᓂᒃ 

ᑐᓴᖅᑎᑕᐅᓂᐊᕐᓂᕐᒥᓂᒃ 

ᐊᑐᓕᖅᑎᑕᐅᕙᓪᓕᐊᓂᖓᑕ ᒥᒃᓵᓄᑦ 

ᐊᐅᓚᔾᔭᐃᒋᐊᕈᑎᓂᒃ ᐋᖅᑭᒋᐊᕈᑕᐅᓂᐊᖅᑐᓂᒡᓗ 

ᑖᒃᑯᓇᓂ ᐅᓂᒃᑳᓂ ᑎᑎᕋᖅᓯᒪᔪᓂᒃ. 

 

ᒫᑦᓯ 31, 2015−ᒥ ᓄᓇᕗᑦ ᒐᕙᒪᒃᑯᑦ 

ᓄᓇᓕᖕᓂ ᓈᓚᐅᑎᖃᕐᕕᖕᓂᒃ ᐱᔨᑦᑎᕈᑏᑦ 

ᑳᓐᑐᕌᖓᑦ ᐃᓱᓕᓚᐅᖅᑐᖅ, ᓇᖕᒥᓂᖅᓱᖅᑐᓪᓗ 

ATS Services ᒫᓐᓇ ᓈᓚᐅᓯᕆᔨᐅᓕᖅᖢᑎᒃ  

ᓄᓇᕗᒻᒥ ᓄᓇᓕᖕᓂ ᑭᒡᒐᖅᑐᖅᖢᒋᑦ ᑲᓇᑕᒥ 

ᓈᓚᐅᓯᕆᔩᑦ. ᑲᑎᒪᔨᕋᓛᑦ ᐊᔭᐅᖅᑐᐃᕗᑦ 

ᒥᓂᔅᑕᒥᒃ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖁᓪᓗᒍ 

ᐃᓗᐃᒃᑲᓂᒃ ᐅᓂᒃᑳᓂᒃ ᐊᒻᒪ ᖃᓄᖅ ᑕᒪᓐᓇ 

ᐊᓯᖏᓐᓂᒃ ᐊᑐᓕᖅᑎᓪᓗᒋᑦ ᖃᓄᖅ 

ᐊᒃᑐᐃᓂᖃᓚᐅᕐᒪᖔᖓ ᒥᕝᕖᑦ ᐊᐅᓚᑕᐅᓂᖏᑦ, 

ᐃᖅᑲᓇᐃᔭᖅᑎᑦᑎᓂᖅ, ᐊᒻᒪ ᓈᓚᐅᓯᕆᓂᕐᒥᒃ 

ᐃᓕᓐᓂᐊᖅᑎᑦᑎᓂᖅ ᓄᓇᕗᒻᒥ. 

 

ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑏᑦ ᐅᖃᐅᓯᒃᓴᒃᑲ 

ᐱᔾᔪᑎᓖᑦ 2017-18 ᑮᓇᐅᔭᑦ 

ᐊᑐᕈᒫᕐᓂᐊᖅᑐᓂᒃ ᐊᒻᒪ 2017-2020 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᐱᓕᕆᕝᕕᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕋᒻᐴᑦ. ᐱᒋᐊᓚᐅᓐᖏᓐᓂᑦᑎᓐᓂ ᑲᑎᒪᔩᑦ 

ᐃᖅᑲᐃᑎᒍᒪᕙᒃᑲ ᐅᓄᓂᖓ: ᒪᓕᓪᓗᒍ ᒪᓕᒐᖅ  

77(1) 10 ᒥᓂᑦᓯᓂᒃ ᐅᖃᓪᓚᒍᓐᓇᕐᓂᐊᖅᑐᓯ 

ᐊᒻᒪᓗ ᒪᓕᓪᓗᒍ ᒪᓕᒐᖅ 77(2) ᐃᒃᓯᕙᐅᑕᖅ 

ᐱᕕᒃᓴᖃᖅᑎᑦᑎᒍᓂ ᑲᑎᒪᔨ ᐅᖃᓪᓚᒍᓐᓇᖅᑐᖅ 

ᐊᑕᐅᓯᐊᕐᓇᓂ ᐅᖃᐅᓯᕆᔭᐅᔪᒧᑦ ᑭᓯᐊᓂ 

ᑲᑎᒪᔨᓕᒫᑦ ᐅᖃᓪᓚᒍᒪᔪᑦ 

ᐅᖃᓪᓚᒃᑐᐃᓐᓇᐅᕇᖅᐸᑕ.  

 

ᑲᑎᒪᔩᑦ ᐊᐱᖅᓱᖃᑦᑕᖁᕙᒃᑲ ᒪᒃᐱᖅᑐᒐᖏᑎᒍᑦ 

ᑖᒃᑯᐊ ᕿᒥᕐᕈᓇᒃᑕᐅᓕᖅᐸᑕ. ᑲᑎᒪᔩᑦ 

ᐅᖃᐅᓯᒃᓴᖃᖅᐸᑦ? ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᓕᕆᔨᒃᑯᓪᓗ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᒥᓂᔅᑕ ᐃᖅᑲᓇᐃᔭᖅᑎᑎᓪᓗ ᑐᓐᖓᕼᐅᒋᑦᓯ. 

ᑖᓐᓇ ᕼᐃᕗᓪᓕᖅᐹᖅ ᐊᐱᖅᑯᑎᒋᓂᐊᒐᕋ 

ᐊᕐᕌᓂᐅᓚᐅᖅᑐᖅ ᒪᐃ 13, 2016 ᓄᓇᕗᑦ 

ᒐᕙᒪᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ 

ᓇᓗᓇᐃᔭᐃᓚᐅᖅᕼᐃᒪᖕᒪᑕ 

ᑐᕼᐊᖅᑎᑦᓯᒋᐊᖅᖢᑎᒃ ᓄᑖᕐᒥᒃ ᓄᓇᕗᒻᒥ 

ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᐊᒐᒃᓴᖅ 

ᐊᑐᓕᖅᑕᐅᓂᐊᕐᒪᑦ ᐊᐃᐳᕈᓪ 1, 2017-

ᖑᓕᖅᐸᑦ.  

 

ᒥᓂᔅᑑᕕᒋᔭᐃᑦ 2017-20 ᐸᕐᓇᐅᑎᖏᓐᓂ 

ᒪᒃᐱᖓᓂ 199 ᑎᑎᕋᖅᓯᒪᖕᒪᑦ ᓄᓇᓕᖕᓄᑦ 

ᑐᕼᐊᕆᐊᖅᑕᓚᐅᖅᕼᐃᒪᑉᓯ ᕿᑭᖅᑖᓗᖕᒥ, 

ᑭᕙᓪᓕᕐᒥ, ᐊᒻᒪᓗ ᕿᑎᕐᒥᐅᓂ 

ᑐᕼᐊᕆᐊᖅᑐᕐᓂᓗᖦᖢᕼᐃ ᑖᒻᓇ ᓄᑖᖅ ᓄᓇᕗᒻᒥ 

ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᒃᓴᖅ. 

ᑖᑉᑯᓇᓂ ᓇᓕᐊᖕᓂ ᓄᓇᓕᖕᓂ 

ᓇᓗᓇᐃᔭᐃᔫᓪᓗᐊᖅᐱᑦ 

ᑲᑎᒪᑎᑦᑎᑦᑕᓚᐅᕐᓂᕐᒪᖔᑉᓯ ᐊᒻᒪᓗ ᖃᑉᓯᑦ 

ᐃᓄᐃᑦ ᐃᓚᐅᓪᓚᕆᓪᓗᐊᕕᓚᐅᕐᓂᕐᒪᖔᑕ? 

ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᑦᑕᐅ ᒪᓕᒐᓕᐅᖅᑎ ᐊᐱᕆᒻᒪᑦ. ᑖᓐᓇ 

ᐊᑐᐊᒐᖅ ᓄᑖᖅ ᑐᓂᐅᖅᑲᖅᑐᑎᒍ ᐊᒻᒪᓗ 

ᐅᓂᒃᑳᖅᓯᒪᔪᑦ ᒪᓕᔅᓴᖅᑎᑦᑐᑎᒍ ᑎᑎᖅᑲᓂᐊᕐᕕᒃᑯᑦ  

ᐊᐅᓪᓚᖅᑎᔪᔭᕗᑦ ᓄᓇᕗᑦ 

ᐊᕕᑦᑐᖅᓯᒪᓂᓕᒫᖏᓐᓄᑦ.  

 

ᓄᓇᓕᓐᓂᑦ ᐃᓕᓐᓂᐊᖃᑎᒌᓐᓃᑦ ᐱᔭᕇᖅᑕᐅᓯᒪᔪᑦ. 

ᑭᓐᖓᕐᓂᑦ, ᑲᖏᖅᓯᓂᕐᒥ, ᒥᑦᑎᒪᑕᓕᒻᒥ, ᐊᕐᕕᐊᕐᒥ 

ᐊᒻᒪ ᖃᒪᓂᑦᑐᐊᕐᓂ. ᐃᖃᓗᐃᑦ ᐊᒻᒪ 

ᐃᖃᓗᑦᑑᑦᑐᐊᖅ ᒫᓐᓇᕈᓗᒃ ᑲᒪᒋᔭᐅᓛᓕᕐᒥᔪᑦ 

ᐊᒻᒪᓗ ᐊᓯᒃᑲᓐᓂᖏᑦ ᐸᕐᓇᑕᐅᒃᑲᓐᓂᕐᒥᔪᐃᑦ 

ᓄᓇᓕᓐᓂᑦ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓂ 

ᐱᖃᑎᖃᖅᑐᑕ. ᓇᓗᓇᐃᖅᓯᔭᖅᑐᓛᕐᓗᑕ 

ᐱᓕᒻᒪᔅᓴᐃᔭᖅᑐᓛᕐᓗᑕᓗ ᑖᓐᓇ ᐱᓗᒍ ᓄᑖᖅ 

ᓄᓇᕘᒻᒥ ᓇᒻᒥᓂᖃᖅᑎᓄᑦ ᐃᑲᔫᑎᓄᑦ ᐊᑐᐊᒐᖅ. 

ᐊᒻᒪᓗ ᐃᒃᓯᕙᐅᑕᖅ ᑎᑎᕋᕆᐊᕐᖓᐅᑎᖏᓐᓂ 

ᑐᑭᓯᔭᕐᓂᖅᑎᒋᐊᖅᑐᒍ ᐊᑐᐃᓐᓇᕈᐃᓯᒪᒻᒥᔪᒍᑦ 

ᕿᒥᕐᕈᔭᐅᒍᓐᓇᓛᕐᖓᑕ.  

 

ᐱᓯᒪᓐᖏᑦᑐᖓᓕ ᖃᑦᑎᓂᑦ ᐃᓚᐅᔪᖃᕐᓂᕐᒪᖔᖅ 

ᐱᖃᑕᐅᔪᖃᕐᓂᕐᒪᖔᖅ ᑲᑎᒪᓂᕐᓂᑦ. ᒫᓐᓇᒃᑯᓂᓛᒃ 

ᐱᓯᒪᓐᖏᓇᒃᑭᑦ ᐱᒍᓐᓇᖅᑕᕋᓗᐊᕗᑦ ᑕᐃᔅᓱᒧᖓ 

ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ 

ᐊᒻᒪᓗ ᒥᓂᔅᑐ ᓇᓗᓇᐃᔭᐃᔪᓪᓗᐊᕋᕕᑦ. ᑕᐃᑉᑯᐊᓕ 

ᓄᓇᓖᑦ ᐅᕐᓂᖅᑕᐅᑦᑕᓚᐅᖅᑐᑦ ᐆᑦᑑᑎᒋᓗᒍ 

ᖃᒪᓂᑦᑐᐊᕐᒧᑦ, ᖃᒪᓂᖅᑐᐊᒧᐊᓚᐅᕐᓂᕐᒪᑕ ᑖᒻᓇ  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3922 

 

 

 

ᖁᕕᐊᓇᖅᖢᓂ ᑭᒡᒐᖅᑐᕋᑉᕼᐃᒃ ᑭᕼᐃᐊᓂᓕ 

ᑕᐃᑉᑯᐊ ᐅᖃᐅᕼᐅᑦᑕᓚᐅᖅᑐᑦ ᖃᒪᓂᐊᑦᑐᐊᒥ 

ᐊᒻᒪᓗ ᑕᐃᒃᑯᐊ ᓄᓇᓖᑦ ᐊᐃᖏᓐᓂᑦ 

ᐅᖃᐅᕼᐃᐅᑦᑕᓚᐅᖅᑐᑦ department-ᒋᔭᑉᓯᓐᓄᑦ 

ᓇᓗᓇᐃᔭᖅᑐᒐᐅᓚᐅᖅᑐᑦ ᖃᓄᖅ 

ᐱᓕᕆᐊᖑᓂᐊᖅᐸᑦ? ᒪ’ᓇ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᑎᔨᒍᑦ): 

ᖁᔭᓐᓇᒦᒃ. ᑕᐃᒃᑯᐊ ᑲᑎᒪᖃᑕᐅᔪᔪᑦ ᑐᔅᓯᕋᔪᒻᒪᑕ 

ᑐᑭᓯᔭᕐᓂᕆᐊᖅᑐᒥᑦ ᑎᑎᕋᖅᑕᐅᖁᔨᓪᓗᑎᑦ ᒫᓐᓇ 

ᐱᓕᕆᐊᕆᒐᑦᑎᒍ. ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ 

ᒫᓐᓇ ᐱᓯᒪᔭᐅᔪᑦ ᓄᓇᕗᑦ ᑐᓐᖓᕕᒃᑯᓐᓄᑦ. 

ᑎᑎᕋᕆᐊᕐᖓᐅᑎᖓ ᐱᔭᕇᖅᑕᐅᑉᐸᑦ  

ᑐᓂᐅᖅᑲᕋᔭᖅᑕᕗᑦ ᓄᓇᓕᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ 

ᒪᑦᓇᓗ ᒥᓂᔅᑐ. 2015-16 ᐊᑉᕌᒍᑕᒫᖅᓯᐅᑎᓂᑦ 

ᑎᑎᖅᑲᓂᑦ ᑖᑉᓱᒧᖓ ᓄᓇᕗᑦ ᓇᒻᒥᓂᖃᖅᑐᓄᑦ 

ᐃᒃᑲᔪᖅᑎᖏᓐᓄᑦ ᑕᐃᒃᑯᐊ ᓇᒻᒥᓂᖃᖅᑎᐅᔪᑦ 

ᐱᕼᐅᑕᒃᓴᒥᑦ ᕼᐅᓇᒥᒃᑭᐊᖅ 

ᕼᐋᓚᒃᓴᖏᓐᓇᔭᕐᓂᕈᒥᒃ ᓂᖓᓗᒍᐊᕋᔭᕈᒥᒃ ᑕᐃᒪ 

ᑲᑎᒪᔨᑕᖃᕐᒪᑦ ᑖᑉᑯᐊ ᐱᓕᕆᐊᖃᖅᖢᑎᒃ ᓄᓇᕗᒻᒥ 

ᓇᒻᒥᓂᖃᖅᑎᐅᔪᓂᑦ ᐃᑲᔪᕈᑎᓂᒃ 

ᓈᓚᒃᑐᒃᕼᐊᐅᔪᓂᒃ ᑖᒻᓇᓗ 

ᐱᓕᕆᐊᖑᕙᓪᓕᐊᓂᐊᖅᖢᓂ. 

 

ᑕᐃᑉᑯᐊᓗ ᑕᐃᒃᑯᖓ ᑎᒃᑯᐊᖅᑕᐅᕼᐃᒪᓂᐊᖅᑐᑦ 

ᐊᐃᐳᓗ 1, 2017-ᖑᖅᑳᖅᖠᓐᓇᒍ ᑭᑐᕐᓕ 

ᑖᑉᕼᐅᒧᖓ, ᑖᑉᓱᒧᖓ ᑲᑎᒪᔨᐅᓂᐊᖅᑐᓂᑦ 

ᑎᒃᑯᐊᖅᑕᐅᓯᒪᓂᐊᖅᐸᑦ ᑎᑎᖅᑲᑦᑕᑦ ᑕᐅᑐᖦᖢᒋᑦ 

ᑕᒡᓕᒪᐅᓂᐊᕐᒪᑕ ᑎᒃᑯᐊᖅᑕᐅᕼᐃᒪᓂᐊᖅᑐᑦ. 

ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑐᖅ. 

 

ᐃᒃᓯᕙᐅᑕᖅ: ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ ᐊᒻᒪ ᖁᔭᓐᓇᒦᖅᓱᒍ 

ᑖᓐᓇ. ᒫᓐᓇᐅᔪᒃᑯᑦ ᓄᓇᕗᑦ ᓇᒻᒥᓂᖃᖅᑐᓂᑦ  

ᐃᑲᔪᖅᑏᑦ, ᐃᑲᔫᑏᑦ ᐱᖁᔭᖅ ᑕᐃᒃᑯᓂᖓ 

Appeals Board-ᖑᓂᕋᖅᑕᐅᔪᑦ ᑕᐃᒃᑯᐊ ᑲᑎᒪᔩᑦ 

ᒫᓐᓇ ᐅᓐᓂᕐᓗᖅᓴᕐᕕᐅᒍᓐᓇᖃᑦᑕᖅᑐᐃᑦ 

ᓵᓚᒃᓴᖅᑐᖃᓐᖏᑎᒡᓗᒍ ᑖᓐᓇ ᐊᓯᔾᔨᒐᓛᓚᖓᒻᒪᑦ 

ᐅᓐᓂᕐᓗᖅᓴᕐᕕᐅᔅᓴᐃᓐᓇᓚᖓᔫᒐᓗᐊᖅ ᑭᓯᐊᓂ 

ᐊᑎᖓ ᖃᓪᓗᓈᑎᑐᑦ (ᑐᓵᔨᑎᒍᑦ) ᖃᓪᓗᓈᑎᑐᑦ 

ᐅᖃᖔᕐᓂᐊᕋᒪ, ᐃᒃᓯᕙᐅᑕᖅ. 

 

ᒫᓐᓇ ᐅᕐᓂᓪᓗᒃᓴᕐᕕᖃᕐᖓᑕ ᑲᑎᒪᔨᖏᓐᓂᑦ 

ᐊᐃᐳᕈᓪ 1 ᐱᒋᐊᕋᔭᖅᑐᓂ 2017-ᒥ. ᑖᒃᑯᐊ 

ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᐅᑉ ᐊᑐᐊᒐᖏᑦ 

ᐊᑐᓕᖅᑲᑕ ᑖᒃᑯᐊ ᐅᕐᓂᓪᓗᒃᓴᕐᕖᑦ 

ᑲᑎᒪᔨᕈᕋᔭᖅᑐᑦ. ᑕᐃᒪᓕ ᑖᒃᑯᐊ ᑲᑎᒪᔨᕈᕐᓗᑎᒃ 

ᑳᓐᑐᕌᒃᑖᕋᓱᐊᖅᑐᒥᓂᕐᓂᒃ ᑕᕝᕙᓐᖓᑦ  

ᐅᕐᓂᓪᓗᒃᓴᖅᑐᖃᕈᓐᓇᕋᔭᖅᑐᖅ, ᑕᓪᓕᒪᓂᒃ  

ᑲᑎᒪᔨᖃᕋᔭᖅᑐᑦ ᐊᒻᒪ ᐱᖓᓱᑦ 

ᑎᒃᑯᐊᖅᑕᐅᓯᒪᓗᑎᒃ ᓄᓇᕗᑦ ᒐᕙᒪᖓᓄᑦ ᐊᒻᒪᓗ 

ᒪᕐᕉᒃ ᑎᒃᑯᐊᖅᑕᐅᓗᑎᒃ ᓄᓇᕗᑦ ᑐᓐᖓᕕᒃᑯᓐᓄᑦ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᐃᓄᒃ): ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᑕᐃᒪ ᑖᒃᑯᐊ ᐱᖓᕼᐅᑦ ᑎᒃᑯᐊᖅᑕᐅᓂᐊᕐᒪᑕ 

ᓄᓇᕗᑦ ᒐᕙᒪᒃᑯᓐᓄᑦ, ᑖᒻᓇᓕ ᑭᒡᓕᖃᕐᓂᐊᖅᐸ 

ᐅᒃᑐᕋᕈᐊᕋᔭᖅᑐᓄᑦ? ᒪ’ᓇ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑖᓐᓇ 

ᐱᓕᕆᐊᕆᔭᕗᑦ ᖃᖓᒃᑰᕋᔭᕐᒪᖔᑕ ᑎᒃᑯᐊᖅᑕᐅᓃᑦ 

ᐊᒻᒪ ᑐᒃᓯᕋᐅᑎᓕᐅᕋᔭᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᑐᓴᖅᑎᑦᑎᒋᐊᕐᒪᑦ. ᓅᒋᐊᕐᓗᖓ 

ᐊᓯᐊᓄᑦ, ᐱᓕᕆᕝᕕᓯ ᓄᓇᓕᓐᓂ  

ᐃᖏᕐᕋᔪᓕᕆᓂᕐᒧᑦ ᐊᑐᐊᒐᖓ, ᑕᐃᒪ ᐊᕐᕌᒍᑕᒫᑦ 

ᐅᓂᒃᑳᓂᒃ ᓴᖅᑮᖃᑦᑕᕆᐊᖃᕐᖓᑦ ᒪᓕᒐᓕᐅᕐᕕᒻᒧᑦ 

ᐃᑲᔫᑎᒋᓯᒪᔭᖏᓐᓂᒃ, ᖃᑦᑎᓂᒃ ᐃᓛᒃᑯᑦ 

ᑐᓂᐅᖅᑲᐃᖃᑦᑕᕐᓂᕐᒪᖔᑕ, ᐊᒻᒪᓗ ᑭᓱᓄᑦ 

ᐱᓕᕆᓂᐊᕐᓗᑎᒃ ᑐᓂᓯᓐᓂᕐᒪᖔᑕ ᓄᓇᓕᓐᓄᓪᓗ 

ᓇᓕᐊᓐᓄᑦ. ᖃᖓ ᑖᒃᑯᐊ ᐊᕐᕌᒍᑕᒫᖅᓯᐅᑏᑦ 

ᑭᖑᓪᓖᑦ ᓴᖅᑭᓛᖅᑎᓯᐅᒃ ᒪᓕᒐᓕᐅᕐᕕᒻᒧᑦ 

ᑮᓇᐅᔭᐃᔭᕈᑎᒥᓂᖅᓯᓐᓂᑦ ᑕᕝᕘᓇ ᐊᑖᒍᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᕐᕕᒻᒨᔪᔭᒃᑲ 

ᐅᓂᒃᑳᓕᐊᒥᓃᑦ ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ 

ᐱᓕᕆᓂᐅᔪᓂ 2016-17-ᒥ ᑕᕝᕙᓂ  

ᐱᓇᓱᐊᕈᓯᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅ ᖃᐅᔨᓯᒪᕙ ᐱᓕᕆᕝᕕᓯ ᐅᓪᓗᒥᒧᑦ 

ᐊᑑᑎᖃᑦᑎᐊᖅᓯᒪᒻᒪᖔᖅ ᑖᓐᓇ ᓄᑖᖅ ᓄᓇᓕᓐᓂ 

ᐃᖏᕐᕋᔪᓕᕆᓂᕐᒧᑦ ᐱᓕᕆᓂᐅᔪᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᓕ ᖃᐅᔨᓯᒪᔪᒍᑦ 

ᑖᓐᓇ ᐱᓕᕆᓂᐅᔪᖅ ᐊᑑᑎᖃᑦᑎᐊᖅᑐᖅ 

ᓄᓇᓕᓐᓄᓪᓗ ᐃᑲᔪᖅᓯᑕᐅᓪᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᕈᓐᓃᖅᑐᖅ) ᒫᓐᓇ ᐱᓕᕆᕝᕕᒋᔭᓯ ᑕᒪᑦᓱᒪ 

ᒥᒃᓵᓄᑦ ᐅᖃᐅᕼᐃᕆᔭᖅᐳᑦ ᒫᓐᓇᐅᔪᖅ  

ᐊᑐᐊᒐᒃᓴᖓ ᑭᒡᓕᖃᖅᑎᑦᓯᑦᑕᕐᒪᑦ $300,000-

ᖑᓪᓗᐊᖅᑐᒧᑦ. ᑖᒻᓇ ᐃᕼᐅᒪᒋᕼᐃᒪᕕᕼᐃᐅᒃ 

ᐊᒡᓕᒋᐊᕈᐊᖅᖢᒍ? ᒪ’ᓇ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᑦᑎᐊᕈᓐᓇᖅᑳ 

ᐱᓕᕆᓂᖅ ᑖᓐᓇ ᑭᓲᒻᒪᖔᑦ ᐊᐱᖅᑯᑎᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᔅᑕ 

ᒥᑭᓐᖑᐊᖅ, ᓇᓗᓇᐃᑦᑎᐊᑲᐃᓐᓇᓚᐅᕈᒃ. 

 

ᒥᑭᓐᖑᐊᖅ: ᐄ, ᓄᓇᓕᖕᓄᑦ ᐃᖏᕐᕋᔪᓕᕆᓂᕐᒧᑦ 

ᐱᕚᓪᓕᕈᑎᒃᓴᖅ ᑕᐃᒻᓇ ᐊᑐᐊᒐᖅ ᐅᖃᐅᕼᐃᕆᔭᕋ 

ᕼᐅᓕ. ᒪ’ᓇ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᕿᒥᕐᕈᐊᖅᑕᕗᑦ 

ᑖᓐᓇ ᑐᒃᓯᕋᕐᓂᐅᓴᒐᑦᑕ ᐊᑕᐅᓯᐊᕐᓗᑕ $2.5 

ᒥᓕᐊᓐᓂᒃ ᐊᑭᑦᑐᕆᐊᕆᓂᕐᒥᒃ ᑖᔅᓱᒧᖓ. ᑕᐃᒫᒃ 

ᐊᓐᖑᒪᑎᑦᑎᒋᐊᕈᓐᓇᕋᔭᖅᑐᖅ ᓄᓇᓕᓐᓄᑦ 

ᓇᓗᓇᐃᖅᑕᐅᓯᒪᔪᓂᒃ ᓴᖅᑭᖁᔭᐅᓪᓗᑎᒃ 

ᓯᕗᓪᓕᐅᖁᔭᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᕼᐅᓇᒥᒃ ᐱᔾᔪᑎᖃᖅᑐᕼᐃ ᑕᐃᒪᒃ ᑮᓇᐅᔭᖅ ᑖᒻᓇ 

ᐊᓪᓕᒋᐊᓗᐊᕋᑉᓯᐅᒃ, ᕼᐅᓇᒥᒃ ᐱᔾᔪᑎᖃᓗᐊᖅᑐᓯ 

ᐊᑉᓕᒋᐊᓗᐊᕈᑎᒋᕕᕼᐅᒃ? ᒪ`ᓇ, ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ.  

ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᕐᕌᒍᑦ ᐱᖓᓱᑦ 

ᐊᓂᒍᖅᓯᒪᓕᖅᑎᓪᓗᒋᑦ ᑖᓐᓇ ᐱᓕᕆᓂᐅᔪᖅ 

ᑐᒃᓯᕋᐅᑎᓕᐅᕐᕕᐅᕙᓚᐅᕐᖓᑦ ᑕᐃᒪᓐᓇᓪᓗᐊᖅ 

ᐊᕝᕙᑲᓐᓂᖏᓐᓂᓪᓗ ᒪᕐᕈᐊᖅᑎᒻᒪᕆᓪᓗᒍᐃᓛᒃ, 

ᑕᐃᒪᓐᓇᓪᓗᐊᖅ ᐊᕝᕙᖏᓐᓂᓪᓗ. ᑖᓐᓇ 

$2,500,000 ᐊᖏᑎᑎᑦᑎᒋᐊᕈᓐᓇᕋᔭᖅᑐᖅ 

ᐅᕙᑦᑎᓐᓂᑦ ᑕᐃᒃᑯᓇᓐᖓᑦ ᑐᒃᓯᕌᖑᖃᑦᑕᖅᑐᓄᑦ 

ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᑖᒻᓇ ᐅᖃᐅᓯᕆᔭᖅᐳᑦ ᓄᓇᓕᓐᓄᑦ ᐃᖏᕐᕋᓂᕐᒧᑦ  

ᐱᕚᓪᓕᕈᑎᔅᓴᐅᔪᖅ, ᒫᓐᓇᒧᓪᓕ ᑎᑭᑉᑐᒍ ᖃᑉᓯᓂᒃ 

ᑐᒃᓯᕋᐅᑎᓂᒃ ᐱᓕᕆᕝᕕᒋᔭᓯ ᑐᓂᔭᐅᕼᐃᒪᓕᖅᐸ? 

ᒪ’ᓇ, ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐃᐊ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 2015-ᒧᑦ ᐱᓕᕆᕕᕗᑦ 

ᐱᓚᐅᖅᑐᑦ $3,199,000, ᑐᒃᓯᕋᐅᑎᓂᑦ 19-ᓂᑦ 

ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ`ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᖃᑉᓯᑦ ᐊᖏᖅᑕᐅᓯᒪᕙᑦ ᐊᒻᒪᓗ ᐃᓚᖓᒍᑦ ᖃᑉᓯᑦ 

ᐊᖏᖅᑕᐅᓐᖏᓚᐅᕐᓂᖅᐸ? ᒪ`ᓇ, 

ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᓇᑯᕐᒦᒃ, 

ᐃᑦᓯᕙᐅᑖᖅ. ᐊᖏᖅᑕᐅᔪᐃᓐᓇᐅᓚᐅᖅᑑᒐᓗᐊᑦ 

ᓄᓇᓖᑦ, ᑭᓯᐊᓂ ᑐᒃᓯᕋᖅᑕᖓᑦ  

ᐊᑭᓪᓕᒋᐊᖅᑕᐅᓯᒪᓚᐅᖅᑐᑦ ᐃᓚᖏᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᑦᑐᒍᑦ 

ᖃᓪᓗᓇᐅᓕᖓᔪᓂᑦ K-4, ᐃᓄᒃᑎᑐᑦ ᕕ-4. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᔅᓯ. ᒪᑐᐃᖅᓯᒋᖁᑎᒋᖅᑲᐅᔭᓐᓄᑦ 

ᒪᑉᐱᒐᖓᓂᑦ 3 ᐊᐱᕆᒍᒪᒐᒪ. ᑕᐃᑲᓂ 

ᓴᓐᖏᓕᖅᑎᑦᑎᕚᓪᓕᕐᓂᐊᕋᔅᓯᒎᖅ  

ᐸᕐᓇᓐᓂᕆᕙᑦᑕᓯᓐᓂ ᐱᓕᕆᕕᕈᓘᔭᕐᓂᑦ, 

ᑕᕝᕗᖓᓗ ᑮᓇᐅᔭᓕᕆᔨᒃᑯᓐᓄᑦ ᐊᑦᑐᐊᓂᐊᖅᑐᑎᑦ.  

 

ᐊᐱᕆᔪᖓᓕ, ᖃᐅᔨᒍᒪᑦᑕᕋᓗᐊᕋᒪ ᖃᓄᖅ ᑕᒪᓐᓇ 

ᐃᖅᑲᓇᐃᔭᖅᑎᓯᓐᓂ ᐊᑦᑐᐃᓂᕐᒪᖔᖅ? 

ᐊᑦᑐᐃᓂᖅᑲ? ᐊᒻᒪ ᑐᑭᓯᑦᑎᐊᓂᖅᓴᐅᓂᐊᕋᑦᑕ 

ᐃᓘᓐᓇᖓᓂᑦ, ᖃᓄᖅ ᑕᒪᓐᓇ 

ᐊᐅᓚᑦᑎᐊᓂᖅᓴᐅᓕᖅᑎᑦᑎᓂᐊᕐᒪᖔᖅ 

ᐱᓕᕆᕕᐅᔪᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑐᓕᕆᒻᒪᑦ 

ᑖᔅᓱᒧᖓ ᑐᖏᓕᓐᓄᑦ ᑭᐅᔭᐅᑎᑦᑐᒪᓪᓗᒍ ᒥᔅ 

ᐅᕉᒧᑦ.  

 

ᐃᒃᓯᕙᐅᑕᖅ: ᒥᔅ ᐅᕉ.  

 

ᐅᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖅᑏᑦ ᐊᑦᑐᑕᐅᔾᔮᓐᖏᑦᑐᑦ ᑕᕝᕘᓇ, 

ᐊᓯᓃᓂᒃᑯᑦ. ᐊᐅᓪᓛᖅᓯᒪᒻᒥᒻᒐᑦᑎᒍᑦᑕᐅᖅ 

ᐃᖏᕐᕋᔪᓕᕆᔨᒃᑯᑦ ᐊᑐᐊᒐᓕᕆᔨᖏᑦ ᑕᕝᕗᖓ 

ᑮᓇᐅᔭᓕᕆᔨᒃᑯᓐᓄᑦ. ᑕᐃᒪ ᐊᐅᓪᓛᖅᓯᒪᕗᖅ 

ᑕᕝᕗᖓ. ᑕᐃᑲᓂᓗ ᑮᓇᐅᔭᓂᑦ ᐊᖏᔪᐊᓗᓐᓂᑦ 

ᐱᓕᕆᐊᖃᕆᐊᖃᕐᖓᑕ.  

ᑕᐃᒪᓕ ᐃᒫᒃ, ᑮᓇᐅᔭᕗᑦ ᑖᒃᑯᐊ 

ᐃᓕᐅᖅᑲᑦᑎᐊᕋᓱᒍᒪᔭᕗᑦ 

ᐊᐅᓚᔾᔭᐃᒋᐊᕈᑎᒋᓂᐊᕐᓗᑎᒍ, ᐊᑕᐅᓯᑲᓪᓚᕈᓗᒻᒥᒃ 

ᑲᑎᓐᖓᐅᖅᑐᒥ ᑮᓇᐅᔭᓂᑦ ᐊᑕᐅᓰᓄᑦ 

ᑲᒪᒋᔭᐅᓐᖏᓪᓗᑎ. ᑖᒃᑯᐊ ᐊᖏᔫᑕᐅᓂᖅᐹᑦ 

ᐱᓕᕆᓂᕗᑦ ᐊᑕᐅᑦᑎᒨᓚᐅᕋᑦᑎᒍ, 

ᐃᖏᕐᕋᔪᓕᕆᓂᕐᒧᑦ ᑖᒃᑯᐊ ᐱᓕᕆᓂᕗᑦ 

ᐱᖃᓯᐅᑎᓪᓗᒋᑦ, ᐊᒻᒪᓗ ᓂᕿᓂᑦ ᐃᓄᒃᓯᐅᑎᓂᑦ 

ᓂᕿᓂᑦ ᓯᐊᒻᒪᐃᓂᕐᒧᑦ ᐱᓕᕆᓂᕗᑦ ᑲᑎᓚᐅᕋᑦᑎᒍ.  

 

ᑖᒃᑯᐊ ᑕᕝᕙ ᑐᒃᓯᕋᕐᕕᐅᓂᖅᐹᖑᓲᖑᒻᒪᑕ, ᑕᕝᕙᓂ 

ᑮᓇᐅᔭᓕᕆᔨᒃᑯᑎᓐᓅᖅᑐᑎᒍ ᑕᐃᒫᒃ ᑖᒃᑯᐊ 

ᑖᒃᑯᓂᖓᔅᓴᐃᓐᓇᖅ ᐱᓕᕆᔩᑦ ᐊᑕᐅᑦᑎᒦᓕᖅᑐᑎᒃ,  

ᑮᓇᐅᔭᕗᑦ ᐊᑐᑦᑎᐊᓂᖅᓴᐅᖃᑦᑕᕐᓂᐊᓕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᑦ, ᖁᔭᓐᓇᒦᓪᓗ 

ᑭᐅᔾᔪᑎᓄᑦ. ᑐᑭᓯᓇᕐᓂᖅᓴᐅᓕᖅᑯᖅ.  

 

ᒪᑉᐱᒐᖅ 4-ᒥ ᐅᓄᖅᓯᒋᐊᖅᑎᑦᑎᓂᖅ 

ᐊᔾᔨᒌᓐᖏᑦᑐᓂᒃ ᑕᐃᒪ ᐊᕕᑦᑐᖅᓯᒪᔪᓂ 

ᓇᖕᒥᓂᖃᖅᑐᓂ ᓄᓇᕗᒻᒥᓪᓗ ᓴᓇᐅᒐᖅᑎᓐᓄᑦ. 

ᖃᓄᖅ ᑐᒃᓯᕋᐅᑎᑦ, ᖃᓄᖅ ᐋᖅᑭᑦᓯᖃᑦᑕᖅᐱᓯ 

ᓇᓕᐊᒃ ᑭᓇᐅᔭᖅᑖᖅᑎᖃᑦᑕᖅᐱᓯᐅᒃ ᑮᓇᐅᔭᓪᓗ 

ᐱᔭᕐᓂᖏᑦᑑᓪᓗᑎᒃ ᐱᔾᔪᑎᖏᓐᓄᑦ. ᖃᓄᖅ 

ᐋᖅᑭᑦᓱᐃᖃᑦᑕᖅᐱᓯ ᑭᒃᑯᑦ 

ᑮᓇᐅᔭᖃᖅᑎᑕᐅᓂᐊᕐᒪᖔᑕ. ᖃᓄᕐᓗ 

ᓯᕗᓪᓕᐅᔾᔨᖃᑦᑕᖅᐱᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᐃᐊᓪ-ᑲᓇᔪᖅ: ᖁᔭᓐᓇᒦᒃ,  

ᐃᒃᓯᕙᐅᑖᖅ. ᑐᖏᓕᓐᓄᑦᑕᐅᖅ ᑖᓐᓇ ᒥᔅ ᕉᒧ 

ᑭᐅᔭᐅᑎᑦᑐᒪᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᐅᕉ. 

 

ᐅᕉᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᓐᓇᓕ ᑕᑯᓇᖃᑦᑕᖅᑐᒍᑦ ᑕᒪᒃᑯᐊ ᑎᒥᐅᔪᑦ 

ᑮᓇᐅᔭᖅᑖᖅᑎᖃᑦᑕᖅᑎᖃᑦᑕᖅᑕᕗᑦ 

ᐅᓄᖅᓯᒋᐊᖅᓯᒪᔭᕗᓪ̀ᓗᓐᓃᑦ 

ᖄᖏᕐᓂᑯᓕᐅᕋᓱᑦᑎᓪᓗᑕ ᐊᕐᕌᒍᑕᒫᑦ ᐅᕙᑦᑎᓐᓄᑦ 

ᑐᒃᓯᕋᖃᑦᑕᖅᑐᑦ ᒪᑯᓂᖓ ᑮᓇᐅᔭᖃᖅᑎᑦᑎᓂᕐᒧᑦ. 

ᑕᐃᒪᓕ ᑖᑦᓱᒧᖓᑦᓴᐃᓐᓇᖅ ᐊᕐᕌᒍᑕᒫᑦ  

ᐱᓇᓱᐊᖃᑦᑕᖅᐸ ᓄᓇᕗᓕᒫᒧᑦ ᐃᑲᔫᑎᖃᕐᐹᑦ, 

ᑕᐃᒪᓐᓇᐅᑉᐹ ᐸᕐᓇᐅᑎᓂᓪᓕ ᑐᓂᓯᔪᓐᓇᖅᐸᑕ  

ᐃᒪᓐᓇ ᑲᔪᓯᑎᑦᑎᐊᕐᓂᕋᐃᔪᓂᒃ ᑕᐃᒫᒃ 

ᑮᓇᐅᔭᖃᖅᑎᑦᑐᒪᓕᖃᑦᑕᖅᑖ ᑕᐃᒪᓐ ᐊᔪᕐᓇᑲᓴᒻᒪᑦ 

ᑎᒥᐅᔪᓄᓪᓗ ᒥᑭᔫᓂᖅᓴᐅᔪᓄᑦ ᐊᔪᕐᓇᑲᓴᖃᑦᑕᕐᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᔾᔪᑎᖕᓄᑦ. ᑕᒪᓐᓇ 

ᐱᐅᔪᒻᒪᕆᐅᖅᑰᕐᒪᑦ. ᑕᒪᓐᓇ 

ᐃᑲᔪᖅᓱᐃᑲᓐᓂᕆᐊᖃᖅᑰᕋᑦᑎᒍ ᑕᐃᒪᐃᑦᑐᒥᓗ 

ᑕᑉᕙᓂ ᒪᑐᐃᕈᑎᓂ ᐅᖃᐅᓯᕆᓯᒪᖅᑲᐅᔭᐃᑦ ᑕᒪᓐᓇ 

ᓇᓂᔭᕐᓂᖏᑦᑐᐊᓗᒃ ᑕᐃᒪᓕ ᐊᔭᐅᖅᑐᒃᐸᒃᑲ 

ᐱᓕᕆᒡᕕᒃᑎᑦ ᐃᒪᓐᓇ ᐃᑲᔪᖅᓱᐃᓂᖅᓯ 

ᐊᖏᓂᖅᓴᑲᓐᓂᒻᒪᕆᐅᓗᒍ. 

 

ᑕᐃᒪ ᐅᕗᖓᖔᕈᒪᓕᕐᒥᕋᒪ ᐊᓯᐊᓄᑦ 

ᐱᔾᔪᑎᖃᖅᑐᖅ ᐅᓂᒃᑳᑦ ᕿᒥᕐᕈᔭᐅᓂᖏᑦ 

ᓴᖅᑭᑕᐅᓚᐅᖅᑐᑦ ᐅᓂᒃᑳᑎᑦ ᒪᓕᒐᓕᐅᕐᕕᖕᒧᑦ ᔫᓂ  

2016-ᖑᑎᓪᓗᒍ. ᑖᓐᓇ ᐅᓂᒃᑳᖅ 

ᐱᕙᒌᔭᖅᑕᐅᓚᐅᕐᒪᑦ ᐃᓄᓕᕆᔨᒃᑯᓐᓂᒃ ᐊᒻᒪᓗ 

ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖏᕐᕋᔪᓕᕆᔨᒃᑯᓐᓂᒃ.  

 

ᓇᓗᓇᐃᖅᓯᓚᐅᖅᓯᒪᒻᒪᑦ ᐅᓂᒃᑳᖅ ᐱᓕᕆᓪᓗᓯᒎᖅ 

ᐱᓕᕆᖃᑦᑕᕐᓃᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ 

ᐱᒋᐊᕐᖓᐅᑎᓂᒃ ᐱᓕᕆᔪᒪᓪᓗᖓ 

ᐊᑭᑐᔪᖅᑐᕈᑎᓂᒃ ᒪᑯᓄᖓ ᐸᐃᕆᕕᖕᓄᒃ 

ᓇᖕᒥᓂᕆᔭᐅᔪᓄᑦ ᓄᓇᓕᓐᓂ, ᓇᓕᐊᖕᓂᒃ ᑕᑉᕙ  

ᓄᓇᓕᖕᓂᐊᖅᐸ ᐊᒻᒪᓗ ᖃᖓᓗ ᐱᒋᐊᕋᔭᖅᐸ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐋᖅᑭᓚᐅᓐᖏᑕᕗᑦ 

ᓱᓕ. ᑲᑎᒪᔨᕋᓛᓂᒃ ᐋᖅᑭᑦᓯᕋᑖᑦᓯᐊᕋᑦᑕ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ 

ᐅᖃᐅᓯᖃᓕᖅᐸᓪᓕᐊᓂᐊᖅᑐᑦ ᑕᒪᒃᑯᓂᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᓗᓇᐃᖅᓯᔪᓐᓇᕐᐹ ᑭᓱ ᐋᖅᑭᑦᑕᐅᓚᐅᓐᖏᒻᒪᖔᑕ. 

ᑖᓐᓇ ᐱᒋᐊᕐᖓᐅᑕᐅᔪᖅ ᐊᑭᑐᔪᖅᑐᕈᑎᓄᑦ 

ᐸᐃᒥᓂᒃ ᐅᑉᕙᓗ ᓇᓕᐊᓐᓂᒃ ᓄᓇᓕᖕᓂᒃ 

ᑕᐃᒪᐃᓕᐅᕐᓂᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ-ᑲᓇᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑕᒃᑯᐊ 

ᐱᓕᕆᔪᑦ 

 

ᐊᖓᔪᖅᑳᖅ ᐃᐊᓪ-ᑲᓇᔪᖅ ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᕐᒥᒃ ᑖᒃᑯᐊ ᐱᓕᕆᐊᖑᔫᒃ ᒫᓐᓇ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕆᐅᑉᐳᖓ ᑲᔪᓯᖁᓐᓇᖅᑑᒐᓗᐊᖅ 

ᐸᐃᕆᕕᖃᕆᐊᖃᒃᑲᓂᖅᑐᒧᑦ ᓄᓇᕗᒻᒥ. 

 

ᐊᓯᐊᓅᑦᓯᐊᒻᒪᕆᓪᓗᓂ ᑖᒃᑯᓄᖓ ᓂᕿᓚᑦᑖᓂᒃ 

2016-2017 $1.5 ᒥᓕᐊᓂᒃ ᐅᓪᓗᒥᒧᑦ ᖃᑦᓯᓂᒃ 

ᐅᓪᓗᒥᑦᒧ ᑮᓇᐅᔭᐃᖅᓯᒪᓕᖅᑭᓯ ᑕᒪᑐᒧᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᐊᑦᓯᐊᕈᐃ. 

 

ᑖᓐᓇ ᓂᕿᓕᕆᓂᕐᒧᑦ ᑐᒃᓯᕋᕐᕕᐅᖃᑦᑕᖅᑐᖅ 

ᑮᓇᐅᔭᖅ ᐅᓪᓗᒥᒧᓄᑦ 2016-17 $731,220 

ᐊᑐᖅᑕᐅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒫᖅᐲᑦ? ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓐᖓᑦ ᑮᓇᐅᔭᑦ ᐊᑐᖅᑕᓯᓐᓂ, ᖃᑦᑎᓂᒃ 

ᑐᒃᓯᕋᕐᕕᐅᓚᐅᖅᐱᓯ ᐅᓪᓗᒥᒧᑦ? ᑕᕝᕙᓂ 

ᓂᕿᓪᓚᑦᑖᓂᒃ ᑐᓂᐅᖅᑲᐃᓂᕐᒧᑦ 2016-17 

ᐊᕐᕌᒍᐊᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᓯᒪᓐᖏᓐᓇᑦᑎᒍ, 

ᑕᐃᒪ ᒪᓕᒐᓕᐅᖅᑎ ᐱᔪᒪᑉᐸᑦ, ᐃᒃᓯᕙᐅᑖᖅ 

ᐊᖅᑯᑎᒋᓗᑎᑦ ᐊᑐᐃᓐᓇᐅᑎᒍᓐᓇᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3927 

 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐊᖏᖅᑐᖅ, ᐅᕙᑦᑎᓐᓄᓕᒫᖅ ᑕᐃᒪ 

ᑐᓂᔭᐅᒐᔭᓐᖑᐊᖅᐳᖅ. ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. ᑕᐃᒪ 

ᐃᓚᖏᑦ ᐊᐱᖅᑯᓯᐅᔭᕇᖅᑲᐅᔫᒐᓗᐊᑦ, 

ᑐᑭᓯᒋᐊᒃᑲᓐᓂᕈᒪᓪᓗᒋᑦᑕᐅᖅ ᑕᒪᓐᓇ ᓂᕿᓕᕆᓂᖅ 

ᐱᔾᔪᑎᒋᓪᓗᒍᐃᓛᒃ ᑕᒪᒃᑯᐊ ᓄᓇᓕᕋᓛᖑᓂᖅᓴᐃᑦ 

ᓲᕐᓗ ᓯᐊᒻᒪᖅᑎᑦᑎᕕᐅᓯᒪᓐᖏᑦᑐᑦ ᑕᒪᒃᑯᓇᓐᖓᑦ 

ᒐᕙᒪᒃᑯᓐᓂ 

ᐃᑲᔪᖅᑕᐅᑲᓐᓂᕆᐊᖃᓪᓚᕆᑦᑑᔮᖅᐸᒃᑲᓗᐊᕐᖓᑕ 

ᑕᒪᒃᑯᓄᖓ ᐱᓗᐊᖅᑐᑦ ᐃᖅᑲᓇᐃᔮᖃᓐᖏᑦᑐᑦ, 

ᐃᖅᑲᓇᐃᔮᔅᓴᓄᑦ ᓴᖅᑭᑎᕕᐅᓯᒪᓐᖏᑦᑎᐊᓪᓚᕆᒻᒪᑕ 

ᑕᒪᒃᑯᐊ ᓄᓇᓖᑦ ᒥᑭᓂᖅᓴᐅᔪᑦ. ᓲᕐᓗ  

ᐊᔾᔨᐅᑎᓪᓗᒍ ᑖᓐᓇ ᑭᒡᒐᑐᖅᑕᕋ  

ᓯᐊᒻᒪᖅᑎᑦᑎᕕᐅᓯᒪᓐᖏᒻᒪᑦ, ᐊᒻᒪᓗ ᑕᒪᒃᑯᐊ 

ᒥᑭᓂᖅᓴᐃᑦ ᑕᐃᒪᐃᑕᐅᒻᒪᑕ.  

 

ᑕᒪᒃᑯᐊ ᓂᖀᑦ ᐱᔭᐅᕙᓪᓕᐊᑐᐃᓐᓇᖃᑦᑕᕐᖓᑕ, 

ᐃᓛᒃ ᖃᐅᔨᒪᒐᓗᐊᖅᑐᖓ ᑕᒪᒃᑯᐊᓕ ᓯᕗᓕᖅᐳᑦ 

ᓂᕿᓂᑦ ᐊᐃᑦᑐᖅᓲᑏᓐᓇᖃᑦᑕᓚᐅᖅᑐᑦ 

ᐊᑭᖃᕐᓇᑎᒃ ᐃᓄᒃᓯᐅᑎᓂᑦ ᑕᒪᒃᑯᓂᖓ ᓂᕿᓂᑦ, 

ᑭᓯᐊᓂ ᒫᓐᓇᐅᓕᖅᑐᖅ ᓂᐅᕕᖅᑐᑕ 

ᑭᓯᐊᓂᐅᖃᑦᑕᓕᕐᖓᑦ ᓄᓇᓖᑦ ᐊᓯᖏᓐᓂᑦ 

ᑕᒪᒃᑯᓂᖓ ᐃᓄᒃᓯᐅᑎᓂᑦ, ᐱᓗᐊᖅᑐᒥᓗ 

ᖃᐅᔨᒪᒐᑦᑕ ᑕᐃᒪ ᑕᒫᓂ ᕿᑭᖅᑖᓗᒻᒥ ᑐᒃᑐᓂᑦ 

ᑕᐅᓇᓐᖓᑦ ᑭᕙᓪᓕᕐᒥ ᐊᒥᓱᐊᓗᐃᑦ 

ᓂᐅᕕᖃᑦᑕᓕᖅᑐᑎᒃ, ᐊᒻᒪᓗᑦᑕᐅᖅ ᓄᓇᑦᑎᓐᓂ 

ᑕᐃᒪ ᐊᒻᒨᒪᔪᖅᑕᖅᑐᖃᖃᑦᑕᒥᒻᒪᑦ. ᑕᒪᒃᑯᐊ 

ᑕᐃᒪᐃᑦᑐᑦ ᓄᓇᓕᕋᓛᖓᔪᑦ ᓂᕿᓂᑦ, ᐃᓛᒃ 

ᐃᑲᔪᖅᑕᐅᔾᔪᑎᔅᓴᑲᓐᓂᕐᓂᑦ 

ᓴᖅᑭᑦᑎᕕᐅᒃᑲᓂᕐᓂᐊᕐᓂᖏᓐᓄᑦ 

ᐸᕐᓇᐅᑕᐅᓯᒪᓐᖏᑎᐊᖅᑯᖅᑲᐃ? ᖁᔭᓐᓇᒦᒃ, 

ᐃᔅᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 
 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᖁᔭᓐᓇᒦᖅᓱᒍᓗ ᑖᓐᓇ. ᑖᓐᓇ 

Country Food Distribution Program-ᒥᒃ 

ᐊᑎᓕᒃ, ᓄᓇᓕᓐᓄᑦ ᑐᒃᓯᕋᐅᑕᐅᖃᑦᑕᖅᑐᖅ 

$30,000 ᒫᓐᓇ ᐃᓱᓕᓐᓂᖃᓲᖑᓪᓗᓂ, ᐊᒻᒪ 

ᕿᒥᕐᕈᓇᓐᓂᐊᔪᒐᑦᑎᒍᑦ ᐃᓚᖏᑦ ᖄᖐᕙᑦᑐᐃᑦ 

ᑖᔅᓱᒥᖓ ᑮᓇᐅᔭᖅᑐᕈᑎᔅᓴᒥᒃ. 
 

ᐊᒻᒪᓗ ᔪᓚᐃ-ᖑᑎᓪᓗᒍ 2016 ᑖᒃᑯᐊ 

ᕿᑭᖅᑕᕐᔪᐊᕐᒥᐅᑦ ᖁᐊᒃᑯᕕᖓ ᐃᑭᓚᐅᖅᓯᒪᔪᒻᒪᑦ 

ᑕᐃᑲᓂ ᐃᑲᔪᖅᓱᖅᑕᐅᓚᐅᖅᓯᒪᔪᐃᑦ, ᑮᓇᐅᔭᕐᓂᓪᓗ  

ᑐᓂᔭᐅᓪᓗᑎ ᑖᔅᓱᒥᖓ ᖁᐊᒃᑯᕕᖓ 

ᐋᖅᑭᒃᑕᐅᒃᑲᓂᕐᓂᐊᕐᖓᑦ. ᑖᓐᓇ 

ᑐᒃᓯᕋᕐᕕᐅᖃᑦᑕᖅᑐᖅ ᑕᐃᒫᒃ 

ᐊᑐᖅᑕᐅᒍᓐᓇᖃᑦᑕᖅᑐᖅ ᐊᒻᒪᓗ ᓂᕿᓂᒃ 

ᐊᑐᕈᑕᐅᒍᓐᓇᕆᓪᓗᓂ ᑐᒃᓯᕋᖅᑎᓪᓗᒋᑦ 

ᕼᐋᒻᓚᒋᔭᐅᔪᐃᑦ, ᑕᐃᒃᑯᐊᓗ ᐊᓯᖏᑦ 

ᐃᓕᑕᕆᔭᐅᓯᒪᔪᐃᑦ, ᓲᕐᓗ ᐆᒪᔪᕐᓂᐊᖅᑎᒃᑯᑦ 

ᓄᓇᓕᖏᓐᓂ. ᖁᔭᓐᓇᒦ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕿᔪᑖᖅ, 

ᑕᐃᒫᖅᐲᑦ? ᒥᔅᑐ ᔪᐊᓇᓯ.  
 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᓐᖓᓱᒋᑦ 

ᒥᓂᔅᑕ ᑲᓇᔪᖅ-ᐃᐊᓪ, ᐊᒻᒪᓗ ᐃᖅᑲᓇᐃᔭᖅᑏᒃᑭ.  
 

ᓯᕗᓪᓕᕐᒥ ᑐᑭᓯᒋᐊᖅᑳᕈᒪᔪᖓ ᐸᕐᓇᐅᑎᓯ 

ᒪᑉᐱᒐᖓᓂᑦ 200, ᑖᓐᓇ ᑕᖅᓴᖓ ᐱᖓᔪᐊ 

ᐅᖃᐅᓯᖃᕐᒪᑦ ᖃᐅᔨᓴᕐᓂᐊᕐᓂᕋᖅᓯᒪᔪᓂᒃ ᑕᒪᒃᑯᐊ 

ᖃᖓᑕᔫᒃᑯᕖᑦ ᐃᓛᖃᐃ 

ᒥᒋᐊᖅᑐᖅᐸᓪᓕᐊᒍᑎᖏᑦᑕ ᖃᐅᔨᓴᐅᕈᖃᓲᖑᒪᑕ  

ᐊᑦᑕᕐᓇᕐᔭᐃᒃᑯᓯᖏᓐᓂᖅᑲᐃ ᑕᒪᒃᑯᐊ 

ᐊᔾᔨᒌᓐᖏᑦᑐᓂᑦ ᓄᓇᓕᓐᓂᑦ 

ᑕᐃᒪᐃᓘᓚᖓᔪᕕᓂᐅᑦᓱᑎᒃ. ᐅᖃᖅᓯᒪᑦᑕᖅᑯᐃ 

ᐃᒪᐃᓕᖓᓕᖅᑐᒍᑦ ᒪᐃ 2016-ᖑᑎᓪᓗᒍ NAV 

Canada-ᑯᑦ ᐅᖃᐅᓚᐅᕐᒪᑕ ᑖᒃᑯᓇᓐᖓᒎᖅ 

ᖃᖓᑕᔫᒃᑯᕕᐅᑉ ᐊᑦᑕᓇᔭᐃᒃᑯᓯᖏᑦᑕ 

ᑕᐃᒪᐃᑦᑐᓂᖏᑦ ᑭᒻᒥᕈᒻᒥ, ᐸᓐᓂᖅᑑᒥᓗ, 

ᕿᑭᖅᑕᕐᔪᐊᒥᓗ ᐱᓯᒪᔭᐅᓂᐊᓕᖅᑐᖅᑲᐃ NAV 

Canada-ᑯᓐᓄ. 

 

ᐅᓂᒃᑳᕆᐊᕈᓐᓇᖅᑭᖃᐃ ᓱᒐᒥ ᑕᐃᒪᐃᓯᒪᓕᕐᒪᖔᖅ 

NAV Canada-ᑯᓐᓄᑦ ᓄᓇᕗᑦ 

ᒥᑦᑕᕐᕕᓕᕆᔨᒃᑯᓄᖅᑲᐃ ᑎᒍᒥᐊᖅᑕᐅᔾᔮᒍᓐᓃᕐᒪᑦ? 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᑦᓯᐊᕈᒪᓪᓗᒍ ᒫᓐᓇ 

ᐃᒃᓯᕙᐅᑕᑦᓯᐊᕚᓘᒐᓗᐊᖅᑐᑎᑦ K ᐅᕙᓂ 

Corporate Management-ᒦᒃᑲᑦᑕ ᑕᐃᑲᓂ 

ᐊᐱᕆᒃᑲᓐᓂᕈᓐᓇᖏᒻᒪᖔᑦ  



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3928 

 

 

 

ᐃᖏᕐᕋᔪᓕᕆᔨᒃᑯᓐᓃᓕᕈᑦᑕ ᐊᓯᐊᓂ 

ᐃᖅᑲᓇᐃᔭᖅᑎᒥᑦ ᖃᐃᖅᑯᔨᒐᔭᖅᐸᓪᓚᐃᒐᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᒻᒪᓗ ᖁᔭᓐᓇᒦᒃ, 

ᐃᒃᓯᕙᐅᑕᑦᑎᐊᕚᓘᓂᕋᕋᕕᓐᖓ ᖁᔭᓐᓇᒦᒃ.  

 

ᒥᔅᑕ ᔪᐊᓇᓯ, ᑖᓐᓇ ᐊᐱᖅᑯᑎᒋᔭᐃᑦ ᑕᐃᑯᓐᖓᕈᑦᑕ 

ᐊᐱᖅᑯᑎᒋᒋᐊᓪᓚᕈᓐᓇᕋᔭᕋᕕᐅᒃ. ᐊᓯᐊᓂ ᒫᓐᓇ 

ᐊᐱᖅᑯᑎᒃᓴᖃᖅᐱᑦ ᑕᒡᕙᓂ K-4 ᐃᓗᐊᓃᑦᑐᒥᑦ? 

ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᑕᖅ. ᐄᓛᒃ 

ᑖᓐᓇᖃᐃ ᐅᑕᖅᑭᑲᐃᓐᓇᖅᑎᓪᓗᒍ ᐆᒥᖓᑦᑕᐅ  

ᐊᐱᖅᓱᕐᓂᐊᕐᒥᒐᒪ ᒪᑉᐱᒐᖅ 201-ᒥᑦᑕᐅ 

ᐅᖃᖅᓯᒪᒻᒪᑦ ᐅᓇ ᑕᖅᓴᖓ ᐱᖓᓲᔪᖅᑐᖅ, 

number 6, “ᑕᑉᐹᓂ ᖁᓛᓂ ᐅᖃᖅᓯᒪᒻᒪᑦ 

ᓇᓗᓇᐃᕆᕙᓪᓕᐊᓗᑎᒃ ᑮᓇᐅᔭᐃᑦ 

ᐱᕕᒃᓴᐅᒍᓐᓇᑐᐃᓐᓇᕆᐊᖃᖅᑐᑦ ᓄᑖᓂ ᑲᓇᑕᐅᑉ 

ᓇᑉᐸᖅᑎᕆᓂᐊᕐᒧᑦ ᑮᓇᐅᔭᖁᑎᔾᔪᐊᖏᓐᓂ 

ᐊᒻᒪᑦᑕᐅᖅ ᒥᑦᑕᕐᕖᑦ ᐊᑭᑐᔪᖅᑐᕈᑎᔅᓴᖏᑕ 

ᐃᑲᔪᖅᑑᑎᖏᑦ.”  

 

ᑖᓐᓇ ᐊᐱᖅᓱᓚᐅᕐᒥᒐᒃᑯ ᒥᓂᔅᑐ ᑕᕝᕙᓂ 

ᒫᓐᓇᕈᓘᓚᐅᖅᑐᖅ ᕖᕝᕗᐊᕆᖃᐃ 24-

ᖑᑎᓪᓗᒍᖃᐃ ᑭᒻᒥᕈᑦ ᐱᔾᔪᑎᒋᓗᐊᖅᑐᒍ 

ᑐᑦᓯᕋᖅᐸᓪᓕᐊᒐᓱᐊ... ᑮᓇᔭᓕᐊᑦ ᑕᐃᒪ 

ᕿᓂᓛᕐᓂᐊᕐᓂᕋᖅᓯᒪᒻᒪᑕ ᑕᐃᒪᓕ ᓇᓂᓯᒍᑎᒃ 

ᖃᓄᐃᓕᖓᓛᕐᒪᖔᑦ ᑐᑭᓯᒐᓱᐊᕈᒪᒐᓗᐊᖅᑐᖓ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᖃᐅᔨᒪᓐᖏᑦᑐᖓ 

ᒥᓂᔅᑐ ᑖᔅᓱᒥᖓ ᑭᐅᔪᓐᓇᕐᓂᐊᕐᒪᖔᖅ ᑕᐃᒃᑯᖓ 

ᓱᓕ ᐃᖏᕐᕋᔪᓕᕆᔨᕐᒨᖓᕐᓚᕐᓂᖅᓴᐅᖅᑰᔨᒻᒪᑦ 

ᑭᓯᐊᓂ ᐊᐱᕆᔪᒪᔭᕋ ᒥᓂᔅᑐ ᐃᐊᓪ-ᑲᓇᔪᖅ 

ᐱᕕᖃᖅᑎᑉᐸᒋᑦ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᑭᓯᐊᑦᓯᐊᖅᑕᕋ 

ᐊᐱᖅᓱᖅᑐᖅ ᑕᑦᓱᒥᖓ ᑮᓇᐅᔭᐃᑦ 

ᓇᓗᓇᐃᕋᖅᑕᕙᓪᓕᐊᓂᐊᕐᓂᖏᓐᓂ (ᑐᓵᔨᑎᒍᑦ) 

ᓄᑖᖅ ᑲᓇᑕᒥ ᓴᓇᓂᕐᒧᑦ ᑮᓇᐅᖃᕐᕕᒃ ᐊᒻᒪᓗ 

ᖃᖃᑕᓲᖃᕐᕕᓐᓂ ᐊᑭᑐᔪᖅᑐᕈᑎᓄᑦ ᐃᑲᔫᑎᒃ 

(ᑐᓵᔨᒃᑰᖏᑦᑐᖅ) ᑖᑦᓱᒥᖓ ᐊᐱᖅᑯᑎᖃᖅᑰᕐᒪᑦ.  

 

ᒫᓐᓇᖃᐃ ᖃᐃᖅᑯᔨᒋᐊᖃᕐᓂᐊᓐᖏᓐᓇᒪ 

ᑭᐅᑐᐃᓐᓇᑲᐃᓐᓇᓚᖓᔭᕋ ᓱᓕ ᓂᕆᐅᒃᑲᑦᑕ 

ᑕᕝᕙᓂ ᑕᖅᑭᒥ ᐃᓚᖓᓂ ᐊᒡᒋᖅᑐᓂᑦ 

ᒫᓐᓇᕈᓘᓛᖅᑐᖅ ᑲᓇᑕᐅᑉ ᒐᕙᒪᒃᑯᖏᑦ 

ᑮᓇᐅᔭᖅᑐᕈᑎᒃᓴᒥᓂᒃ ᓇᓗᓇᐃᕆᓛᕐᒪᑕ ᑕᐃᑲᓂ 

ᓂᕆᐅᑦᓯᐊᕋᓗᐊᖅᑐᒍᑦ ᑭᓱᓂᑦ ᓂᕆᐅᒍᒪᔪᒍᑦ 

ᐅᑭᐅᖅᑕᖅᑐᒧᑦ ᐅᑭᐅᖅᑕᖅᑐᒥᑦ ᑐᕌᒐᔭᖅᑐᓂᑦ 

ᑐᒃᓯᕋᕐᕕᒋᔪᓐᓇᕋᔭᖅᑕᑦᑎᓐᓂ.  

 

ᑕᐃᒪᐃᓕᑐᐃᓐᓇᕈᓐᓇᖅᑐᖓ ᒫᓐᓇ ᐊᒻᒪ  

ᓴᖅᑭᓚᐅᖅᑎᓪᓗᒋᑦ ᖃᓄᖅᑑᕋᑎᒋᑦᓯᐊᓛᕋᑦᑎᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᐄ, ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᓪᓗ 

ᑐᑭᓯᒋᐊᖅᑎᒻᒫᖓ. ᐊᓯᖓᓅᕐᓗᖓ ᐃᓛᖃᐃ 

ᐱᕕᖃᕈᓐᓇᕈᒪ ᐃᓄᐃᑦ  

ᐃᖅᑲᓇᐃᔭᓕᒻᒪᒃᓴᓂᖏᓐᓄᑦ ᐸᕐᓇᐅᑎᖏᓐᓂ 

ᑕᕝᕙᓂᑦᑕᐅ ᐊᐱᖅᓱᕈᓐᓇᖅᑰᕋᒪ. ᐅᕙᓂ 

ᐸᕐᓇᐅᑎᓯᓐᓂ ᒪᑉᐱᒐᖅ 218-ᒦᒻᒪᑦ ᑖᓐᓇ 

ᓇᓗᓇᐃᔭᖅᓯᒪᔪᖅ ᓲᕐᓗ ᑐᕌᕋᓱᐊᖅᑕᓯ ᐃᓄᓐᓂᒃ 

ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐊᒻᒪᓗ ᑕᑯᑦᓴᐅᓪᓗᓂ 

ᑕᒪᒃᑯᐊ ᐃᖅᑲᓇᐃᔭᕐᕖᑦ ᐊᕕᑦᑐᖅᓯᒪᓂᖏᑦ 

ᖁᓕᓕᕇᓐᓂᖏᑦ. 

 

ᑭᓯᐊᓂ ᐃᓚᖓᓂᒃ ᓲᕐᓗ 

ᖁᑦᑎᓐᓂᖅᐹᑲᓴᑦᓯᐊᖓᓃᑦᑐᖅ senior 

management ᑐᑭᓯᓐᖏᑕᕋᐅᓇ ᓯᑎᐱᕆ 30, 

2016 11-ᖑᓚᐅᖅᑑᒐᓗᐊᑦ, ᑭᓯᐊᓂ ᒫᑦᓯ 31, 

2018-ᒥ. . . ᒪᒥᐊᓇᖅ.  

 

ᑕᒪᒃᑯᐊ ᒪᕐᕉᒃ ᑖᓐᓇᓗ ᐊᒻᒪᓗ ᕿᑎᖓᓃᑦᑐᖅ 

ᓲᕐᓗ ᖃᐅᔨᒪᔨᑕᐃᑦ ᐱᓕᕆᔩᑦ, ᑖᒃᑯᐊ ᒪᕐᕉᒃ 

ᑲᑕᑉᐸᓪᓕᐊᖔᕐᒪᑎᒃ. ᓱᓇᒥᒃ ᐱᔾᔪᑎᖃᖅᓱᑎᒃ 

ᑖᒃᑯᐊ ᑲᑕᑉᐸᓪᓕᐊᖔᕐᒪᖔᑕ ᑐᑭᓯᒐᓱᐊᖅᑐᖓ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ-ᑲᓇᔪᖅ. 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ. 

ᑖᓐᓇ ᐃᖅᑲᓇᐃᔭᖅᑎᖃᓚᐅᖅᓯᒪᒐᓗᐊᕋᑦᑕ 

ᑕᐃᒃᑯᓂᖓ ᐊᑎᖃᖅᑐᑦ “Energy Secretariat” 

ᐊᓯᖏᓐᓄᑦ ᒐᕙᒪᒃᑯᑦ ᐱᓕᕆᕝᕕᖓᓐᓄᑦ 

ᓅᑕᐅᓚᐅᕐᒪᑕ ᑖᓐᓇ ᐱᔾᔪᑕᐅᓗᐊᖅᑐᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᓗ 

ᐸᕐᓇᐅᑎᓯᓐᓂ ᓱᓕ ᑕᕝᕙᓂ 219, ᐃᓛᒃ ᓇᑯᕐᒦᒃ 

ᑕᒪᓐᓇ ᓇᓗᓇᐃᕆᐊᕐᒥᒐᕕᐅᒃ, ᑭᓯᐊᓂ 

ᐸᕐᓇᐅᑎᓯᓐᓂ ᓲᕐᓗ ᐅᑯᐊ ᐃᓚᐅᒐᓱᐊᕈᑎᑦᓴᐅᒻᒪᑕ  

ᐃᓄᓐᓂᒃ ᐃᖅᑲᓇᐃᔭᓕᒻᒪᑦᓴᐅᑎᓂᒃ, ᓯᕗᓕᖅᑎᒃᓴᑦ, 

ᐊᒻᒪᓗ ᐅᐱᕐᖔᒃᑯᑦ ᐃᓕᓐᓂᐊᖅᑎᓂᒃ 

ᐃᖅᑲᓇᐃᔭᕈᑎᑦᓴᐅᒍᓐᓇᖅᑐᑦ ᐊᒻᒪᓗ 

ᓯᕗᓕᖅᑎᒃᓴᓄᑦ.  

 

ᑖᒃᑯᐊᖑᑎᓪᓗᒋᑦ ᐃᖅᑲᓇᐃᔭᖅᑎᓂᒃ ᓲᕐᓗ ᒫᓐᓇ 

ᐃᓂᒋᔭᐅᔪᓂᒃ ᐃᓐᓄᑦᑕᐅᓯᒪᔪᓂᒃ ᓄᓇᕗᑦ 

ᐊᖏᕈᑎᖓᓄᑦ ᐃᓚᒋᔭᐅᔾᔪᑎᓕᓐᓂ ᓲᕐᓗ 

ᖁᑦᑎᓐᓂᖅᓴᒧᑦ ᑐᕌᖅᐸᓪᓕᐊᒐᓱᐊᖅᑐᓂᒃ 

ᖃᐅᔨᓇᓱᐊᖅᓯᒪᓐᖏᓚᓰ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ, ᑖᒃᑯᐊ ᐅᓄᖅᑑᒻᒪᑕ 

ᑕᐃᑲᐃᓐᓇᖅᑕᖏᑦ ᒐᕙᒪᓕᒫᒧᑦ ᐃᓚᖏᑦ 

ᑐᕌᖅᓱᑎᒃ. ᐊᐅᔭᖅ ᐃᓕᓐᓂᐊᖅᑎᐅᓂᐊᖅᑐᓂᒃ 

ᐱᓕᕆᕝᕕᒃᑲ 2015-ᖑᑎᓪᓗᒍ 16-ᓂᒃ ᐃᓄᓐᓂᒃ 

ᐃᖅᑲᓇᐃᔭᖅᑎᖃᓚᐅᕐᒪᑕ. ᒫᓐᓇ 

ᐸᕐᓇᑉᐸᓪᓕᐊᓕᕐᒥᔪᑦ ᕿᓂᕈᒪᓪᓗᑎᒃ 

ᐃᓕᓐᓂᐊᖅᑎᓂᒃᑲᓐᓂᖅ, ᐃᓛᒃ ᖁᑦᑎᓐᓂᖅᓴᒥᓪᓗ 

ᐃᓕᓐᓂᐊᕈᓐᓇᖅᓱᑎᒃ ᕿᓂᖅᑕᐅᓛᖅᑐᐃᑦ ᑖᒃᑯᐊ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ, ᐊᑏᓘ? 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᑦᑕᐅᖅᖅ 

ᑕᐃᓐᓇ ᐃᓛᒃ ᐊᔾᔨᒌᓐᖏᑦᑑᖃᑦᑕᕐᒪᑕ ᓲᕐᓗ 

ᒐᕙᒪᐅᑉ ᐃᓗᐊᓂ 

ᐃᖅᑲᓇᐃᔮᒃᓴᐅᒐᓱᐊᖃᑦᑕᕈᓐᓇᖅᑐᑦ. ᑭᓯᐊᓂᑦᑕᐅᖅ 

ᓯᓚᑖᓂ ᓲᕐᓗ ᖃᖓᑕᔫᓕᕆᓂᐅᓂᕐᒧᑦ ᐅᕝᕙᓘᓐᓃᑦ 

ᖃᖓᔫᓂᒃ ᐊᖁᑎᐅᓂᕐᒧᑦ ᐱᑕᖃᕐᒥᒻᒪᑦᑕᐅᖅ. 

ᐊᒻᒪᓗ ᐅᔾᔨᕆᖅᑲᐅᒐᒃᑯ ᑕᕝᕙᓂ 220-ᒥ ᑕᒪᓐᓇ 

aviation scholarship ᐃᓕᓐᓂᐊᖅᑎᓄᑦ 

ᐃᑲᔫᑎᐅᓲᖅ ᐃᓄᓐᓂᒃ ᓲᕐᓗ 

ᐃᓚᐅᑎᑦᑎᒐᓱᐊᖅᓯᒪᒐᑦᓯ. ᑖᓐᓇ ᐃᓄᓐᓄᑦ  

ᐊᑐᖅᑕᐅᓯᒪᓗᐊᓐᖏᓛᖅ? ᖃᓄᐃᓕᖓᕙᑭᐊᕐᖓᐃ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ, ᑕᐃᓐᓇᐃᓛᒃ ᑮᓇᐅᔭᖅ 

ᐊᑐᐃᓐᓇᐅᑎᖃᑦᑕᖅᑐᕗᑦ ᑖᒃᑯᓄᖓ Aviation 

Scholarship-ᖑᓂᕋᖅᑕᐅᔪᖅ. ᑕᐃᒪ ᑕᓪᓕᒪᐅᔪᒻᒪᑕ 

ᐊᕐᕌᓂ ᑖᔅᓱᒥᖓ ᐊᑐᖅᑐᐃᑦ, ᐊᒻᒪ ᒫᓐᓇ ᖃᓄᖅ 

ᐊᓯᔾᔨᕋᔭᕆᐊᖓ ᓂᕆᐅᒋᕙᓪᓕᐊᒐᑦᑎᒍᑦ ᑕᒫᓂ 

$30,000-ᒦᖃᑦᑕᕐᒪᑦ ᑖᓐᓇ 

ᑐᒃᓯᕋᕐᕕᐅᒍᓐᓇᖃᑦᑕᖅᑐᖅ, ᐊᒻᒪᓗᑦᑕᐅᖅ 

ᖃᖓᑕᓲᖅᑎᐅᒍᒪᓂᕐᒧᑦ ᑕᐃᒃᑯᐊ 

ᐱᓂᖅᓴᐅᖃᑦᑕᕐᒪᑕ.  

 

ᑖᒃᑯᐊ ᐃᓄᒃᑕᖃᓚᐅᖅᑐᐃᑦ $5,000-ᑖᖅᑐᖅ 

ᐃᓕᓐᓂᐊᕈᑎᖓᑕ ᐃᑲᔫᑎᒋᒐᔭᖅᑕᖏᑦ, 2015-16. 

ᒫᓐᓇ ᐃᓱᒪᒋᕙᓪᓕᐊᔭᕗᑦ ᐊᑭᑦᑐᕆᐊᕈᒫᖅᓱᑎᒍ 

ᒫᓂᖃᐃ $7,500-ᒥᒃ ᑐᓂᓯᒍᓐᓇᓕᕐᓗᑕ. 

ᖃᑦᑏᓐᓇᐅᓂᖅᓴᐅᒐᔭᖅᑐᑦ ᑐᒃᓯᕋᕈᓐᓇᖅᑐᐃᑦ 

ᑖᔅᓱᒪᓐᖓᑦ, ᖃᖓᑕᓲᖅᑐᓕᕆᑐᐃᓐᓇᐅᓐᖏᓪᓗᑎ 

ᑐᒃᓯᕋᖅᑐᖃᕈᓐᓇᕋᔭᕐᒥᔪᖅ ᐊᓪᓚᕝᕕᐅᑉ ᐃᓗᐊᓂ 

ᖃᖓᑕᓲᖅᑐᓕᕆᔨᒃᑯᓐᓄᑦ ᐃᖅᑲᓇᐃᔮᓕᓐᓂ. 

 

ᓲᕐᓗ ᖃᓄᖅᑐᕐᖑᓇᐃ, ᐃᓄᒃᑎᑐᑦ, ᒪᒥᐊᓇᖅ 

ᐃᓄᒃᑎᑑᓕᕆᑦᑎᐊᐸᓚᐃᓐᖏᓐᓇᒪ ᐃᒫᖃᐃ 

ᑕᐃᔭᐅᒐᔭᖅᑐᖅ, ᐊᖓᔪᖅᑳᖑᒍᒪᓂᕐᒥᑦ ᑕᐃᑲᓂ  

ᐱᓕᕆᕝᕕᐅᑉ ᐃᓗᐊᓂ, ᑖᒃᑯᓄᖓ 

ᐃᓚᒋᔭᐅᒍᓐᓇᓕᕐᓗᓂ. ᑖᓐᓇᓗ ᑮᓇᐅᔭᖅ 

ᐊᑐᖅᑕᐅᖃᑦᑕᖅᑐᖅ ᑕᐃᒃᑯᓄᖓ Air Cadets, 

ᐃᓛᒃ ᐊᑐᖅᑕᐅᒍᓐᓇᖃᑕᐅᓕᕐᓗᓂ Air Cadets-

ᖑᓂᕋᖅᑕᐅᔪᐃᑦ ᑕᐃᒃᑯᐊ, Flight Simulation-

ᖑᓂᕋᖅᑕᐅᔪᖅ ᖃᖓᑕᓲᖅ ᐃᓕᓐᓂᐊᓯᓐᓈᕐᓗᑎᒃ, 

ᖃᓄᖅ ᐃᖏᕐᕋᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᑦᑐᒍᑦ K-4 

ᖃᓪᓗᓈᑎᑑᖓᔪᓂᑦ, ᐃᓄᒃᑎᑑᖓᔪᓂᑦ ᕕ-4. 

ᒪᕐᕉᖕᓂᒃ ᓱᓕ ᐊᑎᖁᑎᖃᖅᖢᖓ. ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᖅ 199-ᒥᑦ ᐸᕐᓇᐅᑎᔅᓯᓐᓂ 

ᑭᖑᓪᓕᖅᐹᑲᓴᑲᓐᓇ ᐋᖅᑭᒋᐊᔅᓴᖅ ᐱᔭᕇᖅᑕᐅᓗᑎ 

ᐸᕐᓈᓂᑦ ᐸᕐᓇᐃᓂᖅ, ᓴᓗᒻᒪᖅᓴᐃᔪᑎᐅᓂᐊᖅᑐᖅ  

ᒥᑦᑕᕐᕕᒻᒥ ᕿᑭᖅᑕᕐᔪᐊᕐᒥ ᓴᓗᒻᒪᖅᓴᐃᔪᑎ. ᓴᓪᓕ, 

ᓴᓂᑭᓗᐊᖅ, ᓇᓂᓯᕕᒃ, ᖃᐅᓱᐃᑦᑐᖅ, 

ᑐᓴᖅᑎᑦᑎᑲᐃᓐᓇᕈᓐᓇᖅᐲᑦ ᓇᓃᓕᖅᐱᑕ? ᑖᒃᑯᐊ 

ᓴᓗᒻᒪᖅᓴᖅᑕᐅᔪᑎᔅᓴᖏᓐᓂ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

ᒫᓐᓇ ᑭᐅᔪᓐᓇᖏᒃᑯᕕᐅᒃ ᑕᐃᑯᖓ 

ᒪᒃᐱᖅᑐᒐᕐᒧᐊᕈᑦᑕ ᐅᑕᖅᑭᔪᓐᓇᖅᑐᖅ ᖃᐅᔨᒪᔪᖓ, 

ᐅᕝᕙᓘᓐᓃᑦ ᑭᐅᔪᓐᓇᕈᕕᐅᒃ ᒫᓐᓇ 

ᐱᕕᖃᖅᑎᑉᐸᒋᑦ, ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᓪᓗ 

ᐃᖅᑲᓇᐃᔭᖅᑎᒥᒃ ᐊᓂᑦᑎᓗᖓ, ᐃᓯᖅᓯᓗᖓᓗ 

ᐃᒪᐃᑦᑐᓐᓇᕋᓗᐊᕆᓪᓗᖓ, ᒫᓐᓇ 

ᑭᐅᔭᐅᖁᔨᓪᓚᕆᒃᑯᔅᓯ ᐅᑕᖅᑭᒍᓐᓇᖏᑉᐸᑦ ᑕᐃᑯᖓ 

ᐊᐃᑉᐹᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

ᒥᔅᑐ ᕋᒻᐴᑦ (ᑐᓵᔨᑎᒍᑦ) ᐃᓱᒪᖅᓲᑎᒋᔭᐃᑦ. 

ᑭᐅᔭᐅᔪᒪᒍᕕᑦ ᒫᓐᓇ, ᒫᓐᓇ ᐅᓐᓄᒃ. ᒥᓂᔅᑕ 

ᐃᓯᖅᑎᑦᑎᔪᓐᓇᖅᑐᖅ ᐃᖅᑲᓇᐃᔭᖅᑎᖓᑕ 

ᐃᓚᖓᓂᑦ. ᒥᔅᑕ ᕋᒻᐴᑦ ᐅᖃᐅᑎᑲᐃᓐᓇᖓ 

ᖃᓄᐃᓕᐅᖁᔨᒻᒪᖔᖅᐱᑦ?  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᐊᑦᑎᐊᕈ ᐅᑕᖅᑭᓂᐊᓕᖅᑯᖓ, ᑕᐃᑲᒥ 

ᒪᑉᐱᒐᕐᒧᐊᕈᑦᑕ ᐸᖁᓇᓐᓂᐊᓕᖅᐳᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᓇᓗᓇᐃᖅᓯᑦᑎᐊᕋᕕᓈᓯᑦ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓱᕐᓂᐊᕐᒪᖔᒃᑭ ᖃᐅᔨᒪᓐᖏᑦᑐᖓ, ᑖᒃᑯᐊ 

ᐱᓕᕆᐊᔅᓴᐃᑦ ᐸᕐᓇᐅᑎᖏᑦ ᒪᓕᑐᐃᓐᓇᕋᑦᑕ 

ᑕᕝᕙᓃᒃᑲᑦᑕ K-4-ᒥ ᒪᓕᒃᑐᑎᒍ ᐸᕐᓇᐅᑏᑦ 

ᐱᓕᕆᐊᔅᓴᓄᑦ ᐆᑦᑑᑎᒋᓪᓗᒋᑦ ᐊᐱᕆᓯᒪᒐᒪ 

ᓄᓇᓕᓐᓄᑦ ᐃᖏᕐᕋᔾᔪᑎᓕᕆᓂᕐᒧᑦ  

ᐱᒋᐊᕈᑎᐅᖃᑦᑕᖅᑐᑦ. ᑭᐅᔪᓐᓇᕐᒪᖔᖅ? 

ᐅᑕᖅᑭᔭᕆᐊᖃᖅᐳᖓ. 

 

ᐊᐱᖅᓱᕈᒪᒐᒪ ᑕᐃᒃᑯᐊ ᐱᕙᓪᓕᐊᑎᑦᑎᓂᕐᒧᑦ 

ᑲᒪᑦᑎᐊᕐᓗᓂ ᐊᒻᒪᓗᑦᑕᐅᖅ ᓄᓇᕗᑦᒥ 

ᓇᒻᒥᓂᖃᖅᑐᖅ ᐃᑲᔪᕈᑎᖏᓐᓄᑦ. 

ᖃᓄᐃᓕᐅᕐᓂᐊᕐᒪᖔᕐᒪ ᓇᓗᓕᖅᐳᖓ,  

ᐃᒃᓯᕙᐅᑕᐅᒐᕕᑦ ᐃᓱᒪᓕᐅᖁᓕᖅᐸᒋᑦ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑐ ᐃᐊᓪ-ᑲᓇᔪᖅ, 

ᐊᐱᖅᓱᕈᒪᕙᓚᑦᑎᖕᒪᑦ ᒥᔅ ᐊᕐᓇᒃᑲᖅ, 

ᑕᑉᕙᓃᑦᑑᒐᓗᐊᓂᒃ K-4. ᒪᓕᒃᖢᒍ ᐸᕐᓇᐅᑎᓯ. 

ᐃᖅᑲᓇᐃᔭᖅᑎᒥᒃ ᐃᓯᖅᑎᑦᑎᖔᕈᒪᒍᕕᑦ 

ᑕᐃᒪᐃᑦᑐᓐᓇᑦᑎᐊᖅᖢᑕ ᒫᓐᓇ. ᑕᕝᕙᓃᖃᓯᐅᑎᔪᒥᒃ 

K-4-ᒥ ᐊᐱᖅᓱᕈᒪᒐᓗᐊᖅᑎᓪᓗᒍ. ᒥᓂᔅᑕ ᐃᐊ-

ᑲᓇᔪᖅ, ᑭᐅᓚᐅᓐᖓ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᒪᓕᒐᓕᐅᖅᑎᐅᑉ 

ᐊᐱᖅᓲᑎᒋᔪᒪᔭᖏᑦ ᑭᐅᒍᓐᓇᓚᖓᔫᔮᖅᑕᕗᑦ 

ᐊᓯᔾᔩᖏᓪᓗᑕ ᐃᖅᑲᓇᐃᔭᖅᑎᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᓇᓗᓇᐃᑦᑎᑦᑎᐊᕋᕕᓈᓯᑦ ᑭᒡᒍᓯᕐᓂᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᒥᓂᔅᑕ ᓇᓗᓇᐃᖅᓯᒻᒪᑦ ᑕᒪᑐᒧᖓ.  

ᓄᓇᓕᓐᓄᑦ ᐃᖏᕐᕋᔾᔪᑎᓕᕆᓂᕐᒥᒃ ᐱᓕᕆᐊᑦ 

ᐅᖃᖅᓯᒪᒻᒪᑦ ᐱᓕᕆᐊᒃᓴᓄᑦ ᐸᖕᓇᐅᑎᖕᓄᑦ 197-ᒥ 

ᑖᒃᑯᐊ ᐃᑲᔪᖅᑎᐅᒻᒪᑕ ᓄᓇᓕᖕᓄᑦ 

ᐃᑲᔪᖅᓱᐃᔾᔪᑕᐅᖃᑦᑕᖅᑐᑦ ᓄᓇᓕᖕᓂᒃ. 

ᐱᖁᑎᕐᔪᐊᓂ ᓄᓇᓖᑦ ᐱᓱᑦᑎᐊᖃᑎᒌᓐᓂᐊᕐᒪᑕ 

ᓄᓇᓕᖕᓄᑦ ᑮᓇᐅᔭᓂᒃ ᓄᓇᒥᐅᑕᓕᕆᓂᕐᒧᑦ 

ᐱᓕᕆᐊᖃᕐᓗᑎᒃ ᑮᓇᐅᔭᓕᐅᕈᑎᖃᕋᓱᐊᕐᓗᑎᒃ 

ᓄᓇᒥᐅᑕᓂᒡᓗ. ᑖᒃᑯᐊ ᐊᑦᑐᕐᓇᖅᑐᐊᓗᐃᑦ 

ᐊᑕᐅᓯᕐᒧᑦ ᐃᓕᔭᐅᖕᒪᑕ $1.5 ᒥᓕᐊᓂᒃ 

ᐊᑭᑦᑐᕆᐊᖅᑕᐅᓪᓗᑎᒃ $4 ᒥᓕᐊᓐ 

ᐅᓂᒃᑳᕈᓐᓇᖅᐲᑦ ᖃᓄᐃᓕᐅᕋᓱᖕᒪᖔᑦᓯ ᑭᓱᒥᓪᓗ  

ᑐᕌᒐᑦᓴᖃᖅᐱᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇᐃᓛᒃ ᑮᓇᐅᔭᖅᑑᑎᒋᔪᒪᔭᕗᑦ 

ᑕᑉᕙᓂ ᓄᓇᓕᖕᓄᑦ ᐃᖏᕐᕋᔪᑎᓄᑦ  

ᐱᓇᓱᐊᒐᑦᓴᐅᔪᖅ. ᑕᐃᒪ, 2017-18 ᑕᒫᓂ $4 

ᒥᓕᐊᖑᖅᑎᓐᓇᓱᒃᑲᑦᑎᒍᑦ. ᓲᖃᐃᒻᒪ 

ᐃᓚᔭᐅᓚᖓᒻᒪᑦ $ 2.5 ᒥᓕᐊᓐ ᐊᖏᕈᑦᓯᐅᒃ.  

 

ᑖᓐᓇ ᐊᔾᔨᒌᓐᖏᑦᑐᓂᒃ ᐱᓕᕆᐊᖃᕈᒪᓚᖓᒐᑦᑕ 

ᑕᑉᕙᓂ ᐊᒻᒪ ᐊᑐᖅᑕᐅᖃᑦᑕᖅᓯᒪᓪᓚᕆᑦᓱᓂ 

ᐅᓂᒃᑳᖅᑲᐅᒐᒪ. ᑕᒪᓂ ᓄᓇᓕᖕᓂᒃ 

ᐅᓄᕐᓂᓴᒻᒪᕆᓐᓂᒃ ᑐᒃᓯᕋᕐᕕᐅᖃᑦᑕᕐᒪᑦ. ᑕᑉᕙᓂᓗ 

ᓴᖅᑭᓚᐅᖅᑕᕋᓂ ᐃᑉᐸᑦᓵᓂᓵᑦᓯᐊᖅ, 

ᐃᑉᐸᑦᓴᕐᓗᑭᐊᖅ ᑐᓴᒐᑦᓴᐅᔪᑦ ᓄᓇᓕᖕᓄᑦ 

ᐃᖏᕐᕋᔪᓕᕆᓂᕐᒧᑦ ᑖᓐᓇ 2016-17 

ᒪᑉᐱᖅᑐᒐᖓᓂ ᑕᐃᑲᓂ 11 ᓇᓗᓇᐃᖅᓯᒪᔪᖅ 

ᑖᓐᓇ ᑮᓇᐅᔭᖅᑐᕈᑎᒋᔪᒪᔭᕗᑦ ᓄᓇᓕᖕᓂᒃ. 

ᖃᓪᓗᓇᐅᔭᕐᓗᖓᖃᐃ. 

 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᑖᒃᑯᐊ 

ᐱᓕᕆᔾᔪᑎᐅᖃᑦᑕᖅᑐᑦ ᓄᓇᓕᖕᓂ 

ᐃᓱᒪᓕᐅᖃᑦᑕᕐᓂᐊᕐᒪᑕ ᓇᖕᒥᓂᖅ. ᓄᓇᓖᑦ 

ᐱᓕᕆᐊᕆᔭᐅᔪᖅ ᐊᑐᖅᑕᐅᔪᓐᓇᕐᓂᐊᕐᒪᖔᑕ 

ᒐᕙᒪᒃᑯᑦ ᑮᓇᐅᔭᖁᑎᖏᑦ ᐊᑐᖅᑕᐅᓗᑎᒃ 

ᓄᓇᓖᓪᓗ ᐃᓚᖏᑦ ᐊᑦᓱᕉᓴᓗᐊᕐᒪᑕ 

ᐃᖅᑲᓇᐃᖅᓯᓇᓱᒃᑲᓗᐊᖅᓱᑎᒃ ᐱᓕᕆᐊᒃᓴᒥᖕᓂᒃ. 

ᐊᐅᔭᖅ ᓇᐃᑦᑐᑯᓘᖃᑦᑕᕐᒪᑦ ᓇᑉᐸᖅᑎᕆᑉᕕᐅᓗᓂ  

ᐃᒡᓗᓂᒃ ᐊᒻᒪᓗᑦᑕᐅᖅ ᑭᒡᓕᖃᐅᖅᑐᑎᒃ 

ᐱᓕᕆᕕᐅᔪᑦ. 

 

ᐊᒻᒪ ᑮᓇᐅᔭᖅᑐᕈᑎᒋᔭᖏᑦ ᑖᓐᓇ ᐱᔾᔪᑎᒋᓪᓗᒍ 

ᐱᓕᕆᐊᖅ ᑕᒪᑐᒧᖓ ᑲᔪᖏᖅᓴᐅᑕᐅᓪᓗᓂ 

ᐱᖁᑎᔪᐊᖅᑖᕋᓱᖕᓂᕐᒧᑦ ᐊᒻᒪᓗᑦᑕᐅᖅ 

ᑮᓇᐅᔭᖃᖅᑎᑦᑎᓂᕐᒧᑦ ᐊᒻᒪᓗ ᓄᓇᓖᑦ ᑕᒪᒃᑯᐊ 

ᐊᑐᕈᓐᓇᖅᑐᑦ ᑮᓇᐅᔭᓂᒃ ᑖᒃᑯᓂᖓ 

ᐅᓄᖅᓯᒋᐊᖅᑎᑦᓯᖁᓪᓗᒋᑦ ᐊᖅᑯᑎᖏᓐᓂᒃ ᐊᒻᒪᓗ 

ᐃᒪᕐᒥᑕᐅᓕᕆᓂᖅ ᐊᖅᑯᑎᒃᓴᖓ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᕐᓂᐊᖅᑐᖓ ᑖᒃᑯᓄᖓ ᐅᐊᑦᑎᐊᕈ. 

ᒪᕐᕉᒃ ᒪᑉᐱᒑᒃ ᐊᓂᒍᖅᐸᑎᒃ.  

 

ᐊᒻᒪᓗᑦᑕᐅᖅ ᐱᖃᑖ ᐊᐱᖅᑯᑎᒋᖅᑲᐅᔭᕋ. 

ᐅᐊᑦᑎᐊᕈᐊᐃ ᕿᓂᐊᓪᓚᓪᓚᒍ. ᐅᑉᕙᑭᐊ. 199-ᒥ 

ᐅᖃᕋᕕᑦ ᑖᒃᑯᐊ ᐱᓇᓱᐊᕈᑎᒋᔪᒪᒐᑦᓯᐅᒃ ᑖᒃᑯᐊ 

ᑮᓇᐅᔭᓂᒃ ᐱᕈᖅᐸᓪᓕᐊᖁᓪᓗᓯ ᐊᔾᔨᒌᓐᖏᑦᑐᓄᑦ  

ᓇᐅᒃᑯᓕᒫᖅ. ᑲᔪᖏᖅᓴᐃᖃᑦᑕᕐᓗᓯ 

ᓯᕗᓪᓕᐅᔾᔭᐅᖃᑦᑕᖅᑐᓂᒃ ᐊᑐᖅᑎᐊᖃᑦᑕᕐᓗᑎᒃ 

ᐱᕙᓪᓕᐊᔭᐅᓂᑎᒍᑦ ᐃᖅᑲᓇᐃᕐᕕᓕᒫᓂ ᐊᒻᒪ 

ᐊᔭᐅᕆᓪᓗᓯ ᓱᓕ ᒪᓕᒐᖃᖅᑎᑦᑎᓂᐅᔪᒥᒃ 

ᑕᐃᒫᑦᑎᐊᖅ ᓄᓇᒥᐅᑕᓂᒃ 

ᐱᕙᓪᓕᐊᔭᐃᓂᖃᖁᓪᓗᒍ. ᐊᐅᓚᓂᕐᒧᑦ 

ᐸᕐᓇᐅᑎᑦᑎᓐᓂ ᐃᖅᑲᓇᐃᔭᖃᑎᖃᕐᓗᓯ 

ᑕᒪᒃᑯᓂᖓ ᒪᓕᒐᑎᒍᑦ ᑎᒥᖁᑎᒋᔭᐅᔪᓂᒃ. 

ᐆᑦᑑᑎᖏᓐᓂᒃ ᑐᓂᔪᓐᓇᖅᑐᐃᑦ ᖃᓄᐃᓘᕐᒪᖔᔅᓯ 

ᑖᔅᓱᒥᖓ ᑐᕌᒐᔅᓯᓐᓂᒃ ᑎᑭᓐᓇᓱᐊᖅᑎᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑭᐅᒍᓐᓇᖅᑐᑦᓴᕆᔫᔮᖅᑕᕋᓗᐊᕋ, 

ᑭᓯᐊᓂ ᑭᐅᑎᒋᐅᑲᐃᓐᓇᕈᒪᒐᒃᑯ ᑐᖏᓕᖅᑲᓐᓂᕋ, 

ᐳᕋᐃᐊᓐ ᒪᑲᐃᓴᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᒪᑲᐃᓴᒃ. 

 



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3932 

 

 

 

ᒪᑲᐃᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᖃᐅᓯᖃᖅᑐᖅ 

ᑮᓇᐅᔭᖃᖅᑎᑦᑎᒐᓱᒋᐊᕐᓂᕐᒥᒃ ᓄᓇᕘᒧᑦ, 

ᑕᒪᔅᓱᒪᓂᓗ ᐃᒪᐃᓕᖓᔪᖃᖅᑐᓂ ᑕᒪᒃᑯᓄᖓ 

ᕿᒥᕐᕈᔭᐅᒋᐊᓲᖅ ᑮᓇᐅᔭᖃᖅᑎᑦᑎᔨᓄᑦ ᖃᓄᖅ 

ᑐᑭᓕᐊᕐᓂᖃᖅᑐᒥᒃ ᐱᔭᕆᐊᑭᓪᓕᓯᒪᔪᒥᓪᓗ 

ᑐᒃᓯᕋᖅᑐᖅ ᒪᓕᒋᐊᓕᓐᓂᒃ ᐃᖏᕐᕋᓇᓱᒋᐊᒃᓴᖓᓂᒃ. 

ᐅᑯᐊ ᓄᓇᕗᑦ ᒐᕙᒪᒃᑯᖓᑦ, ᐊᖅᑯᑎᖃᕐᓗᑎᒃ 

ᐱᕙᓪᓕᐊᔪᓕᕆᔨᒃᑯᖏᓐᓂᒃ ᐊᒻᒪᓗ ᐊᓯᖏᑎᒍᑦ 

ᐱᓕᕆᕕᓐᓂ ᐃᓚᐅᖃᑦᑕᖅᐹᑦ ᖃᓄᓕᒫᖅ 

ᐱᓕᕆᐊᕆᔭᐅᔪᒪᔪᐃᑦ ᕿᒥᕐᕈᔭᐅᓂᖏᓐᓂᒃ 

ᐊᖅᑯᑎᒋᓗᒋᑦ ᓄᓇᕗᒻ ᐊᕙᑎᓕᕆᔨᒃᑯᑦ 

ᐅᕝᕙᓘᓐᓃᑦ ᓄᓇᕗᒻᒥ ᐸᕐᓇᐃᔨᒃᑯᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᔅᓴᖃᕐᕕᒋᒃᑲᓐᓂᕐᓂᐊᖅᑐᔅᓴᕆᕙᕋ 

ᒪᑉᐱᕈᑦᑕ.  

 

ᒫᓐᓇ ᐊᐱᖅᑯᑎᖃᕈᒪᓕᕐᒥᔪᖓ ᓄᓇᕗᒻᒥ 

ᓇᒻᒥᓂᕆᔭᓄᑦ ᐊᑐᖅᑐᐊᕐᕖᑦ, $700,000-ᖑᒻᒪᑕ 

ᐅᑯᐊ. ᑭᓯᐊ ᒪᑉᐱᒐᖅ 198-ᒥ ᐸᕐᓇᐅᑎᓂ 

ᐅᓄᖅᑐᕐᔪᐊᕐᒪᕆᐊᓗᐃᑦ $700,000-ᓄᑦ 

ᐊᑐᖅᑕᐅᓇᔭᕐᒪᑕ. ᑲᑎᓐᓂᖏᑦ 

ᑮᓇᐅᔭᖃᖅᑎᑕᐅᑦᑎᐊᕐᓂᖅ ᐊᒻᒪᓗ ᒥᑭᑦᑑᑎᓯᐅᓂᒃ 

ᑮᓇᐅᔭᖃᖅᑎᑕᐅᓂᖅ ᐃᑲᔫᑕᐅᒐᔭᖅᑐᓂᒃ 

ᐊᑦᑕᓇᖅᑐᒥᒃ ᐱᓕᕆᓂᖅᓴᐃᑦ ᓇᒻᒥᓂᕆᔭᐅᔪᐃᑦ 

ᐱᖃᓯᐅᑎᔪᖅ ᑕᕝᕙᓂ ᑮᓇᐅᔭᖃᖅᑎᑦᑎᓂᕐᒥ 

ᒪᑯᐊᖑᒻᒪᑕ ᐱᕕᖏᓐᓂᒃ ᓇᓗᓇᐃᔭᖅᓯᒪᔪᐃᑦ 

ᐊᑐᖅᑐᐊᕈᑏᑦ, ᐊᑐᖅᑐᐊᕈᑎᓄᑦ ᓇᓗᓇᐃᔭᐅᑏᑦ, 

ᑳᓐᑐᕌᓐᓂᕐᒧᑦ ᓴᐳᒻᒥᑦᑎᒍᑏᑦ ᓇᒻᒥᓂᕆᔭᓄᑦ 

ᑮᓇᐅᔭᓂᑦ ᐱᑦᑕᐅᑎᒋᔪᓐᓇᐸᓐᖏᑦᑐᓂᒃ ᐊᓯᐊᑎᒍᑦ 

ᑮᓇᐅᔭᖅᑖᕐᕕᐅᓲᓂᒃ. 

 

ᑕᒪᓐᓇ ᐊᖏᔪᕈᓘᔮᖅᑐᖅ ᑕᕝᕗᖓᖅᑐᑦ 

$700,000-ᓄᑦ. ᑕᐃᒪᓐᓇᐃᔭᒻᒪᑖ, 

ᓈᒻᒪᑦᑎᐊᕋᓗᐊᖅᐹ ᑖᒃᑯᓂᖓᓕᒫᖅ 

ᐱᕕᐅᓂᔅᓴᖏᓐᓄᑦ? ᐅᔾᔨᕆᓪᓗᒍᓗ ᑖᓐᓇ 

ᐃᓚᒋᐊᖅᑕᐅᓚᐅᖅᓯᒪᓐᖏᒻᒪᑦ. 

ᑐᒃᓯᕋᕐᓂᖅᑕᖃᖅᓯᒪᕚ ᑖᓐᓇ 

ᐃᓚᒋᐊᖅᑕᐅᒃᑲᓐᓂᖁᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑭ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᒃᑯᑦ 

ᑕᐃᒪᐃᓕᖓᐃᓐᓇᖅᓯᒪᐸᓗᑦᑐᑦ ᐃᓚᔭᐅᓂᖓᓂᒃ 

ᒫᓂ $100,000-ᓂᒃ. ᑖᒃᑯᑎᒎᓇᖅ 

ᐃᓚᒋᐊᕆᔪᓐᓇᖅᓯᓯᒪᕗᑦ ᐊᑐᐃᓐᓇᕈᕆᐊᕈᑎᒥᓂᒃ, 

ᑭᓯᐊᓂᓕ ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᒃ ᒫᓐᓇᒃᑯᑦ 

ᐊᐅᓚᓂᖃᕈᓐᓇᖅᐳᑦ ᑕᒪᑐᒪᐅᑉ 

ᕿᑐᕐᖏᐅᕈᑎᖓᑎᒍᑦ 

ᐊᑐᖅᑐᐊᕐᕕᒋᔭᒥᓐᓃᖔᖅᐸᑦᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᓇᓗᓇᐃᕆᒻᒪᒍ. ᑖᒃᑯᓇᓐᖓᑦ 

$700,000-ᓃᖔᖅᑐᓂᒃ, ᖃᔅᓯᓂᒃ ᐊᑐᖃᑦᑕᖅᐹᑦ 

ᐊᑭᓕᐅᑎᒋᕙᑦᑕᖏᓐᓄᑦ ᑖᒃᑯᓇᓐᖓᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑭ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊ $700,000 

ᑖᒃᑯᓄᖓ ᑐᓂᔭᐅᕙᑦᑐᖅ, 

ᐊᑭᓕᐅᑕᐅᓗᐊᓐᖑᐊᖅᑐᓂ ᑮᓇᐅᔾᔭᓵᓄᑦ ᐊᒻᒪᓗ 

ᑎᑎᕋᕐᕕᖓᓂ ᐊᑭᓕᖃᑦᑕᕆᐊᓕᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐊᑦᑎᐊᖅᑰᓐᖏᓇᒃᑯ ᑭᐅᔾᔪᑎᖓ.  

 

>>ᐃᓪᓚᖅᑐᑦ 

 

ᐊᐱᕆᓇᓱᒃᑲᓗᐊᖅᑐᖓ ᑖᒃᑯᓇᓐᖓᑦ $700,000-

ᖑᔪᓂᒃ, ᖃᔅᓯᑦ ᐊᑐᖅᑕᐅᕙᑉᐸᑦ 

ᑮᐅᓇᐅᔭᕆᔭᕆᐊᖃᖅᑕᖏᓐᓄᑦ ᓇᓕᖅᑭᐅᑎᓗᒋᑦ 

ᐊᓯᓕᒫᖏᑦ ᓲᕐᓗ ᐊᑐᖅᑐᐊᕈᑎᑦ ᐱᕕᔅᓴᒥᒃ 

ᓇᓗᓇᐃᔭᕈᑎᖃᖅᑐᑦ, ᐊᑐᖅᑐᐊᕈᑎᓄᑦ 

ᓇᓗᓇᐃᔭᐅᑏᑦ ᑕᒪᒃᑯᓄᖓᒐᓚᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3933 

 

 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑭ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᒥᔅ ᐅᕉᒧᑦ 

ᑭᐅᔭᐅᑎᓐᓂᐊᕋᒃᑯ, ᖃᓄᐃᔅᓴᖏᒃᑯᕕᑦ, ᑕᒪᓐᓇ 

ᐊᑐᖃᑦᑕᖅᓯᒪᒻᒥᒻᒪᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐅᕉ. 

 

ᐅᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

$700,000 ᐊᐅᓚᔾᔪᑎᓄᑦ ᐊᑐᖃᑦᑕᖅᑐᑦ  

ᑮᓇᐅᔭᖅᑐᕈᑎᖏᑦ ᐃᓚᒃᑲᓐᓂᖁᓪᓗᒋᑦ, 

ᑮᓇᐅᔭᖁᑎᖏᑕ ᕿᑐᕐᖏᐅᖅᐸᓪᓕᐊᓂᖏᑦ 

ᓈᒻᒪᖏᒻᒪᑕ. ᑖᒃᑯᐊ $700,000 ᐱᓕᕆᐊᖏᓐᓄᑦ 

ᐊᑐᖃᑦᑕᖅᑐᑦ $100,000 

ᓄᓇᓕᓐᓄᐊᖅᑕᕐᓂᖏᓐᓄᑦ, ᑖᒃᑯᐊ $700,000 

ᐃᓚᐃᓐᓇᑯᓗᐊ ᐊᓯᖏᓐᓂᑦᑕᐅᖅ ᑮᓇᐅᔭᓂ  

ᐊᑐᖃᑦᑕᕐᒥᒻᒪᑕ. ᐅᑯᐊ ᐅᖃᐅᓯᓖᑦ 

ᑭᓱᓗᑦᑖᑦᑎᐊᓂᒃ ᓄᓇᕗᒻᒥ ᓇᒻᒥᓂᕆᔭᓄᑦ 

ᐊᑐᖅᑐᐊᖅᑏᑦ ᐱᓕᕆᐊᕆᖃᑦᑕᖅᑕᖏᓐᓄᑦ, 

$700,000-ᖏᓐᓇᑯᓗᓐᓂᒃ ᑐᓂᓯᔪᒍᑦ ᑖᒃᑯᓄᖓ 

ᐊᑐᖅᑕᐅᖃᑕᐅᓂᐊᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᓂᕋ ᒪᓕᓪᓗᒍ $700,000 

ᐊᑐᖅᑐᐊᖃᑦᑕᖅᑐᖅ ᐊᐅᓚᔾᔪᑎᖏᓐᓄᑦ ᑮᓇᐅᔾᔭᔅᓵᑦ 

ᐊᐅᓚᔾᔪᑏᑦ ᒪᑭᒪᐅᑏᑦ ᑕᒪᒃᑯᓄᖓᕈᓘᔭᖅ. ᒪᑯᐊᓗ 

ᐊᑐᖅᑐᐊᖅᑕᐅᔪᑦ ᑮᓇᐅᔭᖃᖅᑎᑕᐅᔪᑦ ᐊᓯᖏᓐᓅᑦ? 

ᕿᑐᕐᖏᐅᕈᑎᒃ ᖃᓄᖅ ᐅᖃᐅᓯᕆᔭᐅᕚ $1 ᒥᓕᐊᓐ 

ᑮᓇᐅᔭᖅᑖᕆᖃᑦᑕᖅᑕᖏᑦ ᑕᖅᑲᒃᑯᓄᖓ 

ᐊᑐᖅᑐᐊᖅᑕᐅᔪᒃᓴᐅᑕᐅᓗᑎᒃ? ᑕᒪᓐᓇᖃᐃ 

ᑐᑭᓯᓇᖅᓯᑎᒋᐊᒃᑲᓐᓂᕈᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᑦᑎᐊᓐᖏᒃᑯᒃᑯ ᒥᔅ ᐅᕉ 

ᐆᑦᑐᕈᓐᓇᖅᑐᖅ ᐱᔭᕇᕈᒪ. 

 

$20 ᒥᓕᐊᓂᒃ ᑮᓇᐅᔭᓂᒃ ᐊᑐᖅᑐᐊᖅᑎᑦᑎᓯᒪᔪᑦ 

ᓄᓇᕗᓕᒫᒥ ᐊᒻᒪ ᒪᑯᓄᖓ ᓇᒻᒥᓂᖃᖅᑐᓄᑦ, 

ᒪᓕᒡᓗᒋᑦ ᑕᐃᒃᑯᐊ ᑮᓇᐅᔭᖅᑖᕆᔭᕆᐊᖃᖅᑕᖏᑦ. 

$250,000-ᓂᒃ ᐱᒋᐊᖅᑐᒍ, $1 ᒥᓕᐊᒧᑦ ᑎᖦᖢᒍ 

ᐊᑐᖅᑐᐊᕐᕕᐅᔪᓐᓇᖅᑐᑦ ᑎᒥᒧᑦ ᐊᑕᐅᓯᕐᒧᑦ. 

ᑕᐃᒪᓐᓇᒃ ᐋᖅᑭᒃᓯᒪᓲᖅ ᐊᑐᖅᑐᐊᕈᑎᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᒐᕕᑦ. ᐄ, ᑕᐃᒃᑯᐊ $1 ᒥᓕᐊᓐ 

ᑭᓪᓕᓕᐅᖅᑕᐅᓯᒪᔪᑦ ᑐᑭᓯᕗᖓ.  

 

ᐅᑯᓇᓂ ᐱᓕᕆᐊᕆᓂᐊᖅᑕᖏᑕ ᐸᕐᓇᐅᑎᖏᑦ 

ᐃᓚᒋᔭᐅᓪᓗᒋᑦ ᑕᐃᒃᑯᐊ 

ᑮᓇᐅᔭᖅᑖᖅᑎᑦᑎᖃᑦᑕᕐᓂᖅ, ᐃᓱᒪᓕᖅᑲᐅᒐᓗᐊᕋᒪ 

ᑖᓐᓇ $700,000 ᑕᕝᕗᖓ 

ᐃᓚᓕᐅᑎᔭᐅᓯᒪᓇᓱᒋᓪᓗᒍ. ᑕᕝᕙ 

ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᑦᑐᒍᑦ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔾᔨᒃᑯᑦ. 

ᑎᒥᐅᔪᒧᑦ ᐊᐅᓚᑦᑎᔩᑦ. ᑕᒪᒃᑭᖅᖢᒋᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓪᓗ, ᓂᕈᐊᖅᑕᐅᔭᕆᐊᓖᑦ. 

$21,282,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᐱᖁᔨᕗᖔᕈᒻᒥᒃ ᓅᑦᑎᒋᐊᖅᐳᖓ 

ᐅᓂᒃᑳᖁᓕᖅᖢᑎᒃ. ᒪ’ᓇᓪᓗᐊᕕᒃ, 

ᐃᒃᓯᕙᐅᑕᖃᖅᑑᖅ. 

 



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3934 

 

 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᒥᑭᓐᖑᐊᖅ. 

ᐱᖁᔨᕗᖔᕈᑎᑕᖃᕐᒪᑦ ᐊᒻᒪᓗ ᐱᖁᔨᕗᖔᕈᑦ 

ᓂᓪᓕᐅᑎᒋᔪᓐᓇᕋᓯᐅᒃ. ᐱᖁᔨᕗᖔᕈᑎᒥᒃ 

ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. ᒫᓐᓇ 

ᓂᑯᕕᓐᓂᐊᖅᐳᖓ ᐅᖃᖅᑎᒧᑦ ᐅᓂᒃᑳᕐᓂᐊᖅᖢᖓ. 

ᐃᖅᓱᖅᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᕝᕙᓐᖓᑦ 

ᑲᑎᒪᕕᐅᑉ ᐃᓗᐊᓂᒃ ᐊᓂᑎᑲᐃᓐᓇᒃᑭᑦ. 

 

ᐅᖃᖅᑎ: 21. ᑲᑎᒪᑐᐃᓐᓇᓐᓂᒻᒧᑦ ᐅᓂᒃᑳᑦ. ᒥᔅᑐ 

ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑏ, ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ 

ᓇᐃᓴᐅᑎᖃᖅᑐᒥᒃ 34 ᐊᒻᒪᓗ 

ᑮᓇᐅᔭᖅᑑᑕᐅᔪᒪᔪᓂᒃ, ᐅᓂᒃᑳᕈᒪᓕᖅᖢᑎᒡᓗ, ᐊᒻᒪ  

ᐅᖃᖅᑏ, ᐱᖁᔨᕗᖓ ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐱᖁᔨᕗᖔᕈᑎᒥᒃ ᓇᑎᕐᒦᑦᑐᖃᕐᒪᑦ, 

ᐊᐃᑉᐱᖅᑕᐅᕙ? ᒥᔅᑕ ᓱᔪᖅ. ᐱᖁᔨᕗᖔᕈᑦ 

ᓈᒻᒪᖕᒪᑦ, ᓈᒻᒪᒃᓴᖅᑐᑦ? ᖁᔭᓐᓇᒦᒃ. ᐊᑭᕋᖅᑐᖅᑐᓐ? 

ᐱᖁᔨᕗᖔᕈᑦ ᑲᔪᓯᕗᖅ. 

  

(ᑐᓵᔨᒃᑰᓕᖅᑐᖅ) 21. ᐱᖓᔪᐊᓂ 

ᐅᖃᓕᒫᖅᑕᐅᓂᖏᓂᑦ ᒪᓕᒐᔅᓴᑦ. 22. 

ᑲᑎᒪᔾᔪᑎᔅᓴᐃᑦ. (ᑐᓵᔨᒃᑰᕈᓐᓃᖅᑐᖅ) ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᒃᓴᐃᑦ ᒪᔾᔨ 10-ᒥᑦ ᑲᑎᒪᔾᔪᑎᒃᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 19 

 ᒪᓕᒐᒃᓴᖅ 26 

 ᒪᓕᒐᒃᓴᖅ 27 

 ᒪᓕᒐᒃᓴᖅ 28 

 ᒪᓕᒐᒃᓴᖅ 30 

 ᒪᓕᒐᒃᓴᖅ 32 

 ᒪᓕᒐᒃᓴᖅ 33 

 ᒪᓕᒐᒃᓴᖅ 34 

 ᒪᓕᒐᒃᓴᖅ 35 

 ᒪᓕᒐᒃᓴᖅ 41 



ᕿᑎᖅᑰ, ᒫᑦᓯ 9, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3935 

 

 

 

 ᒪᓕᒐᒃᓴᖅ 43 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᑕᒪᓐᓇ 

ᑲᑎᒪᕐᔪᐊᓐᓂᖅ ᓄᖅᑲᖓᓚᐅᑲᓐᓂᐊᖅᐳᖅ 

ᐅᓪᓗᑐᐃᓐᓇᒻᒧᑦ ᒫᔾᔨ 10, 2017, 9-ᒥ ᐅᓪᓛᒃᑯᑦ 

ᐱᒋᐊᓐᓂᐊᖅᐳᒍᑦ.  

 

(ᑐᓵᔨᒃᑰᕈᓐᓃᖅᑐᖅ) ᐃᖅᓱᖅᑏ. 

 

ᑲᑎᒪᓂᖅ ᓄᖅᑲᖅᑐᖅ 19:47ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᒫᑦᓯ 9, 2017



 

 

 



 

 

 



 

 

 


